
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 12, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑕ ᓲᔪᖅ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓄᓇᕗᑦᒥᐅᒃ, ᒪᓕᒐᓕᐅᖅᑏᑦ, 

ᒥᓂᔅᑕᐃᑦ, ᐊᒻᒪᓗ ᓯᕗᓕᖅᑎ ᐊᒻᒪ ᑐᓵᔩᑦ, 

ᐃᖅᑲᓇᐃ.ᔭᖅᑏᓪᓗ, ᐅᓐᓄᓴᒃᑯᑦ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ, ᒥᓂᔅᑑᔪᖅ, ᒥᔅᑕ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 127 - 4(2): ᓴᓇᓂᕐᒧᑦ 

ᐃᓕᓯᒪᓚᕆᓐᓂᕐᒧᑦ ᐃᓕᓐᓂᐊᕈᑎᓄᑦ 

ᐃᑲᔫᑎᓄᑦ ᐃᓕᓴᕆᔭᐅᔾᔪᑎᒃ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ)  

ᐅᖃᖅᑏ, ᖁᕕᐊᓱᒃᑲᒪ ᓂᑯᕕᒋᐊᒃᓴᖅ ᑖᒃᓱᒥᖓ 

ᑐᓴᖅᑎᑦᑎᓂᐊᕐᓗᖓ ᑕᒫᓂ ᑐᒡᓕᐊᓂᒃ 

ᑐᓂᔭᐅᓂᐊᖅᑐᓂᒃ ᐃᒪᓐᓇ ᐱᒻᒪᕆᐅᔪᓂᒃ 

ᐃᓕᓐᓂᐊᕈᑎᖃᖅᑐᑦ.  

 

ᑖᒃᑯᐊ ᐱᔭᕆᐊᑐᔪᓂᒃ ᐃᓕᓐᓂᐊᖅᐸᓪᓕᐊᔪᑦ 

ᑐᓂᔭᐅᖃᑦᑕᖅᑐᑦ ᓄᓇᓖᑦ ᒐᕙᒪᓕᕆᔨᖏᓐᓄᑦ 

ᐱᔨᑦᑎᖅᑎᖏᓐᓄᓪᓗ ᐅᓪᓗᓕᒫᖅᑕᖅᑐᓄᑦ ᑕᒫᓂ 

ᐃᓕᓐᓂᐊᖅᑐᑦ ᓄᓇᕗᑦ ᓯᓚᑦᑐᖅᓴᕐᕕᖏᓐᓂ, 

ᓯᓚᑦᑐᖅᓴᕐᕕᒡᔪᐊᕐᓂᓗ. ᒪᑯᓂᖓ ᐃᓕᓐᓂᐊᖅᑐᑦ:  

 

 Engineering  

 ᖃᕋᓴᐅᔭᓕᕆᓂᖅ 

 ᓄᓇᓕᖕᓄᑦ ᐸᕐᓇᐃᓂᖅ 

 ᓇᖕᒥᓂᖃᕐᓂᕐᒥᒃ ᖃᐅᔨᓴᕐᓂᖅ  

 ᓄᓇᓂᒃ ᐊᐅᓚᑦᑎᓂᖅ 

 ᖃᑦᑎᕆᓂᖅ, ᐃᓕᓐᓂᐊᕐᓂᖅ ᐊᒻᒪᓗ 

ᐃᑯᐊᓪᓚᑦᑕᐃᓕᒪᑎᑦᑎᓂᖅ 

 

ᑖᒃᑯᐊ ᐱᔭᕆᐊᑐᔪᓂᒃ ᐃᓕᓐᓂᐊᖅᑐᑦ 

ᑐᓂᔭᐅᖃᑦᑕᖅᑐᑦ ᓄᓇᕗᑦ ᑕᕝᕘᓇ ᓄᓇᕗᑦᒥ 

ᓄᓇᑖᕈᑎᑎᒍᑦ ᑕᒪᒃᑯᓄᖓᓗ 

ᐊᑎᖃᖃᑕᐅᖏᑦᑐᓄᑦ ᓄᓇᕗᑦᒦᑦᑐᓄᑦ. ᑖᒃᑯᓄᖓ 

ᐃᓕᓐᓂᐊᖅᓯᒪᔪᓄᑦ ᐊᕐᕌᒎᓄᑦ ᑎᓴᒪᓂᒃ 

ᑐᖏᓕᕇᒃᑐᓄᑦ ᑐᓂᔭᐅᖃᑦᑕᖅᑐᑦ $2,500 

ᓯᕗᓪᓕᕐᒧᑦ ᐊᕐᕌᒍᒧᑦᒪ $3,000 ᑐᒡᓕᐊᓄᑦ 

ᐊᕐᕌᒍᒧᑦᒪ $4,000 ᐱᖓᔪᐊᓐᓄᑦ ᐊᕐᕌᒎᒧᑦ, 

$5,000 ᑎᓴᒪᒋᔭᖓᓐᓄᑦ. 

 

ᑖᒃᑯᐊ 2014-15 ᑖᒃᑯᓄᖓ ᐱᔭᕆᐊᑐᔪᓄᑦ 

ᐃᓕᓐᓂᐊᖅᑐᑦ ᐃᓕᓐᓂᐊᕈᑎᑖᒃᑲᓐᓂᖅᑐᑦ 

ᐅᑯᐊᖑᔪᑦ:  

 

 ᓘᓯ ᑰᓕ (ᑲᖏᖅᖠᓂᕐᒥ)  

 ᔮᓂᑕᓐ ᐃᖃᓪᓗᐊᖅ (ᐃᖃᓗᖕᓂᒃ)  

 ᓵᑦ ᒍᕌᒻ (ᑲᖏᖅᖠᓂᕐᒥᒃ)  

 ᒪᕆᐊ ᑲᓴᓪᓗᐊᖅ (ᐃᖃᓗᖕᓂᒃ)  

 ᓖᓴ ᑯᓗᓛᖅ (ᑲᖏᖅᖠᓂᕐᒥᒃ) 

 ᓯᑎᐊᕙᓂ ᒫᑎᐅ (ᐃᖃᓗᖕᓂᒃ)  

 ᑐᕋᐃ ᓇᑦᑎᖅ (ᓴᓪᓗᕐᒥᒃ) 

 ᑕᐃᓗ ᕉ (ᐃᖃᓗᖕᓂᒃ) 

 

ᐅᖃᖅᑏ, ᑖᒃᑯᐊ ᒐᕙᒪᕗᑦ ᑐᑭᓯᐅᒪᖕᒪᑕ 

ᐱᒻᒪᕆᐅᓂᖓᓂᒃ ᑮᓇᐅᔭᖁᑎᖃᕆᐊᖃᕋᑦᑕ  

ᐃᓕᓐᓂᐊᖅᑐᓂᒃ ᐃᑲᔪᕐᓗᒋᑦ ᑮᓇᐅᔭᑎᒍᑦ 

ᐃᓕᓐᓂᐊᒃᑲᓐᓂᕈᓐᓇᕐᓗᑎᒃ 

ᐃᖅᑲᓇᐃᔭᖅᑎᕈᑦᑎᐊᕈᓐᓇᖁᓪᓗᒋᑦ ᓄᓇᓕᖕᓂ.  

 

ᑕᒪᒃᑯᐊ ᐃᓕᓐᓂᐊᒃᑲᓐᓂᕈᑎᒃᓴᐃᑦ ᐃᑲᔪᕐᓂᐊᖅᑐ 

ᓄᓇᕗᑦᒥᐅᑦ ᖁᑦᑎᖕᓂᖅᓴᓂᒃ ᐃᓕᓐᓂᐊᖁᓪᓗᒋᑦ 

ᐱᔭᕆᐊᑐᓂᖅᓴᓂᒃ ᖃᐅᔨᒪᔭᒥᓂᒃ 

ᐅᑎᖅᑎᑦᓯᓂᐊᕐᖓᑕ ᓄᓇᕗᑦᒧᑦ.  

 

ᑭᒡᒐᖅᑐᕐᓗᒋᑦ ᓄᓇᕗᑦ ᒐᕙᒪᖏᑦ 

ᖁᕕᐊᓲᑎᒋᔪᒪᕙᒃᑲ ᑖᒃᑯᐊ ᐱᒻᒪᕆᐅᔪᓂᒃ 

ᐃᓕᓐᓂᐊᕐᓂᐊᖅᑐᑦ ᐱᔭᕆᐊᖅᑐᖅᑐᓂᒃ ᐊᒻᒪᓗ 

ᓯᕗᒧᐊᑦᑎᐊᖁᓂᐊᖅᑕᕗᑦ ᐃᓕᓐᓂᐊᕐᓂᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᐊᖓᔪᖅᑳᑉ ᐅᖃᐅᓯᖓ 128 - 4(2): ᑲᑎᒪᔩᑦ 

ᑲᑐᔾᔨᖃᑎᒌᕐᔪᐊᓄᑦ ᐅᖃᓕᒫᕈᓐᓇᓂᕐᒧᑦ 

ᐃᓕᓴᕆᔭᐅᔾᔪᑏᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖁᕐᓗᖅᑑᒥᐅᑦ ᓄᓇᕗᑦᒥᐅᓪᓗ.  

 

ᓂᑯᕕᑦᑐᖓ ᐅᓪᓗᒥ ᐅᖃᖅᑏ, ᑐᓴᖅᑎᑦᑎᒍᒪᓪᓗᖓ 

ᐊᕐᕌᒍᑕᒫᑦ ᑲᓇᑕᓕᒫᒥ ᐱᕈᖅᓴᐃᓂᐊᖅᑐᑦ 

ᐅᖃᓕᒫᕆᐅᖅᓴᓂᕐᒧᑦ.  

 

ᑖᒃᑯᐊ ᑲᑎᒪᔩᑦ ᐅᖃᓕᒫᕆᐅᖅᓴᓂᕐᒧᑦ 

ᑐᓂᓯᖃᑦᑕᕐᒪᑕ ᐊᑕᐅᓯᕐᒥᑦ ᐃᓄᖕᒧᑦ ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂᑦ. ᑖᒃᑯᐊ ᑲᑎᒪᔩᑦ 

ᐅᖃᓕᒫᕆᐅᖅᓴᓂᕐᒧᑦ ᐃᓕᓴᖅᓯᖕᒪᑕ ᑕᒪᒃᑯᓂᖓ 

ᐃᓐᓇᕐᓂᑦ ᐅᖓᑖᓅᖃᑦᑕᖅᑐᐃᑦ ᐃᑲᔪᖅᓱᐃᓪᓗᑎᒃ 

ᑎᓕᐅᕆᓪᓗᑎᒃ, ᓴᖅᑭᔮᖅᑎᑦᑎᓗᑎᒡᓗ 

ᐅᖃᓕᒫᕆᐅᖅᓴᓂᕐᒥᑦ ᑕᒪᓐᓇ ᐱᒻᒪᕆᐅᑎᓪᓗᒍ 

ᓄᓇᑦᑎᓐᓄᑦ.  

 

ᑕᒪᓐᓇ ᐅᖃᓕᒫᕆᐅᖅᓴᑎᑦᑎᓂᖅ ᑕᒪᓐᓇ 

ᓯᓚᕐᔪᐊᒥ ᐃᓅᖃᑎᒌᓄᑦ ᐱᓕᕆᐊᖑᖕᒪᑦ 

ᑐᑭᖃᖅᑐᖅ ᐅᖃᓕᒫᑐᐃᓐᓇᕐᓂᕐᒧᑦ 

ᑎᑎᕋᑐᐃᓐᓇᕐᓂᕐᒧᓪᓗ, ᐃᓗᓕᖃᐅᕐᒪᑦ 

ᓈᓴᐅᓯᕆᓂᕐᒥᑦ ᐊᓯᖏᓐᓂᓪᓗ 

ᐃᓂᓪᓚᒃᐸᓪᓕᐊᔪᑎᓂᒃ. ᐃᓕᓐᓂᐊᕐᓂᖅ 

ᐱᐅᓯᕚᓪᓕᖅᑎᑦᑎᖕᒪᑦ ᑕᒪᑐᒥᖓ 

ᐅᖃᓕᒫᕆᐅᖅᓴᓂᕐᒥᑦ ᐊᒻᒪᓗ ᑎᑎᕋᕆᐅᖅᓴᓂᕐᒥᑦ.  

ᑖᓐᓇ ᓯᕗᓪᓕᐅᑎᓯᒪᔭᖓ ᒐᕙᒪᑦᑕ. ᑖᓐᓇ 

ᐊᐃᑦᑑᓯᐊᖑᖃᑦᑕᖅᑐᖅ ᐱᕕᒃᓴᐅᖕᒪᑦ 

ᖁᕕᐊᓲᑎᒋᓪᓗᒋᑦ ᑕᒪᒃᑯᐊ ᓯᕗᒧᐊᑦᑎᐊᖅᓯᒪᔭᕗᑦ 

ᐊᕕᒃᑐᖅᓯᒪᔭᑦᑎᓐᓂ, ᐊᒻᒪᓗ ᐊᖏᒡᓕᒋᐊᕐᓗᒋᑦ 

ᑕᒪᒃᑯᐊ ᐱᐅᔪᐃᑦ ᐊᑐᖅᑕᐅᖃᑦᑕᖅᑐᑦ.  

 

ᐅᖃᖅᑏ, ᖁᕕᐊᓱᒻᒪᕆᒃᑲᒪ ᑖᒃᑯᐊ 

ᓂᕈᐊᒐᒃᓴᕈᖅᑎᑕᐅᒍᓐᓇᓕᖅᑐᑦ 2015 

ᑐᓂᔭᐅᓂᐊᖅᑐᑦ. ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᑕᒪᑐᒥᖓ ᓴᖅᑭᔮᖅᑎᑦᑎᖁᕙᒃᑲ 

ᐱᒋᐊᖅᑎᑕᐅᓯᒪᔪᒥᒃ ᐱᒻᒪᕆᐅᔪᓂᒃ 

ᓂᕈᐊᖅᑕᐅᓯᒪᕕᖏᓐᓄᑦ. ᑖᓐᓇ 

ᑭᖑᓪᓕᖅᐹᖑᓂᐊᖅᑐᖅ ᑐᓂᓯᕕᒃᓴᖅ ᔫᓂ 26, 

2015.  

 

ᑭᖑᓂᕆᓯᒪᔭᑦᑎᓐᓂ ᓵᓚᒃᓴᖅᓯᒪᔪᑦ ᐃᓕᓴᐃᔩᑦ 

ᓲᕐᓗ, ᓂᐅᓪ ᑯᕆᔅᑕᕗᕐ ᓄᓇᕗᑦᒥ ᓯᓚᑦᑐᖅᓴᕐᕕᖕᒥ 

ᑐᑭᒧᐊᒃᑎᑦᑎᔨ, ᓗᐃᔅ ᕕᓕᐅᕆᑎ, ᐃᓐᓇᕐᓄᑦ 

ᐃᓕᓐᓂᐊᑎᑦᑎᔨ, ᐋᓂ ᓂᖕᓚᒃ. ᑖᒃᑯᐊᒃ ᐊᑐᓃᖅᑑᒃ 

ᐃᓄᐃᑦ ᐃᒪᓐᓇ ᐊᒃᓱᕈᖅᓯᒪᖕᒪᑕ ᑕᐅᑐᒐᖃᖅᑐᑎᒃ 

ᐊᒻᒪᓗ ᐱᓕᕆᒍᒪᑦᑎᐊᖅᑐᑎᑦ ᓄᓇᕗᑦᒥ.  

 

ᕿᓚᓈᖅᐳᖓ ᑕᐃᒪ ᖃᐅᔨᓂᐊᖅᑕᑦᑎᓐᓂ ᑭᓇ 

ᓂᕈᐊᖅᑕᐅᑦᑎᐊᕐᒪᖔᑦ ᑕᒫᓂ ᐊᕐᕌᒍᒥ 2015, 

ᑖᒃᑯᐊ ᐃᓕᓴᖅᓯᔾᔪᑏᑦ.  

 

ᐅᖃᖅᑏ, ᑕᐃᒪ ᑐᑭᓯᒋᐊᕈᑎᒃᓴᓂᑦ 

ᐱᑕᖃᕐᓂᐊᖅᑐᖅ ᑖᒃᑯᐊ ᓄᓇᕗᑦ ᒐᕙᒪᖏᑕ 

ᐃᑭᐊᖅᑭᕕᐊᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᖁᐊᓴ.  



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᑎᑕᐅᔪᒥᒃ ᑎᑎᕋᐅᓯᓕᕆᓂᖅ 

ᐃᓕᓐᓂᐊᕕᓐᓂ (ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᖅᑲᑎᒃᑲ ᐃᒡᓗᓕᖕᒥ ᐊᒡᒍᒥ, ᐊᒻᒪᓗ 

ᓄᓇᕗᑦᒥᐅᑕᐃᑦ.  
 

ᐅᖃᖅᑎᑦᑎᔩ, ᐅᓪᓗᒥ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᔭᒃᑲᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᒫᓐᓇ ᑕᐃᒪ 

ᖃᐅᔨᓴᒻᒪᕆᓕᕐᒪᑕ ᑕᒪᓐᓇ ᑎᑎᕋᐅᓯᖅ ᐃᓅᔨᖓᔪᑦ 

ᐅᕝᕙᓘᓐᓃᑦ ᐃᓚᖏᓐᓂᑦ ᖃᐅᔨᒪᔭᐅᕙᖕᒥᔪᖅ 

ᖃᓕᐅᔮᖅᐸᐃᑦ. ᑕᒪᓐᓇ ᑎᑎᕋᐅᓯᖅ 

ᐃᓕᓐᓂᐊᕐᕕᑦᑎᓐᓄᑦ ᖃᓄᖅ ᐊᑐᕈᓐᓇᕐᒪᖔᑕ 

ᕿᒥᕐᕈᐊᕋᑦᑎᒍᑦ.  
 

ᒐᕙᒪᒋᔭᕗᑦ ᑕᐃᒪᐃᓛᒃ ᓇᓗᓇᐃᔭᑦᑎᐊᖅᓯᒪᖕᒪᑕ 

ᑕᕝᕙᓂ ᓯᕗᒧᑦ ᐊᑉᓗᒃᑕ. ᑐᑭᒧᐊᒍᑎᒃᓴᑦᑎᓐᓂᑦ 

ᑕᒪᓐᓇ ᐅᖃᐅᓯᖅ, ᑎᑎᕋᐅᓯᖅ 

ᓴᓐᖏᓕᖅᐹᓪᓕᕆᐊᖃᓪᓚᕆᖕᓂᖓᓂᑦ ᐃᓄᒃᑎᑐᖅ 

ᐅᖃᐅᓯᖅᐳᑦ ᐊᑐᖅᑎᓪᓗᑎᒍᑦ, ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑕᒪᑐᒥᖓ 

ᑲᔪᓯᑎᑦᑎᓇᓱᓪᓚᕆᖕᒪᑕ.  
 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐊᑕᐅᓯᐅᓐᖏᑦᑐᒥᒃ 

ᐅᖃᐅᓯᖃᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᐃᓚᒋᖕᒪᒍ 

ᐃᓕᓐᓂᐊᖅᑐᓕᕆᓂᑦᑕ. ᑕᐃᒪ 

ᐱᑕᖃᖅᑎᑦᑎᓂᐊᕈᑦᑕ ᐱᐅᔪᒻᒪᓂᒃ ᒪᕐᕉᖕᓂᒃ 

ᐅᖃᐅᓰᖕᓂᒃ ᕿᒥᕐᕈᔪᒍᑦ ᐃᑲᔫᑎᒐᔭᕐᓂᖓᓂᑦ 

ᑕᒪᓐᓇ ᐊᑕᐅᓯᕐᒥᑦ ᑎᑎᕋᐅᓯᖃᓕᕐᓗᓂ. ᑕᒪᓐᓇ 

ᐱᑕᖃᕈᑕᐅᒐᔭᕐᓗᓂ ᐃᓕᓐᓂᐊᕈᓐᓇᑦᑎᐊᕐᓂᕐᒧᑦ 

ᐊᒻᒪᓗ ᓇᓕᒧᒌᒃᑐᒥᒃ ᓯᕗᒧᐊᒃᑎᐊᕈᑎᒃᓴᖏᓐᓂᑦ 

ᐃᓕᓐᓂᐊᖅᑎᓕᒫᑦ.  
 

ᐅᖃᖅᑏ, ᑕᐃᒪ ᐊᖓᔪᖅᑲᐅᑏᑦ ᑕᐃᒪ 

ᐅᖃᐅᓯᖃᖅᓯᒪᒐᑦᑕ ᑕᒪᒃᑯᐊ ᐊᑕᐅᓯᕈᕈᒪᓪᓗᒋᑦ 

ᐃᓄᒃᑎᑐᑦ ᑎᑎᕋᐅᓯᐅᔪᑦ ᐃᓕᓐᓂᐊᕐᕕᖁᑎᑦᑎᓐᓂ. 

ᐅᒃᐱᕈᓱᒃᑲᑦᑕ ᐊᑕᐅᓯᕐᒥᑦ ᑎᑎᕋᐅᓯᖃᓕᕈᑦᑕ 

ᑕᒪᓐᓇ ᐱᕈᖅᐸᓪᓕᐊᒍᓐᓇᕋᔭᕐᒪᑦ ᐊᕙᑎᖃᕐᓗᑎᑦ 

ᐃᓕᓐᓂᐊᖅᑏᑦ ᓇᓗᓐᖏᑦᑎᐊᓕᕐᓗᑎᑦ 

ᐱᓕᕆᔪᑎᖃᑦᑎᐊᕐᓗᑎᑦ ᐊᑕᐅᓯᐅᓐᖏᑦᑐᒥᑦ 

ᐅᖃᐅᓯᕐᒥᑦ.  
 

(ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑏᑦ ᑕᐃᒪ ᑖᒃᑯᐊ ᑐᑭᒧᐊᒍᑎᖃᕐᒪᑕ 

ᐋᖅᑭᒃᓱᖅᑎᐅᓂᐊᖅᑎᓪᓗᒋᑦ ᖃᓄᖅ ᑕᒪᓐᓇ 

ᐃᓄᒃᑎᑐᑦ ᐅᖃᐅᓯᖅᐳᑦ, ᑎᑎᕋᐅᓯᖅᐳᑦ 

ᐋᖅᑭᒃᓯᒪᒋᐊᖃᕐᓂᖓᓂᒃ. ᑕᐃᒪ 

ᐅᖃᓪᓚᖃᑎᒋᓯᒪᓚᐅᕋᒃᑭᑦ ᐊᒻᒪᓗ ᑖᒃᑯᐊ 

ᐃᑲᔪᖅᑐᖅᖢᑎᒃ ᓅᑦᑎᒋᐊᕈᑎᒥᒃ ᓴᖅᑭᑦᑎᓚᐅᕐᒪᑕ 

ᐱᒋᐊᕈᒪᔭᑦᑎᓐᓂᒃ ᐊᒻᒪ ᑕᒪᓐᓇ ᑕᐃᒪ 

ᕿᒥᕐᕈᐊᖅᑎᐊᕐᓂᐊᖅᑕᕗᑦ ᖃᓄᖅ ᑕᒪᓐᓇ 

ᑎᑎᕋᐅᓯᖅ ᐃᓅᔨᖓᔪᑎᑐᑦ, ᐅᕝᕙᓘᓐᓂᑦ 

ᖃᓂᐅᔮᖅᐸᐃᑎᑐᑦ ᐊᑐᕈᓐᓇᕐᒪᖔᑕ 

ᐃᓕᓐᓂᐊᕐᕕᑦᑎᓐᓂ. 
 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐱᔭᕆᐊᑐᔪᕈᓘᒻᒪᑦ 

ᐱᒋᐊᖅᑎᑕᕗᑦ ᓯᕗᓪᓕᖅᐹᒥ ᑲᒪᒋᒋᐊᖃᕐᓂᐊᕋᑎᒍᑦ 

ᐋᖅᑭᒃᓱᐃᓗᑕ ᐊᑐᓕᖅᑎᑦᑎᔾᔪᑎᒃᓴᓂᒃ ᑖᒃᑯᓄᖓ 

ᒥᓂᔅᑕᓄᑦ ᐃᓱᒪᒃᓴᖅᓯᐅᕈᑕᐅᒍᓐᓇᖅᑐᓂᒃ 

ᐃᓚᖃᕐᓗᑎᒃ ᒪᑯᐊ:  
 

 ᐃᖅᑲᓇᐃᔭᖅᑎᑎᒍᑦ ᐊᔪᓐᖏᒐᔭᕐᒪᖔᑕ 

ᐃᓕᓐᓂᐊᖅᑎᑦᑎᓗᑎᒃ ᖃᓪᓗᓇᐅᔭᖅᓯᒪᔪᓂᒃ 

ᖃᓂᐃᔮᖅᐸᐃᓂᒃ  

 ᑕᒪᒃᑯᐊ ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓗᓂ 

ᐊᒻᒪᓗ ᑎᑎᖅᑲᖅᑯᑏᑦ ᐊᒻᒪᓗ ᐅᖃᓕᒫᒐᐃᑦ 

 ᖃᐅᔨᓴᕐᓗᒋᑦ ᑖᓐᓇ ᐋᖅᑭᒃᓯᒪᓂᕆᓂᐊᖅᑕᖓ 

ᐸᕐᓇᐅᑎᒋᓗᒋᑦ  

 ᑐᓴᐅᒪᖃᑎᖃᕐᓗᓂᓗ ᐊᒻᒪᓗ ᐋᔩᖃᑎᖃᕐᓗᓂ.  
 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᓂᕆᐅᒋᑦᑎᐊᖅᐸᕋ 

ᑖᒃᑯᓄᖓ ᓄᓇᕗᑦᒥᐅᑕᓄᑦ 

ᓴᖅᑭᑎᑦᑎᐊᒃᑲᓐᓂᓛᕐᓂᐊᕐᓂᑦᑎᓐᓂᒃ 

ᖃᓄᐃᓕᖓᓪᓚᕆᓕᕐᒪᖔᑦ ᑕᒪᓐᓇ ᑎᑎᕋᐅᓯᖅ 

ᐱᑦᔪᑎᒋᓪᓗᒍ ᑕᒪᓐᓇ ᐱᒻᒪᕆᐅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑑᔪᖅ, ᒥᔅ ᐃᐊᓪ. 

ᐳᓚᕋᖅᑐᓕᕆᓂᖅ ᓄᓇᕗᒻᒥ ᑲᑎᒪᓂᖅ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᑦᑐᖓ ᑐᓴᖅᑎᑦᑎᒋᐊᔅᓴᖅ 

ᐱᓕᕆᖃᑎᒋᔭᕗᑦ ᓄᓇᕗᑦ ᐳᓚᕋᖅᑐᓕᕆᔨᒃᑯᑦ 

ᐊᐃᑉᐸᕆᓕᖅᑕᖓᓂᒃ ᐳᓚᕋᖅᑐᓕᕆᓂᐅᑉ ᒥᒃᓵᓄᑦ 

ᑲᑎᒪᕕᔾᔪᐊᑎᑦᑎᒻᒪᑕ ᒫᑦᓯ 9-13-ᒧᓄᑦ ᑕᒫᓂ 

ᐃᖃᓗᓐᓂ.  
 

ᑕᒪᓐᓇ ᑲᑎᒪᕕᔾᔪᐊᑎᑦᑎᓂᖅ ᑲᑎᑎᑦᑎᔪᖅ 110-

ᖑᔪᓂᒃ ᐊᑦᔨᒌᖏᑦᑐᓂᒃ ᐳᓚᕋᖅᑐᓕᕆᓂᐅᑉ 

ᒥᒃᓴᓄᑦ ᓄᓇᕗᑦᒦᖔᖅᑐᓂᒃ 

ᐳᓚᕋᖅᑐᓕᕆᔨᐅᖃᑦᑕᖅᑐᐃᑦ ᐊᐅᓚᕈᔾᔨᔪᑦ 

ᐊᓯᖏᓐᓂᒡᓗ ᐱᓕᕆᐊᖃᑉᐸᑦᑐᐃᑦ 

ᐳᓚᕋᖅᑐᓕᕆᓂᕐᒧᑦ ᑳᓇᑕᒥ ᐊᕐᕌᒎ ᐱᖓᓱᐃᑦ 

ᓈᒑᖓᑕ ᑕᐃᒫᒃ ᑲᑎᑦᑎᖃᑦᑕᕐᒪᑕ. ᑖᒃᑯᐊ 

ᑮᓇᐅᔭᐃᑦ ᐊᔪᓐᖏᔾᔪᑕᐅᓯᒪᔪᑦ ᑖᒃᑯᓇᓐᖓᑦ Can 

Nor-ᑯᓐᓂᑦ ᑲᓇᑕᐅᑉ ᒐᕙᒪᒃᑯᖏᑦ 

ᐱᕈᖅᐸᓪᓕᐊᔪᓕᕆᔨᒃᑯᖏᓐᓂᑦ ᐊᒻᒪᓗᑦᑕᐅᖅ 

ᓄᓇᕗᑦ ᒐᕙᒪᒃᑯᑦ ᐳᓚᕋᖅᑐᓕᕆᔨᒃᑯᖏᓐᓂᑦ 

ᐃᖏᕐᕋᔪᓕᕆᔨᒃᑯᖏᓐᓂᒡᓗ ᐃᓛᒃ ᑲᓇᑕᐅᑉ 

ᒐᕙᒪᒃᑯᖏᑦᑕ Economic-ᓕᕆᔨᒃᑯᖏᓐᓂᑦ. 
 

ᐅᖃᖅᑎᑦᑎᔩ, ᑕᒫᓐᓇ ᑲᑎᒪᓂᐅᔪᖅ ᓄᑖᓂᒃ 

ᐃᓱᒪᓕᐅᕈᑎᔅᓴᓂᒃ ᓴᖅᑭᑦᑎᕕᐅᖃᑦᑕᕐᒪᑦ 

ᐳᓚᕋᖅᑐᓕᕆᓂᕐᒧᑦ ᓴᓐᖏᑦᑎᐹᓪᓕᖃᑦᑕᖅᑐᓂᓗ 

ᐳᓚᕋᖅᑐᓕᕆᔾᔪᑎᐅᖃᑦᑕᖅᑐᓂᒃ. ᓄᑖᓂᒡᓗ ᓇᒧᑦ 

ᐳᓚᕋᕆᐊᖃᕐᓂᕆᔭᐅᔪᓂᒃ ᐋᔩᕋᕈᑎᐅᕕᐅᓪᓗᓂ, 

ᖃᐅᔨᕚᓪᓕᕈᑎᐅᖃᑦᑕᖅᓱᓂᓗ. ᑕᐃᒫᒃ 

ᐱᓕᕆᖃᑎᒌᑦᑐᓂᒃ ᓄᓇᓕᓐᓂ. ᑖᒃᑯᐊ ᓄᓇᕗᑦᒥᐅᑦ 

ᑕᒪᑐᒥᖓ ᐊᑲᐅᔪᒃᑯᑦ ᐳᓚᕋᖅᑐᓕᕆᓂᕐᒥᒃ 

ᑲᑎᑉᐸᒃᑐᑦ. 
 

ᐅᖃᖅᑎᑦᓯᔩ, ᑕᒪᓐᓇ ᐳᓚᕋᖅᑐᓕᕆᓂᖅ ᑕᒫᓂ 

ᐱᕈᖅᐸᓪᓕᐊᒻᒪᕆᒻᒪᑦ ᓄᓇᕗᑦᒥ ᐊᒻᒪᓗᒃᑕᐅᖅ 

ᓴᖅᑭᐹᓪᓕᕐᓂᕆᒐᔭᖅᑕᖓ ᓇᓗᓇᕐᓇᓂ ᓄᓇᓕᓐᓂ. 

ᑖᒃᑯᐊ 2015 ᐳᓚᕋᖅᑐᓕᕆᓂᕐᒧᑦ ᑲᑎᒻᒪᓂᐅᔪᖅ 

ᓄᓇᕗᑦᒥ ᓴᖅᖏᑎᖅᐹᓪᓕᕈᑎᖃᕈᓐᓇᖅᑐᖅ ᓄᓇᕗᑦ 

ᐳᓚᕋᖅᑐᓕᕆᓂᕆᔭᖓᓂᒃ 

ᑲᔪᓯᑦᑎᐊᐸᓪᓕᐊᖁᓇᐅᓗᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᕆᔭᐅᔪᖅ ᓄᓇᕗᑦᒥ ᓯᓚᑦᑐᕐᓴᖅᕕᑯᓐᓄᑦ, 

ᒥᔅᑕ ᖁᐊᓴ. 
 

ᐊᖓᔪᖅᑳᑉ ᐅᖃᐅᓯᖓ 131 - 4(2): 

ᑐᓂᕐᕈᓯᐊᖅ ᓂᕿᓕᐅᖅᑎᐅᒋᐊᖅᓴᕈᑎᒧᑦ 

1984-ᒥ ᓄᓇᕗᒻᒥ ᑲᒻᐸᓂᐅᔪᑦ 

ᑲᑐᔾᔨᖃᑎᒌᒃᑯᓐᓂᒃ (ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ): ᐅᖃᖅᑏ, ᒥᓂᔅᑕᐅᓪᓗ 

ᐱᓕᕆᐊᖃᖅᑐᖅ ᓄᓇᕗᑦᒥ ᓯᓚᑦᑐᖅᓴᕐᕕᖕᒥᒃ. 

ᖁᕕᐊᓱᑦᑎᐊᕋᒪ ᑐᓴᖅᑎᑦᑎᒍᓐᓇᕆᐊᒃᓴᖅ 

ᒪᓕᒐᓕᐅᖅᑎᐅᖃᑎᓐᓂᒃ. ᑐᓴᒐᒃᓴᕈᕋᑖᓚᐅᖅᑐᓂᒃ 

2015 ᕿᑎᕐᒥᐅᓂ ᓇᖕᒥᓂᖃᖅᑐᖅ 

ᑕᑯᒃᓴᐅᑎᑦᑎᑎᓪᓗᒋᑦ ᐃᖃᓗᒃᑑᑦᑎᐊᕐᒥ.  

 

ᑖᒃᑯᐊ ᓄᓇᕗᑦᒥ ᓯᓚᒃᑐᖅᓴᕐᕕᖕᒥ 

ᓂᕆᓕᐅᖅᑎᐅᒋᐅᖅᓴᖅᑐᖅ ᐃᓕᓐᓂᐊᖅᑐᑦ ᑖᒃᑯᐊ 

ᓂᕿᓕᐅᖅᑎᐅᓚᐅᕐᖓᑕ  

ᑖᒃᑯᓄᖓᓕᒫᖅ ᑕᑯᒃᓴᐅᑎᑦᑎᔪᓂᑦ 

ᓯᕗᒧᐊᑦᑎᐊᖅᖢᑎᒡᓗ. ᓂᕿᓕᐅᕐᓂᖅ ᐊᒻᒪᓗ 

ᓂᕿᖃᖅᑎᑦᑎᓂᖅ ᑕᑯᒃᓴᐅᑎᑦᑎᔪᓂᑦ 

ᐱᕕᒃᓴᑦᑎᐊᕙᐅᓚᐅᕐᒪᑦ ᐃᓕᓐᓂᐊᖅᑎᓄᑦ. 

ᑕᑯᒃᓴᐅᑎᑦᑎᒍᓐᓇᖅᖢᑎᒃ ᓂᕿᓕᐅᕈᓐᓇᕐᓂᕐᒥᓂᒃ, 

ᐊᒻᒪᓗ ᖃᓄᖅ ᑕᑯᒥᓇᕈᓐᓇᕐᓂᖏᓐᓂᑦ 

ᐃᖃᓗᒃᑑᑦᑎᐊᕐᒥᐅᕗᑦ ᐊᒻᒪ ᐳᓛᕆᐊᖅᓯᒪᔪᓄᑦ 

ᓇᑭᑐᐃᓐᓇᖅ ᓄᓇᕗᑦᒥ.  

 

ᐅᖃᖅᑏ, ᓇᒡᒐᔾᔭᐅᖑᑎᓪᓗᒍ ᕖᕝᕗᐊᕆ 9, 

$5,000-ᓂᒃ ᑐᓂᔭᐅᓚᐅᖅᑯᖅ ᐊᐃᑦᑐᐃᔪᖃᓚᐅᕐᒪᑦ 

ᑖᒃᑯᓄᖓ ᓂᕿᓕᐅᕆᐅᖅᓴᓂᕐᒧᑦ ᐃᓕᓐᓂᐊᖅᑐᓄᑦ 

ᑭᒡᒐᖅᑐᑦᓱᒋᑦ ᑖᒃᑯᐊ ᓄᓇᕗᑦᒥ ᑳᒻᐸᓂᐅᔪᖅ 

ᖁᔭᒋᓪᓗᒋᑦ. ᑕᒪᒃᑯᐊ ᐊᒃᓱᕈᖅᓱᑎᑦ 

ᐱᓕᕆᖃᑦᑕᕐᓂᖏᑦ, ᓯᕗᒧᐊᑦᑎᐊᕐᓂᖏᓪᓗ 

ᐃᓕᓐᓂᐊᖅᑏᑦ ᑕᒪᑐᒧᖓ ᐃᓕᓐᓂᐊᖅᑕᒥᓄᑦ. 

ᓇᑯᕐᒦᒃ, ᖁᐊᓇᖅ, ᒪ`ᓇ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᓈᓴᐅᑎᖃᖅᑐᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᓱᖅᑑᒧᑦ, ᒥᔅᑕ ᐋᖁᐊᖅ.  

 

ᑲᑎᒪᒃᔪᑎᔅᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 262 - 4(2): 

ᐃᒡᓗᓕᕆᓂᕐᒧᑦ ᐱᕐᔪᐊᕆᔭᐅᔪᑦ ᐅᖅᓱᖅᑑᒥ 

(ᐋᖁᐊᖅ)  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᓪᓛᒃᑯᑦ ᐅᖅᓱᖅᑑᕐᒥᐅᑦ ᐊᒻᒪᓗ ᐅᓐᓄᓴᒃᑯᑦ, 

ᐃᓄᐃᑦ (ᑐᓵᔨᑎᒎᕈᓐᓃᖅᑐᖅ) ᑕᒫᓂ ᐃᖃᓗᓐᓂ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᐃᒡᓗᑭᒃᓴᕐᓂᖅ ᐱᔾᔪᑎᒋᓪᓗᒍ 

ᑕᐃᒪᓐᖓᓕᒫᖅ ᐃᒡᓗᑭᒃᓴᕋᑦᑕ ᐅᖅᓱᖅᑑᒥ.  

 

ᐅᖃᖅᑏ, ᐃᖅᑲᐅᒪᔪᒃᓴᐅᕗᓯ ᑕᒪᓐᓇ 

ᒫᓐᓇᕈᓘᓚᐅᖅᑐᖅ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ 

ᓂᓪᓕᐅᑎᒋᓚᐅᖅᓯᒪᒐᒃᑯ ᐊᒻᒪᓗ 

ᓂᓪᓕᐅᑎᒌᓐᓇᕐᓂᐊᖅᑕᕋ ᑭᓯᐊᓂ 

ᐃᒡᓗᑭᒃᓴᓗᐊᕈᓐᓃᕈᑦᑕ ᑕᐃᑲᓂ ᐅᖅᓱᖅᑑᒥ.  

ᐅᖃᖅᑏ, ᑭᖑᓪᓕᕐᒥ ᑕᒪᓐᓇ ᓂᓪᓕᐅᑎᒋᒐᒃᑯ 

ᑐᓴᖅᑎᑦᑎᓚᐅᖅᓯᒪᔪᖓ ᒪᓕᒐᓕᐅᖅᑎᓂᑦ 

ᐱᔾᔪᑎᓕᖕᒥᒃ ᐸᖕᒥᐅᖃᑦᑕᕐᓂᖅ ᐅᖅᓱᖅᑑᒥ, ᐊᒻᒪᓗ 

ᑕᐃᔅᓱᒪᓂ ᐅᓗᕆᐊᓇᖅᑐᒻᒪᕆᖕᓂᒃ 

ᓂᓪᓕᐅᑎᖃᓚᐅᖅᓯᒪᔪᖓ. 12 ᐅᖓᑖᓂ 

ᐊᑕᐅᓯᕐᒥᑦ ᐃᒡᓗᖃᖅᑐᓂᑦ ᑕᑯᖃᑦᑕᓚᐅᕋᒪ.  

 

ᐄ, ᐅᖃᖅᑏ ᖃᐅᔨᒪᔪᖓ ᐅᖅᓱᖅᑑᕐᒥᐅᑦ 

ᑕᐃᒪᐃᑦᑐᑑᓐᖏᑦᑐᑦ ᐊᒻᒪᓗ ᑐᑭᓯᓯᒪᔪᖓ ᓄᓇᕗᑦᒥ 

ᓄᓇᓕᓕᒫᑦ ᐃᒡᓗᑭᒃᓴᖅᑑᓂᖏᓐᓄᑦ.  ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᖑ ᓇᓗᓇᐃᖅᓯᓚᐅᖅᓯᒪᔪᖓ 

ᑕᒪᒃᑯᐊ ᑐᓴᐅᒪᔾᔪᑏᑦ ᐱᖃᑦᑕᖅᑕᕗᑦ ᓲᕐᓗ ᒪᑯᐊ 

ᓄᓇᕗᑦᒥ ᓂᖀᑦ ᐊᑭᑐᓗᐊᕐᓂᖏᑦ ᖃᐅᔨᓴᖅᑕᐅᒐᒥ 

ᓇᓗᓇᕈᓐᓃᓚᐅᖅᑐᖅ ᑕᐃᒃᑯᐊ ᓂᕈᐊᖅᑎᒃᑲ 

ᐅᖁᒪᐃᒃᓴᕐᓂᖅᐹᖑᔪᑦ ᐊᒻᒪᓗ ᐊᑭᑐᓂᖅᐹᓂᒃ 

ᐊᑭᓕᖅᓱᐃᖃᑦᑕᖅᖢᑎᒃ ᐃᓅᔾᔪᑎᓄᑦ 

ᓄᓇᕗᑦᒥᐅᓕᒫᑦ ᑕᑯᓐᓇᖅᖢᒋᑦ.  

 

ᐊᒻᒪᓗ ᖃᐅᔨᒪᖕᒥᔪᒍᑦ ᐃᓅᓯᒃᑯᑦ 

ᐊᑲᐅᓐᖏᑦᑐᖃᐅᕐᒪᑦ ᐸᖕᒥᐅᕐᓂᖅ ᐃᒡᓗᑭᒃᓴᕐᓂᕐᓗ 

ᐱᔾᔪᑎᒋᓪᓗᒍ. ᐅᖃᖅᑏ, ᒪᑯᐊ ᑎᒥᒧᑦ 

ᐅᐃᕆᓯᒪᓂᖅ ᐃᓐᓇᐃᑦ ᐱᓂᕐᓗᒃᑕᐅᖃᑦᑕᕐᓂᖏᑦ, 

ᐋᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᑦᑎᐊᖃᑦᑕᖏᓐᓂᖅ 

ᑕᒪᒃᑯᐊ ᑕᐃᒪᐃᔾᔪᑎᖃᖅᐳᑦ ᐸᖕᒥᐅᓗᐊᕐᓂᖅ 

ᐃᒡᓗᑭᒃᓴᓗᐊᕐᓂᕐᓗ ᐱᔾᔪᑎᒋᓪᓗᒍ. 

 

ᐅᖃᖅᑏ, ᖃᐅᔨᒪᔪᖓ ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᒪᒥᐊᓇᖅ ᖃᐅᔨᒪᔪᖓ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐃᓚᐃᓐᓈᕆᓇᓱᖃᑦᑕᖏᑦᑐᑦ 

ᑐᕌᒐᖃᕋᓱᖃᑦᑕᖅᖢᑎᒡᓗ ᓇᓗᓇᐃᖅᓯᓇᓱᓕᕌᖓᒥ 

ᓇᓪᓕᐊᒃ ᓄᓇᓖᑦ ᐃᒡᓗᓕᐅᕐᕕᐅᓂᐊᕐᒪᖔᖏᑦ 

ᓄᑖᓂᒃ. ᑕᐃᒪᐃᒃᑲᓗᐊᖅᑎᓪᓗᒍ ᐱᕐᔪᐊᖑᖕᒥᔪᑦ 

ᓄᓇᓕᖁᑎᕗᑦ ᓇᓗᖅᑯᑎᓐᖏᑑᒋᐊᖃᕐᒪᑕ ᐊᒻᒪᓗ 

ᑭᙴᒪᔭᖏᑦ ᑕᐃᒪᓐᖓᓕᒫᖅ 

ᐃᓱᒪᒋᔭᐅᔾᔮᓐᖏᑦᑑᑎᑦᑕᕆᐊᖃᓐᖏᑕᖏᑦ.  

 

ᐅᖃᖅᑏ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᐃᒡᓗᓂᒃ ᑐᓂᐅᖅᑲᐃᔾᔪᑎᖏᑦ ᑕᑯᓐᓇᖅᖢᒋᑦ 

ᐅᖅᓱᖅᑑᖅ ᖁᓪᓕᖅᐹᖑᖃᑕᐅᓪᓗᓂ ᖁᓕᑦ 

ᓄᓇᓕᖕᓂᑦ ᐃᒡᓗᓂᑦ ᓄᑖᓂᒃ ᓴᓇᕕᐅᔭᕆᐊᓕᒃ. 

ᑕᒪᓐᓇ ᐊᒃᓱᕉᑎᒌᓐᓇᕐᓂᐊᖅᑕᕋ ᐃᒡᓗᑭᒃᓴᕐᓂᖅ 

ᐸᓚᖅᓯᔾᔫᒥᓂᐊᕐᒪᑦ ᑕᐃᑲᓂ ᐅᖅᓱᖅᑑᒥ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ.  

ᐃᒡᓗᓕᒻᒥᐅᑦ ᓂᕿᑖᕐᕕᖓᑕ ᒪᑐᐃᖓᓂᖓ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ: 

ᐅᓪᓗᒦᓛᒃ ᓇᖏᖅᓯᒋᕗᖓ ᑕᕝᕗᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑖᒃᑯᐊ ᐃᒡᓗᓕᖕᒥᐅᑕᐃᑦ 

ᐃᑲᔪᕈᓐᓇᕐᓂᕐᒥᓂᒃ ᐃᓅᖃᑎᒥᓂᒃ.  

 

ᑕᐃᒪ ᑕᒫᓂ ᐅᑭᐅᖅᐳᑦ ᐱᒋᐊᓕᓵᐸᓗᒃᑎᓪᓗᒍ 

ᑕᒫᓂ ᔮᓄᐊᓕ 7-ᕙᓐᒥ, ᑖᒃᑯᐊ ᐃᓄᐃᑦ ᐃᓄᒐᓴᐃᑦ 

ᐃᒡᓗᓕᖕᒥ ᑖᒃᑯᐊ ᓂᕿᖃᓐᖏᓗᐊᖅᐸᒃᑐᓄᑦ Food 

Bank ᑐᕌᖓᔪᒥᑦ ᓴᖅᑭᑎᑦᑎᓇᓱᓕᓚᐅᕐᒪᑕ. ᑕᒪᔾᔭ 

ᑕᕝᕙ ᐃᓅᑉ ᐃᓕᖅᑯᓯᓪᓚᕆᐊ ᒪᓕᒃᖢᒍ ᐃᓄᐃᑦ 

ᓂᕿᒥᓂᒃ ᑕᐃᒫᒃ ᐃᑲᔫᑎᖃᖅᐸᖕᒪᑕ ᐃᓅᖃᑎᒥᓂᒃ. 

 

ᑖᒃᑯᐊ ᖁᔭᓐᓇᒦᕈᒪᓪᓚᕆᒃᑕᒃᑲ, ᔩᓂ ᑯᓪᓗ 

ᐊᖏᓕᖅ. ᑖᓐᓇ ᑖᒃᓱᒥᖓ Food Bank 

ᑕᒪᒃᑯᓄᖓ ᓂᕿᖃᑦᑎᐊᖅᐸᖏᑦᑐᓄᑦ ᑐᕌᖓᔪᓄᑦ 

ᓴᖅᑭᑎᑦᑎᓇᓱᐊᓚᐅᕐᒪᑦ ᐊᒻᒪᓗ ᕿᓂᖅᖢᓂ 

ᑕᒪᒃᑯᓂᖓ ᐃᑲᔪᕈᓐᓇᖅᑐᓂᒃ ᓄᓇᓕᖓᓐᓂ. 

ᑖᒃᑯᓇᓐᖓᑦ ᐃᑲᔪᕈᓐᓇᖅᑐᓂᒃ 

ᐊᑭᓕᖅᓱᖅᑕᐅᖏᖦᖢᑎᒃ ᓇᓂᓯᓚᐅᕐᒪᑦ 

ᐅᑯᐊᖑᓚᐅᖅᑐᑦ: ᓇᑖᓴ ᐊᖏᓕᖅ, ᑭᐊᐃᑦ ᑯᑉᓗ, 

ᐊᑭᑦᑎᖅ ᐊᖑᑎᕐᔪᐊᖅ, ᐴᕐᓯ ᐊᑕᒍᑦᑕᖅ ᐊᒻᒪ ᐹᐱ 

ᖃᓪᓗᑦᓯᐊᖅ.  

 

ᑖᒃᑯᐊᑦᑕᐅᖅ ᖁᔭᓐᓇᒦᕈᒪᑦᑎᐊᕐᒥᔭᒃᑲ 

ᐃᒡᓗᓕᖕᒥᐅᑕᐃᑦ ᑯᐊᐸᖁᑎᖏᑦ ᓂᕿᓂᒃ 

ᑐᓂᓯᔪᓐᓇᓚᐅᕐᒪᑕ ᐊᒻᒪᓗ ᑖᒃᑯᐊ ᐳᑭᖅᑕᓖᑦ, 

ᐸᓖᓯᒃᑯᑦ ᓄᓇᓕᑦᑎᓐᓂ ᐃᑲᔪᑦᑎᐊᓚᐅᕐᒪᑕ 

ᑮᓇᐅᔭᓂᒃ ᐊᕝᕗᕋᓱᐊᖅᑎᓪᓗᒋᑦ. ᑖᒃᑯᐊᓗ 

ᐃᒃᓯᕋᕐᔪᐊᑦ ᐃᒡᓗᖁᑖᓂ ᑐᓂᓯᓚᐅᕐᒥᔪᐃᑦ 

ᐃᓂᖃᑦᑎᐊᖁᓪᓗᒋᑦ ᓂᕿᓂᒃ ᐊᕝᕗᕋᓱᐊᖅᑎᓪᓗᒋᑦ.  

 

ᑖᒃᑯᐊ ᑕᕝᕙ $3,300-ᑖᓚᒥᒃ ᑖᒃᑯᐊ 

ᑲᑎᖅᓱᐃᔪᕕᓃᑦ ᑕᒪᒃᑯᓄᖓ ᓂᕿᖃᑦᑎᐊᖏᑦᑐᓄᑦ  

ᑐᕌᖓᓂᐊᖅᑐᓂᒃ. ᑖᒃᑯᐊ ᐃᑲᔪᓪᓚᕆᓚᐅᕐᒪᑕ 

ᓄᓇᓕᖁᑎᒥᓂᒃ ᖁᔭᓐᓇᒦᕈᒪᑦᑎᐊᖅᑕᒃᑲ.  

 

ᐊᒻᒪᓗ ᓇᓗᓇᓐᖏᑦᑐᖅ ᓄᓇᕗᑦᒥᐅᑦ ᐊᒥᓱᐃᑦ 

ᑕᐃᒪᓐᓇᐃᓕᐅᖃᑦᑕᕐᒪᑕ ᖁᔭᓐᓇᒦᑦᑎᐊᖃᑦᑕᕐᓚᕗᑦ 

ᑕᕝᕙᓂ ᒪᓕᒐᓕᐅᕐᕕᑦᑎᓐᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᒪᐃᒃ. 

ᐸᓐᓂᖅᑑᒥ ᐅᑭᐅᒃᑯᑦ ᖃᔨᕋᔨᕋᒧᓪᓕᖓ 

(ᒪᐃᒃ)  

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑰᖅᑕᒃᑲ ᐸᖕᓂᖅᑑᕐᒥᐅᑦ, ᓄᓇᕗᑦᒥᐅᓪᓗ.  

 

ᐅᓪᓗᒥ ᐅᖃᐅᓯᖃᓐᓂᐊᖅᑐᖓ ᓄᑖᖑᖏᑦᑑᒐᓗᐊᖅ 

ᑐᓴᖅᑎᑦᑎᓚᐅᖅᐸᒃᑲᒪ ᑕᕝᕙᓂ ᐃᖃᓗᓕᕆᓂᐅᑉ 

ᒥᒃᓵᓄᑦ ᐅᑭᐅᒃᑯᑦ ᖃᓕᕋᓕᓐᓂᐊᕐᓂᐅᖏᓛᒃ 

ᒥᒃᓵᓄᑦ ᐸᖕᓂᖅᑑᒥ. ᑕᐃᒪ ᐸᖕᓂᖅᑑᕐᒥᐅᑦ 

ᖃᐅᔨᒪᔭᐅᒥᒻᒪᑕ ᑕᐃᒫᑦᑕᐅᖅ ᓄᓇᓖᑦ ᐊᓯᖏᑦ 

ᑕᐃᒪᐃᖃᑦᑕᖅᓯᒪᒻᒪᑕ ᐊᕐᕙᒐᓱᐊᕐᓂᒃᑯᑦ, 

ᕿᓚᓗᒐᓕᕆᓂᒃᑯᑦ, ᓇᑦᑎᓕᕆᓂᒃᑯᑦ, 

ᒥᖅᑯᓕᓐᓄᓪᓗ ᑮᓇᐅᔭᓕᐅᕋᓱᓲᑐᖃᐅᒻᒥᒻᒪᑕ 

ᐸᖕᓂᖅᑑᕐᒥ.  

 

ᐊᒻᒪ ᒫᓐᓇ ᐅᓪᓗᒥ ᐊᑐᖅᑕᐅᕙᓕᕐᒥᔪᖅ 

ᖃᓕᕋᓕᓐᓂᐊᕋᓱᓐᓂᖅ ᐅᑭᐅᒃᑯᑦ ᓯᑯᒥ, ᑐᕙᕐᒥ. 

ᑖᓐᓇ ᒫᓐᓇᒧᑦ ᐅᓪᓗᒥᒧᑦ ᑖᒃᑯᐊ ᐃᖃᓗᒐᓱᒃᑏᑦ, 

ᖃᓕᕋᓕᒐᓱᒃᑏᑦ ᐃᖃᓗᐃᔭᕈᑎᒋᓯᒪᓕᖅᑕᖏᑦ 312 

ᑕᐅᓴᓐ ᐸᐅᓐᔅ, 312 ᑕᐅᓴᓐ ᐸᐅᓐᔅ. ᐊᒻᒪ 

ᐃᖃᓗᒐᓱᒃᑏᑦ ᑖᒃᑯᐊ ᐃᖃᓗᐃᕋᐃᒐᒥᒃ 

ᑮᓇᐅᔭᖅᑖᕆᖃᑦᑕᖅᑕᖏᑦ ᑕᒫᓂ $360 ᑕᐅᓴᓐ. 

ᐃᖃᓗᒐᓱᒃᑏᑦ ᑮᓇᐅᔭᖅᑖᕆᓯᒪᓕᖅᑕᖏᑦ 

ᐅᓪᓗᒥᒧᑦ.  

 

ᐊᒻᒪᑦᑕᐅᖅ ᓇᓗᓇᐃᖅᓯᕕᐅᓯᒪᒻᒥᔪᖓ ᑖᓐᓇ 

ᐅᓪᓗᖅ ᒫᓐᓇ ᐊᑐᖅᑐᖅ ᒫᓕᒃᑐᒍ ᐊᕐᕌᓂᓂᒃ 40 

ᑕᐅᓴᓐ ᐸᐅᒻᒥᒃ ᖃᓕᕋᓖᕈᑎᖃᓐᓂᖅᓴᐅᓯᒪᕗᑦ. 40 

ᑕᐅᓴᓐ ᐸᐅᒻᒥᒃ. ᐊᒻᒪ ᑖᒃᑯᐊ ᐃᖃᓗᒐᓱᒃᑏᑦ 

ᐃᑲᔪᖅᑎᖏᓪᓗ ᑕᒫᓂ 130-ᖏᓐᓃᒃᑲᔭᓐᖑᐊᖅᑐᑦ 

ᒪᓕᒃᑐᒋ ᑕᕝᕙᓂ ᓇᒻᒥᓂᖅ ᐱᓕᕆᔪᐃᑦ. ᑖᒃᑯᐊ 

ᓇᒻᒥᓂᖅ ᐱᓕᕆᓪᓚᕆᑦᑐᐊᓘᒻᒪᑕ ᑕᒫᓐᖓᑦ 

ᑕᕆᐅᕐᒥᐅᑕᓂᒃ ᐃᖅᑲᒻᒥᐅᑕᐅᔪᓂᒃ 

ᐱᓇᓱᖃᑦᑕᕐᓂᖓ ᐃᑲᔪᓪᓚᕆᑦᑐᖅ ᑖᒃᑯᓂᖓ 

ᓄᓇᓕᓐᓂᒃ ᐊᒻᒪᓗ ᓄᓇᕗᑦᒥᐅᓂᒃ.  

 

ᐊᒻᒪᑦᑕᐅᖅ ᓱᓕ ᐅᖃᖅᑏ, ᓇᓗᓇᐃᕈᒪᓪᓗᒍ ᑕᐃᒪ 

ᐊᕐᕌᓂ 700 ᑕᐅᓴᓐ ᐸᐅᓐᒥᒃ 

ᖃᓕᕋᓖᕈᑎᖃᖅᓯᒪᓚᐅᕐᒥᒻᒪᑕ ᑕᐃᓐᓇ ᐸᖕᓂᖅᑑᒥ 

ᖃᖓᑕᓲᒃᑯᑦ ᐅᓯᔭᐅᒋᐊᖃᓚᐅᖅᑐᖅ 

ᓇᓗᓇᓐᖏᑦᑐᖅ ᓂᐅᕕᐊᔅᓴᖃᕐᓂᒃᑯᑦ, 

ᓂᐅᕕᐊᔅᓴᐅᒋᐊᖃᓐᓂᖏᓐᓄᓪᓗ ᐱᑦᔪᑎᒋᓪᓗᒋᑦ. 

ᑖᒃᑯᐊ ᖁᕕᐊᒋᓪᓚᕆᒃᑲᒃᑭᓐ ᑕᐃᒫᒃ ᐱᖃᑦᑕᕐᖓᑕ 

ᓄᓇᖅᑲᑎᒃᑲ ᓇᓗᓇᐃᕆᐊᖅᑲᒃᑲ ᑕᕝᕗᖓ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑕ ᖁᒃᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᑉᓗᑰᖅᖢᒋᑦ ᓄᓇᕗᑦᒥᐅᖃᑎᒃᑲ, 

ᐊᕐᕕᐊᕐᒥᐅᖃᑎᒃᑲ, ᑎᑭᕋᕐᔪᐊᒥᐅᑦ. 

ᐅᑉᓗᖃᑦᑎᐊᕆᑦᑎ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐃᓕᑕᖅᓯᔪᒪᔪᖓ ᒪᕐᕉᖕᓂᒃ ᖃᐅᔨᓴᐃᔩᖕᓂᒃ  

ᑲᓇᑕᒥ ᑐᓵᖏᑦᑐᓄᑦ ᐃᑲᔪᖅᑎᑦ Deafness 

ᖃᐅᔨᓴᕐᕕᖓᓐᓃᖔᖅᑑᖕᓂᒃ. ᑖᒃᑯᐊᒃ ᑕᕝᕙᓂ 

ᐅᕙᑦᑎᓐᓂᒃ ᐳᓛᕆᐊᖅᓯᒪᕘᒃ. ᑖᒃᑯᐊ 

ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓘᓯᒪᔫᒃ ᓄᓇᕗᑦᒥ 

ᒪᑭᑎᑦᑎᒃᑲᓐᓂᕋᓱᒃᖢᑎᒃ ᐃᓄᒃᑎᑐᑦ ᐊᒡᒐᒥᓄᑦ 

ᐆᒃᑐᕋᖅᖢᑎᒃ ᑐᓵᓐᖏᑦᑐᓂᒃ ᐅᖃᓪᓚᒍᓐᓇᖅᑐᑦ 

ᐊᕙᓃᑦᑑᒃ.  

 

>>ᐸᑦᑕᑐᖅᑐᑦ 

 

ᒫᑐᕆᐊᒥᐅᑖᒃ. ᐅᖃᖅᑏ, ᐅᑯᐊᒃ ᐸᓂᒌᒃ. ᑖᒃᑯᐊᒃ 

ᐸᓂᒌᒃ, ᐅᖃᓵᖅᑕᕋ. ᑖᒃᑯᐊᒃ ᑐᓐᖓᓱᖁᔮᒃᑲᒃ 

ᒪᓕᒐᓕᐅᕐᕕᖕᒧᑦ. ᑐᓐᖓᓱᒋᑦᑎᒃ. 

 

>>ᐸᑦᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᕐᓂᕐᒧᑦ, ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 442 - 4(2): ᓄᓇᓖᑦ 

ᐊᑐᐃᓐᓇᖃᖅᑎᑕᐅᓂᖏᑦ ᐃᓛᒃᑰᖓᔪᒥᒃ 

ᐋᓐᓂᐊᖅᑐᓕᕆᔨᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᐊᐃᓐᓄᒃᐳᓪᓗ.  

 

ᐅᖃᖅᑏ, ᐊᐱᕆᒍᒪᔪᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᓕᖅᑎᖓᓐᓄᑦ, 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ 

ᐅᑭᐅᖅᑕᖅᑐᒥᐅᑎᒍᑦ ᓇᒧᓐᖓᕆᐊᕌᖓᑦᑕ 

ᑕᐃᒪᓐᖓᓕᒫᐸᓗᒃ ᖃᖓᑕᓗᑕ ᑭᓯᐊᓂᐅᖕᒪᑦ. 

ᑭᓯᐊᓂ ᖃᐅᔨᒪᒋᓪᓗᑕ ᐃᓛᓐᓂᒃ ᖃᖓᑕᓲᑦ 

ᐃᖏᕐᕋᑦᑎᐊᖏᓐᓇᑯᓗᒃᐸᖏᒻᒪᑕ 

ᑭᖑᕙᕆᐊᖅᓯᒪᓚᐅᖅᐸᒃᖢᑎᒃ, 

ᓄᖅᑲᖅᑎᑕᐅᑦᑎᐊᒻᒪᕆᒃᐸᒃᖢᑎᒡᓗ ᐊᑦᔨᒌᖏᑦᑐᓄᑦ 

ᐱᑦᔪᑎᖃᖅᖢᑎᒃ ᐱᖃᓯᐅᑎᓪᓗᒍ 

ᖃᖓᑕᓲᕐᓗᐊᕿᓂᕐᓘᓐᓃᑦ ᐊᓯᖏᓪᓗ. 

ᑕᐃᒪᐃᑦᑕᕌᖓᑦ ᖃᖓᑕᓂᐊᖅᑑᒐᓗᐊᑦ 

ᐊᔪᓕᑦᑎᐊᒻᒪᕆᖃᑦᑕᕐᒪᑕ ᓇᒧᓐᖓᕋᓱᒋᐊᒃᓴᖅ. 

ᑕᒪᒃᑯᐊ ᐋᓐᓂᐊᕕᓕᐊᕆᐊᖃᖅᑐᖅ ᑕᒪᑐᒧᖓ 

ᐊᐅᓪᓚᕈᓐᓇᖏᑦᑕᕌᖓᒥᒃ ᓘᒃᑖᒥᒃ 

ᑭᓱᓕᕆᔨᒥᒡᓘᓐᓃᑦ 

ᑕᑯᔭᕆᐊᖃᕐᓂᕆᓚᐅᖅᑕᕋᓗᐊᖏᑦ 

ᑭᖑᕙᕈᓗᑦᑎᐊᒻᒪᕆᖃᑦᑕᕐᒪᑕ. ᐊᑯᓂᐊᓗᒃ 

ᐅᑕᖅᑭᓯᒪᖦᖤᐱᒃᑲᓗᐊᕋᒥᒃ ᐊᑯᓂᒃᑲᓐᓂᐊᓗᒃ 

ᐅᑕᖅᑭᓕᖃᑦᑕᕐᒪᑕ 

ᑕᑯᔭᐅᔭᕆᐊᖃᓪᓚᕆᒃᑲᓗᐊᖅᖢᑎᒃ ᑭᖑᕙᕌᖓᒥᒃ 

ᑕᐃᔅᓱᒧᖓ ᐋᖅᑭᒃᑕᐅᓯᒪᓂᕆᓚᐅᖅᑕᖓᓄᑦ. 

ᑐᓴᐅᒪᓇᕐᒪᓪᓘᓐᓃᑦ ᐃᓛᓐᓂᒡᒎᖅ ᐋᕐᕌᒍᓪᓘᓐᓃᑦ 

ᐅᖓᑎᒃᑲᓐᓂᐊᓄᑦ ᐅᑕᖅᑭᔪᖃᖃᑦᑕᖅᓯᒪᔪᖅ 

ᑕᑯᔭᐅᔭᕆᐊᖃᓪᓚᑦᑖᖅᑐᓂᒃ. 

 

ᒥᓂᔅᑕᒧᑦ ᑐᓴᖅᑎᑕᐅᑦᑎᐊᓚᐅᖅᑕ ᓄᓇᕗᑦᒥᐅᑎᒍᑦ 

ᖃᓄᐃᓕᐅᖃᑦᑕᖅᐱᓯ ᑕᒪᒃᑯᐊ 

ᐊᐅᓪᓚᕆᐊᖃᖅᑐᕕᓂᐅᒐᓗᐊᑦ 

ᐊᐅᓪᓚᕈᓐᓇᖏᑦᑕᕌᖓᑕ 

ᑕᑯᔭᐅᕝᕕᒋᓂᐊᓚᐅᖅᑕᕋᓗᐊᕐᒥᖕᓂᒃ 

ᓈᒻᒪᓈᕈᓐᓃᕌᖓᑕ. ᖃᓄᕐᓕ ᑕᒪᓐᓇ 

ᐱᓕᕆᐊᕆᒋᐊᓪᓚᖃᑦᑕᖅᐱᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓇᓕᐊᑐᐃᓐᓇᖅ 

ᐋᓐᓂᐊᕕᓕᐊᕋᓱᓐᓂᐊᖅᑐᖅ ᑖᒃᑯᐊ ᐅᖄᓚᐅᑎᒥᒃ 

ᑐᓂᓯᔭᐅᕙᑦᑐᑦ. ᑕᐃᒫᒃ ᑖᒃᑯᐊ ᖃᖓᑕᓲᖏᑦ 

ᓈᒻᒪᓈᒋᒐᐃᒻᒪᑕ ᐅᖄᓚᖁᔭᐅᓪᓗᑎᒃ. 

ᐊᔪᓐᓇᓐᖏᒐᐃᒻᒪᑦ ᑖᒃᑯᓄᖓ ᐊᓯᐊᓄᑦ 

ᐃᓕᔭᐅᓵᖅᐸᑦᑐᑦ ᐊᓐᖑᑎᓇᓱᒃᑐᑎᒃ ᑖᒃᑯᓄᖓ 

ᖃᐅᔨᓴᖅᑕᐅᕕᖏᓐᓄᑦ. ᑕᐃᒫᒃ ᑖᒃᑯᐊ ᐅᓪᓗᒥ 

ᐊᐅᓚᑦᔪᓯᓖᑦ. ᐃᓛᓐᓂᒃᑯᑦᑕᐅᖅ ᑭᓯᐊᓂ 

ᓈᒻᒪᓈᕆᕙᓐᖏᒥᒻᒪᑕ ᖃᖓᑕᓲᓂᒃ. ᑖᒃᑯᐊ 

ᕿᒥᕐᕈᔭᐅᒋᐊᖅᑕᐅᑎᒋᓲᖑᒐᓗᐊᑦ ᖃᖓ 

ᐊᑐᐃᓐᓇᐅᓂᖅᐹᖑᓂᐊᕐᒪᖔᑦ ᑖᓐᓇ 

ᖃᐅᔨᓴᖅᑎᑦᑎᔩ. ᑖᒃᑯᐊ ᐋᖅᑭᒃᓱᐃᓵᕋᓱᑉᐸᑦᑐᑦ 

ᐊᒻᒪᓗ ᐊᑲᐅᓇᕋᐃᒻᒪᑦ ᑕᕝᕗᖓ ᐊᓯᐊᓄᑦ 

ᐃᓕᔭᐅᓵᖅᑐᑎᒃ ᑕᐃᒫᒃ ᐱᐅᓯᖃᖅᐸᑦᑑᒐᓗᐊᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ, 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑲᐅᒐᒪ  

ᑕᒪᒃᑯᐊ ᐋᓐᓂᐊᕕᓕᐊᕆᐊᖃᖅᑑᒐᓗᐊᑦ 

ᐋᓐᓂᐊᕕᓕᐊᕈᓐᓇᐃᓪᓕᖃᑦᑕᕐᒪᑕ ᓘᒃᑖᒥᒃ 

ᑕᑯᔭᕆᐊᖃᕋᓗᐊᖅᖢᑎᒡᓗ ᖃᖓᑕᓲᓄ 

ᐱᔾᔪᑎᖃᖅᖢᑎᒃ ᐊᐅᓪᓚᕈᓐᓇᖏᑦᑕᕌᖓᒥᒃ 

ᓄᓇᒥᖕᓂᑦ ᐊᐅᓪᓚᖏᑦᑎᐊᒻᒪᕆᓕᓲᖑᖕᒪᑕ. ᓘᒃᑖᒥᒃ 

ᑕᑯᔭᕆᐊᖃᓚᐅᖅᑕᒥᓂᒃ ᑕᑯᖏᑦᑎᐊᒻᒪᕆᓕᖅᖢᑎᒃ. 

 

ᒥᓂᔅᑐ ᐅᖃᐅᑎᔪᓐᓇᖅᐱᑎᒍᑦ ᐱᓕᕆᕝᕕᓯ 

ᖃᐅᔨᒪᓇᓱᖃᑦᑕᖅᐱᓯ ᐅᕝᕙᓘᓐᓃᑦ 

ᓇᐃᓴᐅᑎᖁᑎᖃᖅᐱᓯ ᓇᓗᓇᐃᖅᓯᓯᒪᔪᓂᒃ ᑕᒪᐅᓇ 

ᖃᖓᑕᓲᖅ ᑎᑭᖏᑦᑐᕕᓂᐅᓂᖓᒍᑦ ᓘᒃᑖᓂᒃ 

ᑕᑯᔭᕆᐊᖃᖅᑐᕕᓂᐅᒐᓗᐊᓪᓗ 

ᑕᑯᔪᓐᓃᖅᑐᕕᓂᖅᑕᖃᖃᑦᑕᕐᒪᖔᑦ. ᑕᒪᒃᑯᓂᖓ 

ᓇᐃᓴᐅᑎᑕᖃᖅᐳᖃᐃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ 

ᐅᖄᓚᐅᑎᖃᖅᑐᑎᒃ ᑖᒃᑯᐊ ᐊᐅᓪᓚᕆᐊᖃᖅᐸᑦᑐᑦ. 

ᑎᑎᖅᑲᓂᒃ ᑐᓂᓯᔭᐅᕙᑦᑐᑦ ᐅᖄᓚᐅᑎᖃᖅᑐᑎᒃ. 

ᑖᒃᑯᐊ ᖃᓄᑐᐃᓐᓇᖅ ᐃᖏᕐᕋᔾᔪᑎᖏᑦ 

ᐊᓯᔾᔨᑲᓪᓚᑉᐸᑕ ᐃᓛᓪᓘᓐᓃᑦ 

ᐊᐅᓪᓚᕈᓐᓃᑲᓪᓚᑉᐸᑕ ᐅᖄᓚᖁᔭᐅᓪᓗᑎᒃ. 

 

ᑕᒫᓂ ᕿᑭᖅᑖᓗᒻᒥᑦ ᓇᓕᐊᑐᐃᓐᓇᖅ 

ᑕᐃᒪᐃᓕᕐᓂᖅᐸ ᐅᖄᓚᔪᓐᓇᖅᑐᖅ ᖃᖓᑐᐃᓐᓇᖅ 

1-866-371-3305. ᑭᕙᓪᓕᕐᒥᑦ 1-844-886-8020. 

ᑕᐅᕙᓂᓗ ᕿᑎᕐᒥᐅᓂ 1-844-886-8010. ᑖᒃᑯᐊ 

ᐅᖄᓚᕕᐅᔪᓐᓇᐸᑦᑐᑦ ᖃᖓᑐᐃᓐᓇᖅ 

ᖃᖓᑕᔾᔪᑎᒋᔭᖏᑦ ᐊᓯᔾᔨᑲᓪᓚᑉᐸᑕ ᐊᒻᒪᓗ 

ᐋᖅᑭᔅᓱᑦᑕᐅᑲᐅᑎᒋᓇᓱᑉᐸᑦᑐᑎᒃ.  

 

ᒪᑐᐃᖓᒐᐃᒻᒪᑦ ᑖᒃᑯᐊ ᖃᖓᑕᓲᑦ ᐊᐅᓚᑦᑎᔨᖏ 

ᑕᕝᕗᖓ ᐅᖄᓚᓵᕈᓐᓇᐸᒻᒥᒻᒪᑕ ᑕᕝᕘᓇ 

ᐊᑲᐅᓈᖅᐸᖏᒻᒪᑕ ᒥᑭᔪᑯᓘᒐᓗᐊᒥᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ 

ᒪᒥᐊᓇᓪᓚᕆᖃᑦᑕᕐᒪᑦ ᑕᒪᒃᑯᐊ 

ᐋᓐᓂᐊᕕᓕᐊᕆᐊᖃᖅᑑᒐᓗᐊᑦ  

ᐱᓗᐊᖅᑐᒥᓪᓗ ᑕᑯᔭᐅᔭᕆᐊᖃᓪᓚᕆᒃᑐᑦ 

ᑕᑯᔭᐅᔪᓐᓃᕌᖓᑕ ᐊᑯᓂᒃᑲᓐᓂᓪᓚᕆᐊᓗᒡᓗ 

ᐅᑕᖅᑭᓕᖃᑦᑕᖅᖢᑎᒃ. ᖃᖓᑕᓲᑦ 

ᐃᖏᕐᕋᑦᑎᐊᓐᖏᓐᓂᖏᓐᓄᑦ ᐱᔾᔪᑎᒋᓪᓗᒍ.  

 

ᐆᒥᖓᓕ ᐊᐱᕆᔪᒪᔪᖓ ᑕᐃᒪᐃᒃᑲᓗᐊᖅᑎᓪᓗᒍ 

ᒥᓂᔅᑐᖃᐃ ᐅᖃᐅᑎᔪᓐᓇᖅᐹᑎᒍᑦ 

ᐋᖅᑭᒃᓱᐃᓯᒪᖕᒪᖔᔅᓯ ᐅᕝᕙᓘᓐᓃᑦ ᑕᑯᓇᖕᒪᖔᔅᓯ. 

ᖃᓄᐃᓕᐅᒃᑲᓐᓂᕈᓐᓇᕐᒪᖔᑦ ᐱᓕᕆᕝᕕᒋᔭᓯ 

ᑕᒪᒃᑯᐊ ᐱᓕᕆᔩᑦ ᓘᒃᑖᑦ ᐊᔾᔨᒌᖏᑦᑐᑦ 

ᑎᑭᖃᑦᑕᕐᓂᖅᓴᐅᔪᓐᓇᕐᒪᖔᑕ ᓄᓇᓕᑦᑎᓐᓄᑦ 

ᒥᑭᓐᓂᖅᓴᐅᔪᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᔩ. 

ᑲᑎᒪᑐᐃᓐᓇᖅᑎᓪᓗᑕ ᐅᖃᐅᓯᕆᔪᒻᒥᒐᑦᑎᒍ 

ᐅᖃᔪᔪᒍ ᖃᐅᔨᓴᒃᑲᓐᓂᑦᑎᐊᓂᐊᖅᑕᕗᑦ 

ᖃᓄᒃᑲᓐᓂᖅ ᑖᒃᑯᐊ ᓘᑦᑖᑦ 

ᐅᖃᖃᑎᒋᒃᑲᓐᓂᕐᓗᑎᒍᑦ 

ᐋᖅᑭᒃᓱᐃᖃᑎᒌᒍᓐᓇᕐᒪᖔᑦᑕ ᑕᒪᒃᑯᓄᖓ 

ᓄᓇᓕᖕᓄᑦ ᐅᐸᑦᑕᐅᒋᐊᖃᑉᐸᑦᑐᓄᑦ 

ᐊᑲᐅᓈᓂᖅᐹᒃᑯᑦ ᕿᒥᕐᕈᖃᑎᒋᓇᓱᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 443 - 4(2): ᖃᒪᓂᑦᑐᐊᕐᒥ 

ᐃᓄᑐᖃᕐᓄᑦ ᐃᓅᒍᓐᓃᕐᓂᐅᓴᔪᓄᑦ 

ᓇᔪᒐᖃᕐᕕᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

ᖃᒪᓂ’ᑐᐊᕐᒥᐅᑕᐃᓪᓗ ᓄᓇᕗᒻᒥᐅᑕᐃᓪᓗ 

ᐅᑉᓗᖃᑦᑎᐊᖁᑉᓗᒋᑦ.  

ᐅᖃᖅᑎᑦᑎᔩ ᐊᐱᖅᓲᑎᒋᓂᐊᒐᕋ ᑐᕌᖓᓂᐊᖅᑐᖅ 

ᒥᓂᔅᑑᔪᒧᑦ ᐃᓄᓕᕆᓂᕐᒧᑦ.  

 

(ᑐᓵᔨᒃᑯᑦ) ᐅᖃᖅᑏ ᒥᓂᔅᑐ ᑕᕝᕙ ᖃᐅᔨᒪᔪᒃᓴᐅᖕᒪᑦ 

ᖃᒪᓂ’ᑐᐊᕐᒥᑦ ᓇᔪᒐᐅᖃᑦᑕᖅᑐᖅ 

ᐃᑲᔪᕐᕕᐅᖃᑦᑕᖅᑐᖅ ᖁᔭᒋᔭᐅᒻᒪᕆᑦᑐᑎᒃ 

ᐱᔨᑦᑎᕋᐅᑎᖃᖃᑦᑕᕐᖓᑦ ᐃᓐᓇᒻᒪᕆᐅᔪᓄᑦ 

ᐃᑲᔪᖅᑕᐅᔭᕆᐊᓕᓄᑦ ᖃᐅᑕᒫᑦ. ᑭᓯᐊᓂᓕ 

ᖃᐅᔨᑎᑕᐅᓯᒪᓕᕐᒥᒐᒪ ᐃᓱᒫᓗᓐᓇᖅᓯᓯᒪᓕᕐᒥᒻᒪᑦ 

ᑖᓐᓇ ᐃᒡᓗ ᖃᓄᐃᓐᓂᖓ ᖃᓄᕐᓗ 

ᐃᑲᔪᕈᓐᓇᕐᓂᖏᑦ ᐃᖅᑲᓇᐃᔭᖅᑎᖏᑕ 

ᐊᒃᑐᖅᑕᐅᓯᒪᓕᖅᑐᐃᑦ ᐊᒻᒪᓗᑦᑕᐅᖅ 

ᓂᕆᐅᒋᔭᕐᔪᐊᕌᓘᕙᑦᑐᑎᒃ 

ᐃᖅᑲᓇᐃᔭᕐᓂᐊᖅᑐᒋᔭᐅᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᓄᓕᕆᔨᒃᑯᑦ 

ᐃᑲᔪᖅᓰᖃᑦᑕᕐᒪᖔᑕ ᖃᒪᓂᑦᑐᐊᕐᒥ ᐃᓐᓇᑐᖃᕐᓄᑦ 

ᐃᑲᔪᕐᕕᐅᔪᒥᒃ ᐊᑦᑕᓇᓐᖏᒃᑲᓗᐊᕐᒪᖔᑦ 

ᖃᐅᔨᒪᒐᓱᓪᓗᑎᒃ ᐊᒻᒪ ᐊᑲᐅᔪᑯᓘᒐᓗᐊᕐᒪᖔᑦ 

ᐃᓐᓇᑐᖃᕐᓄᑦ ᐱᓯᒪᔭᐅᕕᔅᓴᐅᓗᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑑᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

  

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒪ Hospice 

Baker Lake Hospice Society ᒥᒃᓵᓄᑦ 

ᐊᐱᖅᑯᑎᖃᕐᒪᑦ. ᑖᓐᓇ 8-ᓂᒃ ᐃᓄᑐᖃᕐᓂᒃ 

ᐃᓄᖃᕈᓐᓇᖅᖢᓂ. ᑕᒫᓂ $948,195-ᓂᒃ 

ᐊᑭᓕᖅᑐᖃᑦᑕᖅᖢᑎᒍᑦ ᐊᐅᓚᑦᔪᑎᒃᓵᓄᑦ.  

 

ᑖᑉᑯᐊ ᕼᐊᓇᔨᒃᑯᑦ ᑕᓪᕙᓐᖔᖅᑐᑦ ᐃᖃᓗᖕᓂ 

ᑕᑯᔭᖅᑐᕌᓗᐊᕐᒪᑦ ᐅᑭᐅᖅ ᕖᕗᐊᕆᒥᐅᖅᑰᖅᑐᖅ. 

ᑕᐃᑯᖓ ᑕᑯᔭᖅᑐᕐᒪᑦ ᓂᕆᐅᒃᑐᒍᑦ 

ᑐᒃᕼᐊᖅᑑᑎᒃᓴᕐᓂᒃ ᐊᑭᑐᔪᖅᕼᐃᐅᑎᓂᒃ 

ᐃᒡᓗᐊᖃᑦᑕᐅᒐᕐᓂᖁᑉᓗᒍ ᑕᐃᓐᓇ ᐃᓄᑐᖃᕐᓄᑦ 

ᓇᔪᖅᑕᐅᔪᖅ ᖃᒪᓂᖅᑐᐊᕐᒥ. ᑭᕼᐃᐊᓂᓕ 

ᑲᑎᒪᔨᓄᑦ, Hospice Society ᑲᑎᒪᔨᓄᑦ 

ᐊᐅᓚᑕᐅᖕᒪᑦ Contribution Agreement-ᑯᑦ 

ᐊᐅᓚᑦᔪᑕᐃᖕᓂᒃ ᑐᓂᖃᑦᑕᖅᑕᒃᑯᑦ. ᑖᒃᑯᐊ ᑲᑎᒪᔩᑦ 

ᐊᐅᓚᑦᔪᑎᓂᒃ ᐊᑐᐊᒐᕐᓂᒃ  

ᕿᒥᕐᕉᖅᐸᓪᓕᐊᓕᕐᒥᒐᑉᑕ ᓇᔪᖅᑕᐅᖃᑦᑕᖅᑐᓄᑦ 

ᑖᑉᑯᓄᖓ ᖃᓄᖅ 

ᐃᓗᐊᖅᕼᐃᕚᓪᓕᕈᓐᓇᕆᐊᖅᕼᐊᐃᑕ ᑕᐃᒪᓐᓇ 

ᐊᒃᑑᑎᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ): ᑐᑭᓯᑦᑎᐊᓪᓚᕆᑦᑐᖓ ᖃᒪᓂᑦᑐᐊᕐᒥ 

ᐃᓐᓇᑐᖃᓕᕆᕕᒃ ᐊᐅᓚᑕᐅᖃᑦᑕᕐᖓ 

ᐃᒻᒥᒃᑰᖅᑐᓄᑦ ᒐᕙᒪᒃᑯᓐᓄᑦ ᓇᒻᒥᓂᖅ 

ᐊᐅᓚᑕᐅᒐᓂ. ᑭᓯᐊᓂᓕ ᒐᕙᒪᒃᑯᑦ 

ᐃᓚᐅᓂᖃᖃᑦᑕᕐᖓᑕ ᑕᒪᒃᑯᐊ ᐱᔨᑦᑎᕋᐅᑎᖏᑦ 

ᓈᒻᒪᓈᖅᓯᒪᒐᓗᐊᕐᒪᖔᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᒃᑯᐊ ᖃᒪᓂᑦᑐᐊᕐᒥ 

ᑲᑎᒪᔨᖏᑦ ᐃᓐᓇᑐᖃᓕᕆᔩᑦ ᖃᓄᖅ 

ᖃᐅᔨᒪᒐᓗᐊᕐᒪᖔᑕ ᐱᓕᕆᐊᕐᕆᒋᐊᓕᖏᓐᓂᒃ 

ᖃᐅᔨᒪᑎᑕᐅᕙᒃᑲᓗᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ. 

ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ, 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᖃᒪᓂᑦᑐᐊᕐᒥᐅᑕᖅ ᑖᑉᓱᒥᖓ ᐊᐱᖅᑯᑎᖃᕐᒪᑦ. ᐄ, 

ᑖᑉᓇᓪᓚᕆᒃ ᖃᓄᕆᓕᐅᖃᑦᑕᕆᐊᒃᓴᐃᑕ 

ᐃᓄᓕᕆᔨᒃᑯᑦ ᑖᒻᓇ ᐊᐅᓚᑦᔪᑎᖓ ᐱᑉᔪᑎᒋᓪᓗᒍ 

ᖃᐅᔨᒪᖏᒻᓇᒃᑯ. ᐅᑎᕐᕕᒋᔪᓐᓇᖅᑕᕋ ᑭᕼᐃᐊᓂ 

ᑲᑎᒪᔩᑦ ᓂᕈᐊᖅᑕᐅᑉᓗᑎᒃ ᑲᑎᒪᖃᑦᑕᖅᖢᑎᒃ 

ᑖᑉᓱᒥᖓ ᐊᐅᓚᑦᑎᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ): ᐃᓚᖏᑦ ᑕᕝᕙᓂ 

ᐱᔨᑦᑎᕋᐅᑎᐅᖃᑦᑕᖅᑐᑦ ᖃᒪᓂᑦᑐᐊᕐᒥ 

ᐃᓐᓇᑐᖃᓕᕆᕕᒻᒥ ᐱᓕᕆᐊᖑᕙᒻᒪᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᑕᒪᐅᓇ  

ᐄᔭᒐᖏᓐᓂᒃ ᐊᐅᓚᑦᑎᓂᕐᒥᒃ ᐊᒻᒪ 

ᐊᓐᓂᐊᖃᑦᑕᖅᑐᓂᑦ ᑲᒪᓂᕐᒥᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᓄᓕᕆᔨᒃᑯᑦ 

ᐱᓕᕆᕕᖏᑦ ᐱᓕᖃᑎᖃᑉᐸᒻᒪᖔᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᕕᖏᓐᓂᒃ 

ᐊᑲᐅᑦᑎᐊᖁᓪᓗᒋᑦ ᐃᓐᓇᑐᖃᐃᑦ ᖃᒪᓂᑦᑐᐊᕐᒥ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᑭᕼᐃᔪᒪᒡᒪᑦ ᖃᓄᖅ 

ᕼᐊᓇᖃᑎᒌᖃᑦᑕᕆᐊᒃᓴᑦᑎᑉᓂᒃ. ᕼᐊᕙᐅᑕᐃᓪᓗ 

ᒥᒃᓵᓄᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑖᑉᓱᒥᖓ ᑲᒪᕼᐅᒃᒪᑕ ᐃᑲᔪᖃᑦᑕᑉᒪᑕ ᖁᔭᒋᕙᒃᑲ 

ᑕᐃᒃᑯᐊ ᖃᒪᓂᑦᑐᐊᕐᒥᐅᑦ Home Care-ᖏᑦ 

ᑕᓪᕙᓂ ᕼᐊᓇᖃᑕᐅᖃᑦᑕᕐᒪᑕ ᐃᓄᑐᖃᐃᑦ 

ᐱᑦᔪᑎᒋᓪᓗᒋᑦ. ᑕᐃᒪ ᑖᓐᓇ 

ᐊᖏᕈᕼᐃᐅᖅᕼᐃᒪᒡᒪᑦ ᑳᑦᑐᓛᒃ Contribution 

Agreement-ᖑᑉᓗᓂ ᑳᑦᑐᓛᖃᑎᒋᑉᓗᑎᒍᑦ. ᑖᑉᑯᐊ 

ᑎᒥᐅᔪᑦ Hospice Society ᑖᒃᑯᐊ ᐃᓗᓕᖏᑦ 

ᕿᒥᕐᕉᖅᐸᓪᓕᐊᒐᑉᑎᒍᑦ, ᖃᓄᖅ 

ᐊᓯᔾᔨᖅᑐᖃᕐᓂᐊᖅᐸᑦ ᑐᑭᓯᑎᓐᓂᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐋᖁᐊᖅ.  

 

ᐊᐱᖅᑯᑦ 444 - 4(2): ᐃᒡᓗᓕᕆᔾᔪᑎᒋᔭᐅᔪᑦ 

ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᒃᑲ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᖓᓐᓄᑦ ᑐᕌᖅᑎᓐᓂᐊᖅᑕᒃᑲᑦ.  

 

(ᑐᓵᔨᑎᒍᑦ) ᑕᕝᕙᓂ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᖅᑲᐅᔭᓐᓂᑦ, ᐅᖃᖅᑲᐅᒐᒪ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ  

ᐃᒡᓗᑖᖅᑎᑦᑎᓂᕆᖃᑦᑕᖅᑕᖓ 

ᓇᓗᓇᐃᖅᓯᓯᒪᔫᔭᕐᖓᓂᓛᒃ. ᑖᓐᓇ ᐅᖅᓱᖅᑑᖅ 

ᓄᓇᓕᐅᖃᑕᐅᒻᒪᑦ ᐃᒡᓗᑖᕆᐊᖃᓪᓚᕆᑦᑐᐃᑦ 

ᑭᒃᑯᑐᐃᓐᓇᕐᓄᑦ ᐃᒡᓗᔅᓴᕆᔭᐅᒐᔭᖅᑐᓂᑦ.  

 

ᒐᕙᒪᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2016-17 

ᑮᓇᐅᔭᓕᕆᔪᑏᑦ ᐊᕐᕌᒍᖓᓂ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓛᓕᕐᖓᑕ ᑕᖅᑮᑦ ᐊᒥᓲᓐᖏᑦᑐᑦ 

ᐊᓂᒍᖅᑲᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐃᒡᓗᓕᕆᔨᕐᔪᐊᒃᑯᑦ 

ᖃᓄᐃᓕᖓᓕᕐᒪᖔᑕ ᐋᖅᑮᒐᓱᒃᑐᑎᑦ ᓇᒥ ᓄᑖᑦ 

ᐃᒡᓗᓕᕆᔨᒃᑯᑎᒎᖓᔪᐃᑦ ᐃᓪᓗᐃᑦ 

ᓴᓇᔭᐅᓂᐊᕐᒪᖔᑕ ᑕᕝᕙᓂ ᐊᕐᕌᒍᒥ ᐊᒡᒋᖅᑐᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᐅᔪᖅ 

ᓄᓇᕗᑦᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᐅᖃᖅᑎᑦᑎᔩ, ᐊᒻᒪᓗ ᒪ`ᓈᖅᑐᒍ 

ᐊᐱᖅᑯᑎᒋᔭᖓᓂᑦ. ᐅᖃᖅᑎᑦᓯᔩ, ᐸᕐᓇᒃᑕᐅᖕᒪᑕ 

ᑕᐃᒃᑯᐊ ᐊᐱᖅᑯᑎᒋᔭᖏᑦ. ᒫᓐᓇ 

ᖃᑦᑎᓪᓗᐊᕕᐅᓇᔭᕐᒪᖔᑕ ᐅᖅᓱᖅᑑᕐᒧᓪᓘᓐᓃᑦ 

ᓄᓇᓖᓪᓗ ᐊᓯᖏᑦ. ᒫᓐᓇ ᐅᖃᐅᑎᔪᓐᓇᖏᑦᑕ 

ᒫᓐᓇᐅᔪᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᑎᒋ ᖃᓂᒌᑎᒋᔪᓂᑦ 

ᑖᒃᑯᐊ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐅᖃᖃᑎᖃᖅᐸᒻᒪᖔᑕ ᐅᖅᓱᖅᑑᒥ 

ᐃᒡᓗᓕᕆᔨᑯᖁᑎᖏᓐᓂᑦ, ᑐᑭᓯᒋᐊᕐᕕᒋᒐᓱᓪᓗᒋᑦ 

ᐅᓪᓗᒥᒨᖓᔪᑦ, ᖃᑦᑎᐅᓕᕐᒪᖔᑕ ᐅᑕᖅᑭᔪᐃᑦ 

ᐃᓪᓗᓂ, ᐊᒻᒪᓗ ᐃᓄᒋᐊᓗᐊᖃᑦᑕᖅᑐᐃᑦ ᐃᒡᓗᓂᒃ 

ᐅᖅᓱᖅᑑᒥ? ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄ 

ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᑎᔩ ᐊᒻᒪᓗ ᒪ`ᓈᑲᓐᓂᖅᑐᒍ 

ᐊᐱᖅᑯᑎᒋᔭᖓᓂᑦ. ᐅᖃᖅᑎᑦᓯᔩ, ᑖᓐᓇ 

ᐊᐱᖅᑯᑎᒋᔭᖓ ᐅᖅᓱᖅᑑᖅ ᓄᓇᓖᑦ ᐊᒥᓲᖕᒪᑕ 

ᐅᖃᖅᑎᑦᓯᔩ ᐅᑕᖅᑭᔪᑦ. ᐃᓚᖏᑦ 

ᐊᒥᓲᓂᖅᓴᐅᓗᐊᖏᒻᒪᑕ 

ᐃᒡᓗᑖᕆᐊᖃᕐᓂᖅᓴᐅᓪᓚᕆᒃᑐᑦ ᐃᓚᖏᑦᓂᑦ. 

ᑕᒪᑉᑯᐊ ᐱᔭᕆᐊᖃᓪᓗᐊᕕᖕᓃᑦ 

ᐃᒡᓗᑖᕆᐊᖃᕐᓂᖅᐹᖑᓃᑦ ᓇᓗᓇᐃᖅᓯᒪᖕᒪᑕ 

ᓱᓕᔪᖅ. ᖁᓖᑦ ᐃᓗᐊᓂ ᖁᓪᓕᖅᐹᑦ ᑖᒃᑯᐊ 

ᖁᓕᐅᔪᑦ ᖁᓪᓕᕐᓂ ᐅᖅᓱᖅᑑᖅ ᑕᐃᑲᓂ 

ᐃᓗᐊᓃᖃᑕᐅᑎᓪᓗᒍ. ᑭᓯᐊᓂ ᐅᖃᖅᑎᑦᓯᔩ 

ᐊᓯᖏᑦ ᑕᐃᑲᑉᖓᓂ ᓄᓇᓕᒋᔭᖓᓂᑦ ᖁᓛᓂᒃ 

ᐱᔭᕆᐊᖃᕐᓂᐅᓂᖅᓴᐅᖕᒪᑕ ᓱᓕ ᓄᓇᓖᑦ 

ᐃᓚᖏᓐᓂᑦ.  

 

ᐆᒃᑐᑎᒋᔪᓐᓇᕋᑉᑯ ᑖᓐᓇ ᓄᓇᓕᒋᔭᖓ ᐅᖅᓱᖅᑑᖅ 

58-ᓂᒃ ᐃᒡᓗᓂᒃ ᐊᒥᒐᖅᓯᖕᒪᑕ 58-ᓂᑦ 

ᐃᒡᓗᓕᐅᕋᔭᕈᑉᑕ ᑕᐃᑯᖓ ᓈᒻᒪᒃᓯᓇᔭᖅᑐᑦ. ᑭᓯᐊᓂ 

ᐊᓯᖏᑦ ᑕᐅᑐᒃᖢᒋᑦ 200 ᐅᖓᑖᓂ 150 ᑕᒪᐅᖓ 

ᑕᒫᓂ ᐃᒡᓘᑎᑉᓗᒋᑦ ᑖᒃᑯᐊ ᐱᔭᕆᐊᖃᓗᐊᕐᓃᑦ 

ᒪᓕᒃᖢᒋᑦ ᐃᒡᓗᓂᒃ ᑎᒃᑯᐊᖅᑎᐅᕙᓪᓕᐊᑉᑖᕋᑉᑕ 

ᓇᓕᐊᒃ ᓄᓇᓕᒃ ᓯᕗᓪᓕᐅᔭᕆᐊᕐᒪᖓᖅ. 

ᑐᑭᓯᓐᓇᕐᓂᕈᒪ. ᐅᖃᖅᑎᑦᓯᔩ, ᒪ`ᓇᓪᓗᐊᕕᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᐊᑦᑎᐊᕈᒃᑲᓂᖔᖅ ᐊᐱᕆᓛᓕᖅᑯᖓ ᑕᐃᒫᒃ.  

 

ᐊᐱᖅᑯᑎᒪ ᐊᐃᑉᐹ ᒥᓂᔅᑕᑦᑕᐅᖅ ᐊᐅᓚᔨᓂᐊᕐᖓᑦ 

ᐊᓯᐊᑦᑕᐅᖅ ᐃᒡᓗᓕᕆᓂᕐᒧᑦ ᐃᓱᒫᓗᓇᖅᑐᖅ 

ᓴᖅᑭᖅᓯᒪᒻᒥᔭᕋ ᑕᕝᕙᓂ. ᑕᒪᒃᑯᐊ 

ᐊᑲᐅᓐᖏᓕᐅᕈᑎᒋᔭᐅᖃᑦᑕᖅᑐᐃᑦ ᓇᒻᒥᓂᖅ 

ᐊᖏᕐᕋᖁᑎᓕᓐᓄᑦ ᓄᓇᓕᕋᓛᖑᓂᖅᓴᓂᑦ 

ᐱᒐᓱᓕᕋᐃᒻᒪᑕ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᓴᓇᒋᐊᕈᑎᔅᓴᖏᓐᓂᑦ, ᐋᖅᑭᒋᐊᖅᓯᒍᑎᔅᓴᖏᓐᓂᓪᓗ 

ᑮᓇᐅᔭᓂᑦ. ᓄᓇᓕᕋᓛᖑᓂᖅᓴᓂᑦ 

ᐊᑐᐃᓐᓇᖃᐃᓐᓇᕈᓐᓇᖏᒻᒪᑕ ᓴᓇᔨᓪᓚᕆᓐᓂᒃ 

ᐋᖅᑭᒋᐊᔅᓯᒍᑎᔅᓴᖏᓐᓂᓪᓗ ᑮᓇᐅᔭᓂᑦ. 

ᓄᓇᓕᕋᓛᖑᓂᖅᓴᓂ ᐊᑐᐃᓐᓇᖃᐃᓐᓇᕈᓐᓇᖏᒻᒪᑕ  

ᓴᓇᔨᓪᓚᕆᓐᓂᑦ ᐊᒻᒪᑦᑕᐅᖅ ᑳᓐᑐᕌᓯᓲᓂᒃ.  
 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᓄᓇᕗᒻ 

ᐃᓪᓗᓕᕆᔨᕐᔪᐊᒃᑯᑦ ᐊᓯᓃᓯᒪᒻᒪᖔᑕ 

ᐊᖏᕐᕋᖃᖅᑐᓄᑦ ᓇᒻᒥᓂᖅ 

ᐃᑲᔫᑎᒋᖃᑦᑕᖅᑕᖏᓐᓂ ᑖᒃᑯᐊ ᐊᑲᐅᓐᖏᓕᐅᕈᑏᑦ 

ᐅᖃᐅᓯᕆᕋᑖᖅᑕᒃᑲ 

ᓱᒋᐊᖅᑕᐅᒍᑎᒋᓂᐊᖅᑕᖏᓐᓂ? ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᑲᓐᓂᖅᖢᒍ 

ᐊᐱᖅᑯᑎᒋᔭᖓᓂᒃ. ᐅᖃᖅᑎᑦᑎᔩ, ᑕᐃᒪᐃᓛᒃ 

ᑕᒪᒃᑯᐊ ᓄᓇᓖᑦ ᒥᑭᓂᖅᓴᐅᔪᑦ 

ᑳᓐᑐᕌᑐᖃᑦᑎᐊᖏᓐᓂᖓᓂᓪᓗ ᐊᒻᒪᓗ 

ᐱᓕᕆᔨᖃᑦᑎᐊᖅᑕᓐᖏᓐᓂᖏᑦ ᓄᓇᓖᑦ 

ᒥᑭᓂᖅᓴᐅᔪᑦ ᐊᖏᓂᖅᓴᐅᔪᓂᒥᑦ ᑕᒪᒃᑯᐊ 

ᐊᐱᖅᑯᑎᒋᔭᖓᑕ ᐃᒡᓗᑦ ᓴᓇᔭᐅᔭᕆᐊᖃᖅᑐᑦ 

ᓇᒻᒥᓂᕆᔭᐅᔪᓪᓘᓐᓃᑦ. ᑕᒪᓐᓇ ᐱᔾᔪᑎᒋᓪᓗᒍ 

ᓴᓇᔨᖃᑦᑎᐊᑕᓐᖏᓐᓂᖏᑦ ᑕᒪᒃᑯᐊ ᓄᓇᓖᑦ 

ᐃᓚᖏᑦ ᐱᓗᐊᖅᑐᒥ ᒥᑭᓂᖅᓴᐅᔪᑦ.  
 

ᐅᖃᖅᑎᑦᑎᔩ, ᑕᒪᓐᓇ ᑕᑯᒋᐊᓪᓚᕆᓚᐅᖅᓯᒪᒐᑦᑎᒍ 

ᐃᒡᓗᓕᕆᔨᕐᔪᐊᖅ ᐃᓗᐊᓂ 

ᖃᓄᖅᑑᕆᐊᑲᓐᓂᕈᑎᒋᒐᓱᐊᖅᑐᒍ ᐊᒻᒪᓗ ᐱᕚᓪᓕᖅ 

ᖃᓄᖅ ᐃᖢᐊᖅᓯᕚᓪᓕᓂᖅᓴᐅᓇᔭᕐᒪᖔᖅ 

ᑕᒪᒃᑯᓄᖓ ᑳᓐᑐᕌᑐᖃᑦᑎᐊᖏᑦᑐᓄᑦ ᐃᒡᓗ 

ᓇᒻᒥᓂᕆᔭᐅᔪᓄᓪᓗ ᓴᓇᔨᑦᑎᖃᑦᑎᐊᑕᖏᓐᓂᒃ 

ᐱᔾᔪᑎᒋᓪᓗᒍ. ᑕᐃᒪ ᓇᓗᓇᐃᖅᓯᓯᒪᓕᖅᖢᑕ 

ᐋᖅᑭᓯᒪᔭᖅᑐᖃᓕᖅᖢᓂᓗ ᑕᒪᒃᑯᐊ. 

ᑳᓐᑐᕌᑐᖃᓐᖏᑉᐸ ᓴᓇᔨᑦᑕᖅᑕᖃᓐᖏᑉᐸᑦ ᑕᐃᑲᓂ 

ᓄᓇᓕᓐᓂ ᓇᓕᐊᓂ ᓲᕐᓗ ᐆᑦᑑᑎᒋᓗᒍ ᐅᖅᓱᖅᑑᒥ 

ᐃᒡᓗᖏᑦ ᑕᐃᓐᓇ ᑳᓐᑐᕌᑐᑕᖃᓐᖏᓇᔭᕐᓂᖅᐸᑦ 

ᐃᒡᓗᓕᕆᔨᕐᔪᐊᒃᑯᑦ ᐅᕙᒍᑦ 

ᑕᐃᑯᖓᑎᑦᑎᔫᓪᓗᐊᓂᐊᓕᖅᑐᒍᑦ ᐅᒃᑯᐃᓚᐅᕐᓗᒍ 

ᐱᓕᕆᐊᔅᓴᐅᓇᔭᖅᑐᖅ ᑳᓐᑐᕌᑐᓄᑦ. 

ᓇᓗᓇᐃᖅᓯᐊᓂᒃᑯᑦᑕ ᑕᐃᑯᖓᖅᑑᓪᓗᐊᕋᔭᖅᖢᓂ 

ᑕᐃᒃᑯᐊ ᓴᓇᔨᐅᔪᑦ ᓄᓇᓕᐅᑉ ᐃᓗᐊᓂ ᑕᐃᑲᓂ 

ᐊᔪᕆᔭᐅᓕᕐᓇᔭᖅᑐᑦ. 

ᑕᐃᑯᖓᖅᑐᓗᐊᖅᑕᕐᓂᐊᓕᖅᑐᖅ ᑕᕝᕙ ᐆᑦᑑᑎᒋᕙᕋ 

ᐃᓚᖓᑦ ᐊᐱᖅᑯᑎᖓᓂᒃ ᑎᐊᑦᓇᐃᑦᑐᒥᒃ 

ᐊᑐᐊᒐᖅᓴᖅᑕᖃᕐᓂᐊᓕᕐᒪᑦ ᐃᒡᓗᓕᕆᔨᕐᔪᐊᒃᑯᑦ. 

ᒪ’ᓇᓗᐊᕕᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᑉᓴᓚᒃ.  

ᐊᐱᖅᑯᑦ 445 - 4(2): ᓇᐅᔮᓂ ᑭᓈᓗᖃᕐᕕᖓ 

(ᒪᑉᓴᓚᒃ) 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔪᒪᔭᒃᑲ ᒥᓂᔅᑕᖓᓐᓄᑦ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓄᑦ.  

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᐅᑭᐊᔅᓵᒃᑯᑦ 

ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᒻᒪᑦ 

ᓄᓇᕗᑦ ᒐᕙᒪᒃᑯᖏᒡᒎᖅ ᐊᑎᓕᐅᓚᐅᕐᒪᑕ ᑲᓇᑕ 

ᓄᓇᕗᓪᓗ ᒑᓴᓖ ᑖᒃᓰᔭᖅᑕᐅᓂᖏᓐᓄᑦ 

ᐊᖏᖃᑎᒌᒍᒻᒥᒃ ᐊᑎᓕᐅᓚᐅᕐᒪᑕ ᕕᕗᐊᕆ 2, 

2015.  

 

ᒐᕙᒪᒃᑯᑦ 2015-16-ᒧᑦ ᐊᑭᑐᔪᖅᑐᕈᑎᔅᓴᖏᑦ 

ᐅᖃᓚᐅᖅᓯᒪᒻᒪᑕ ᐊᕐᕌᒍᓂ ᑭᖑᓂᑦᑎᓐᓂ ᑲᑎᒃᖢᒋᑦ 

$5.1 ᒥᓕᐊᓐ ᑮᓇᐅᔭᐃᒡᒎᖅ ᐊᑖᒍᑦ ᒑᓰ 

ᑖᓰᔭᖅᑕᐅᓂᖏᓐᓄᑦ ᑮᓇᐅᔭᖁᑎᖏᑕ 

ᑐᓂᔭᐅᓚᐅᕐᒪᑕ ᑕᐃᑲᓂ ᑭᓈᓗᒃᑯᕕᒻᒧᑦ 

ᐱᓕᕆᔾᔪᑕᐅᓂᐊᕐᒪᑦ ᓇᐅᔮᓂ. ᑭᓯᐊᓂᓕ ᓇᐅᔮᓂ 

ᓱᓕ ᑭᓈᓗᒃᑯᕕᖃᓐᖏᒻᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᓴᖅᑎᑦᑎᓗᓂᓗ 

ᖃᓄᐃᓕᖓᓕᕐᒪᖔᖅ ᑭᓈᓗᒃᑯᕕᔅᓴᒧᑦ 

ᓴᓇᔭᐅᓂᐊᓚᐅᖅᑐᖅ ᓇᐅᔮᓂ ᖃᓄᕐᓗ ᑖᓐᓇ $5.1 

ᒥᓕᐊᓐ ᒑᓴᓖᑦ ᑖᒃᓰᔭᖅᑕᐅᓂᖏᓐᓄᑦ ᑮᓇᐅᔭᐃᑦ 

ᐊᑐᖅᑕᐅᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᖢᒍ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑕᒪᑐᒥᖓ. 

(ᑐᓵᔨᑎᒎᓕᖅᑐᖅ) ᑭᓈᓗᒃᑯᕕᐅᑉ ᑕᐃᒃᑯᐊ 

ᑎᑎᕋᐅᔭᖅᓯᒪᓂᖏᑦ ᐱᔭᕇᖅᑕᐅᓯᒪᓕᖅᑐᖅ ᒫᓐᓇ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ 

ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ 

ᐊᐱᖅᑯᑎᒋᒃᑲᓂᖅᑲᐅᔭᕋ ᑕᕝᕙᓂ 

ᐃᓚᓕᐅᑎᖃᑕᐅᓯᒪᖅᑲᐅᔪᖅ. ᑖᓐᓇ $5.1 

ᒥᓕᐊᒥᒡᒎᖅ ᐊᑐᖅᓯᒪᓕᐊᓂᓚᐅᖅᓯᒪᒻᒪᑕ ᑖᒃᓱᒧᖓ  

ᑐᕌᖓᔪᒧᑦ. ᑕᐃᓐᓇᓕ ᒫᓐᓇᒧᑦ ᑎᑭᒃᖢᒍ ᓱᓇᒧᑦ 

ᐊᑐᖅᑕᐅᓯᒪᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓄᓪᓗ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑮᓇᐅᔭᖅ ᐊᐱᖅᑯᑎᒋᔭᖓ 

$5.1 ᑖᓐᓇ ᐃᓛᒃ ᓴᖅᑭᓚᐅᖅᓯᒪᔪᖅ ᑖᓐᓇ 

ᑭᓈᓗᖃᕐᕕᒃ ᓴᓇᔭᐅᔪᒃᓴᐅᓪᓗᓂ. ᑭᓯᐊᓂ ᒫᓐᓇᒧᑦ 

ᑖᓐᓇ ᐃᓚᐃᓐᓇᖓ ᐊᑐᖅᓯᒪᔪᑦ ᑕᐃᓐᓇ 

ᐸᕐᓇᒃᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ ᒫᓐᓇ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪ 

ᐊᐅᔭᖅ ᓴᓇᒋᐊᖅᑕᐅᓪᓚᕆᓐᓂᐊᓕᖅᐹ ᑖᓐᓇ 

ᑯᕕᒃᑕᖅᕕᔅᓴᖅ, ᐱᑕᖃᓐᖏᓚᑦᑖᒻᒪᕆᒻᒪᑦ ᓇᐅᔮᑦ 

ᑕᐅᓄᖓ ᑰᖃᑦᑕᕐᒪᑦ, ᑕᒪᐅᖓᒥᐊᖅ 

ᑯᕕᒃᑕᐃᖃᑦᑕᕐᒪᑕ, ᐊᐅᔭᖅ ᑖᓐᓇ ᐱᒋᐊᖅᐸᑦ 

ᐊᐅᔭᖅ ᓴᓇᐅᔭᐅᒋᐊᓪᓚᒃᑖᕐᓂᐊᓕᖅᑑ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᒃᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᐅᑕᖅᑭᑐᐃᓐᓇᑦᑎᐊᓕᖅᑐᒍ 

ᑕᐃᒃᑯᓂᖓ ᒐᕙᒪᑐᖃᒃᑯᓐᓂᑦ ᐃᒥᓕᕆᓂᕐᒧᑦ 

ᓚᐃᓴᒥᒃ ᐅᑕᖅᑭᑐᐃᓐᓇᑦᑎᐊᓕᖅᑐᒍᑦ ᑕᐃᓐᓇ 

ᐱᑐᐊᕈᑦᑎᒍ ᐱᒋᐊᑐᐃᓐᓇᕆᐊᖃᕐᓂᐊᓕᖅᑐᖅ 

ᑕᒪᓐᓇ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 446 - 4(2): ᓄᓇᓕᓐᓄᑦ 

ᓯᐊᒻᒪᖅᑎᕆᓂᕐᒧᑦ ᐊᑐᐊᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐊᐅᓚᒃᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᑖᒃᑯᐊ 

ᑲᒪᒋᔭᖃᕐᒪᑕ ᐊᑐᓕᖅᑎᑦᑎᓂᕐᒥᑦ ᒐᕙᒪᒃᑯᑦ 

ᓯᐊᕐᒪᖅᑎᕆᓂᕐᒥᑦ ᐸᕐᓇᐅᑎᖏᓐᓂᑦ.  

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᓄᓇᕗᑦ ᒐᕙᒪᒃᑯᖏᑕ 

ᓯᐊᕐᒪᖅᑎᕆᓂᕐᒧᑦ ᐃᔾᔪᐊᒐᒃᓴᖓ ᐋᖅᑭᒃᓯᒪᔪᖅ 

ᑕᐃᓐᓇ ᐊᓯᔾᔨᖅᑕᐅᓯᒪᕐᔪᐊᓕᕐᒪᑦ ᑕᐃᒪᓐᖓ 

ᓄᓇᕘᓐᖑᓚᐅᖅᑎᓪᓗᑕ, ᓲᕐᓗ 

ᓯᐊᕐᒪᖅᑎᕆᕕᐅᓯᒪᔪᑦ ᓄᓇᓖᑦ ᐊᕐᕕᐊᓂ ᓲᕐᓗ, 

ᐃᓲᒫᓘᑎᖃᖃᑦᑕᕐᒪᑕ ᓱᒃᑲᐃᑦᑐᑯᓘᒻᒪᑦ ᑖᒃᑯᐊ 

ᐃᖅᑲᓇᐃᔮᒐᐅ ᐃᖃᓗᓐᓄᑦ ᐅᑎᖅᐸᓪᓕᐊᓕᕐᒪᑕ.  

 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 

 

ᓴᕕᑲᑖᖅ (ᑐᓵᔨᑎᒍᑦ): ᐃᓱᒪᒋᔭᒃᑯᓪᓕ ᒐᕙᒪᒃᑯᑦ 

ᐊᑐᐊᒐᒋᒻᒪᒃᔪᑦ ᓅᑕᐅᔭᕌᖓᑕ ᐃᖅᑲᓇᐃᔮᒃᓴᐃᑦ 

ᓯᐊᕐᒪᖅᑎᑦᑕᐅᓯᒪᕝᕕᒻᒥ ᓄᓇᓕᓐᓂᑦ ᓄᑖᒥ 

ᐃᖅᑲᓇᐃᔮᔅᓴᒥ ᓄᒃᑎᕆᔭᕆᐊᖃᕐᒪᑕ ᓄᓇᓕᓐᓄᑦ 

ᑕᐃᑯᖓ. ᓄᓇᓕᒃ ᑖᓐᓇ ᐃᖅᑲᓇᐃᔮᒃᓴᒥᑦ 

ᐊᓯᐊᔨᓂᐊᖏᒻᒪᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᓱᖅᑯᐃᖅᓯᓯᒪᔭᕋ ᑕᒻᒪᖅᓯᒪᓐᖏᒃᑲᓗᐊᕐᒪᖔᖅ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᖓ ᐊᐅᓚᒃᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᐸᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑏ, ᐅᖃᓚᐅᖅᓯᒪᒐᑦᑕ ᐊᕐᕌᒍᓂᑦ 

ᐊᓂᒍᖅᑐᓂᑦ ᐱᒻᒪᕆᐊᓘᒻᒪᑦ  

ᓯᐊᕐᒪᖅᑎᕆᕕᐅᓯᒪᔪᓂᒃ ᓄᓇᓕᓐᓂᑦ ᐃᖅᑲᓇᐃᔮ 

ᐊᓯᐊᓄᑦ ᓄᓇᓕᓐᓄᑦ ᓄᒃᑎᖅᑕᐅᔭᕌᖓ ᐃᖃᓗᓐᓄᑦ 

ᓲᕐᓗ, ᐊᓯᐊᓂᑦ ᐃᖅᑲᓇᐃᔮᒥ 

ᐃᓕᓯᖔᖃᑦᑕᕈᒪᓪᓗᑕ. 60%-ᖏᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ ᐃᖃᓗᐃᑦ ᓯᓚᑖᓃᒻᒪᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑉᐸᔅᓴᖅ ᑲᑎᒪᕐᔪᐊᖅᑎᓪᓗᑕ ᑲᑎᒪᑐᐃᓐᓇᖅᑐᓃᓛᒃ 

ᐃᓱᒫᓘᑎᒥᒃ ᓴᖅᑭᑦᑎᓚᐅᕋᒪ ᓄᒃᑎᕆᓕᕐᒪᑕ, 

ᓄᒃᑎᖅᑕᐅᓂᖓᓂᑦ ᓄᓇᕗᑦᒥ ᓯᓚᑦᑐᓴᕐᕕᐅᑉ 

ᐊᕐᕕᐊᒥ ᐊᖓᔪᖅᑳᒃᑯᕕᖃᓚᐅᕋᓗᐊᕐᒪᑦ ᐃᖃᓗᓐᓄᑦ 

ᓄᒃᑎᖅᑕᐅᓚᐅᕐᒪᑦ ᐊᕐᕌᒍᓄᑦ ᐱᖓᓱᓄᑦ. ᑖᓐᓇ 

ᓄᒃᑎᖅᑕᐅᔪᖅ ᐃᒻᒪᖄ ᒫᓐᓇᑐᐃᓐᓇᖅ 

ᐊᑐᖅᑕᐅᓚᐅᑲᐱᓪᓚᓐᓂᐊᕐᓂᕋᖅᑕᐅᓪᓗᓂ 

ᒐᕙᒪᒃᑯᓐᓂᑦ. ᑭᓯᐊᓂᓕ ᒐᕙᒪᒃᑯᑦ 

ᒪᓕᔅᓴᖅᑎᐊᕆᐊᖃᖅᑐᑦ ᐊᑐᐊᒐᕐᒥᓂᒃ ᓄᒃᑎᕆᓗᑎᑦ 

ᓄᑖᒥ ᐃᖅᑲᓇᐃᔮᔅᓴᒥᒃ ᓄᓇᓕᓐᓂᑦ, ᑕᐃᒪᓐᓇ 

ᐊᑯᓂᐅᑎᒋᓂᖃᕐᓗᓂᑦᑕᐅᖅ. ᐅᖃᐅᓯᕆᒐᒃᑯ 

ᓄᓇᕗᑦᒥ ᓯᓚᑦᑐᓴᕐᕕᒃᑯᑦ ᒥᓂᔅᑕᖓᓐᓄᑦ 

ᐊᖏᓚᐅᓐᖏᒻᒪᑦ ᐅᕝᕙᓘᓐᓃᑦ ᓇᓛᒎᖅᑐᒃᑯᑦ 

ᑭᐅᓚᐅᓐᖏᒻᒪᑦ. ᒥᓂᔅᑕ ᐊᖏᕈᓐᓇᖅᐹ 

ᐊᐅᓚᒃᑎᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᑖᓐᓇ ᑕᐃᒪᓐᓇ 

ᐋᖅᑭᒃ ᑕᐃᒪᐃᓕᖓᖁᓪᓗᒍ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦ. ᒥᓂᔅᑕᕆᔭᐅᔪᖅ 

ᐊᐅᓚᒃᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, 

ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᖃᐅᔨᒋᐊᕐᓂᐊᖅᑕᒃᑲ 

ᐱᐅᓯᕆᔭᐅᖃᑦᑕᖅᑐᑦ ᑕᐃᒪᓐᓇᐃᑦᑐᓂᑦ ᑲᒪᑎᓪᓗᒋᑦ 

ᑕᐃᒪᓐᓇ ᑲᒪᒋᔭᕇᕈᒃᑯ ᑕᐃᒪᓐᓇᐃᓕᕐᓂᕐᒥᑦ 

ᐅᖃᐅᓯᕆᑦᑎᐊᑲᓐᓂᓛᖅᐸᕋ ᑲᑎᒪᔨᒧᑦ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕᖓᓐ ᐊᐅᓚᑦᑎᔨᒃᑯᓐᓂ 

ᓯᕗᓕᖅᑎᐅᒻᒪᑦ ᑭᐅᒻᒪᓐ. ᐄ, ᑐᓂᐊᕐᔪᒃᑯᕕᑦ, 

ᑐᓂᓯᐊᕐᔪᒑᖓᑕ ᐱᒃᑲᓐᓂᕈᒪᓕᖃᑦᑕᕐᒪᑕ 

ᐅᓄᕐᓂᖅᓴᓂᒃ.  

 

ᖃᐅᔨᒪᔪᔅᓴᐅᒻᒪᑕ ᖃᒪᓂᑦᑐᐊᕐᒥᐅᑕᖅ ᑕᓐᓇ 

ᐊᖏᕐᓂᐊᕐᑐᔅᓴᐅᔪᖅ ᐊᒃᓱᕉᓴᓕᕋᑦᑕ ᑭᕙᓪᓕᕐᒥ. 

ᐊᖏᔪᖅᑳᒃᑯᕕᐅᓂᕋᖅᑕᐅᓪᓗᓂ ᓄᓇᕗᑦᒥ 

ᐃᓪᓗᓕᕆᔨᕐᔪᐊᑯᓐᓄᑦ, ᓄᓇᕗᑦᒥ ᓯᓚᑦᑐᕐᓴᖅᕕᒻᒧᑦ, 

ᖁᓪᓕᑯᓐᓄᓪᓗ ᐃᑯᒻᒪᖅᑯᓯᕆᔨᒃᑯᓐᓄᑦ. 

ᐊᖓᔪᖅᑳᒃᑯᕕᐅᓂᕋᖅᑕᐅᔫᒐᓗᐊᑦ ᐱᖓᓲᔪᓄᑦ 

ᐊᕐᕕᐊᓂ, ᖃᒪᓂᑦᑐᐊᕐᒥᓗ, ᐅᓄᕐᓂᖅᓴᐅᔪᑦ 

ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑏᑦ 

ᐃᓱᒪᓕᐅᖅᑎᐅᔪᓪᓗ ᐃᖃᓗᓐᓂ ᐃᖅᑲᓇᐃᔭᕐᒪᑕ 

ᓄᓇᖃᑦᑐᑎᓪᓗ.  

 

ᓯᕗᓕᖅᑎ ᐊᖏᕈᓐᓇᖅᐸ 50-ᐳᓴᖏᑦ, 

ᐊᕐᕙᓪᓕᐊᕆᔭᖏᑦ ᑎᒥᖁᑎᒋᔭᐅᔪᓂᒃ 

ᐊᖓᔪᖅᑲᐅᑏᑦ ᐃᖅᑲᓇᐃᔮᑦ ᐅᑎᖅᑎᑕᐅᖁᓪᓗᒋ 

ᐊᕐᕕᐊᓄᑦ ᖃᒪᓂᑦᑐᐊᒧᓪᓗ ᒐᕙᒪᒃᑯᑦ ᑖᒃᑯᐊ 

ᐊᓯᖏᓐᓂᒃ ᒪᓕᒐᓕᐅᖅᑎᓂᒃ 

ᓂᕈᐊᖅᑐᖃᓚᐅᖏᓐᓂᖓᓂ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, 

ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐊᑐᖅᑕᐅᒐᔪᒃᑐᒥᒃ 

ᐊᖏᖅᑕᐅᓯᒪᔪᒥᒃ ᐊᑐᕐᓂᐊᖅᑐᖓ ᑭᓯᐊᓂ 

ᐊᖏᖅᑕᐅᑎᒋᔪᓐᓇᖏᑦᑐᖓ ᓇᐃᓴᐅᑎᓂᒃ 

ᐅᖃᐅᓯᕆᕋᑖᖅᑕᖏᓐᓂᒃ ᐅᖃᖃᑎᖃᕆᐊᖃᕋᒪ 

ᒪᓕᒐᓕᐅᖅᑎᐅᖃᑎᒃᑲᓂᒃ ᖃᐅᔨᒋᐊᕐᓗᖓ 

ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 447 - 4(2): ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᖏᑦ 

ᐃᒡᓗᓕᕆᔨᕐᔪᐊᑯᓐᓂᒃ (ᕋᒻᐴᑦ) 

 

ᕋᒻᐴᑦ (ᑑᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ 

ᐃᓄᓐᓄᑦ ᓴᓂᑭᓗᐊᕐᒦᑦᑐᓄᑦ, ᓄᓇᕗᒥᐅᓪᓗ.  

 

ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕᖓᓐᓄᑦ 

ᐊᐱᕆᔪᒪᓪᓗᖓ.  

 

ᐅᖃᖅᑏ, ᓅᕖᕙᐅᑎᓪᓗᒍ ᐊᕐᕌᓂ ᒥᓂᔅᑕ 

ᐊᑎᓕᐅᓚᐅᖅᓯᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐅᖓᕙᕆᐊᖅᑕᐅᓂᖓ ᐊᑭᑐᓗᐊᖏᑦᑐᓂᒃ 

ᐃᓪᓗᖃᑦᑎᑦᑎᓂᕐᒧᑦ ᐊᖏᕈᑎ 29-ᒧᑦ. ᑖᓐᓇ $15 

ᒥᓕᐊᓐ ᓄᑖᓂᒃ ᐃᓪᓗᑖᖅᑎᑦᑎᔾᔪᑕᐅᓂᐊᖅᑐᖅ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐅᔭᐃᑦ ᑖᒃᑯᐊ 

ᖃᓄᖅ ᐊᑐᖅᑕᐅᓂᐊᕐᒪᑕ ᐃᓪᓗᑭᔅᓴᓂᕐᒥᒃ 

ᐋᖅᑭᒃᓯᕚᓪᓕᖁᓪᓗᒋᑦ ᓄᓇᕗᑦᒥ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐅᖃᖅᑎᑦᑎᔩ ᐊᒻᒪ ᒪ’ᓈᖅᖣᒍ ᐊᐱᖅᑯᑎᒋᔭᖓᓂᒃ. 

ᐅᖃᖅᑎᑦᑎᔩ, ᑕᐃᒪᐃᓛᒃ ᐅᖃᐅᓐᓇᖅᓯᒪᒐᑦᑕ 

ᑕᒪᓐᓇ ᐃᓪᓗᓕᕆᓂᖅ ᐃᓪᓗᑭᔅᓴᕐᓂᖅ ᐊᒻᒥᒐᔅᓯᓂ 

ᓄᓇᕗᑦ ᐃᓗᐊᓂ ᑲᒪᒋᓂᓗᐃᓐᓇᑦᓯᐊᕐᓂᐊᕐᕋᑉᑎᒍ 

ᖃᓄᖅᑑᕈᑎᒋᔭᕆᐊᖃᓐᓂᐊᖅᑐᒍᑦ.  

 

ᑕᐃᓐᓇ ᐅᖃᐅᓯᕇᓐᓇᖅᓯᒪᔭᖅᐳᑦ 

ᐸᕐᓇᕐᓂᐅᓂᐊᖅᑐᖅ ᑕᒪᒃᑯᐊ ᐃᓪᓗᓕᐅᕐᓂᖅ 

ᐊᒥᕼᐆᓗᐊᕐᓂᕐᓘᓐᓃᑦ overcrowding-

ᖑᓂᕐᓘᓐᓃᑦ ᐊᑦᔨᒌᖏᑦᑐᑦ ᑕᒪᓐᓇ ᐃᓪᓗᓕᕆᓂᖅ  

ᐊᖏᔫᑎᑉᓗᒍ ᑲᒪᒋᓪᓚᕆᒋᐊᕐᓂᐊᖅᓯᒪᒐᑉᑎᒍ.  

 

ᑲᔪᕼᐃᒋᐊᕐᓂᐊᖅᖢᑕᓗ 

ᐅᖃᐅᕆᕼᐃᐊᓂᕼᐋᓚᐅᖅᓯᒪᔭᖅᐳᑦ ᑕᒪᓐᓇ 

ᑕᐃᔭᐅᔪᖅ Blue Print for Action on Housing 

ᑕᒪᓐᓇ ᐊᑐᕐᓗᒍ ᒐᕙᒪᐅᑦᑎᑉᓗᑕ ᐊᒻᒪ; ᕼᐃᓚᑖᓂᒃ, 

ᒐᕙᒪᑦ ᕼᐃᓚᑖᓂᑉᓘᓐᓃᑦ ᒪᑯᐊ ᐆᑦᑑᑎᒋᓗᒋᑦ 

ᐃᓄᐃᑦ ᑲᑐᔾᔨᖃᑎᒌᒃᑯᖏᑦ. ᑐᓐᖓᕕᒃᑯᓘᓐᓃᑦ 

ᑕᒪᒃᑯᐊ. ᐱᓕᕆᖃᑎᒋᓗᒋᑦ ᐸᕐᓇᒃᓯᐊᕐᓗᒋᑦᑕᐅᖅ 

ᐱᓕᕆᐊᕆᕙᓪᓕᐊᓂᐊᕋᑉᑎᒍ ᑕᒪᓐᓇ ᐃᓪᓗᓂᒃ 

ᐊᒥᒐᖅᕼᐃᓂᕐᔪᐊᖑᔪᖅ ᓄᓇᕘᑦ ᐃᓗᐊᓂ. 

ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

$15 ᒥᓕᐊᓂᒃ ᑐᓴᖅᑎᑦᑎᓚᐅᕐᒪᑦ ᓅᕕᐱᕆ 2014-

ᖑᑎᓪᓗᒍ. ᐅᖃᖅᑏ, ᑖᒃᑯᐊ ᐅᒥᐊᕐᔪᐊᕐᒧᑦ 

ᐅᓯᔭᔅᓴᐃᑦ ᐃᓱᓕᒃᐸᓪᓕᐊᓕᕐᒪᑕ ᐅᓪᓗᖓ 

ᐱᓕᕆᕕᒃ ᑖᒃᑯᐊ ᖃᐅᔨᒪᑦᑎᐊᖅᑰᒻᒪᑦ ᓇᐅᒃᑯᑦ 

ᑮᓇᐅᔭᖅ ᐊᑐᖅᑕᐅᓂᐊᕐᒪᖔᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᕐᒪᖔᑦ ᑮᓇᐅᔭᐃᑦ ᑖᒃᑯᐊ 

ᓄᓇᓕᓐᓂ ᓇᓕᐊᓐᓂ ᐊᑐᖅᑕᐅᓂᐊᕐᒪᖔᑕ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᑲᒪᔪᖅ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᑯᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐅᖃᖅᑎᑦᑎᔩ. ᑖᒃᑯᐊ ᐅᖃᐅᕼᐃᕆᔭᖓ 

ᐊᐱᖅᑯᑎᒋᔭᖓ ᐱᑦᔪᑎᒋᓗᒍ GN-ᑯᑦ 

ᐊᑭᑭᓐᓂᖅᕼᐊᓂᒃ ᐃᓪᓗᓕᐅᖅᑕᓂᒃᑯᑦ 

ᐊᒥᐊᒃᑯᔾᔪᐊᓂᖅᕼᐊᐅᔫᓗᐊᓚᐅᖅᕼᐃᒪᒐᑉᑕ ᑖᒃᑯᐊ 

$10 ᒥᓕᐊᖑᓪᓗᐊᖅᑐᒥᒃ ᐊᓪᓛᑦ. ᐅᖃᖅᑎᑦᑎᔩ, 

ᑖᒃᑯᐊ ᓇᓗᓇᐃᖅᕼᐃᒪᔪᑦ ᑕᐅᑐᒃᖣᒋᑦ 2015-16 

ᑮᓇᐅᔭᖁᑎᖓᓂᑦ ᐃᓪᓗᔪᐊ ᓴᓇᔭᐅᓂᐊᓕᖅᑐᑦ 

ᓄᓇᓕᑦ ᓄᓇᕗᑦ ᐃᓗᐊᓂ, ᒥᑦᑎᒪᑕᓕᒃ, ᑰᒑᕐᔪᒃ 

ᐊᒻᒪᓗ  

ᐊᕐᕕᐊᑦ ᑖᒃᑯᓄᖓ ᓇᓗᓇᐃᖅᓯᒪᕗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ ᐅᖃᖅᓯᒪᒻᒪᑕ 

ᑮᓇᐅᔭᖅᑑᑎᔅᓴᐃᑦ ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓄᑦ 

ᑕᖅᑲᑯᓄᖓ ᐃᓪᓗᖃᕈᑎᔅᓴᑦ ᓄᑦᑎᖅᑕᐅᓚᐅᖅᑐᑦ 

ᐃᓪᓗᓕᕆᔨᕐᔪᐊᑯᓐᓄᑦ 1996-ᒥᑦ ᓄᖑᓕᕐᒪᑕ, ᐊᒻᒪ 

ᐱᐊᓂᒃᑕᐅᓂᐊᖅᓯᒪᓪᓗᓂ 2007-ᒥᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖃᓄᖅ ᒐᕙᒪᑐᖃᒃᑯᑦ ᓯᕕᑐᔪᒧᑦ 

ᐋᖅᑭᒋᐊᕈᑎᔅᓴᒥᒃ ᐱᑕᖃᕐᒪᖔᑕ ᑕᒪᑐᒧᖓ, 

ᖃᓄᕐᓗ ᐊᑐᖅᑕᐅᓂᐊᕐᒪᖔᖅ. ᑖᒃᑯᓄᖓ ᐃᓄᐃᑦ 

ᐃᓪᓗᒃᓴᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐊᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ, 

ᐅᖃᖅᑎᑦᑎᔩ. ᒪ`ᓈᑲᓐᓂᖅᑐᒍᓗ ᐊᐱᖅᑯᑎᒋᔭᖓᓂᑦ. 

ᐅᖃᖅᑎᑦᑎᔩ, ᑕᒪᒃᑯᐊ ᐊᐱᖅᑯᑎᒋᔭᓪᓚᕆᖓ ᑮᐅᓂ 

ᐊᔪᕋᒃᑯ ᑕᐃᒃᑯᓄᖓ ᐊᑐᖅᑕᐅᓇᔭᕐᒪᖔᖅ. ᑭᓯᐊᓂ 

ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ 

ᐅᖃᖃᑎᖃᐃᓐᓇᖅᑐᒍᑦ ᒐᕙᒪᑐᖃᒃᑯᓐᓂᑦ CMAC-

ᑯᓐᓂᓗ ᐊᒻᒪ ᐅᕙᒍᑐᐊᖑᖏᑦᑐᖅ ᓲᕐᓗ ᐅᕙᓂ 

ᐱᓕᕆᕕᑦᑕ ᓯᓚᑖᓂ ᒐᕙᒪᐅᑉ ᐃᓗᐊᓂ ᐱᓕᕆᕖᑦ 

ᐊᓯᖏᑦ ᐱᓕᕆᖃᑎᒋᓗᒋᑦ, ᓲᕐᓗ ᓄᓇᓕᓐᓄᑦ 

ᒐᕙᒪᓕᕆᔩᓪᓘᓐᓃᑦ ᐅᕝᕙᓘᓐᓃᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑖᒃᑯᐊ 

ᐱᓕᕆᖃᑎᒋᓗᒋᑦ ᐊᒻᒪᓗ ᐊᓯᖏᑦ ᑕᒪᓐᓇ 

ᐃᓪᓗᓕᕆᓂᖅ ᐱᔪᑎᒋᓗᒍ ᐊᖏᔫᒻᒪᑦ. 

ᐱᓕᕆᖃᑎᖃᖅᐸᓪᓕᐊᓂᓗᒃᑐᒍᑦ, 

ᐅᖃᖃᑎᖃᐃᓐᓇᐸᓪᓕᐊᓂᓗᒃᑐᑕᓗ ᑭᓯᐊᓂ ᑕᒪᓐᓇ 

ᓇᓗᓇᐃᖅᓯᒪᓪᓚᕆᒃᑐᖅᑕᓐᖏᑎᓪᓗᒍ 

ᐱᓕᕆᐊᕆᔭᐅᑎᓪᓗᒍᐃᓛᒃ ᐅᖃᖃᑎᖃᕐᓂᒃᑯᑦ 

ᒐᕙᒪᑐᖃᒃᑯᓄᓪᓗ ᐅᕙᒃᑎᒍᓪᓗ ᑕᒪᓐᓇ 

ᐅᖃᖃᑎᒌᓐᓄᒃᑯᑦ ᑲᔪᓯᑎᓪᓗᒍ ᓇᓗᓇᐃᔭᖅᑐᒥᑦ 

ᑭᓪᓕᖃᓪᓚᕆᑦᑐᒥᑦ ᐅᖃᕐᓂᐊ ᐊᔪᕋᒪ ᒫᓐᓇ. 

ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ.  

 



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙴᖅ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 448 - 4(2): ᐃᓕᓐᓂᐊᓕᓵᖅᑐᐃᑦ 

ᓱᕈᓰᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

ᐊᒥᓱᑲᓪᓚᐃᑦ ᐅᕕᒃᑲᖁᑎᕗᑦ ᐃᓕᓐᓂᐊᕈᓐᓇᖅᑐᑦ 

ᐃᓕᓐᓂᐊᕐᕕᒻᒦᖏᒻᒪᑕ, ᓄᖅᑲᑐᐃᓐᓇᖃᑦᑕᖅᑐᑎᓪᓗ 

ᐃᓚᖏᑦ.  

 

ᑖᓐᓇ ᒥᓂᔅᑕ ᓇᓗᓇᐃᔭᐃᒍᓐᓇᖅᑲ ᖃᓄᐃᑦᑐᓂᒃ 

ᐃᑲᔫᑎᔅᓴᖃᕐᒪᖔᑕ ᐊᒻᒪᓗ 

ᐃᑲᔪᕆᐊᕈᑎᔅᓴᖃᕋᓱᐊᕐᒪᖔᑕ ᑖᒃᑯᓄᖓ 

ᐅᕕᒃᑲᕐᓄᑦ ᑖᒃᑯᐊ ᓄᖅᑲᓴᕋᐃᔅᓯᒪᔪᓄᑦ, ᐊᒻᒪᓗ 

ᐃᖅᑲᓇᐃᔭᓐᖏᑦᑐᑦ ᐃᓕᓐᓂᐊᕐᕕᒻᒧᑦ 

ᐅᑎᕈᑎᔅᓴᖏᓐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐊᐱᖅᑯᑎᖃᕐᒪᑦ ᐱᔾᔪᑎᒋᓪᓗᒍ. ᑕᒪᓐᓇ 

ᐊᔭᐅᖏᓐᓇᖅᑕᕗᑦ ᑕᒪᒃᑯᐊ ᒪᒃᑯᒃᑐᖁᑎᐊᓐᓄᑉᐳᑦ 

ᐃᓕᓐᓂᐊᕐᕕᒻᒦᖏᓐᓇᖁᓪᓗᒋᑦ. ᑕᐃᒪ ᑕᒪᒃᑯᐊ 

ᐃᓕᓐᓂᐊᕌᓂᖏᑦᑐᑎᑦ ᓄᖅᑲᖃᑦᑕᖅᑐᐃᑦ ᑕᒫᓂ 

ᑐᓴᐅᒪᖃᑦᑕᕋᑦᑕ ᐊᒥᓲᓛᖑᓂᕋᖅᑕᐅᕙᒻᒪᑕ 

ᑲᓇᑕᓕᒫᖅ ᑕᑯᓪᓗᒍ.  

 

ᑕᐃᒪᓕ ᑖᒃᑯᐊ ᓄᖅᑲᖅᓯᒪᔫᒐᓗᐊᑦ 

ᒪᑐᐃᙶᕐᕕᒌᓐᓇᖃᑦᑕᕋᑦᑎᒍ PASS-ᖑᓂᕋᖅᑕᐅᔪᖅ 

ᒪᑯᓄᖓ ᐃᓐᓇᐅᓂᖅᓴᓄᑦ 

ᐃᓕᓐᓂᐊᕌᓂᖅᓯᒪᓗᐊᓐᖏᑦᑐᓄᑦ 

ᑲᔪᓯᒃᑲᓐᓂᖁᓪᓗᒋᑦ, ᑖᔅᓱᒥᖓ ᑕᕝᕙ 

ᒪᑐᐃᖓᑦᑎᐊᖃᑦᑕᖅᑐᒍᑦ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᐊᑐᖅᑐᑎᒍᑦ ᐃᓕᓐᓂᐊᕌᓂᒃᓯᒪᓐᖏᑦᑐᐃᑦ 

ᑕᐃᑰᓈᖅᑎᑦᑐᓐᓇᖃᑦᑕᑦᑕᕋᑦᑎᒍ ᑖᒃᑯᐊ. ᐊᒻᒪᓗ 

ᑕᐃᒪ ᐃᓕᓐᓂᐊᕐᕕᒃᑎᓐᓂ 

ᒪᑐᐃᖓᑎᑦᑎᖃᑦᑕᕐᒥᒐᑦᑕ ᑭᒃᑯᑐᐃᓐᓇᕐᓄᑦ 

ᒪᒃᑯᒃᑐᓄᑦ ᐃᓕᓐᓂᐊᕐᕕᒃ ᒪᑐᓯᒪᒐᓗᐊᖅᑎᓪᓗᒍ 

ᒪᑐᒐᓗᐊᖅᑎᓪᓗᒍ After School Program 

ᒪᑯᐊᐸᓗᐃᑦ, ᑕᒪᒃᑯᓂᖓ ᑕᕝᕙ 

ᓴᖅᑭᔮᖅᑎᑦᑎᖃᑦᑕᖅᑐᒍᑦ.  

ᐄ, ᐊᔭᐅᖅᑐᐃᓐᓇᕐᒥᔭᕗᑦᑕᐅᖅ ᑕᒪᒃᑯᐊ 

ᐊᖏᔪᖅᑳᖑᔪᐃᑦ, ᐊᖏᔪᖅᑳᖑᔪᐃᑦ ᑕᒪᔾᔭ 

ᐱᒻᒪᕆᐅᒻᒪᑕ, ᑖᒃᑯᐊ ᑕᕝᕙ ᐱᖃᑎᒋᑦᑎᐊᖅᑐᑎᒍ 

ᖃᓄᖅᑐᖅ ᑕᒪᒃᑯᐊ ᐃᓕᓐᓂᐊᕈᓐᓇᖅᑐᐊᐲᑦ 

ᐃᓕᓐᓂᐊᕐᕕᒃᑎᓐᓄᑦ ᐃᓯᖃᑦᑕᖁᑦᑎᐊᕋᑦᑎᒍ 

ᐊᖏᔪᖅᑳᕆᔭᐅᔪᑦ ᑕᒪᒃᑯᐊᑦᑕᐅᖅ Parental 

Engagement ᑕᒪᔾᔭ. ᑖᒃᑯᐊ ᑕᕝᕙ 

ᐊᔾᔨᒌᓐᖏᑦᑐᐃᑦ ᐱᓕᕆᓇᓱᐊᖅᑕᕗᑦ ᑕᒪᒃᑯᐊ 

ᐃᓕᓐᓂᐊᕈᓐᓇᖅᑐᐋᐲᑦ 

ᐃᓕᓐᓂᐊᕕᒻᒦᖏᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓛᓐᓂᒃᑯᑦ ᐱᔭᕆᐊᑭᓐᓂᖅᓴᐅᖃᑦᑕᕐᒪᑕ 

ᐱᔭᕆᐊᑐᒍᓐᓇᕐᒪᑦ ᐅᑎᕋᓱᐊᕆᐊᔅᓴᖅ ᐱᓗᐊᖅᑐᒥ 

ᐃᓐᓇᕈᖅᐸᓪᓕᐊᓕᖅᑎᓪᓗᑕ, ᐅᕙᖓ ᑕᒪᓐᓇ 

ᐅᖃᐅᓯᕆᒍᓐᓇᕋᒃᑯ ᐊᑐᖅᓯᒪᒐᒃᑯ 

ᓄᖅᑲᑐᐃᓐᓇᓚᐅᖅᓯᒪᒐᒪ ᖁᑦᑎᓂᓕᒻᒥ 9-ᒥᒃ 

ᑭᓯᐊᓂ ᐃᓐᓇᐅᓕᖅᑐᖓ 

ᐃᓕᓐᓂᐊᕆᐊᒃᑲᓐᓂᓚᐅᕋᒪ ᐃᓕᓐᓂᐊᕐᕕᐋᓗᒻᒧᑦ. 

ᐃᓕᓐᓂᐊᕌᓂᒃᖢᖓ ᐃᓕᓐᓂᐊᕐᕕᐋᓗᒻᒥ ᑕᕝᕙᓂ 

ᐃᖃᓗᓐᓂ.  

 

ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕗᑦ 

ᓄᓇᕗᒻᒥᐅᑦ ᐃᓕᓐᓂᐊᕆᐊᕈᓐᓇᕐᒪᑕ 21 

ᑎᑭᒐᓱᐊᕐᓗᒍ ᐅᑭᐅᖏᑦ. ᒥᓂᔅᑕ ᐅᖃᕈᓐᓇᖅᐹ 

ᑖᒃᑯᐊ ᑎᑎᕋᖅᓯᒪᖃᑦᑕᕐᒪᖔᑕ ᓄᓇᕗᒻᒥᐅᓂᒃ 

ᓄᖅᑲᑐᐃᓐᓇᖅᓯᒪᔪᓂᒃ ᐅᑎᖅᓯᒪᔪᓂᒃ 

ᐱᐊᓂᒐᓱᐊᖅᓱᑎᑦ ᐃᓕᓐᓂᐊᓂᕐᒥᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᐊᐱᖅᓱᕋᑖᕐᒪᑦ. 

ᑭᓯᐊᓂ ᑎᑎᕋᖅᓯᒪᔪᓂᒃ ᐱᓯᒪᖃᑦᑕᖏᓐᓇᑦᑕ 

ᑕᐃᒪᐃᑐᓂᒃ ᑐᑭᓯᒋᐊᕈᑎᔅᓴᓂᒃ ᑭᓯᐊᓂ 

ᖃᐅᔨᒪᒐᑦᑕ ᐊᓯᖏᑦ ᐱᓕᕆᕕᐅᔪᑦ ᓲᕐᓗ 

ᓯᓚᑦᑐᓴᖅᕕᒃᑎᑐᑦ ᑕᐃᒃᑯᐊ ᖃᐅᔨᒪᒋᐊᖏᓐᓇᖅᑐᑦ 

ᑕᒪᒃᑯᓂᖓ. ᑕᒪᓐᓇᑦᑕᐅᖅ  

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐋᖅᑭᑦᑕᐅᕙᓪᓕᐊᓕᖅᑐᑦ 

ᑕᐃᒃᑯᐊᓗ ᐃᓕᓐᓂᐊᕕᒻᒥ ᓄᖅᑲᑐᐃᓐᓇᖃᑦᑕᖅᑐᑦ 

ᑎᑎᕋᖅᑕᐅᕙᓪᓕᐊᓕᖅᑐᑦ. ᑕᒪᓐᓇ ᐃᒪᓐᓇ 

ᖃᐅᔨᒪᒋᐊᕈᑎᔅᓴᑎᓐᓂ ᐱᑕᖃᕈᒪᓪᓗᑕ ᑕᒪᓐᓇ 

ᖃᐅᔨᒪᑦᓯᐊᓂᖅᓴᐅᓂᐊᕋᑦᑎᒍ ᖃᓄᐃᓕᖓᓕᕐᒪᖔᑦ 

ᑭᓱᓂᓪᓗ ᐱᕕᔅᓴᖃᕐᒪᖔᑦᑕ ᑕᒪᒃᑯᓄᖓ 

ᐅᑎᖅᕕᐅᒍᓐᓇᖅᑐᓂ ᐃᓕᓐᓂᐊᓂᕐᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓐᓂᐊᖅᓯᒪᓐᖏᓗᐊᕐᓂᖅ 

ᓂᕈᐊᕈᓐᓇᐃᓕᒍᑕᐅᖃᑦᑕᕐᒪᑦ ᐃᓅᓯᕐᒥᑦ. ᑖᒃᑯᐊ 

ᐱᔾᔪᑕᐅᔪᑦ ᐊᒥᓱᐃᑦ ᐃᓕᓐᓂᐊᓕᖃᑦᑕᓚᐅᖅᑐᖅ 

ᐃᑲᔪᖅᑕᐅᖃᑦᑕᕆᐊᖃᓲᖑᒻᒪᑕ ᐃᑲᔫᓯᐊᖅᑎᓄᑦ 

ᐃᓅᒐᓱᐊᕆᐊᕈᑎᖏᓐᓄᑦ ᐃᖅᑲᓇᐃᔭᖅᕕᔅᓴᓂᒃ 

ᓇᓂᓯᒍᓐᓇᕋᑎᑦ. ᑖᓐᓇ ᒥᓂᔅᑕ 

ᓇᓗᓇᐃᔭᐃᒍᓐᓇᖅᑲ ᑭᓱᓂᒃ 

ᐃᑲᔫᑎᔅᓴᖃᕋᓱᐊᕐᒪᖔᑕ ᑕᒪᒃᑯᐊ 

ᓄᖅᑲᑐᐃᓐᓇᖃᑦᑕᖅᑐᑦ ᐃᒪᓐᓇ 

ᓯᕗᓂᔅᓴᑦᑎᐊᕆᒍᑎᔅᓴᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᑕᒪᑐᒥᖓ 

ᓇᓗᓇᐃᔭᒃᑲᓐᓂᕋᓱᐊᕐᒪᑦ ᒪᓕᒐᓕᐅᖅᑎᐅᖃᑎᒐ. 

ᑕᐃᒪ ᑕᒪᒃᑯᐊᖏᓛᒃ ᐃᓕᓐᓂᐊᖅᑎᖁᑎᕗᑦ 

ᒫᓐᓇᐅᔪᖅ ᒪᒃᑯᑦᑎᓪᓗᒋᑦ ᐃᓕᓐᓂᐊᕕᒻᒦᑎᓪᓗᒋᑦ 

ᑕᒪᔾᔭ ᐅᓂᒃᑳᑦᑎᐊ ᑕᒪᒃᑯᓂᖓ ᑕᕝᕙ 

ᖃᐅᔨᒪᑎᑦᑎᓇᓱᐊᕐᓂᖅᓴᐅᕗᒍᑦ ᒪᒃᑯᓱᖓᖅᑎᓪᓗᒋᑦ 

ᓱᓕ ᐃᓕᓐᓂᐊᕕᒻᒥ ᐃᓯᖅᓯᒪᑎᓪᓗᒋᑦ.  

 

ᐊᒡᓛᑦ ᑕᕝᕙ ᑕᒪᓐᓇ ᐃᓱᒪᒋᓪᓗᑎᒍᑦ 

ᑕᕝᕙᖓᓪᓚᕆᒃ Early Childhood Education-ᒥᒃ 

ᓲᕐᓗ ᐃᓕᓐᓂᐊᕕᒻᒧᑦ ᐃᓯᓐᖏᐊᕐᔪᑦᑎᓪᓗᒋᑦ ᓱᓕ 

ᐃᓕᓐᓂᐊᕐᓂᕐᒥᒃ ᖃᓄᖅ 

ᑲᔪᓯᔾᔪᑎᒃᑲᓐᓂᕈᑕᐅᔪᓐᓇᖅᑐᓂᒃ ᑕᐃᒪ 

ᓴᖅᑭᑎᑦᑎᓇᓱᐊᓕᖅᐳᒍᑦ. ᑕᐃᒃᑯᐊ ᓲᕐᓗ ᐅᑭᐅᖏᑦ 

ᐊᖏᓪᓕᕙᓪᓕᐊᓂᖏᑦ ᒪᓕᓪᓗᒋᑦ ᓲᕐᓗ ᑕᕝᕙᓂ  

ᐊᑕᑦᓯᐊᒃᑲᓐᓂᕈᓐᓇᕐᒪᖔᑕ. ᑕᐃᑲᖓ 

ᓱᕈᓯᓛᖑᓂᖅᓴᐅᑎᓪᓗᒋᓪᓕ ᑕᐃᑲᖓᑦ ᑕᕝᕙ 

ᖃᐅᔨᒪᑎᑦᑎᓇᓱᓐᓂᖅᓴᐅᓕᖅᑐᒍᑦ.  

 

ᐃᒻᒪᖃ ᑕᐃᒪᓐᓇ ᐃᓱᒪᓇᖅᑐᖅ ᑕᒪᒃᑯᐊ 

ᐃᓕᓐᓂᐊᕐᕕᒻᒥ ᓲᕐᓗ 

ᐃᕿᐊᓐᖑᖏᓐᓂᖅᓴᐅᒍᓐᓇᖅᑰᕐᒪᑕ ᑕᐃᑲᖓ 

ᒪᒃᑯᑦᑎᓪᓗᒋᑦ ᓱᕈᓯᓛᖑᑎᓪᓗᒋᑦ 

ᖃᐅᔨᑎᔾᔫᒥᖃᑦᑕᕈᑦᑎᒍᑦ. ᑕᒪᔾᔭ ᑕᕝᕙ 

ᐃᓕᓐᓂᐊᖅᑐᓕᕆᔨᐅᑎᓪᓗᑕ ᒫᓐᓇ 

ᑲᒪᒋᓂᖅᓴᕆᓇᓱᑦᑕᕗᑦ Early Childhood 

Education-ᒥ ᐱᒋᐊᕐᓗᒍ ᐱᒋᐊᑲᐅᑎᓗᒋᑦ. ᑕᕝᕘᓇ 

ᑕᕝᕙ ᐊᔭᐅᖅᑐᕋᓱᒻᒪᕆᑦᑕᕗᑦ.  

 

ᐊᒻᒪᓗ ᐃᓕᓐᓂᐊᕐᕕᑦᑎᓐᓂ ᒪᑯᐊ ᐃᓕᑕᕆᔭᐅᔾᔪᑏᑦ 

ᓴᖅᑭᔮᖅᑎᑕᐅᖃᑦᑕᕐᒪᑕ ᐃᓕᑕᕆᔭᐅᕙᖅᖢᑎ 

ᐃᓕᓴᐃᔨᖏᓐᓂ ᓲᕐᓗ ᐅᓪᓗᖅᓯᐅᑎᒥᒃ ᑕᕝᕙᓂ 

ᐃᓕᓐᓂᐊᕐᖏᓐᓇᖅᑐᖅ ᐃᓕᑕᕆᔭᐅᔾᔪᑎ. ᑕᒪᔾᔭ 

ᐱᒃᑯᒍᑕᐅᖃᑦᑕᕐᒪᑕ, ᐱᒃᑯᒍᓱᒍᑎᐅᖃᑦᑕᕐᒪᑕ 

ᐃᓕᓐᓂᐊᖅᑐᖁᑎᑦᑎᓐᓄᑦ.  

 

ᑕᒪᔾᔭᒐᓇᐃᑦ, ᑕᒪᔾᔭ ᐊᔭᐅᖏᓐᓇᖅᑕᕗᑦ 

ᐃᓕᓐᓂᐊᖅᑐᖁᑎᕗᑦ ᐃᓕᓐᓂᐊᕐᖏᓐᓇᖁᓪᓗᒋᑦ 

ᐊᒻᒪᓗ ᑕᒪᓐᓇ ᐱᒻᒪᕆᐅᑎᓪᓗᒍ ᒫᓐᓇ ᑕᕝᕙ 

ᓴᖅᑭᔮᕐᓂᓴᓪᓚᕆᐅᔪᒍᑦ ᑏᕖᒃᑯᓪᓗ 

ᑕᑯᒃᓴᐅᑎᑦᑎᕙᑦᑐᑕ ᑕᒪᔾᔭᒐᓇᐅᒻᒪᑕ 

ᐊᔭᐅᖅᑐᕈᑎᐅᓂᖅᓴᐅᓇᓱᐊᖅᑐᑦ ᒫᓐᓇᐅᓕᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

ᐊᐱᖅᑯᑦ 449 - 4(2): ᐊᔾᔨᒌᒥᒃ 

ᑎᑎᕋᐅᓯᖃᕐᓂᖏᑦ ᐃᓕᓐᓂᐊᕕᓐᓂ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᑦᒥᐅᓕᒫᓪᓗ.  

 

ᐅᖃᖅᑎᑦᑎᔩ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ 

ᐊᐱᕆᒋᐊᒃᑲᓐᓂᕈᒪᔭᕋ ᐅᓪᓗᒥ ᒥᓂᔅᑕᐃᑦ 

ᐅᖃᐅᓯᒃᓴᖏᓐᓂᒃ ᐅᓂᒃᑳᖃᐅᒻᒪᑦ ᑖᒃᑯᐊ 

ᐊᑐᖅᑕᐅᖃᑦᑕᖅᑐᑦ ᑎᑎᕋᐅᓰᑦ ᐃᓕᓐᓂᐊᕐᕕᒻᒥ 

ᒥᒃᓴᓄᑦ.  

 

ᑐᑭᓯᒋᐊᒃᑲᓐᓂᕈᒪᓪᓗᒍ ᐸᕐᓇᐅᑎᓕᐅᕐᓂᐊᕐᓂᕋᒻᒪᑕ 

ᖃᓄᑎᒋᑭᐊᖓᐃ ᐸᕐᓇᒋᐊᖃᓐᓂᐊᕐᒪᖔᑦᑕ 

ᓯᕗᓪᓕᖅᐹᒥᒃ ᐊᐱᕆᓗᒍ. ᑖᓐᓇᒎᖅ 

Comprehensive Implementation Plan-ᒥᒃ 

ᓴᓇᒋᐊᖃᓐᓂᐊᕐᒪᑕ. ᖃᓄᑎᒋᑦ ᐸᕐᓇᓂᐊᕐᒪᖔᑕ, 

ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᖠᐅᖅᑎᐅᖃᑎᒐ ᑕᒪᑐᒥᖓ 

ᐊᐱᕆᒻᒪᑦ. ᑕᐃᒪ ᐅᐱᓐᖓᔅᓵᖑᓛᖅᑐᒥ 2015-ᒥ 

ᑕᕝᕗᖓ ᐅᑎᖅᕕᖃᕈᒪᔪᒍᑦ ᖃᓄᐃᓕᖓᓕᕐᒪᖔᑕ 

ᕿᒥᕐᕈᐊᖅᑎᓪᓗᑎᒍᑦ. ᕿᒥᕐᕈᐊᑐᐃᓐᓇᕋᑦᑎᒍ ᒫᓐᓇ, 

ᑭᓪᓕᓯᓂᐊᕐᓂᖅ, ᖃᐅᔨᓇᓱᓪᓚᕆᑐᐃᓐᓇᖅᑐᒍᑦ 

ᓇᓃᓪᓚᕆᒻᒪᖔᑕ ᓱᓇᓂᒃ ᐱᑕᖃᒻᒪᖔᑕ 

ᐃᓕᓐᓂᐊᕐᕕᑦᑎᓐᓂ ᒫᓐᓇᐅᔪᖅ, ᓱᓇᓂᒃ 

ᐃᓕᓐᓂᐊᑲᓐᓂᕆᐊᖃᑉᐸᑦ. ᑕᒪᒃᑯᓂᖓ 

ᕿᒥᕐᕈᐊᑐᐃᓐᓇᕋᑦᑕ ᐅᐱᓐᖓᔅᓵᖑᓛᖅᑐᒥᒃ  

2015 ᑕᒫᓂ ᓂᕆᐅᑦᑐᒍᑦ ᑖᒃᑯᐊ ᖃᐅᔨᓵᖅᑕᕗᑦ, 

ᖃᐅᔨᓇᓱᐊᖅᑕᕗᑦ ᓇᓂᓪᓚᕆᓐᓂᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᒥᓂᔅᑕᐃᑦ ᐅᖃᐅᓯᖏᓐᓂ ᑕᕝᕙᓂ 

ᓇᓗᓇᐃᖅᓯᒪᖅᑲᐅᒥᒻᒪᑕ ᑐᓴᐅᒪᓕᕆᔾᔪᑏ ᐊᒻᒪᓗ 

ᓄᓇᓕᓐᓂᖃᐃ ᑐᓴᖅᑎᑦᑎᕙᓪᓕᐊᓂᕐᒥᒃ 

ᖃᐅᔨᓴᖅᐸᓪᓕᐊᓂᕐᒥᒃ Consultation ᑖᒃᑯᐊ ᑖᓐᓇ 

ᑎᑎᕋᐅᓯᕗᑦ ᓄᓇᕗᑦᒥ ᓄᓇᕗᓕᒫᒧᑦ ᐃᓕᓐᖓᒻᒪᑦ 

ᐊᒃᑐᐃᓂᖃᓐᓂᐊᖅᖢᓂᓗ ᓄᓇᓕᓕᒫᓄᑦ. 

ᓇᓗᓇᐃᕆᒍᓐᓇᕐᒪᖔᑦ ᓄᓇᓕᓕᒫᑦ ᑕᕝᕙᓂ 

consultation-ᒥ ᐃᓚᒋᔭᐅᓂᐊᕐᒪᖔᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᑯᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᒃᑲᓐᓂᕈᒪᒻᒪᑦ, ᖃᐅᒪᓂᐊᖅᐳᒍᑦ ᑕᐃᒪ 

ᑖᓐᓇ ᑎᑎᕋᐅᓯᖅ ᐱᑦᔪᑎᒋᓪᓗᒍ ᐃᓕᓐᓂᐊᖅᕕᑦᑕ 

ᐃᓗᐊᓂᑐᐃᓐᓇᖅ ᑖᓐᓇ ᐊᑐᕐᓂᐊᖅᑐᖅ. ᑕᒪᐅᖓ 

ᓄᓇᓕᓕᒫᓄᑦ ᐅᕝᕙᓘᓐᓃᑦ ᓇᒧᑐᐃᓐᓇᖅ ᑕᒪᓐᓇ 

ᐅᖃᐅᓯᖃᖏᒻᒪᑦ. ᐃᓕᓐᓂᐊᖅᕕᐅᑉ 

ᐃᓗᐊᓂᑐᐃᓐᓇᖅ.  

 

ᐊᒻᒪ ᑖᒃᑯᐅᖁ ᑐᓴᖅᕕᒋᒃᑲᓐᓂᕈᒪᓂᐊᖅᑕᕗᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᐃᓕᓴᐃᔩᑦ, 

ᐊᖓᔪᖅᑳᖑᔪᐃᑦ, ᐃᓕᓐᓂᐊᖅᑏᑦ, ᑕᒪᔾᔭ ᑖᒃᑯᐊ 

ᑕᕝᕙ ᖃᐅᔨᓴᖅᑎᓪᓗᑕ ᑕᒪᒃᑯᐊ ᑕᕝᕙ 

ᐅᖃᓪᓚᖃᑎᒋᖃᑦᑕᓂᐊᖅᑕᕗᑦ ᐊᒻᒪᓗ  

ᐅᖃᒃᑲᓐᓂᑐᐃᓐᓇᕐᓗᖓ ᑖᓐᓇ ᖃᐅᔨᓴᕋᓱᐊᖅᑕᕗᑦ 

ᐃᓕᓐᓂᐊᕐᕕᑦᑕ ᐃᓗᐊᓂᑐᐃᓐᓇᖅ ᒫᓐᓇ ᑐᕌᖓᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᖁᔭᓐᓇᒦᓪᓗ ᑭᐅᒋᐊᕐᒪᖓ. ᑖᒃᑯᐊ ᒫᓐᓇᐅᔪᖅ 

ᑎᑎᕋᐅᓯᕆᔭᕗᑦ ᒪᕐᕈᐃᓕᖓᖅᑲᒻᒪᑎᒃ, 

ᖃᓕᐃᔭᐃᖅᐸᐃᓪᓗ, ᑐᑭᓯᕗᖔ ᑖᒃᑯᐊ 

ᐃᓕᓐᓂᐊᖅᕕᓕᒫᑦ ᐃᓛᒃ ᐃᓕᓐᓂᐊᖅᑎᓕᒫᑦ 

ᖃᓕᐅᔮᖅᐸᐃᒥᒃ 

ᐃᓕᓐᓂᐊᖅᑎᑕᐅᓇᓱᓐᓂᐊᓕᖅᑐᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᒫᓐᓇ ᖃᐅᔨᒪᖁᔨᑐᐃᓐᓇᕆᕗᖓᐃᓛᒃ ᒫᓐᓇ 

ᒫᓐᓇᒧᑦ ᓲᕐᓗ ᐅᖃᓪᓚᒃᑎᓪᓗᖓ ᒪᓐᓇ ᑕᕝᕙ 

ᐃᓕᓐᓂᐊᕐᕖᑦ ᒪᑐᐃᖔᒻᒪᑕ. ᑕᐃᑲᓐᖓ ᒫᓐᓇ 

ᑕᒪᓐᓇ ᖃᓕᐅᔮᖅᐸᐃᑦ ᐅᕝᕙᓘᓐᓃᑦ ᐃᓅᔨᖓᔪᓂᑦ 

ᖁᑦᑎᓐᓂᓕᓐᓂᑦ 4 ᒫᓐᓇᒧᑦ ᑎᑭᑦᑐᒍ 

ᐊᑐᖃᑦᑕᖅᑐᐃᑦ, ᐊᒻᒪᓗ ᐃ, ᐅ, ᐊ-ᓂᑦ 

ᐊᑐᖃᑦᑕᖅᑐᐃᑦ ᒫᓐᓇᐅᔪᖅ. ᑕᐃᑲᓐᖓ 

ᒥᑭᔫᑕᐅᓂᖅᐹᓂ ᐱᒋᐊᓕᓵᖅᑐᒥᑦ ᑕᑉᐱᑯᖓ 

ᖁᑦᑎᓐᓂᓕᓐᓄᑦ 4-ᒧᑦ ᑖᒃᑯᐊᓕ ᑕᒪᒃᑯᓂᖓ 

ᐃᓅᔨᖓᔪᓂᓘᓐᓃᑦ ᖃᓕᐅᔮᖅᐸᐃᓂᓪᓘᓐᓃᑦ 

ᐊᑐᖃᑦᑕᖏᑦᑐᐃᑦ ᑭᓯᐊᓂ ᖁᑦᑎᓐᓂᓕᓐᓂᑦ 4 

ᐱᒋᐊᖅᑐᒍ ᒫᓐᓇ ᐊᑐᖃᑦᑕᖅᑐᐃᑦ.  

 

ᐊᒻᒪ ᐅᖃᖅᑲᐅᑎᓪᓗᖓᐃᓛᒃ ᒫᓐᓇᓕ 

ᐱᓕᕆᓇᓱᐊᖅᑕᕗᑦ ᖃᐅᔨᓇᓱᒍᑎᑐᐃᓐᓇᓪᓚᕆᒻᒥᑦ 

ᒫᓐᓇ ᐱᓕᕆᔪᒍᑦ. ᐅᖃᖅᓯᒪᓐᖏᑦᑐᒍᑦ ᑖᓐᓇ 

ᐊᑐᖅᑕᐅᓂᐊᓕᖅᑐᖅ, ᑭᓯᐊᓂ 

ᖃᐅᔨᓇᓱᑐᐃᓐᓇᖅᑐᒍᑦ ᑖᒃᑯᓂᖓ ᓱᓇᓂᑦ 

ᐱᑕᖃᕐᒪᖔᑕ ᐃᓕᓐᓂᐊᕐᕕᒃᑎᓐᓂ, ᓱᓇᓂᑦ 

ᑕᒪᒃᑯᓂᖓ ᑎᑎᕋᐅᓯᒥᒃ ᐱᑕᖃᒃᑲᓐᓂᕆᐊᖃᖅᐹ,  

ᐃᓕᓴᐃᔨᕗᑦ ᐃᓕᓐᓂᐊᑲᓐᓂᕆᐊᖃᖅᐹ ᑕᒪᑐᒥᖓ. 

 

ᑕᒪᔾᔭ ᐊᔾᔨᒌᓐᖏᑦᑐᐃᑦ ᒫᓐᓇ 

ᕿᒥᕐᕈᐊᑐᐃᓐᓇᖅᑕᕗᑦ ᒪᓐᓇ ᑭᓯᐊᓂ 

ᐅᖃᕈᓐᓇᖅᑐᖓ ᒫᓐᓇᒧᑦ ᑎᑭᑦᑐᒍ ᖁᑦᑎᓐᓂᓕᓐᓄᑦ 

4-ᒥᑦ ᑕᑉᐸᐅᖓ ᖁᑦᑎᒃᓯᕙᓪᓕᐊᓂᕐᒧᑦ 

ᐊᑐᖅᑕᐅᕌᓂᖃᑦᑕᖅᑐᐃᑦ ᐃᓚᖏᑦ ᑎᑎᕋᐅᓯᖅ 

ᑕᒪᓐᓇ ᐃᓅᔨᖓᔪᐃᑦ ᐅᕝᕙᓘᓐᓃᑦ ᖃᓕᐅᔮᖅᐸᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ Hᐃᒃᔅ.  

 

ᐊᐱᖅᑯᑦ 450 - 4(2): 2015-ᒥ ᑲᑎᒪᔩᑦ 

ᑲᑐᔾᔨᖃᑎᒌᕐᔪᐊᑦ ᑲᑎᒪᓂᖓᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐅᖃᓕᒪᖃᑎᒋᖅᑲᐅᒐᒃᑭᑦ ᐃᓕᓴᕆᖃᐅᒐᒃᑭᓗ 

ᓂᕈᐊᖅᑕᐅᓵᖅᑎᓪᓗᖓ.  

 

ᐅᖃᖅᑏ, ᐊᐱᖅᑯᑎᖃᕋᒪ ᓯᕗᓕᖅᑎᒧᑦ ᐅᓪᓗᒥ, 

ᐱᓇᓱᐊᕈᓯᐅᓚᐅᖅᑐᒥ ᓴᖅᑭᑦᑎᓚᐅᖅᓯᒪᒻᒪᑦ 

ᑲᓇᑕᐅᑉ ᒐᕙᒪᒃᑯᖏᑕ ᐅᑭᐅᖅᑕᖅᑐᒥᓗ ᒥᓂᔅᑕᐃᑦ 

ᑲᑎᒪᓂᕆᓚᐅᖅᑕᖏᑕ ᒥᔅᓵᓄᑦ, 

ᐊᐱᖅᑯᑎᔅᓴᖃᕐᕕᒋᒐᒃᑭᑦ ᑖᒃᑯᐊ.  

 

ᐊᒻᒪᓗ ᖃᐅᔨᒪᔪᐃᓐᓇᐅᔪᔅᓴᐅᕗᑦ ᑖᒃᑯᐊ 

ᒪᓕᒐᓕᐅᖅᑏᑦ ᐆᒻᒪᖅᑯᑎᓕᕆᓂᖅ ᑕᒪᓐᓇ 

ᐱᓕᕆᐊᕆᔭᐅᔪᓪᓚᕆᐊᓘᒻᒪᑦ ᑕᒫᓂᑦ ᓄᓇᕗᑦ 

ᐊᒻᒪᓗ ᐅᖅᓱᐊᓗᒃᑐᖅᑐᓂᑦ 

ᐊᑐᕈᓐᓃᖅᐸᓪᓕᐊᔪᒪᓪᓗᑕ.  

ᑕᐃᑯᓇᓂ ᑲᑎᒪᒃᔪᐊᖅᑎᓪᓗᒋᑦ ᑖᒃᑯᐊ ᓯᕗᓕᖅᑏᑦ 

ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ ᑐᑭᒧᐊᕈᑎᓂᖏᒃᑯᐊ 

ᐱᔭᕇᖅᓯᓇᓱᓚᐅᕐᒪᑕ. ᑖᓐᓇᖃᐃ ᓯᕗᓕᖅᑎᕗᑦ 

ᖃᓄᐃᓕᖓᕙ, ᐊᒻᒪᓗ ᑭᓱᓂᒃ 

ᐃᓗᓪᓕᖅᓯᖃᑕᐅᓂᐊᖅᐸ ᑕᐃᒃᑯᓄᖓ 

ᐆᒻᒪᖁᑎᓕᕆᓂᕐᒧᑦ ᑐᑭᒧᐊᕈᑎᓂᒃ ᑕᒪᒃᑯᓂᖓ  

ᐊᑐᖅᑐᓪᓚᕆᐊᓘᒐᑦᑕ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧ ᓯᕗᓕᖅᑎ, ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᒻᒪᓗ ᖁᕕᐊᓱᒃᑐᖓ ᑖᓐᓇ 

ᒪᓕᒐᓕᐅᖅᑎᑕᖃᕐᒪᑦ ᑕᕝᕙᓂ. ᑲᓇᑕᒥ 

ᓯᕗᓕᖅᑏᓂᒃᑯᐊ ᐆᒻᒪᖁᑎᓕᕆᓚᐅᕐᒪᑕ ᐊᒻᒪᓗ 

ᐊᔾᔨᒌᓐᖏᑦᑐᕈᓘᔮᓗᓐᓂᑦ ᐅᖃᐅᓯᖃᖅᑎᓪᓗᑎᑦ 

ᑕᐃᓐᓇ ᑐᓴᕈᒥᓇᖅᑑᓈᕆᖃᑦᑕᕐᒪᒋᑦ.  

 

ᐆᒻᒪᖁᑎᓕᕆᓂᖅ ᑕᒪᓐᓇ 2007-ᒧᑦ 

ᐃᓕᖃᓯᐅᔾᔭᐅᓚᐅᖅᓯᒪᒻᒪᑦ ᑲᑎᒪᒃᔪᑎᔅᓴᓄᑦ ᑖᒃᑯᐊ 

ᐱᔭᕆᐊᑭᓪᓕᑎᑦᑎᔨᓂᒃ ᑲᑎᒪᔨᕋᓛᖅᑕᖃᐅᕋᑦᑕ 

ᐃᓚᓕᐅᔨᔪᖃᓚᐅᖅᑐᖅ ᑯᐸᒃᒥᐅᑕᕐᒥᑦ 

ᑲᑎᒪᓕᕌᖓᑕ ᑕᒪᒃᑯᐊᓗ ᐅᖃᐅᓯᕆᔭᕗᑦ 

ᐅᖃᐅᓯᕆᔭᐅᓕᕌᖓᑕ ᑕᐃᓐᓇ 

ᐃᓚᒋᔭᐅᖃᑕᐅᖏᓐᓇᐅᔭᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 

ᑖᒃᑯᓇᓂ ᑎᑎᖅᑲᓂᑦ ᐅᖃᐅᓯᖃᕐᒪᑕ ᑕᐃᒃᑯᐊ 

ᐆᒻᒪᖁᑎᓕᕆᓂᕐᒧᑦ ᑐᑭᒧᐊᕈᑏᑦ 

ᐱᔭᕇᖅᑕᐅᔪᒪᓪᓗᑎ ᑐᓐᖓᕕᒃᓴᖏᓪᓗ ᐊᕐᕌᓂ 

ᐊᖏᖅᑕᐅᓚᐅᖅᓯᒪᓪᓗᑎ.  

 

ᐃᒫᖃᐃ ᐅᖃᐅᔭᐅᔪᒪᔪᖓ ᑖᓐᓇ ᒥᓂᔅᑕᕆᔭᐅᔪᖅ 

ᐱᕕᖃᖅᑎᑕᐅᔪᕕᓂᐅᔪᔅᓴᐅᒐᒥ ᑕᐃᒪᐃᑦᑐᓂᑦ 

ᑲᑎᒪᒃᔪᑎᖃᖅᑎᓪᓗᒋᑦ ᓄᓇᕗᑦ 

ᐅᖃᐅᓯᕆᖃᑦᑕᖅᓯᒪᔭᔅᓴᕆᕙᐅᒃ 

ᐅᖅᓱᖅᑐᓗᐊᖅᑐᓂᒃ ᐆᒻᒪᖁᑎᓂᒃ ᐊᑐᖃᑦᑕᕐᒪᑕ 

ᐊᓯᖏᓐᓂᓪᓗ ᕿᓂᕐᒪᑕ. ᑕᒪᒃᑯᐊᖃᐃ 

ᓂᓪᓕᐅᑎᒋᓚᐅᖅᓯᒪᕙᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦᒥ 

ᓯᕗᓕᖅᑎ, ᒥᔅᑕ ᑕᑉᑐᓇ.  

 

ᓯᕗᖅᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᖅᑯᑎᒋᒻᒪᒍ. 

ᒥᑭᓛᑯᓘᒐᑦᑕ 

ᐅᖅᓱᐋᓗᒃᑐᓪᓗᐊᓐᖏᓐᓂᕋᖅᑕᐅᓪᓗᑕᓗ ᐊᓯᕗᑦ 

ᑕᑯᓐᓇᕐᓗᑎᒃᑯᑦ.  

 

ᒫᓐᓇ ᐊᓯᐊᒎᖔᖅᑐᓂᒃ ᐆᒻᒪᖅᑯᑎᓂᒃ 

ᐊᑐᐃᓐᓇᖃᓐᖏᑦᑐᒍᑦ ᓲᕐᓗ ᐃᒥᒃᑯᑦ, ᐊᓄᕆᒃᑯᑦ, 

ᓯᕿᓂᒃᑯᑦ ᐆᒻᒪᖅᑯᓯᐅᕈᓐᓇᖏᓐᓇᑦᑕ ᒫᓐᓇ ᓱᓕ. 

ᐊᓯᖏᓂᒃᑯᐊ ᒐᕙᒪᖃᕐᕖᑦ ᑕᒪᒃᑯᓂᖓ ᐊᑐᕐᒪᑕ 

ᐊᕐᕌᒍᒐᓴᓐᓄᓕ ᐊᑐᖅᓯᒪᓕᕐᒪᑕ ᑕᒪᒃᑯᓂᖓ 

ᐅᖅᓱᑐᓐᖏᑦᑐᓂᒃ ᐊᒻᒪᓗ ᓴᓇᔪᓐᓇᖅᖢᑎᑦ 

ᑕᒪᒃᑯᓂᖓ ᐱᖁᑎᕐᔪᐊᖑᑎᑕᐅᓪᓗᑎᑦ ᓲᕐᓗ 

ᑕᐃᒃᑯᐊ ᐃᒥᒃᑯᑦ ᐆᒻᒪᖅᑯᓯᐅᖅᑐᑦ. 

ᑕᐃᒪᐃᓕᐅᕈᓐᓇᖏᑦᑐᒍᑦ ᐅᓪᓗᒥ.  

 

ᒫᓐᓇ, ᐅᖃᖅᑏ, ᐋᑐᕚᒧᑦ ᑭᓯᐊᓂ 

ᖃᓯᒥᓕᐊᕌᓗᓐᓂᒃ ᑐᒃᓯᕋᕆᐊᖃᕋᔭᖅᑐᒍᑦ ᒫᓐᓇ 

ᐊᑐᕆᐊᖃᖅᑕᑦᑎᓐᓂᒃ ᐱᖁᑎᕐᔪᐊᓐᓂᒃ.  

ᐊᑭᑐᔪᕐᔪᐊᒻᒪᕆᐋᓗᒃ ᓴᓇᓂᐊᕐᓗᓂ ᓲᕐᓗ ᐃᒥᕐᒧᑦ 

ᐆᒻᒪᖅᑯᓯᐅᕐᓂᖅ ᐊᒻᒪᓗ ᖃᐅᔨᒪᔪᔅᓴᐅᔪᓯ ᑕᒪᓐᓇ 

ᐅᖃᐅᓯᕆᔭᐅᖃᑦᑕᓚᐅᖅᓯᒪᒻᒪᑦ $450-500 

ᒥᓕᐊᓐᑐᓚᐅᖅᓯᒪᔪᑦ ᐊᕐᕌᒍᑦ ᐱᖓᓱᑦ ᐊᒻᒪᓗ 

ᑕᐃᒪᓐᖓᓕᒫᖅ ᐊᕐᕌᒍᑕᒫᖅ 

ᐊᑭᑦᑐᐸᓪᓕᐊᖏᓐᓇᐅᔭᖅᖢᓂ.  

 

ᐊᒻᒪᓗ ᐅᖅᓱᐋᓗᓐᓂᒃ ᓂᖏᖅᑕᐅᑎᑖᕈᓐᓇᕋᑕ 

ᒪᑯᐊᓗ ᓄᓇᒥᐅᑕᓂᒃ ᐊᑭᑐᔪᖅᑐᕈᑎᔅᓴᓂᓪᓗ 

ᓴᓇᖏᓐᓂᑎᓐᓄᑦ ᐆᒻᒪᖅᑯᓯᐅᕈᓐᓇᖏᑦᑐᒍᑦ ᒫᓐᓇ. 

ᑕᒪᒃᑯᐊ ᐊᑯᓂᕈᓗᒃ ᑕᑯᔾᔮᐸᓗᓐᖏᑕᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐊᓯᐊ ᓂᓪᓕᐅᑎᒋᔪᒪᒻᒥᒐᒃᑯ. ᒫᓐᓇ ᐆᒻᒪᖅᑯᑎᑦ.  

 

ᑖᓐᓇᐃᓛᒃ ᓯᕗᓕᖅᑎ ᐅᖃᖅᑲᐅᒻᒪᑦ ᐊᕐᕌᒍᑕᒫᖅ 

ᓴᓇᓐᖏᑦᑕᕌᖓᑦᑕ ᐊᑭᑦᑐᖅᐸᓪᓕᐊᖏᓐᓇᐅᔭᖅᑐᖅ. 

ᐅᕙᓃᑦᑐᒍᑦ ᖃᐅᔨᒪᔪᐃᓐᓇᐅᔪᒍᑦ. ᒪᑯᓂᖓ 

ᐃᖢᖅᑭᔮᕈᑎᐋᓗᓐᓂᒃ ᐱᑕᖃᐅᓐᖏᑦᑐᒍᑦ ᑕᒫᓂ 

ᓂᖏᖅᑕᐅᑎᑖᖃᑦᑕᕋᑕᓗ ᐅᖅᓱᐋᓗᓐᓂᒃ, ᒑᓯᓂᓪᓗ, 

ᓄᓇᒥᖔᖅᑐᓂᒃ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᖃᓚᐅᕐᒪᑦ 

ᐊᔭᐅᖅᑐᐃᓇᕐᓗᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ 

ᐃᓄᑑᔾᔪᑎᒍᓐᓇᖏᓐᓇᑦᑎᒍᑦ. ᑲᓇᑕᒥᓗ 

ᐆᒻᒪᖅᑯᑎᓕᕆᓂᕐᒧᑦ ᑐᑭᒧᐊᕈᑏᑦ ᐊᒻᒪᓗ 

ᓯᕗᓕᖅᑎᐅᖃᑎᖏᑦ ᑐᑭᓯᑉᐸᑕ 

ᐃᖢᖅᑭᔮᖏᓂᑦᑎᓐᓂ ᓴᓇᔪᓐᓇᓐᖏᓐᓂᑦᑎᓂᓪᓗ 

ᓲᕐᓗᖃᐃ ᐃᒥᖅᑐᖅᑐᓂᒃ ᐆᒻᒪᖅᑯᓯᐅᖅᕕᓐᓂ ᒫᓂ 

ᐃᖃᓗᓐᓂᓘᓐᓃᑦ ᓇᒥᑐᐃᓐᓇᖅ ᐊᑭᑐᔪᐋᓘᒻᒪᑦ.  

ᐃᖃᓗᒥᐅᑕᑐᐃᓐᓇᕐᓂᒃ ᐃᑲᔪᕋᔭᓐᖏᑦᑐᖅ 

ᐊᓯᑦᑎᓂᑦᑕᐅᖅ ᐃᑲᔪᕋᔭᕐᒥᔪᒍᑦ.  

 

ᐊᖏᕈᓯᐅᖅᓯᖃᑎᒋᓗᒋᑦ ᑕᐃᒃᑯᐊ 

ᓯᕗᓕᖅᑎᐅᖃᑎᓂ ᐃᒻᒪᖃ ᐱᔾᔪᑎᒋᔪᓐᓇᕋᔭᖅᑕᕗᑦ 

ᐊᒻᒪᓗ ᑕᐃᒃᑯᐊ ᓯᕗᓕᖅᑎᐅᖃᑎᓂ 

ᐅᖃᓪᓚᖃᑎᒌᓐᓇᕐᓗᒋᑦ ᐃᒥᕐᒥᒃ ᐊᑐᖅᑐᓂᒃ 

ᐆᒻᒪᖅᑯᓯᐅᕈᑎᓂᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᐅᔪᖅ, 

ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓚᐅᖃᑦᑕᖅᑐᖓ ᑕᐃᒃᑯᐊ 

ᐅᐊᓕᓂᕐᒥ ᓯᕗᓕᖅᑏᑦ ᑲᑎᒪᓕᕌᖓᑕ ᐊᒻᒪᓗ  

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᔨᖏᓐᓂ 

ᑲᑎᒪᖃᑕᐅᖃᑦᑕᖅᑐᖓ. ᐅᑭᐅᖅᑕᖅᑐᒥ ᓯᕗᓕᖅᑏᑦ 

ᑲᑎᒪᔨᖏᓐᓂ ᑭᓱᑦ ᐊᑲᐅᓐᖏᓕᐅᕈᑎᕗᑦ 

ᐅᑭᐅᖅᑕᖅᑐᒥᐅᑕᐅᓪᓗᑕ ᑕᒪᒃᑯᐊ 

ᓂᓪᓕᐅᑎᒋᖃᑦᑕᖅᑕᓂᑦ ᑲᑎᒪᖃᑎᒋᖃᑦᑕᕋᑦᑎᒃᑯᑦ 

ᓄᓇᑦᓯᐊᕐᒥᐅᑦ ᔫᑳᓐ-ᒥᐅᓪᓗ ᐊᒻᒪᓗ ᐅᕙᒍᑦ 

ᓄᓇᕗᒻᒥᐅᑎᒍᑦ.  

 

ᐅᖃᖅᑏ, ᐅᕙᒍᑦ ᒐᕙᒪᖃᖅᕕᖃᖅᖢᑕ 

ᓴᖅᑭᑦᑎᒐᓱᖃᑦᑕᖅᑐᒍᑦ ᓯᕗᓕᖅᑎᐅᖃᑎᑦᑎᓐᓄᑦ 

ᑲᓇᑕᐅᑉ ᒐᕙᒪᒃᑯᖏᓐᓄᓪᓗ 

ᐱᔭᕐᓂᖏᑦᑐᖅᓯᐅᖃᑦᑕᕋᑦᑕ ᐊᒻᒪᓗ ᑕᐃᒃᑯᐊ 

ᐅᑭᐅᖅᑕᖅᑐᒥ ᒐᕙᒪᖃᖅᕕᖃᕐᒥᔪᑦ 

ᑕᐃᒪᐃᓕᐅᖃᑦᑕᕐᒥᔪᑦ ᐅᖅᓱᐋᓗᐃᓪᓘᓐᓃᑦ ᐊᑭᖏᑦ 

ᐃᓚᖏᓐᓄᑦ ᐱᔭᕐᓂᖏᔾᔪᑎᒋᔭᒻᒪᕆᐋᓘᒻᒪᑕ 

ᑕᐃᒪᐃᓕᐅᕈᑕᐅᖃᑦᑕᕐᒥᔪᑦ. ᑮᓇᐅᔭᓂᓪᓗ 

ᐱᔪᒪᑲᓐᓂᖅᖢᑕ ᒪᑯᓄᖓ 

ᐱᓕᕆᐊᓐᖑᖅᑎᑕᐅᓯᒪᔪᓄᑦ ᐱᖁᑎᖅᔪᐊᓄᓪᓗ 

ᓄᓇᕗᒻᒥ ᓴᓇᔭᐅᓯᒪᔪᓂᒃ.  

 

ᑲᓇᑕᐅᑉ ᒐᕙᒪᒃᑯᖓ ᑮᓇᐅᔭᓕᕆᔨᒃᑯᑦ ᒥᓂᔅᑕ 

ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᓕᕆᓂᕐᒧᑦ 

ᒥᓂᔅᑕᖓᓐᓄᑦ ᑐᓐᓂᖅᑯᑎᖃᖅᓯᒪᔪᑦ ᒪᒃᑯᓄᖓ 

ᐃᒡᓗᓕᕆᓂᕐᒨᖓᔪᓂᒃ ᐆᒻᒪᖅᑯᑎᓄᑦ ᐊᒻᒪᓗ 

ᐊᑭᓕᔅᓴᖅᑖᕈᓐᓇᐅᑕᑦᑕ ᑭᒡᓕᓕᐅᖅᑕᐅᓯᒪᓂᖓ.  

ᑕᒪᒃᑯᐊᕈᓘᔭᐃᑦ ᐅᖃᐅᓯᕆᖃᑦᑕᖅᑕᕗᑦ ᐃᕐᖐᓐᓇᖅ 

ᓴᖅᑭᑦᑐᖃᔾᔮᖏᑦᑐᖅ.  

ᓂᕆᐅᑉᐳᖓ ᑕᒪᒃᑯᓂᖓ ᓇᒻᒥᓂᖅ 

ᒪᑭᑎᑦᑎᖃᑦᑕᕈᑦᑕ ᓴᖅᑭᑦᑎᕙᓪᓕᐊᓕᕈᑦᑕ 

ᑕᒪᒃᑯᓂᖓ ᑕᑯᔪᒥᓇᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑐ ᐃᓄᒃ. 

ᐊᐱᖅᑯᑦ 451 - 4(2): ᐃᓱᒪᒃᑯᑦ 

ᐋᓐᓂᐊᖃᖅᑐᓕᕆᔩᑦ ᓄᓇᓕᓐᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᒪᔪᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑐᖓᓐᓄᑦ.  
 

ᐅᖃᖅᑏ ᑐᓴᑳᓪᓚᐅᔭᓚᐅᕋᒪ ᑕᐃᓐᓇ 

ᑲᑎᒪᔨᐅᖃᑎᒐ ᐃᖃᓗᖕᓄᑦ ᓂᐊᖁᙴᒧᑦ 

ᐊᐱᖅᓱᖅᑎᓪᓗᒍ ᑕᒪᒃᑯᓂᖓ ᐅᖃᐅᓯᖃᖅᖢᓂ 

ᐃᓱᒪᓕᕆᔩᑦ ᐃᖅᑲᓇᐃᔭᖅᑎᖏᓐᓂᒃ 

ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᓂᒃ. 

ᒥᓂᔅᑐᐃᓐᓇ ᑭᐅᓚᐅᕐᒪᑦ ᐅᖃᖅᖢᓂ 

ᑕᑯᓇᒃᑲᓐᓂᕈᒪᔪᕉᖅ ᖃᓄᒃᑲᓐᓂᖅ ᓄᓇᓖᑦ 

ᑕᒪᕐᒥᑦᑎᐊᖅ ᐃᑲᔪᕈᓐᓇᕐᒪᖔᑦᑎᒍᑦ.  
 

ᒥᑦᑎᒪᑕᓕᖕᒥᑦ ᑕᐃᒪᐃᑦᑐᓕᕆᔨᒥᒃ ᐃᓱᒪᓕᕆᔨᒥᒃ 

ᐱᑕᖃᖃᑦᑕᖅᓯᒪᖕᒪᑦ ᐊᒻᒪᓗ ᑕᒪᓐᓇ ᐊᒃᓱᒻᒪᕆᐋᓗᒃ 

ᐊᑑᑎᖃᖅᓯᒪᓪᓗᓂ ᓄᓇᑦᑎᓐᓂ. ᑭᓯᐊᓂ ᐅᓪᓗᒥ 

ᐊᐱᕆᔪᒪᔪᖓ ᑖᓐᓇ ᐃᓱᒪᓕᕆᔨᐅᓂᕐᒧᑦ 

ᒥᑦᑎᒪᑕᓕᖕᒥᑦ 

ᐃᖅᑲᓇᐃᔮᕆᔭᐅᓚᐅᑲᖃᑦᑕᓚᐅᖅᑐᖅ. 

ᐃᖅᑲᓇᐃᔮᖑᐃᓐᓇᕐᓂᐊᓕᕐᓗᓂ ᒥᑦᑎᒪᑕᓕᖕᒥ 

ᖃᖓ ᓴᖅᑭᑕᐅᓂᐊᕐᒪᖔᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ 

ᒥᔅᑐ ᐅᑲᓕᖅ. 
 

ᐅᑲᓕᖅ: ᐅᖃᖅᑎᑦᑎᔩ ᑕᐃᒪᐃᓛᒃ ᐅᓪᓗᒥ 

ᐅᖃᕈᓐᓇᖅᑐᒍᑦ ᑖᒃᑯᐊ ᓄᓇᕗᒥ ᓄᓇᓕᓕᒫᑦ 

ᐋᓐᓂᐊᓲᖅᑏᑦ ᑕᒪᒃᑯᓄᖓ ᐃᓱᒪᖃᓗᐊᖅᐸᑦᑐᓄᑦ 

ᑐᕌᖓᔪᓄᑦ ᐊᑐᓕᖅᑑᒐᓗᐊᖅ ᐅᓗᓪᒥ. ᓱᓖᓛᒃ 

ᕿᓂᒃᑲᓐᓂᕐᓂᐊᖅᑐᒍᓂᓛᒃ ᖃᓄᒃᑲᓐᓂᖅ 

ᐱᓇᓱᒃᑲᓐᓂᕈᓐᓇᕐᒪᖔᑕ. ᑕᒫᓂ ᑕᖅᑭᑎᓐᓂ 

ᑲᑎᒪᕕᔾᔪᐊᖃᑕᐅᓛᕐᒥᔪᒍᑦ ᐅᑭᐅᖅᑕᖅᑐᒥᐅᑕᓕᒫᑦ 

ᑕᒪᐅᖓ ᑐᑲᐃᓐᓇᓛᕐᒥᒻᒪᑕ ᐃᓱᒪᖃᓗᐊᐸᑦᑐᓄᑦ 

ᐅᓂᒃᑳᖃᑎᒋᒋᐊᖅᑐᓪᓗᒋᑦ 

ᑲᑎᒪᖃᑎᒌᒃᑲᓐᓂᓛᖅᑐᒍᑦ ᑕᒫᓂ. ᓄᖅᑲᔮᖏᒻᒪᑦ 

ᕿᓂᕋᓱᐃᓐᓇᓂᐊᕋᑦᑕᐃᓛᒃ ᖃᓄᖅ 

ᐊᑲᐅᓈᕐᓂᖅᐹᒥ ᓄᓇᕗᒻᒧᑦ ᑕᒪᓐᓇ ᐱᒻᒪᕆᐅᒻᒪᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᔅᑐ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑏ ᐅᕙᓂ ᐃᒡᓘ 

ᐃᓗᐊᓂ ᐊᐱᖅᓱᖃᑦᑕᖅᓯᒪᒐᒪ ᖃᓄᖅ ᑕᒪᒃᑯᐊ 

ᓄᓇᓖᑦ ᖃᐅᔨᔭᐅᖃᑦᑕᕐᒪᖔᑕ ᐅᕝᕙᓘᓐᓃᑦ 

ᐋᖅᑭᒃᑕᐅᖃᑦᑕᕐᒪᖔᑕ ᖃᔅᓯᓂᒃ 

ᐋᓐᓂᐊᓯᐅᑎᖃᕐᓂᐊᕐᒪᖔᑕ ᐅᕝᕙᓘᓐᓃᑦ ᐊᓯᖏᑦ 

ᐱᓕᕆᔩᑦ ᓘᒃᑖᓪᓘᓐᓃᑦ ᐊᓯᖏᓪᓘᓐᓃᑦ 

ᖃᓂᒪᑦᑕᐃᓕᒪᓂᕐᒧᑦ ᐃᖅᑲᓇᐃᔭᖅᑏᑦ ᓄᓇᓕᖕᓂᑦ. 

ᑕᒪᓐᓇ ᐊᐱᖅᓲᑎᒋᖃᑦᑕᖅᓯᒪᒐᒃᑯ. 

ᐅᖃᐅᑎᔪᓐᓇᖅᐱᑎᒍ ᐅᓪᓗᒥ ᒥᓂᔅᑐ ᖃᓄᕐᒪᑯᐊ 

ᐋᖅᑭᒃᓱᖅᓯᒪᖃᑦᑕᖅᑕᓯ ᓄᓇᓖᑦ ᑭᓱᖃᕐᓂᐊᕐᒪᖔᑕ 

ᖃᓄᐃᑦᑐᓂᒡᓗ ᐃᖅᑲᓇᐃᔭᖅᑎᖃᕐᓂᐊᕐᒪᖔᑕ 

ᑖᔅᓱᒪ ᖃᓂᒪᖃᕐᓇᖏᑦᑐᓕᕆᔨᐅᑉ ᐃᓗᐊᓂ 

ᐱᓕᕆᔨᐅᔪᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ ᒥᔅᑐ 

ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊᖏᓛᒃ 

ᐋᓐᓂᐊᓲᖅᑏᑦ ᐱᓗᐊᖅᑐᒥᒃ 

ᓯᐊᒻᒪᖅᑎᒍᒪᓚᐅᕋᑦᑎᒍᑦ ᐃᑲᔫᑎᒋᔪᓐᓇᖅᑕᕗᑦ 

ᓄᓇᕗᓕᒫᒧᑦ ᑕᑯᓐᓈᖅᑐᒍ ᑖᒃᑯᐊ ᑲᔪᓯᓚᐅᖅᑐᑦ 

ᐊᖏᖅᑕᐅᓚᐅᕐᖓᑦ ᑕᕝᕙᓂ ᑲᑎᒪᕕᑦᑎᓐᓂ. ᑖᓐᓇ 

ᑲᔪᓯᓂᐊᖅᑐᖅ ᐊᕐᕋᐅᒎᓂᐊᖅᑐᒥᒃ ᑕᐅᕗᖓᓕᒫᖅ 

ᐊᑐᖅᑎᒍᒪᓂᐊᖅᑕᕗᑦ. ᐊᒻᒪᓗ ᑖᒃᑯᐊ ᐊᓯᖏᓐᓂ 

ᐆᑦᑐᕋᖅᐸᑲᑦᑕᐃᓛᒃ ᕿᓂᕋᓱᑦᑐᑕ ᐊᑲᐅᓂᖅᐹᒥᑦ 

ᐃᓕᒋᐊᓚᐅᕐᒥᔭᕗᑦ ᒥᑦᑎᒪᑕᓕᒻᒧᑦ ᐆᑦᑐᓚᐅᖅᑐᑕ 

ᑕᒪᒃᑯᐊ ᐋᓐᓂᐊᓯᐅᖅᑏᑦ ᖃᐅᔨᒪᓂᖅᓴᐃᑦ 

ᓇᓗᓇᐃᖅᓯᑲᓐᓂᕈᓐᓇᓂᖅᓴᐃᑦ ᐆᑦᑐᒪᓚᐅᖅᑐᒋᑦ 

ᒥᑦᑎᒪᑕᓕᒻᒥᑦ ᓯᐊᒻᒪᖅᑎᐸᓪᓕᐊᓂᐊᓕᕐᒥᔭᕗᑦ 

ᓄᓇᓕᓐᓄᑦ. ᐆᑦᑐᕋᐃᓐᓇᕐᓂᐊᕋᑦᑕᐃᓛᒃ 

ᓄᖅᑲᔾᔮᖏᑦᑐᒍᑦ ᐊᑲᐅᓂᖅᐹᖅᓯᐅᖏᓐᓇᕐᓗᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐸᖅ ᐊᐱᖅᑯᑦ ᒥᔅᑐ ᐃᓄᒃ.  
 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᖁᕕᐊᓱᓪᓚᕆᓚᐅᖅᑐᖓ ᒥᓂᔅᑐ ᑕᐃᒃᑯ ᑮᓇᐅᔭᓄᑦ 

ᐃᓚᒋᐊᕈᑎᒋᔪᒪᔭᖏᑦ 2015-16-ᒥ 

ᐃᑲᔪᖅᑐᕆᐊᖏᓐᓂᒃ ᖁᕕᐊᒋᓪᓚᕆᓚᐅᖅᑕᒃᑲ 

ᑕᒪᑐᒧᖓ ᐱᓗᐊᖅᑐᒥᒃ ᐱᔾᔪᑎᖃᖅᑎᓪᓗᒋᑦ 

ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᓪᓗ. 

ᑕᒪᒃᑯᐊ ᓄᓇᓕᖕᓂᑦ ᐊᑑᑎᖃᓪᓚᕆᖕᓂᐊᖅᑐᑦ 

ᖃᐅᔨᒪᓇᕐᒪᑕ. ᐊᐱᕆᔪᒪᖕᒥᔪᖓ ᐆᒧᖓ 

ᒥᓂᔅᑐᖃᐃ ᐅᖃᐅᑎᔪᓐᓇᖅᐹᑎᒍᑦ ᑭᓱᒥᒡᓕ 

ᑕᐅᑐᒐᖃᑦᑕᖅᐱᓯ ᓇᓕᐊᖕᓄᑦ ᓄᓇᓖᑦ 

ᐃᓱᒪᓕᕆᔩᑦ ᐋᓐᓂᐊᓯᐅᑎᒥᒃ ᑕᐃᒪᐃᑦᑐᒥᒃ 

ᐃᖅᑲᓇᐃᔭᖅᑎᑖᕐᓂᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᐅᑲᓕᖅ.  



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2444 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓱᒪᓕᕆᔩᑦ, ᐋᓐᓂᐊᓲᖅᑏᑦ 

ᐃᓕᓯᒪᓕᖅᑐᑦ ᓄᓇᓕᓕᒫᓂᒃ ᑖᓐᓇ 

ᑲᔪᓰᓐᓇᓂᐊᖅᑐᖅ. ᑕᒫᓂᓗ ᐃᖃᓗᓐᓂ 

ᐊᑲᐅᓯᓴᕐᕕᒻᒥ ᒪᑐᐃᖓᑎᑦᑎᔪᒍᑦ, 

ᐆᑦᑐᕋᖃᑦᑕᕆᓪᓗᑕᓗ ᕿᓂᖅᑐᑕ ᖃᓄᖅᑲᓐᓂᖅ 

ᐃᑲᔫᑎᖃᒃᑲᓐᓂᕈᓐᓇᕐᒪᖔᖅ ᐊᔾᔨᒌᓐᖏᑦᑐᒐᓚᓂᑦ. 

ᑕᒫᓂ ᑖᒃᑯᐊ ᖃᐅᔨᓴᖅᐸᓪᓕᐊᒥᔪᑦ ᒪᒃᑯᓂᖅᓴᓂᑦ 

ᖃᓄᖅ ᑎᑭᑕᐅᓵᕈᓐᓇᕐᒪᖔᑕ ᖃᐅᔨᓴᖅᑕᐅᓵᕐᓗᑎᒃ 

ᑕᐃᑲᓂ ᑐᓴᖃᑦᑕᖅᓯᒪᒐᑦᑕ ᒪᒃᑯᓐᓂᖏᓐᓂᑦ 

ᐃᓱᒪᖃᓗᐊᖅᐸᑦᑐᑦ ᓇᓗᓇᐃᖅᑕᐅᑕᐅᑎᒋᑉᐸᑕ 

ᑕᕝᕘᓇ ᐃᑲᔫᑎᖃᕕᔾᔪᐊᕈᓐᓇᕐᖓᑦ, ᑕᐃᒫᒃ ᑖᓐᓇ 

ᐆᒃᑐᕋᕐᒥᔭᕗᑦ ᑕᒫᓂ, ᐊᒻᒪᓗ 

ᖃᐅᔨᓴᖅᑎᐊᕐᓂᐊᖅᑐᑎᒍ ᖃᓄᒃᑲᓐᓂᖅ ᓄᓇᕗᑦᒥ 

ᓯᐊᕐᒪᑎᑉᐸᓪᓕᐊᒍᓐᓇᓂᐊᕐᒪᖔᑦᑎᒍ ᑕᒪᓐᓇ 

ᖃᐅᔨᓴᐃᓐᓇᓂᐊᕐᒥᔭᕗᑦ. ᓄᖅᑲᔮᓐᖏᑦᑐᖅ ᑕᒪᓐᓇ 

ᐱᒻᒪᕆᐊᓘᒻᓚᑦ ᓄᓇᕗᑦᓕᒫᒧᑦ. ᖁᔭᓐᓇᒦ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕆᔪᔅᓴᐅᕗᓯ ᑖᓐᓇ ᐱᕕᖓ ᐃᓱᓕᒻᒪᑦ ᑲᔪᓯᓗᑕ. 

7. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍ) 8. 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᓄᑦ ᑭᐅᔾᔪᑏᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕌᓛᖑᑲᐃᓐᓇᖅᑐᓪᓗ 

ᐃᓱᒪᔅᓴᖅᓯᐅᕈᑕᐅᑎᓪᓗᒋᑦ ᐱᖁᔭᔅᓴᑦ ᐊᓯᖏᓪᓗ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᒐᕙᒪᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑕᑉᑐᓇ.  

 

ᑲᑎᒪᒃᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 117 – 4(2) ᐅᓂᒃᑳᖅ 

ᐃᑲᔫᑎᓄᑦ ᐊᑭᓕᐅᑕᐅᔪᒥᓃᑦ ᒥᓂᔅᑕᓄᑦ 

ᐊᑐᕐᓗᒍ ᒥᓂᔅᑕᓄᑦ ᐃᑲᔫᑎᓄᑦ ᐊᑐᐊᒐᐃᑦ 

ᐊᕐᕌᒍᒧᑦ ᐃᓱᓕᓐᓂᖃᖅᑐᒧᑦ ᒫᓯ 31, 2014 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ ᓴᖅᑭᒃᑎᔪᓐᓇᕋᒪ 

ᒥᓂᔅᑕᐃᑦ ᐃᑲᔫᓯᐊᖅᑕᕆᖃᑦᑕᖅᑕᖏᑕ ᐅᓂᒃᑲᖏᑦ 

ᐊᑐᖅᑐᑦ ᒫᓯ 31, 2014-ᒧᑦ ᑎᑭᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑕᐅᓂᖏᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, 

ᒥᔅᑕ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᒃ 118 – 4(2) 103-

ᒋᔭᖓᓂᒃ ᑲᑎᒪᓂᖓᑦ ᒥᓂᔅᑕᐃᑦ ᑲᑎᒪᔨᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᑲᓇᑕᒥ ᐊᒻᒪᓗ 

ᑐᓴᖅᓯᑦᑎᖃᑎᒌᑦᑐᑦ ᐳᕌᕕᓐᓯᓂ 

ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᓕᕆᓂᕐᒧᓪᓗ ᒥᓂᔅᑕᐃᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᑐᖓ ᓴᖅᑭᒃᑎᔪᓐᓇᕋᒪ 103-

ᕆᔭᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᑲᑎᒪᓂᕆᓚᐅᖅᑕᖓ ᑲᓇᑕᒥ ᐊᒻᒪᓗ 

ᓇᓗᓇᐃᖅᑕᐅᓯᒪᔪᑦ ᒐᕙᒪᖃᕐᕕᓐᓄᑦ 

ᐅᑭᐅᒃᑕᖅᑐᒥᓪᓗ ᐃᓕᓐᓂᐊᕐᓂᓕᕆᓂᖅ 

ᐃᖅᑲᓇᐃᔭᖅᑐᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐅᑲᓕᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 119 – 4(2) 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓂᓗ ᒥᓂᔅᑕᐃᑦ 

ᑲᑎᒪᓂᖓᑦ, ᐹᓐᕝᒥ ᓯᑎᐱᕆ 30 ᐊᒻᒪ 

ᐅᑐᐱᕆ 1, 2014-ᖑᑎᓪᓗᒍ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᒻᒥᔪᖓᑦᑕᐅᖅ 

ᑖᒃᑯᐊ ᐃᓕᔪᓐᓇᖅᓯᒻᒥᒐᒃᑭᑦ ᑖᒃᑯᐊ ᑲᑎᒪᒃᔪᑎᒥᓃᑦ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕᐅᔪᑦ 

ᑲᓇᑕᓕᒫᒥ ᑖᒃᑯᐊ ᑲᑎᒪᔪᒥᓃᑦ ᕚᓐᕝ ᐃᐅᓪᐴᑕᒥᑦ 

ᓯᑎᐱᕆ 30-ᒥᑦ ᐅᑐᐱᕆ 1-ᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒥᔅᑕ ᒥᒃᑭᓐᖑᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 120 – 4(2) ᑭᕙᓪᓕᕐᒥ 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 

ᐱᖁᔨᕗᖔᕈᑎᖓᑦ ᐱᔾᔪᑎᓕᒃ ᑭᒡᒐᕕᒃ 

ᐱᓕᕆᐊᕆᔭᐅᔪᒪᔪᒥᒃ (ᒥᑭᓐᖑᐊᖅ) 

 

ᒥᒃᑭᓐᖑᐊᖅ: ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᓪᓗᒥ ᓴᖅᑭᑦᑎᔪᒪᔪᖓ ᑭᕙᓪᓕᕐᒥᑦ 

ᐆᒪᔪᓕᕆᔨᒃ ᑲᑎᒪᔨᖏᑦᑕ 

ᐱᖁᔨᕗᖔᓕᐊᕆᓚᐅᖅᓯᒪᔮᓂᒃ ᕖᕝᕗᐊᕆ 23, 

2015-ᖑᑎᓪᓗᒍ,  



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᓖᒃ ᑭᒡᒐᕕᒻᒥ ᐱᓕᕆᐊᖑᔪᒪᔪᖅ. ᑖᒃᑯᐊ 

ᕿᒥᕐᕈᓇᒃᑕᐅᓂᐊᖅᐳᑦ ᒪᓕᒐᓕᐅᖅᑎᓕᒫᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 121 – 4(2) 2014-17 

ᐊᐅᓚᓂᕐᒧᑦ ᐸᕐᓇᐅᑎᒃ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᑎᑎᕋᕐᕕᐊᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 122 – 4(2) 2014-18 

ᐊᐅᓚᓂᕐᒧᑦ ᐸᕐᓇᐅᑎᒃ ᑭᒡᒐᑐᖅᑐᖅ 

ᓱᕈᓯᓄᑦ ᐃᓅᓱᒃᑐᓄᓪᓗ ᑎᑎᕋᕐᕕᐊᓄᑦ 

(ᐅᖃᖅᑎ) 

(ᑐᓵᔨᑎᒍᑦ) ᖁᔭᓐᓇᒦ. ᒪᕐᕉᓐᓂᒃ ᓴᖅᑭᖅᑎᔪᒪᔪᖓ. 

 

ᓴᖅᑭᖅᑐᒪᔭᒃᑲ 2014-17 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᒪᓕᒐᓕᐅᕐᕕᒻᒧᑦ, ᐊᒻᒪᓗ 2015-18 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᒃ 

ᑎᑎᕋᕐᕕᖓᓐᓃᖔᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

(ᑐᓵᔨᑎᒍᑦ) 14. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. 15. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᓐ. ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 020 - 4(2): ᓄᖅᑲᖓᑯᑖᕐᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᐊᒡᒍᒧᑦ, ᒪᓕᓪᓗᒍ ᒪᓕᒋᐊᓕᖅ 3, ᒪᓕᒐᓕᐅᕐᕕᐅᑉ 

ᑲᑎᒪᓂᖓ ᐅᑭᐅᒃᑯᑦ 2015-ᒥ ᐃᓱᓕᑉᐸᑦ, 

ᒪᓕᒐᓕᐅᕐᕕᒃ ᓄᖅᑲᖔᕈᒫᕐᒪᑦ ᒪᐃ 26, 2015 

ᑎᑭᓐᓇᓱᓐᓂᖓᓂ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᒻᒪᑦ. ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᖅ ᑲᔪᓯᕗᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 19. ᑲᑎᒪᑐᐃᓐᓇᕆᐊᓕᖕᓂᒃ 

ᑲᑎᒪᑐᐃᓐᓇᕐᓗᑎᒃ ᒪᓕᒐᒃᓴᓂᒃ ᐊᓯᖏᓂᓪᓗ. 

ᒪᓕᒐᒃᓴᐃᑦ 1, 11, 12, 13, 14, 15, 16, 17, 18 

ᐊᒻᒪᓗ 19, ᒥᔅᑕ ᒥᑭᓐᖑᐊᖅ 

ᐃᒃᓯᕙᐅᑕᕆᔭᐅᓂᐊᕐᓗᓂ.  

 

ᒪᓕᒃᓗᒍ ᐱᔪᓐᓇᕐᓃᑦ ᑐᓂᔭᐅᓯᒪᔪᑦ 

ᐱᖁᔨᕗᖔᕈᑏᑦ 19-4(2), ᑲᑎᒪᓂᐊᖅᑐᑦ 

ᐱᓕᕆᐊᒃᓴᒥᓂᒃ ᐱᔭᕇᕋᓱᖕᓂᕐᒥᖕᓂᒃ. 

 

ᐱᒋᐊᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕆᐊᓕᕐᓂᕐᒧᑦ 

ᕿᑲᑲᐃᓐᓇᕐᓂᐊᖅᑐᒍᑦ 20 ᒥᓂᑦ ᐃᑲᕐᕋᐅᑉ 

ᐊᕐᕙᖓᓂ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:07ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᑦ 15:36ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᒃᑯᑦ 

ᖃᒪᓂᑦᑐᐊᕐᒥᐅᑕᐃᑦ, ᓄᓇᕗᑦᒥᐅᑕᐃᑦ.  

 

ᑖᒻᓇ ᑲᑎᒪᓂᐅᓂᖅ ᑲᔪᓯᒋᐊᓚᐅᕐᓂᐊᕐᒥᖕᒪᑦ. 

(ᑐᓵᔨᑎᒍᑦ) ᑕᕝᕙᓂ ᑲᑎᒪᓂᑐᐃᓐᓇᕐᒥᒃ 

ᐱᓕᕆᐊᔅᓴᖃᑦᑐᒍᑦ ᐱᖁᔭᔅᓴᖅ 1, 11, 12, 13, 

14, 15, 16, 17, 18, ᐊᒻᒪ 19. ᑲᑎᒪᔨᕋᓛᑦ 

ᖃᓄᐃᒍᒪᕙᑦ? ᒥᔅᑕ ᕋᒻᐴᑦ.  

 



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᕿᒥᕐᕈᒋᐊᕈᒪᔪᒍᑦ 2015-

16-ᒥ ᑮᓇᐅᔭᖅᑐᕈᑎᔅᓴᖏᓐᓂᒃ ᓯᕗᓕᖅᑏᑦ 

ᒐᕙᒪᐅᖃᑎᒌᓪᓗ ᐱᓕᕆᕕᖓᓂ ᑭᖑᓂᐊᒍᑦ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᐊᒻᒪ ᐱᕕᖃᕈᑦᑕ 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᐱᓕᕆᕕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᐊᖏᖃᑎᒌᑉᐱᑖ 

ᓯᕗᓪᓕᖅᐹᖅ ᐱᓕᕆᐊᕆᓂᐊᕋᑦᑎᒍᑦ 

ᑮᓇᐅᔭᖅᑐᕈᑎᒃᓴᖏᑦ ᓯᕗᓕᖅᑏᑦ 

ᒐᕙᒪᐅᖃᑎᒌᓐᓂᕐᓗ ᐱᓕᕆᐊᖃᖅᑐᐃᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2015-2016 

- ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᓯᕗᓕᖅᑎ ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖏᓐᓂᒃ 

ᐅᖃᕆᐊᖅᑐᖅᓯᒪᕕᒻᒨᖁᔨᒻᒪᖔᑦ. ᓯᕗᓕᖅᑎ, ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᐄ, 

ᑕᒪᐅᓐᖓᖁᔨᕗᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᓯᕗᓕᖅᑎᐅᑉ ᐃᖅᑲᓇᐃᔭᖅᖏᑦ 

ᐅᖃᕆᐊᖅᑐᕕᒻᒧᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑑᓪᓗᐊᕋᕕᒋᑦ.  

 

ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑕᐃᒪ 

ᑲᑎᒪᔾᔪᑎᓅᕈᓐᓇᓂᐊᕐᖓᑦ ᑭᒃᑰᒻᒪᖔᑕ 

ᓇᓗᓇᐃᕈᓐᓇᖅᑭᒋᑦ ᑖᒃᑯᐊ ᐃᖅᑲᓇᐃᔭᖅᑎᑎᑦ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᓴᐅᒥᓐᓂ 

ᑕᐃᕕᑦ ᐊᕿᐊᕈᖅ, ᑐᖏᓕᕋ ᐊᒻᒪ ᑕᓕᖅᐱᓐᓂ 

ᕗᔨᓐᓂᐊ ᓗᐃᑦ, ᐊᖏᔪᑳᕆᔭᐅᔪᖅ 

ᐸᕐᓇᐅᓯᐅᖅᑎᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᒪᑐᐃᖅᓯᖅᒍᑎᓐᓂᒃ ᐅᖃᐅᓯᕐᓂᒃ 

ᐅᖃᐅᓯᖃᕆᐊᕈᓐᓇᖅᓯᔪᑎᑦ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᐅᓐᓄᓴᒃᑯᑦ. ᐅᓪᓗᒥ 

ᖁᕕᐊᓱᒃᑐᖓ ᓴᖅᑮᒋᐊᔅᓴᖅ ᑕᕝᕗᖓ 

ᒪᓕᒐᓕᐅᖅᑏᑦ ᑲᑎᒪᓂᑐᐃᓐᓇᖓᓄᑦ. ᓯᕗᓕᖅᑏᑦ 

ᐊᒻᒪ ᒐᕙᒪᐅᖃᑎᒌᓂᒃ ᐱᓕᕆᐊᖃᖅᑏᑦ 2015-18-

ᒥ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐊᒻᒪᑦᑕᐅᖅ 2015-

16-ᒧᑦ ᑮᓇᐅᔭᖅᑐᕈᑎᔅᓴᖏᑦ ᒥᒃᓴᐅᓴᒃᓯᒪᔪᑦ.  

 

ᑖᓐᓇ ᐱᓕᕆᕕᕗᑦ ᓱᓕ ᐃᑲᔪᖅᓰᖃᑦᑕᖅᑐᑦ 

ᑖᒃᑯᓂᖓ ᓯᕗᓕᖅᑏᑦ ᑲᑎᒪᔨᕋᓛᖏᓐᓂᒃ 

ᐊᐅᓚᑦᑎᔨᐅᓪᓗᑎᒃ. ᐃᒃᓯᕙᐅᑖᖅ, ᐊᒻᒪᑦᑕᐅᖅ 

ᓯᕗᒧᑦ ᐊᑉᓗᒃᑕᕐᒧᑦ ᑐᑭᒧᐊᑦᑎᑦᑎᔨᓪᓚᕆᐅᒋᓪᓗᑕ. 

ᒐᕙᒪᐅᓪᓗᑕ ᐊᖏᖅᓯᒪᓂᖃᕋᑦᑕ 

ᑐᕌᒐᕆᓂᐊᖅᑕᑎᓐᓂᒃ ᐊᒻᒪᓗ ᑕᕝᕗᓇ 

ᐱᕙᓪᓕᐊᓯᒪᓕᖅᑐᒍᑦ. ᑕᒪᔾᔭ ᐱᓕᕆᕕᕈᓘᔭᕐᓂ 

ᐱᓕᕆᐊᖃᖃᑦᑕᖅᑐᑕ.  

 

ᑖᒃᑯᐊ ᓯᕗᓕᖅᑏᑦ ᒐᕙᒪᐅᖃᑎᒌᓂᓪᓗ 

ᐱᓕᕆᕕᖓᑦ ᑲᔪᓰᓐᓇᖅᑯᑦ ᒐᕙᒪᒃᑯᑦ 

ᐊᑐᐊᒐᖏᓐᓂᒃ ᖃᐅᔨᒪᔭᐅᑎᑦᑎᒐᓱᐊᖅᑐᑕ ᑲᓇᑕᒥ 

ᐊᒻᒪᓗ ᓯᓚᕐᔪᐊᕐᓕᒫᒥ. 

 

ᐃᒃᓯᕙᐅᑖᖅ, ᐅᐱᕐᖓᔅᓵᖑᓚᐅᖅᑐᒥ 

ᐊᖏᓚᐅᕐᒥᒐᒪᑦᑕᐅᖅ ᑖᒃᑯᓂᖓ ᕿᒥᕐᕈᔪᒪᓪᓗᑕ 

ᒐᕙᒪᑐᖃᒃᑯᑦ ᐱᓕᕆᔾᔪᑎᖏᓐᓂᒃ, 

ᐱᔪᓐᓇᐅᑎᖏᓐᓂᒃ ᑎᒍᓯᕙᓪᓕᐊᒍᒪᓪᓗᑕ. ᐅᓪᓗᒥ 

ᐅᖃᕈᓐᓇᖅᓯᔪᖓ ᖁᕕᐊᓱᒃᑐᖓᓗ 

ᐊᓯᔾᔨᕆᐊᖅᓯᒪᒐᑦᑕ ᑖᒃᓱᒥᖓ ᐱᓕᕆᕕᑦᑎᓐᓂᒃ. 

ᑕᐃᒫᒃ ᐱᓕᕆᐊᕆᓗᑎᒍᑦ ᐋᖅᑭᒋᐊᓚᐅᕋᑦᑎᒍᑦ 

ᐱᓕᕆᕕᕗᑦ. ᒫᓐᓇ ᐋᖅᑭᒋᐊᕆᓂᕗᑦ 

ᐱᔭᕇᖅᓯᒪᓕᖅᑐᖅ 

ᐅᓂᒃᑳᕆᒋᐊᒃᑲᓐᓂᕈᓐᓇᓂᐊᖅᑕᕋ. 

ᑖᒃᑯᐊ ᐊᓯᔾᔨᖅᓯᒪᓚᐅᖅᑕᕗᑦ ᐱᓕᕆᕕᑦᑎᓐᓄᑦ 

ᓯᕗᓪᓕᐅᔭᕆᐊᓕᓐᓂᒃ ᓯᕗᓪᓕᐅᑎᑦᑎᒍᓐᓇᕈᒪᓪᓗᑕ 

ᐸᕐᓇᐅᑎᕗᓪᓗ ᐊᑐᑦᑎᐊᓂᖅᓴᕆᒍᒪᓪᓗᑎᒍ. 

ᑕᒪᒃᑯᐊ ᓯᕗᓪᓖᑦ ᓇᓗᓇᐃᖅᑕᐅᓯᒪᔪᑦ ᓯᕗᒧᑦ 

ᐊᑉᓗᒃᑕᕗᑦ ᑐᕌᒐᕇᓐᓇᕋᓱᒃᑕᕗᑦ. ᑕᕝᕙᓂ ᓯᕗᒧᑦ 

ᐊᑉᓗᒃᑕᒥ ᑕᓪᓕᒪᓂᒃ ᓇᓗᓇᐃᖅᓯᓯᒪᒐᑦᑕ:  

 

 ᐊᖓᔪᖅᑳᖃᕝᕕᒃ 

 ᐸᕐᓇᐅᓯᐅᖅᑏ 

 ᓯᕗᒧᐊᖃᑎᒌᑦ 

 ᒐᕙᒪᐅᖃᑎᒌᓂᒃ ᐱᓕᕆᐊᖃᓐᓂᖅ, ᐊᒻᒪᑦᑕᐅᖅ 

ᒐᕙᒪᑐᖃᒃᑯᒃ ᐱᓕᕆᐊᖏᓐᓂᒃ ᑎᒍᓯᕙᓪᓕᐊᕕᒃ 

ᐊᓪᓚᒡᕕᒃ. 

 

ᑕᓐᓇ ᒐᕙᒪᑐᖃᒃᑯᑦ ᐱᓕᕆᐊᕐᖏᓐᓂᒃ 

ᐱᔪᓐᓇᐅᑎᖏᓐᓂᒃ ᑎᒍᓯᕙᓪᓕᐊᓂᖅ ᑕᕝᕙᓐᖓᑦ 

ᒐᕙᒪᐅᖃᑎᒌᑦᑐᓕᕆᓂᖅ ᐲᖅᑕᐅᓪᓗᓂ ᐃᓛᒃᑯᑦ 

ᐊᓪᓚᒡᕕᖃᖔᓕᖅᑐᑦ ᐅᕙᓐᓄᑦ ᐅᖃᑦᑕᖅᑐᑎᒃ.  

 

ᐊᒻᒪ ᓇᓗᓇᐃᕆᐊᒃᑲᓐᓂᕈᒪᔭᒃᑲ ᑖᒃᑯᐊ 

ᑮᓇᐅᔭᖅᑐᕈᑎᔅᓴᕗᑦ. 

 

2015-16-ᒥ ᑮᓇᐅᔭᓕᕆᔾᔪᑏᑦ ᐊᕐᕌᒎᖓᓂ ᑖᒃᑯᐊ 

ᑮᓇᐅᔭᖅᑐᕈᑎᔅᓴᐃᑦ $27.547 ᒥᓕᐊᓐᖑᒻᒪᑕ. 

ᑕᕝᕙ ᐅᑯᐊ ᐱᓕᕆᕕᑦᑕ ᐱᓕᕆᐊᕆᓂᐊᖅᑕᖏᓐᓄᑦ 

ᐸᕐᓇᐅᑎᖏᑦ ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ ᑲᑎᑦᑐᒋᑦ 

ᐃᓗᓕᖃᑦᑐᑦ ᑕᒫᓂᐸᓗᒃ $17.5 ᒥᓕᐊᓐᓂᒃ 

ᑐᕌᖑᔪᓂᒃ ᑮᓇᐅᔾᔭᔅᓵᓄᑦ ᐃᑲᔫᓯᐊᔅᓴᓄᓪᓗ. 

$100,000 ᑕᐅᓴᓐ ᑐᓂᕐᕈᑎᔅᓴᐃᑦ, ᐊᒻᒪ $9.9 

ᒥᓕᐊᓐ ᐊᐅᓚᒍᑎᔅᓴᐃᑦ ᐋᖅᑭᐅᒪᔾᔪᑎᔅᓴᐃᑦ.  

 

ᑖᒃᑯᐊ ᐊᓯᔾᔨᖅᓯᒪᔭᕗᑦ ᐱᑦᔪᑎᖃᑦᑐᑦ:  

 

ᐊᐅᓚᑉᐸᑦᑕᑎᓐᓄᑦ ᐅᑯᓄᖓ. ᐊᖓᔪᖅᑳᖃᕝᕕᒃ 

ᖃᐅᔨᒪᒐᑦᓯᐅᒃ ᐊᐅᓚᑦᔭᖃᑦᑕᖅᑐᖅ ᖃᓄᖅ 

ᑭᓱᓕᒫᕌᓗᓐᓂᒃ ᐱᓕᕆᓂᐅᔪᓂᒃ ᑕᕝᕙᓂ 

ᓯᕗᓕᖅᑏᑦ ᐊᓪᓚᒡᕕᖓᓂ. ᑎᑎᕋᖅᑎᐅᓪᓗᓂ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᒥᓂᔅᑕᐅᑉ ᑐᖏᓕᖓ 

ᐃᑲᔪᖅᓰᖃᑦᑕᖅᑐᖅ ᑕᒪᑐᒥᖓ 

ᐅᖃᐅᔾᔨᒋᐊᖅᐸᑦᑐᓂᓗ  

ᑲᓐᖑᓇᖅᑐᓕᕆᓂᕐᒥᓗ, ᑐᓴᐅᒪᔾᔪᑎᓕᕆᓂᕐᒥᓪᓗ 

ᐊᒻᒪᓗ ᐊᓪᓚᕕᑦᑎᒍᑦ ᐃᑲᔪᕆᐊᖅᐸᑦᑐᓂ 

ᑖᒃᑯᓇᓐᖓᑦ ᓯᕗᓕᖅᑎᓕᕆᔨᒃᑯᓐᓂᑦ ᐊᒻᒪ 

ᐆᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᖏᓐᓂᒃ.  

 

ᐃᖅᑲᓇᐃᔭᖅᑎᓕᕆᖃᑦᑕᕆᓪᓗᑦᑕᑕᐅᖅ ᐊᒻᒪᓗ 

ᐃᓚᓯᓯᒪᔪᒍᑦ $200,000 ᑕᐅᓴᓂᒃ ᑐᑭᓯᐅᒪᔾᔪᑎᓄᑦ 

ᑎᑭᐅᑎᔾᔪᑎᔅᓴᐅᓂᐊᖅᑐᓂᒃ ᐊᒻᒪ ᑲᓐᖑᓇᖅᑐᓂᒃ 

ᑲᒪᔾᔪᑕᐅᓂᐊᖅᑐᓂᒃ ᑮᓇᐅᔾᔭᔅᓵᖏᓐᓄᑦ. ᑖᒃᓱᒪ 

ᑲᒪᔨᐅᓂᐊᖅᑑᑉ ᑲᓐᖑᓇᖅᑐᓕᕆᓂᕐᒧᑦ. ᑖᓐᓇ 

$200,000.00 ᐃᓚᒋᔭᐅᒻᒪᑦ ᑕᕝᕙᓂ 

ᐃᓗᐊᓃᑦᑐᓂᒃ $27.547 ᒥᓕᐊᓐ.  

 

ᐃᒃᓯᕙᐅᑖᖅ, ᒐᕙᒪᒃᑯᑦ ᑐᑦᑕᕐᕕᖏᑦ 

ᐃᖅᑲᓇᐃᔭᖅᑏᑦ ᒫᓐᓇ ᐋᖅᑭᑎᖅᓯᒪᓕᖅᑐᑦ 

ᒐᕙᒪᒃᑯᑦ ᒐᕙᒪᐅᖃᑎᒌᑦ ᐱᓕᕆᕕᖓᓂ. ᒐᕙᒪᒃᑯᑦ 

ᑐᑦᑕᕐᕕᖏᑦ ᐃᖅᑲᓇᐃᔭᖅᑏᑦ ᓄᓇᓕᓐᓄᑦ 

ᑐᓐᖓᓪᓚᕆᒻᒪᑕ. ᑕᐃᒫᓪᓗ 

ᐊᑲᐅᓂᖅᓴᐅᓂᐊᖅᑑᔮᖅᑐᑎᒃ ᒐᕙᒪᒃᑯᑦ 

ᐱᓕᕆᐊᖏᓐᓂᒃ ᐅᑎᖅᑕᕋᐅᔭᕐᕕᐅᓗᑎᒃ.  

 

ᑖᒃᑯᐊ ᐸᕐᓇᐃᔩᑦ ᐅᖃᐅᔾᔨᒋᐊᖃᑦᑕᖅᑐᑦ 

ᒐᕙᒪᒃᑯᓕᒫᑦ ᐱᓕᕆᐊᕆᓂᐊᖅᑕᖏᓐᓂᒃ 

ᐸᕐᓇᐅᑎᓕᐅᖅᑎᓪᓗᒋᑦ ᐊᑐᐊᒐᓕᐅᖅᑎᓪᓗᒋᑦ 

ᒪᓕᒐᓕᐅᖅᑎᓪᓗᒋᑦ ᐊᒻᒪ ᐃᑲᔪᖅᓰᖃᑦᑕᖅᑐᑦ 

ᓄᓇᕗᑦ ᒐᕙᒪᒃᑯᖏᓐᓂᒃ ᑭᓪᓕᓯᓂᐊᕐᓂᕐᒧᑦ. ᑖᒃᑯᐊ 

ᐸᕐᓇᐃᔩᑦ ᐱᓕᕆᖃᑎᖃᑉᐸᑦᑐᑦ 

ᑮᓇᐅᔭᓕᕆᔨᒃᑯᓐᓂᑦ ᖃᐅᔨᓴᖅᑐᑎᒃ ᒐᕙᒪᓕᒫᑦ 

ᑕᒻᒪᖅᓯᒪᔪᖅᓯᐅᖅᑕᐅᓂᖓᓂᒃ. ᑖᓐᓇᓗ ᒐᕙᒪᑦᑕ 

ᐊᖏᖅᓯᒪᒻᒪᒍ ᓯᕗᒧᑦ ᐊᑉᓗᒃᑕᕐᒦᑦᑐᓂᒃ. 

 

ᐃᒃᓯᕙᐅᑖᖅ, ᖁᕕᐊᓱᒃᑐᖓ ᑲᑎᒪᓂᑐᐃᓐᓇᕐᒥ 

ᒪᓕᒐᓕᐅᖅᑏᑦ ᐅᖃᐅᑎᒍᓐᓇᕋᒃᑭᑦ ᑳᑦᑐᓛᒐᔅᓴᒥᒃ 

ᓴᖅᑮᓯᒪᒐᑦᑕ ᐊᐅᓚᓂᑦᑕ 

ᑕᒻᒪᖅᓯᒪᔪᖅᓯᐅᖅᑕᐅᓂᕆᒐᔭᖅᑕᖓᓂᒃ ᐊᒻᒪ 

ᐱᓇᓱᐊᕈᓯᓂᒃ ᐊᒥᓲᖏᑦᑐᓂᑦ ᓴᖅᑭᓛᓕᖅᑐᖅ.  

ᑖᓐᓇ. ᓯᕗᓪᓕᖅᐹᖓ ᒐᕙᒪᒃᑯᑦ ᐊᐅᓚᓂᓕᒫᖓᓂ 

ᖃᐅᔨᓴᕐᓂᐅᑉ ᑕᒻᒪᖅᓯᒪᔪᖅᓯᐅᕐᓂᐅᑉ 

ᐃᓗᓕᖃᓐᓂᐊᖅᑐᖅ ᐃᓗᓕᒫᑦᑎᐊᖏᓐᓂᒃ 

ᐱᓕᕆᕕᓕᒫᑦᑎᐊᓂᒃ. ᐊᒻᒪ ᐊᑐᓕᖁᔭᓕᐊᑦ 

ᓯᕗᓪᓕᖅᐹᑦ ᓴᖅᑭᕈᓐᓇᓛᖅᑐᔅᓴᐅᔪᖅ ᐅᑭᐊᒃᓵᒥ, 

ᐅᑭᐊᒃᓵᖑᓂᐊᖅᑐᖅ. ᐊᒻᒪᓗ ᑐᕌᒐᖃᕋᓱᒃᑐᒍᑦ 

ᓇᓗᓇᐃᖅᓯᑦᑎᐊᕐᕈᒪᓪᓗᑕ ᐱᓕᕆᔾᔪᑎᑦᑎᓐᓂᒃ 

ᐋᖅᑭᒋᐊᕆᐊᓕᓐᓂᒃ ᐅᕝᕙᓘᓐᓃᑦ 

ᐃᓚᔭᐅᒋᐊᕆᐊᖃᑦᑐᓂᒃ. ᑕᕝᕙᓂᓗ 

ᓇᓗᓇᐃᖅᑕᐅᔪᐃᑦ ᑐᖏᓕᐊᓂᒃ ᐊᐃᑉᐹᓂ 

ᑕᒻᒪᖅᓯᒪᔪᖅᓯᐅᓂᕐᒥ ᓱᒋᐊᖅᑕᐅᒐᔭᖅᑐᑦ.  

 

ᐊᒻᒪ ᓯᕗᒧᐊᖃᑎᒌᑦᑐᓕᕆᔨᕗᓪᓗᑦᑕᐅᖅ 

ᐱᓕᕆᐊᖃᑉᐸᒻᒥᔪᑦ ᐃᖅᑲᓇᐃᔭᖅᑎᓕᓂᕐᒥᒃ, 

ᐸᕐᓇᐃᓂᕐᒥᒃ, ᐊᒻᒪᑦᑕᐅᖅ ᐱᒋᐊᖅᑎᑕᐅᓂᐅᓴᔪᐃᑦ 

ᕿᒥᕐᕈᔭᐅᖃᑦᑕᖅᑐᑎᒃ, ᑲᔪᓰᓐᓇᑎᑦᑎᒐᓱᒃᑐᑎᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᓄᓇᕗᑦ 

ᒐᕙᒪᒃᑯᖏᓐᓂ.  ᑖᓐᓇᑦᑕᐅᖅ ᐃᑲᔪᖅᓰᖃᑦᑕᖅᑐᖅ 

ᐱᓕᕆᕕᕈᓘᔭᕐᓂᒃ ᐃᓕᓐᓂᐊᖅᑎᑕᐅᔭᕆᐊᓕᓐᓂᒃ 

ᐃᖅᑲᓇᐃᔭᖅᑎᖏᓐᓂᒃ ᐱᖃᓯᐅᑎᓪᓗᒋᑦ 

ᐃᑲᔪᕆᐊᖃᑦᑕᖅᑐᐃᑦ ᐊᒻᒪ ᑐᑭᒧᐊᑦᑎᑦᑎᕙᒻᒥᔪᖅ 

ᒐᕙᒪᒃᑯᑦ ᓯᐊᒻᒪᖅᓯᒪᓂᖓᓂ ᐱᓕᕆᕕᖏᓐᓂᒃ.  

 

ᑕᐃᒫᑦᑕᐅᖅ ᐅᖃᖅᑲᐅᒻᒥᒐᒪ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᒫᓐᓇ 

ᐱᓕᕆᐊᖃᖅᐸᓕᕐᖓᑕ ᒐᕙᒪᒃᑯᑦ ᑐᑦᑕᕐᕕᖏᓐᓂ 

ᐃᖅᑲᓇᐃᔭᖅᑎᓂᒃ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᓯᕗᓕᖅᑎᐅᒻᒪᑕ ᑐᑭᒧᐊᑦᑎᑎᔨᐅᓪᓗᑎᑦ 

ᐊᐅᓚᑦᑎᓂᕐᒥᒃ ᐸᕐᓇᐅᓯᐅᕐᓂᕐᒥᒃ 

ᐊᑐᐊᒐᓕᐅᕐᓂᒥᓪᓗ ᒐᕙᒪᓕᒫᑦᑎᐊᒥ. ᒐᕙᒃᒪᑯᑦ 

ᑐᑦᑕᕐᕕᖏᑦ ᐃᖅᑲᓇᐃᔭᖅᑏᑦ ᑖᒃᑯᐊ ᑕᕝᕗᖓ 

ᐃᓕᑦᑎᐊᓪᓚᕆᔅᓯᒪᔪᑦ.  

 

ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐱᓕᕆᖃᑎᖃᕆᐊᖃᖅᐸᒻᒪᑕ ᐊᓯᖏᓐᓂ 

ᐱᓕᕆᕕᐅᔪᓂᒃ ᐊᒻᒪᑦᑕᐅᖅ ᖁᓛᓃᖑᐊᕐᓗᑎᑦ 

ᐊᖏᔪᖅᑳᖏᓐᓂ ᖃᐅᔨᒪᔨᐅᒋᐊᖃᖅᐸᒻᒥᔪᑦ 

ᐊᒻᒪᑦᑕᐅᖅ  

ᐃᓐᓇᑐᖃᐃᑦ ᑲᑎᒪᔨᖏᓐᓄᑦ 

ᐱᓕᕆᐊᔅᓴᖃᖃᓯᐅᑎᓕᒻᒥᔪᖓ. ᐊᒻᒪᑦᑕᐅᖅ 

ᓇᒻᒥᓂᖅ ᖃᐅᑕᒫᓪᓕ ᐱᓕᕆᐊᒥᓂᒃ ᒐᕙᒪᒃᑯᑦ 

ᐱᓕᕆᕕᖏᑦ ᐊᐅᓚᑦᑎᖃᑦᑕᖅᑐᐃᑦ.  

 

ᐊᒻᒪ ᒥᓂᔅᑕ ᑐᖏᓕᖓᑕ ᐃᑲᔪᖅᑎᖓ 

ᒐᕙᒪᐅᖃᑎᒌᑦᑐᓕᕆᔨᓄᑦ. ᕿᑎᖓᓃᓪᓗᓂ 

ᐅᖃᖃᑎᖃᖅᑎᐅᑎᑕᐅᔪᖅ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓄᑦ ᖃᐅᔨᒪᐃᓐᓇᕋᓱᖃᑦᑕᕐᓗᓂ 

ᓴᖅᑭᐸᓪᓕᐊᔪᓂᒃ ᑐᑭᒧᐊᑎᑦᑎᕙᓪᓕᐊᖃᑦᑕᕐᓗᓂᓗ 

ᐃᓐᓇᑐᖃᕐᓄᑦ ᑐᕌᖓᔪᓂᒃ. ᑖᓐᓇ ᐱᒻᒪᕆᐅᔪᖅ 

ᖃᐅᔨᒪᔾᔪᑕᐅᓂᐊᕐᓗᓂ ᑕᒪᒃᑯᐊ ᐱᓕᕆᕖᑦ 

ᑐᓴᐅᒪᖃᑎᖃᑦᑎᐊᕋᓱᑉᐸᒃᑲᓗᐊᕐᒪᖔᑕ 

ᐃᓐᓇᖁᑎᑦᑎᓐᓂ.  

 

ᑕᒪᒃᑯᐊ ᐃᓚᒋᐊᖅᓯᓂᕆᓯᒪᔭᕗᑦ ᐱᓕᕆᐊᔅᓴᓂᒃ. 

ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐊᐅᓚᑦᑏᓇᕐᓂᐊᖅᑐᑦ ᓄᓇᖃᖅᑳᖅᑐᒥᓂᓕᕆᔪᓂᒃ 

ᓯᓚᕐᔪᐊᒥᓗ ᐅᑭᐅᖅᑕᖅᑐᖏᓐᓂ 

ᑲᑐᔾᔨᖃᑎᒌᖏᓐᓂᒃ.  

 

ᐃᒃᓯᕙᐅᑖᖅ, ᐊᓯᔾᔨᓗᐊᒃᑲᓪᓚᔅᓯᒪᒻᒥᔪᒍᑦᑕᐅᖅ 

ᒐᕙᒪᑐᖃᒃᑯᑦ ᐱᓕᕆᐊᖏᓐᓂ ᑎᒍᓯᒐᓱᐊᕐᓂᑎᓐᓂ. 

ᐋᖅᑭᑎᖅᑕᐅᓯᒪᓂᖓᓕ. ᑖᓐᓇ 

ᑕᐃᒪᐃᓕᔭᐅᓚᐅᖅᑐᖅ ᑕᒪᓐᓇ ᑎᒍᓯᕙᓪᓕᐊᓂᖅ 

ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂᒃ 

ᐃᖏᕐᕋᑦᑎᐊᕈᓐᓇᓂᐊᕐᖓᑦ.  

 

ᐃᒻᒥᒃᑯᑦ ᐊᐅᓚᓕᖅᑐᓂ ᐊᓪᓚᕝᕕᐅᓪᓗᓂ ᑖᓐᓇ 

ᒐᕙᒪᒃᑯᑦ ᐸᕐᓇᓯᒪᔭᖏᓐᓂᑦ ᐃᓚᐅᓂᕆᕙᑦᑕᖏᓐᓂᒃ 

ᒐᕙᒪᑐᖃᒃᑯᓪᓗ ᓄᓇᕗᑦ ᑐᓐᖓᕕᒃᑯᓪᓗ. 

ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂ 

ᑎᒍᓯᒐᓱᐊᖅᑎᓪᓗᒋᑦ ᐅᖃᖃᑎᒋᖃᑦᑕᑎᓪᓗᒋᑦ 

ᓯᕗᓕᖅᑎᐅᖃᑦᑕᖅᑐᑦ.  

 

$38,000 ᑲᓂᕐᓂᑦ ᑮᓇᐅᔭᓂᑦ 

ᐃᓚᒋᐊᖅᓯᓯᒪᒻᒥᔪᒍᑦ ᐊᐅᓚᑦᑎᒍᑎᔅᓴᐅᓂᐊᖅᑐᓂᒃ 

ᑕᕝᕙᓂ ᐊᓪᓚᕝᕕᒻᒥ ᐱᔪᓐᓇᐅᑎᓂᒃ 

ᑎᒍᓯᕙᓪᓕᐊᓂᕐᒧᑦ ᐊᓪᓚᕝᕕᒋᔭᐅᔪᒥᒃ. ᑖᓐᓇ 

ᐃᓚᒋᔭᐅᔪᖅ  

ᑮᓇᐅᔭᓕᒫᓄᑦ ᑐᒃᓯᕌᕆᔭᑦᑎᓐᓂ.  

 

ᑕᒪᓐᓇᓗ ᐊᐅᓪᓛᖅᓯᓂᖅ ᒐᕙᒪᒃᑯᑦ 

ᓄᓇᖁᑎᒋᔭᖏᓐᓂ ᐊᒻᒪᑦᑕᐅᖅ ᓄᖑᒍᓐᓇᖅᑐᓂᒃ 

ᐱᖁᑎᓂᒃ ᓄᓇᕗᒻᒥ ᓯᕗᓪᓕᐅᑎᑕᐅᔪᑦ 

ᒐᕙᒪᑦᑎᓐᓄᑦ. ᑖᓐᓇᑦᑕᐅᖅ ᐊᓪᓚᕝᕕᒃ 

ᑐᑭᒧᐊᑦᑎᔨᐅᒻᒥᔪᖅ ᐊᑐᓕᖅᑎᑦᑎᒐᓱᓐᓂᐊᕐᓗᓂ 

ᑭᖑᓪᓕᖅᐹᒥᒃ ᐊᖏᖃᑎᒌᒍᒻᒥᒃ ᐊᖏᖃᑎᒌᒍᒻᒧᑦ 

ᑎᑭᒃᑯᑕ.  

 

ᖁᔭᓐᓇᒦᒃ ᐅᖃᐅᓯᖃᕈᓐᓇᖅᑎᑕᐅᒐᒪ ᓯᕗᓕᖅᑎ 

ᒐᕙᒪᐅᖃᑎᒌᓪᓗ ᑮᓇᐅᔭᖅᑐᕈᑎᒃᓴᖏᓐᓂ ᐊᒻᒪᓗ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ. ᑐᓐᖓᓱᑦᑎᐊᖅᑯᓯ 

ᐅᖃᐅᓯᔅᓴᖃᕈᒪᒍᔅᓯ ᐊᒻᒪ ᑭᐅᒐᓱᓐᓂᐊᖅᑯᖓ 

ᐊᐱᖅᑯᑎᔅᓯᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᕋᓛᖏᓐᓄᑦ ᓇᐅᑦᑎᑐᖅᑎᐅᔪᓄᑦ 

ᐅᖃᐅᓯᔅᓴᖃᖅᑳ ᒪᑐᐃᖅᓯᒍᑎᒃᓴᓂᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᖁᕕᐊᓱᑦᑐᖓ ᒪᑐᐃᖅᓯᒍᑎᔅᓴᓂᒃ 

ᐅᖃᐅᓯᖃᕈᓐᓇᕆᐊᔅᓴᖅ ᑖᒃᑯᐊ ᐱᔾᔪᑎᒋᓪᓗᒋᑦ 

ᑲᑎᒪᔨᕋᓛᑦ ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᒐᕙᒪᒃᑯᑦ 

ᑮᓇᐅᔭᖅᑐᕈᑎᒥᓂᖏᓐᓄᑦ ᐱᓪᓗᒋᑦ ᑐᒃᓯᕌᖑᔪᑦ 

2015-16 ᑮᓇᐅᔭᖅᑐᕈᑎᔅᓴᐃᑦ ᐊᒻᒪᓗ 2015-16 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑖᒃᑯᐊ ᓯᕗᓕᖅᑏᑦ 

ᐊᒻᒪ ᒐᕙᒪᐅᖃᑎᒌᓐᓄᑦ ᐱᓕᕆᐊᖃᕐᕕᖓ.  

 

ᒥᓂᔅᑕ ᓴᖅᑭᔮᕋᑖᓚᐅᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ, 

ᒪᓕᒐᓕᐅᖅᑏᑦ ᐃᓱᒫᓘᒋᔭᒥᓂᒃ ᓴᖅᑮᓚᐅᕐᖓᑕ 

ᐊᒥᓱᑲᓪᓚᓐᓂᒃ.  

 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᑖᔅᓱᒪ ᐱᓕᕆᕕᐅᑉ 2015-

16 ᐊᐅᓚᒍᑦᑎᔅᓴᐅᓂᐊᖅᑐᓄᑦ ᐋᖅᑭᐅᒪᔾᔪᑎᔅᓴᓄᑦ 

ᑮᓇᐅᔭᖅᑖᕆᒍᒪᔭᖓ $27,547,000. 0.87% ᒥᒃ 

ᖁᑦᑎᓂᖅᓴᐅᒻᒪᑦ. ᑖᔅᓱᒪ ᐱᓕᕆᕕᐅᑉ 2014-15  

ᑮᓇᐅᔭᖅᑖᕆᒍᒪᔭᖏᓐᓂᒃ ᐊᒻᒪᓗ ᐃᖅᑲᓇᐃᔮᑦ 

ᑕᕝᕙᓂ 136-ᖑᓚᐅᖅᑐᑎᑦ 2014-15 ᑕᕝᕗᖓ 

138-ᖑᓕᖅᑐᒥᓂᐅᓪᓗᑎᑦ 2014-15-ᒥ.  

 

ᔫᓐ 12, 2012-ᖑᑎᓪᓗᒍ ᒪᓕᒐᓕᐅᕐᕕᒃ 

ᐊᖏᖅᓯᔪᔪᖅ ᐋᖅᑭᒋᐊᖅᑕᐅᓂᖏᓐᓂ 

ᑲᓐᖑᓇᖅᑐᓕᕆᔾᔪᑎᔅᓴᐃᑦ ᐊᒻᒪ 

ᑐᓴᐅᒪᔾᔪᑎᓕᕆᔾᔪᑎᔅᓴᐃᑦ. ᑖᒃᑯᐊ 

ᐋᖅᑭᒋᐊᕈᑎᔅᓴᐃᑦ ᐱᒍᓐᓇᑎᑦᑎᓚᐅᖅᑐᑦ 

ᑭᒃᑯᑐᐃᓐᓇᕐᒥ ᑲᒥᓯᓇᒥ ᑲᓐᖑᓇᖅᑐᓕᕆᓂᕐᒧᑦ 

ᕿᒥᕐᕈᐊᕈᒪᒍᓐᓇᕐᓗᑎᑦ ᓄᐊᑕᐅᓯᒪᔪᓂᒃ 

ᐸᐃᑉᐹᖁᑎᒋᔭᕈᓘᔭᐅᔪᓂᒃ ᑖᔅᓱᒥᖓ 

ᐃᖅᑲᓇᐃᔭᖅᑎᒥᒃ ᐱᔾᔪᑎᓕᓐᓂᒃ. ᑕᐃᒫᓪᓗ ᑖᒃᑯᐊ 

ᐅᖃᐅᔾᔭᐅᒋᐊᖃᖃᑦᑕᓕᖅᑐᑎᑦ ᑲᓐᖑᓇᖅᑐᓂᒃ 

ᓴᖅᑮᔪᖃᕐᓂᕋᐃᑉᐸᑦ ᑕᖅᑲᐅᖓ.  

 

ᑕᕝᕙᓂᓗ ᐊᓪᓚᕝᕕᐅᑉ ᐃᖅᑲᓇᐃᔭᖅᑎᖏᑦ 

ᐊᑕᐅᓯᕐᒥᑦ ᐃᓚᓂᐅᓴᔪᖅ, ᒪᕐᕉᓐᓂᖅ 

ᐃᖅᑲᓇᐃᔭᖅᑎᖃᓕᕐᓂᐊᕐᓗᓂ. ᑖᔅᓱᒪᓕ 

ᐱᓕᕆᕕᐅᑉ 2015-18 ᐱᓕᕆᐊᖑᓂᐊᖅᑐᓄᑦ 

ᐸᕐᓇᐅᑎᖓ ᐅᖃᖅᓯᒪᒻᒪᑦ 

ᐃᓚᔭᐅᒃᑲᓐᓂᕆᐊᖃᓛᕐᖓᑕ 

ᐃᑲᔪᖅᓰᒍᑕᐅᒐᔭᖅᑐᓂᑦ ᒪᓕᑦᑎᐊᕈᓐᓇᖅᓯᒍᒪᒍᑦᑕ 

ᓄᑖᓂᑦ ᐃᓗᓕᕆᔭᖏᓐᓂᑦ ᑐᑭᓯᐅᒪᒃᔪᑎᓄᑦ 

ᑎᑭᐅᑎᔪᑎᐅᔪᓄᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 

ᐱᖁᔭᖓᓂᑦ.  

 

ᑖᔅᓱᒪ ᐱᓕᕆᕕᐅᑉ 2015-18 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖓ ᐅᖃᖅᑎᓯᒪᒻᒪᑦ 

ᐃᓚᖓᒎᖅ ᓯᕗᓪᓕᐊᑎᑕᐅᓂᐊᖅᑐᖅ 2015-16-ᒥᑦ 

ᕿᓂᕐᓗᑎᒃ ᓇᓖᕌᕋᔅᓴᓂᒃ ᓄᓇᓕᓐᓄᑦ 

ᑎᑭᐅᑎᔾᔪᑕᐅᔪᓐᓇᖅᑐᓂᑦ ᑐᑭᓯᐅᒪᔾᔪᑎᓄᑦ 

ᐊᒻᒪᑦᑕᐅᖅ ᓴᐳᔾᔭᐅᓂᖏᓐᓄᑦ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ ᒪᓕᒐᕐᓂ. 

ᐅᖃᖅᓯᒪᒻᒥᔪᖅᑕᐅᖅ ᐃᓚᖓᒎᖅ 

ᓯᕗᓪᓕᐅᑎᑕᐅᓂᐊᖅᑐᖅ 2015-16-17ᒥᒃ 

ᐃᑲᔪᖅᓰᓗᑎᒃ ᓄᓇᓕᓐᓄ ᓄᓇᕗᑦᒥ 

ᐊᑐᓕᖅᑎᑦᑎᑎᓪᓗᒋᑦ ᑐᑭᓯᐅᒪᒃᔪᑎᓄᑦ 

ᑎᑭᐅᑎᒍᓐᓇᐅᑎᓂᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 

ᐊᑐᐊᒐᕐᓂ ᑕᕝᕙᓂ ᓄᓇᓕᐸᐅᔭᒃᑯᖏᓐᓂᑦ 

ᐃᖃᓗᓐᓂ.  

 

ᑲᑎᒪᔨᕋᓛᑦᑕᐅᑦ ᖃᐅᔨᒪᒻᒥᔪᑦ ᐱᒻᒪᕆᐊᓘᒻᒪᑦ 

ᒐᕙᒪᒃᑯᑦ ᓴᖅᑮᖃᑦᑕᖅᑲᑕ ᐊᕐᕌᒍᑕᒫᖅᓯᐅᑎᓂᑦ 

ᐅᓂᒃᑳᓕᐊᒥᓂᕐᓂᒃ ᑖᒃᑯᓂᖓ  

ᑐᑭᓯᐅᒪᔾᔪᑎᓄᑦ ᑎᑭᐅᑎᔾᔪᑎᒃᓴᓄᑦ 

ᑲᓐᖑᓇᖅᑐᓕᕆᓂᕐᒧᓪᓗ ᐱᔾᔪᑎᓕᓐᓂᒃ. 2013-14 

ᐅᓂᒃᑳᓕᐊᒥᓂᖅ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓚᐅᖅᓯᒪᔪᖅ ᓄᕕᐱᕆ 4, 2014-

ᖑᑎᓪᓗᒍ.  

 

ᐱᓕᕆᕕᐅᒃ ᐆᒃᑐᕋᐅᑎᓕᐊᖏᑦ 2015-18 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ ᐅᖃᖅᓯᒪᒻᒪᑕ 

ᑭᖑᓪᓕᕐᒪ ᑖᒃᑯᐊ ᓂᖀᑦ ᐊᑭᖏᑦ 

ᖃᐅᔨᓴᖅᑕᐅᓂᐊᕐᒪᑕᒎᖅ ᒫᓯ 2015-ᖑᓕᖅᐸᑦ, 

ᐊᒻᒪᓗ ᐅᖃᖅᓯᒪᓪᓗᑎᒃ ᓯᕗᓪᓕᐅᔭᐅᓯᒪᖃᓯᐅᔾᔪᒎᖅ 

2015-16 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

ᖃᐅᔨᓴᐃᔪᒪᓪᓗᑎᒃ 2016 ᓄᓇᕗᑦᒥ ᓂᖀᑦ 

ᐊᑭᖏᑦ ᖃᐅᔨᓴᖅᑕᐅᓗᑎᑦ ᓄᐊᑕᐅᓗᑎᑦ ᐊᑭᖏᑦ 

ᓂᖀᑦ ᐊᒻᒪᓗ ᐱᖁᑏᑦ ᓄᓇᕗᑦᒥ ᓄᓇᓕᖏᓐᓂ.  

ᑕᐃᒪᓕ ᑕᒻᒪᖅᓯᒪᔪᖅᓯᐅᖅᑎ 

ᐅᓂᒃᑳᓕᐅᓚᐅᖅᑎᓪᓗᒍ ᐱᖁᔭᓕᐅᕐᕕᔾᔪᐊᕐᒧᑦ 

ᑲᓇᑕᒥ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᔭᐅᔪᒥᒃ 

ᐱᒻᒪᕆᐅᕗᖅ. ᐱᓕᕆᕕᒃ 

ᐃᖅᑲᓇᐃᔭᖃᑎᖃᑦᑎᐊᕆᐊᖃᕐᒪᑦ ᒐᕙᒪᑐᖃᒃᑯᑦ 

ᑐᓴᒐᒃᓴᓂᑦ ᐊᒥᖅᑳᖃᑎᒋᓗᓂᒋᑦ ᑕᐃᒃᑯᐊ 

ᐱᐅᓯᒋᐊᖅᑕᐅᓂᐊᕐᒪᑕ ᐱᒻᒪᕆᐅᔪᑦ 

ᐱᓕᕆᐊᕆᔭᐅᔪᑦ.  

 

ᐊᒻᒪᓗᑦᑕᐅᖅ ᐅᖃᕈᒪᔪ ᑐᓴᒐᒃᓴᐃᑦ 2016 

ᓄᓇᕗᑦᒥ ᓂᖀᑦ ᓈᓴᖅᑕᐅᑎᓪᓗᒋᑦ 

ᖃᐅᔨᓴᖅᑕᐅᑎᓪᓗᒋᑦ ᐊᑐᖅᑕᐅᔪᓐᓇᕐᓂᐊᕐᒪᑕ 

ᐃᓄᓕᕆᔨᒃᑯᓐᓄᑦ ᐱᓕᕆᕕᖏᓐᓄᑦ 

ᖃᐅᔨᓴᐃᑎᓪᓗᒍ ᓂᕿᑖᕈᑕᐅᖃᑦᑕᖅᑐᓄᑦ 

ᓂᖃᐃᓱᖅᐸᑦᑐᓄᑦ ᐊᑐᕐᓗᒋᑦ ᒪᓕᒐᕋᓛᖏᑎᒍᑦ 

ᓂᖃᐃᓱᖅᐸᑦᑐᑦ.  

 

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᑖᒃᑯᐊ ᒪᓕᒐᖅᑎᒍᑦ 

2012-13ᒥᑦ ᐊᒻᒪᓗᑦᑕᐅᖅ 2013-14ᒧᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓄᓇᕗᑦᒥ 

ᑭᒡᓕᓯᓂᐊᖅᑕᐅᓯᒪᔪᑦ ᓴᖅᑭᑕᐅᓯᒪᓐᖏᒻᒪᑕ ᓱᓕ 

ᒪᓕᒐᓕᐅᕐᕕᒻᒥ.  

 

ᐱᓕᕆᕕᐅᑉ ᐆᑦᑑᑎᓕᐊᖏᑦ 2015-16 ᐊᑐᕈᒫᖅᑐᑦ 

ᐱᓕᕆᐊᒃᓴᖏᓪᓗ ᐸᕐᓇᐅᑎᖏᑦ ᒐᕙᒪᒃᑯᑦ 

ᑐᖅᑲᖅᑕᕐᕕᖓ ᑎᑎᕋᕐᕕᒃ ᑲᒪᒋᔭᐅᓂᖏᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᓄᑦᑎᖅᑕᐅᓯᒪᓕᕐᒪᑦ.  

 

ᐃᒃᓯᕙᐅᑖᖅ ᐱᓕᕆᕕᐅᑉ 2015-18ᒧᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 

ᐃᓚᖏᑦ ᓯᕗᓪᓕᐅᔭᐅᓯᒪᔪᑦ 2015-16 

ᑮᓇᐅᔭᓕᕆᓐᓇᐅᑉ  

ᐊᕐᕌᒍᐊᓂ ᑐᑭᒧᐊᖅᑎᑦᑎᓗᑎᒃ 

ᑲᔪᖏᖅᓴᐅᑎᖃᕐᓗᑎᓪᓗ ᐱᓕᕆᐊᖑᔪᓂᑦ 

ᐱᔨᒃᑎᕈᑕᐅᔪᓂᓪᓗ ᐃᓐᓇᑐᖃᕐᓄᑦ ᑐᕌᖓᔪᓂᑦ. 

ᐃᖅᑲᐅᒪᔪᒃᓴᐅᒐᔅᓯ ᐅᓄᑲᓪᓚᒃᑐᓂᑦ 

ᐊᐱᖅᓲᑎᖃᖃᑦᑕᖅᓯᒪᓕᕋᑦᑕ ᐱᓪᓗᒋᑦ ᓄᓇᕗᑦ 

ᒐᕙᒪᒃᑯᖏ.ᑦ ᑭᐅᔭᕆᐊᖃᕐᒪᑕ ᑕᒪᑐᒧᖓ 

ᐱᖃᓯᐅᑎᓪᓗᒍ ᐊᐱᖅᓱᖅᑕᐅᓯᒪᔪᑦ 

ᐊᔾᔨᒌᓕᖅᑎᑕᐅᓗᑎᑦ ᐅᑭᐅᖏᑦ ᓄᓇᕗᑦᒥᐅᑕᐃᑦ 

ᐃᓐᓇᑐᖃᐅᓂᕋᖅᑕᐅᓕᖅᑐᑦ ᐅᑭᐅᕆᔭᖏᑦ 

ᐱᖃᑕᐅᔪᓐᓇᕐᓂᐊᕐᒪᑕ ᐱᓕᕆᐊᓄᑦ ᐊᒻᒪᓗᑦᑕᐅᖅ 

ᐱᔨᒃᓯᕈᑎᓄᑦ.  

 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᑎᒍᓯᓯᒪᒻᒪᑕ ᐅᓄᑲᓪᓚᑦᑐᓂᑦ 

ᑲᒪᒋᔭᐅᔭᕆᐊᖃᖅᑐᓂᒃ ᑲᒪᒋᔭᐅᕙᓚᐅᖅᑐᓂᓪᓗ 

ᐱᓕᕆᕕᖓᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ. ᑖᒃᑯᐊ 

ᓄᖑᑎᖅᑕᐅᓚᐅᖅᓯᒪᒻᒪᑕ ᐱᓕᕆᕕᖓ ᐊᐃᐳᕉ 1, 

2013-ᖑᑎᓪᓗᒍ ᐊᓯᖏᓪᓗ ᐱᓕᕆᐊᒃᓴᐃᑦ 

ᓄᑦᑎᖅᑕᐅᓯᒪᓪᓗᑎ ᑮᓇᐅᔭᓕᕆᔨᒃᑯᓐᓄᑦ.  

 

ᐱᒻᒪᕆᐅᕗᖅ ᐃᓕᓴᖅᓯᔭᕆᐊᔅᓴᖅ 

ᐱᕚᓪᓕᕐᓂᕆᓯᒪᔭᖏᓐᓂᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ. 

ᐃᒃᓯᕙᐅᑖᖅ, ᑐᓴᒐᔅᓴᖅ ᐃᓗᐊᓃᑦᑐᖅ. ᒐᕙᒪᒃᑯᑦ 

ᐊᕐᕌᒍ ᑎᓴᒪᐃᕋᕐᓗᒍ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐅᓂᒃᑳᖏᑦ ᐅᖃᖅᓯᒪᒻᒪᑕ 1165-ᖑᒻᒪᑕᒎᖅ 

ᓄᓇᑖᖃᑕᐅᓯᒪᔪᑦ ᐃᖅᑲᓇᔭᖅᑎᑕᐅᔪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᔫᓂ 2004-ᖑᑎᓪᓗᒍ, ᔫᓂ 2014-

ᖑᑎᓪᓗᒍ 1,689-ᖑᓕᓚᐅᖅᑐᑦ. ᑕᐃᒪᓐᓇ 

ᐅᓄᖅᓯᒋᐊᖅᓯᒪᕗᑦ 45%-ᓗᐊᒥᒃ, ᐊᕐᕌᒍᑦ ᖁᓖᑦ 

ᐃᓗᐊᓂ. ᑖᒃᑯᐊ ᐊᑯᓐᓂᖓᒍᑦ ᒐᕙᒪᒃᑯᑦ 52-ᓂᑦ 

ᐃᓄᓐᓂᑦ ᐃᖅᑲᓇᐃᔭᖅᑎᑖᖅᐸᑦᑐᑦ ᐊᕐᕌᒍᑕᒫᑦ.  

 

ᐃᒃᓯᕙᐅᑖᖅ, ᐱᒻᒪᕆᐅᕗᖅ ᒐᕙᒪᒃᑯᑦ 

ᓴᓇᔭᕆᐊᖃᕐᒪᑕ ᐱᓪᓚᑦᑖᓂᒃ ᑎᑭᑕᐅᔪᓐᓇᖅᑐᓂᒡᓗ 

ᐱᕕᒃᓴᓕᐊᕆᔭᐅᓗᑎᒃ 

ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ 

ᑭᒡᒐᖅᑐᐃᑦᑎᐊᕐᓗᑎᒡᓗ ᓄᓇᕗᑦᒥ 

ᐃᖅᑲᓇᐃᔭᕐᕕᓕᒫᖏᓐᓂᒃ ᓄᓇᕘᑦ ᒐᕙᒪᒃᑯᖏᑕ.  

ᑖᒃᑯᐊ ᓱᖅᑯᐃᖅᑕᐅᒐᔭᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᑦ 85-ᐳᓴᓐᖑᖁᔭᐅᓪᓗᑎᒃ  

ᓄᓇᑖᖃᑕᐅᓯᒪᔪᑦ. ᑖᓐᓇ ᐊᒃᓱᕈᓐᓇᕐᒪᑦ.  

 

ᑐᓴᒐᒃᓴᐃᑦ ᐃᓗᐊᓃᑦᑐᑦ ᒐᕙᒪᒃᑯᑦ ᔫᓐ 2014- ᒥ 

ᐊᕐᕌᒍᒧᑦ ᑎᓴᒪᐃᕋᕐᓗᒍ ᐅᓂᒃᑳᖏᓐᓂ. 

ᒫᓐᓇᕐᓂᓴᐅᓂᖅᐹᖑᔪᖅ ᑖᓐᓇ ᓴᖅᑭᑕᐅᓚᐅᖅᓯᒪᔪᑦ 

ᒪᓕᒐᓕᐅᕐᕕᖕᒥ ᐅᖃᖅᓯᒪᖕᒪᑦ ᑲᑎᖦᖢᒋᑦ 4,503-

ᖑᖕᒪᑕᒎᖅ ᐃᖅᑲᓇᐃᔮᒃᓴᐃᑦ ᐃᓂᒋᔭᖏᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᑎᒥᖁᑎᖏᓐᓂᒡᓗ. 3359-ᖑᔪᑦ 

ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᓯᒪᓪᓗᑎᒃ. ᑖᒃᑯᐊ 

1,689 -ᖑᔪᑦ ᓄᓇᑖᖃᑕᐅᓯᒪᔪᓄᑦ 

ᐃᖅᑲᓇᐃᔮᕆᔭᐅᓪᓗᑎᒃ. ᑕᐃᒪᓕ ᒐᕙᒪᒃᑯᑦ 

ᐃᓐᓄᒃᓰᔪᓐᓇᖅᐸᑕ ᐃᖅᑲᓇᐃᔮᓕᒫᓂᒃ 

ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᑦ 2,138-ᓂᒃ 

ᓄᓇᑖᖃᑕᐅᓯᒪᔪᓂᒃ ᑖᒃᑯᐊ 

ᐅᓄᕐᓂᕆᔭᕆᐊᖃᖅᑕᖏᑦ ᐃᓄᐃᑦ ᒪᓕᖕᓂᐊᖅᐸᑕ. 

 

ᑲᑎᒪᔨᕋᓛᑦ ᐅᑦᔨᕈᓱᒃᐳᑦ ᒐᕙᒪᒃᑯᑦ 2015-18-ᒥ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 

ᒐᕙᒪᒃᑯᓐᓄᓕᒫᖅ ᐃᓄᐃᑦ 

ᐃᖅᑲᓇᐃᔭᖅᑕᐅᓂᖏᓐᓄᑦ ᐸᕐᓇᐅᑏᑦ 51-ᐳᓴᐅᓐ-

ᖁᔭᐅᓪᓗᑎᒃ ᐅᓄᕐᓄᓂᖏᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᒫᑦᓯ 31, 2016-ᒥ. 

 

ᐃᒃᓯᕙᐅᑖᖅ, ᑭᐅᑎᓪᓗᒋᑦ ᑲᑎᒪᔨᕋᓛᑦ 

ᐅᓂᒃᑳᓕᐊᖏᓐᓄᑦ 2010-ᒥ, 

ᐅᓂᒃᑳᓕᐊᕆᔭᕕᓂᖓᓐᓄᑦ ᑕᒻᒪᖅᓯᒪᔪᓯᐅᖅᑎᐅᑉ 

ᐃᖅᑲᓇᐃᔭᖅᑎᑖᖅᐸᓪᓕᐊᔭᕆᐊᖃᕐᓂᖏᓐᓄᑦ 

ᓄᓇᕗᑦ ᒐᕙᒪᒃᑯᖏᑦ. ᓄᓇᕘᑦ ᒐᕙᒪᒃᑯᖏᑦ 

ᐅᖃᓚᐅᖅᑐᑦ ᐊᔭᐅᖅᑐᐃᖏᓐᓇᕐᓂᐊᖅᑐᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐱᓇᓱᒡᓗᑎᒃ 

ᐊᑐᖅᑕᐅᔪᓐᓇᕐᓂᐊᕐᒪᑦ ᓄᓇᑖᕈᑎᑎᒍᑦ 

ᓇᐃᓴᐅᑎᖓ 23. ᐱᒻᒪᕆᐅᕗᖅ ᒐᕙᒪᒃᑯᑦ 

ᑕᖅᑲᒃᑯᐊ ᑐᓵᑎᓪᓗᒋᑦ 

ᓇᓗᓇᐃᖅᓯᑦᑎᐊᕆᐊᖃᖅᑐᖅ ᖃᑦᓯᑖᓚᒃᑲᓐᓂᕐᒥᒃ 

ᑮᓇᐅᔭᓂᒃ ᐱᓂᐊᕐᒪᖔᑕ ᒐᕙᒪᑐᖃᒃᑯᓐᓂᑦ 

ᐊᖑᒻᒪᑎᓕᕆᖁᓪᓗᒋᑦ ᐱᓕᕆᐊᒃᓴᖏᓐᓄᑦ ᐊᒻᒪ 

ᑐᕌᒐᒃᓴᖏᓐᓂᒃ.  

 

ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᒫᓐᓇ ᐱᕕᖃᕐᓂᕐᓂᒃ 

ᐅᖃᐅᓯᖃᕈᒪᓪᓗᖓ ᑲᔪᓯᔪᒃᑯᑦ ᐊᕐᓇᐃᓪᓗ 

ᐊᖑᑏᓪᓗ ᐊᑦᔨᒌᖃᑦᑕᖏᓐᓂᖏᓐᓂᒃ 

ᐃᖅᑲᓇᐃᔭᖃᑦᑕᖅᑐᑦ. 2012-13-ᒥ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᓄᑦ ᐅᓂᒃᑳᖓ ᐅᖃᓚᐅᖅᓯᒪᔪᑦ 

ᓄᓇᑖᖃᑕᐅᓯᒪᔪᑦ 37-ᐳᓴᐅᓪᓗᑎᒃ  

ᐊᕐᓇᐃᑦ ᐊᒻᒪᓗ 25-ᐳᓴᓐ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ ᓄᓇᑖᖃᑕᐅᓯᒪᖏᑦᑐᑦ. ᐊᕐᓇᐃᑦ 

ᐊᒻᒪᓕ ᖄᒃᑲᓐᓂᐊᒍᑦ 25-ᐳᓴᓐ 

ᓄᓇᑖᖃᑕᐅᓯᖏᑦᑑᒐᓗᐊᑦ ᐊᖑᑏᑦ 

ᐃᖅᑲᓇᐃᔭᖅᑐᑦ. ᑭᓯᐊᓂ ᓄᓇᑖᖃᑕᐅᓯᒪᔪᑦ 

ᐊᖑᑏᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ 10-

ᐳᓴᓐᐅᓗᑎᒃ.  

 

2012-13-ᒥ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᕐᒧᑦ 

ᐅᓂᒃᑳᖏ ᐅᖃᖅᓯᒪᓚᐅᖅᑐᖅ 756-ᓂᒡᒎᖅ 

ᐃᖅᑲᓇᐃᔭᖅᑎᖃᒻᒪᑕ ᑖᒃᑯᐊᓗ 

ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᖅᖢᑎᒃ ᒪᕐᕉᓐᓂᒃ 

ᐅᖃᐅᓯᖃᓐᓂᖏᓐᓂᒃ ᑎᑭᒃᖣᒍ ᒫᑦᓯ 31, 2013. 

ᑭᓯᐊᓂ ᐊᕐᕌᒎᑕᒫᖅᓯᐅᑎ ᐅᖃᖅᓯᒪᖏᒻᒪᑕ ᓇᓕᐊᒃ 

ᓄᓇᓕᐅᔪᓂᒃ ᐃᖅᑲᓇᐃᔭᕐᒪᖔᑕ ᑕᐃᒃᑯᐊ 

ᖁᔭᓐᓇᒦᕈᓯᐊᖅᑖᕈᓐᓇᖅᑐᑦ ᐅᖃᐅᓰᓐᓂᒃ ᒪᕐᕉᓐᓂᒃ 

ᐅᖃᕈᓐᓇᕐᓂᖏᓐᓂᒃ.  

ᓯᕗᓂᒃᓴᑎᓐᓂ ᐅᓂᒃᑳᓕᐊᕆᔭᐅᔪᒫᖅᑐᑦ 

ᐱᖃᓯᐅᔾᔨᖃᑦᑕᖅᓯᒪᖁᓪᓗᒋᑦ ᑕᐃᒪᐃᑦᑐᓂᒃ 

ᑐᓴᒐᔅᓴᓂᒃ.  

 

ᑲᑎᒪᔨᕋᓛᑦ ᐅᑦᔨᕈᓱᑉᐳᑦ ᑖᓐᓇ ᓇᐃᓴᐅᑎᖓ 17 

ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖓᑕ 

ᐱᖁᔭᕐᔪᐊᖓ ᐅᖃᖅᓯᒪᒻᒪᑦ ᐃᓄᐃᑦ ᐅᖃᐅᓯᓕᕆᔩᑦ 

ᑕᐃᒎᓯᓕᐅᖅᑏᑦ ᑲᑎᒪᔨᖏᑦ ᓴᓇᒍᓐᓇᕐᓗᑎᒃ 

ᕿᒥᕐᕈᓇᕐᓗᑎᒃ ᖃᐅᔨᓴᐃᒍᓐᓇᕐᓗᑎᓪᓗ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕈᓐᓇᑦᑎᐊᕋᓗᐊᕐᒪᖔᑕ. 

ᑕᐃᒪᓕ ᐱᒻᒪᕆᐅᒻᒪᑦ ᐃᓄᐃᑦ ᐅᖃᐅᓯᖏᑦ 

ᓴᐳᒻᒥᔭᐅᓯᒪᓂᖓᑕ ᐱᖁᔭᕐᔪᐊᖏᑦ 

ᒪᓕᒃᑕᐅᖁᓪᓗᒋᑦ. ᑲᑎᒪᔨᕋᓛᑦ ᑎᓕᐅᕆᕗᑦ 

ᐱᓕᕆᕕᖕᒧᑦ ᑎᓕᐅᕆᖁᓪᓗᒋᑦ 

ᖃᐅᔨᓴᐃᔾᔪᑎᑖᖁᓪᓗᒋᑦ 

ᐅᖃᕈᓐᓇᑦᑎᐊᕋᓗᐊᕐᒪᖔᑕ ᐃᓄᒃᑎᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᒐᕙᒪᒃᑯᑦ ᓄᑖᖅ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐅᐸᓗᖓᐃᔭᐅᑎᖓᓐ 

2014-18-ᒧᑦ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᕕᒻᒥ 

ᓄᕕᐱᕆ 4, 2014-ᖑᑎᓪᓗᒍ. ᐅᖃᖅᓯᒪᓚᐅᖅᑐᖅ 

ᐅᖃᐅᓯᓕᕆᓂᕐᒧᑦ ᐱᒋᐊᖅᑎᑎᔾᔪᑎ 

ᓴᖅᑭᑕᐅᓂᐊᖅᑐᖅ 2015-16 ᐱᓕᕆᔾᔪᑕᐅᓗᓂ. 

ᑎᓕᐅᕆᔾᔪᑕᐅᓗᓂ ᐃᖅᑲᓇᐃᔭᖅᑏᑦ 

ᐅᖃᕆᐅᔅᓴᔪᓐᓇᖁᓪᓗᒋᑦ 

ᑎᑎᕋᕆᐅᔅᓴᒍᓐᓇᖁᓪᓗᒋᓪᓗ ᐃᓄᒃᑎᑐᑦ. ᑖᓐᓇ 

ᒫᓐᓇ ᓴᓇᔭᐅᕙᓪᓕᐊᓕᖅᑐᖅ 

ᐱᔭᕇᖅᑕᐅᕙᓪᓕᐊᓂᐊᓕᖅᑐᕐᓗ  



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᐃᔾᔪᑎᐅᓂᐊᖅᑐᑦ ᐊᒻᒪ 

ᐊᑭᓕᖅᓱᖅᑕᐅᔾᔪᑎᐅᒐᔭᖅᑐᓄᑦ ᐊᑐᓂᒃ. 

 

ᐃᒃᓯᕙᐅᑖᖅ, ᔫᓐ 5, 2012-ᖑᑎᓪᓗᒍ ᓄᓇᕘᑦ 

ᒐᕙᒪᒃᑯᖏ ᓯᐊᒻᒪᒃᑎᕆᓂᕐᒧᑦ ᐸᕐᓇᐅᑎᖓᑦ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ. 

ᓯᐊᒻᒪᒃᑎᕆᓂᕐᒧᑦ ᐸᕐᓇᐅᑎ ᐅᖃᖅᓯᒪᓚᐅᖅᑐᖅ 

ᒫᓐᓇᐅᔪᖅ ᐋᖅᑭᒃᑕᐅᓯᒪᔪᑦ 

ᓴᓐᖓᒃᑎᑦᑕᐅᒋᐊᕈᓐᓇᖅᑐᖅ ᐃᔨᒋᔭᖓ 

ᓴᖑᔭᐅᒋᐊᕐᓗᒍ ᐃᖅᑲᓇᐃᔭᖅᑏᑦ ᐅᓄᕐᓂᕆᔭᖏᑦ 

ᓄᓇᓕᖕᓄᑦ ᐊᒻᒪᓗᑦᑕᐅᖅ ᐊᖏᖅᓯᒪᑦᑎᐊᕐᓗᑎᒃ 

ᐃᖅᑲᓇᐃᔮᒃᓴᓂᒃ ᑐᓂᓯᖁᔨᓪᓗᑎᒃ 60% ᐅᖓᑖᓂᒃ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐃᖃᓗᐃᑦ 

ᓯᓚᑖᓃᓪᓗᑎᒃ. 

 

ᐱᓕᕆᕕᐅᑉ ᑐᒃᓯᕋᐅᑎᖓ 2015-18-ᒧᑦ 

ᐱᓕᕆᐊᕐᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 

ᓯᕗᓪᓕᐅᑎᓯᔭᖏᑦ 2015-16 ᐊᕐᕌᒍᐊᓄᑦ. 

ᑲᔪᓯᑎᑦᑎᓗᑎᒃ ᐊᑐᓕᖅᑎᑦᑎᕙᓪᓕᐊᓂᕐᒥᒃ 

ᓯᐊᒻᒪᒃᑎᕆᓂᕐᒧᑦ ᐊᐅᓚᔾᔭᐃᓂᕐᒧᑦ 

ᐸᕐᓇᐃᑎᖓᓐᓂᒃ, ᐱᓕᕆᖃᑎᒋᔭᐅᓗᑎᒃ ᐊᓯᖏᑦ 

ᓄᓇᕘᑦ ᒐᕙᒪᒃᑯᖏᑦᑕ ᐱᓕᕆᕕᖓᑦ. 

 

ᐄᐳᕉ 2011-ᖑᑎᓪᓗᒍ ᓄᑖᕐᒥᒃ 

ᐃᑲᔪᖃᑦᑎᒌᖕᓂᕐᒧᑦ ᐊᖏᖃᑎᒌᒍᑎᖃᓚᐅᖅᑐᑦ 

ᓄᓇᕘᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᓄᓇᕗᑦ 

ᑐᓐᖓᕕᒃᑯᑦ ᐊᑎᓕᐅᖅᓯᓪᓗᑎᒡᓗ. ᐃᒃᓯᕙᐅᑖᖅ, 

ᐃᓚᖏᑦ ᓯᕗᓪᓕᐊᔾᔭᐅᓯᒪᔪᑦ 

ᓇᓗᓇᐃᖅᑕᐅᓚᐅᖅᑐᑦ ᐊᖏᖃᑎᒌᒍᒻᒥᒃ 

ᕿᒥᕐᕈᓇᖁᓪᓗᒋᑦ ᓱᕈᓯᕐᓄᑦ ᐃᓚᒌᓄᓪᓗᒍ 

ᐱᔨᔅᓯᕈᑏᑦ ᐱᖁᔭᕐᔪᐊᖏᓐᓂ, ᑐᓴᕋᓱᐊᕐᓗᑎᒡᓗ 

ᓄᓇᕗᒻᒥ ᓇᖕᒥᓂᖃᖅᑐᑦ ᐊᑐᐊᒐᖏᓐᓂᒃ. ᐊᒻᒪᓗ 

ᓴᓇᔭᐅᓗᑎᒃ ᓄᑖᑦ ᒪᓕᒐᕋᓛᑦ ᐅᖃᐅᓯ 

ᐃᓕᓴᔭᐅᓯᒪᔪᑦ ᐱᖁᔭᕐᔪᐊᖏᑦ ᐊᑖᒍᑦ ᐊᒻᒪᓗ 

ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖓᑕ 

ᐱᖁᔭᕐᔪᐊᖓᓂᒃ. 

 

ᐱᓕᕆᕕᐅᑉ 2014-17-ᒥ ᐱᓕᕆᐊᒃᓴᓂᒃ 

ᐸᕐᓇᐅᑎᖓ ᐅᖃᖅᓯᒪᓚᐅᖅᑐᖅ 

ᓯᕗᓪᓕᐅᔾᔭᐅᓯᒪᔪᖅ 2014-15-ᒥ ᓄᑖᕈᐊᖅᑕᐅᓗᓂ 

ᐊᖏᕋᒌᒍᑎ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗᑦᑕᐅᖅ 

ᐱᓕᕆᖃᑎᒋᔭᐅᖏᓐᓇᕐᓗᑎᒃ ᑕᒪᒃᑯᓄᖓ 

ᐊᒃᑐᐊᓂᖃᖅᑐᓄᑦ ᓄᓇᕗᒻᒥᐅᓄᑦ. ᐱᓕᕆᕕᐅᑉ 

2015-18-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᓚᐅᖅᑐᑦ ᐊᖏᖃᑎᒌᒍᑎᓄᑦ ᐊᒻᒪ 

ᐸᕐᓇᐅᑏᑦ ᑎᑎᕋᖅᑕᐅᓯᒪᓕᖅᑐᑦ 

ᕿᒥᕐᕈᓇᒃᑕᐅᓂᐊᕐᒪᑕ ᑕᒪᒃᑮᓄᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᐃᕗᑦ 

ᓇᓛᒎᖅᑐᒃᑯᑦ ᐃᖅᑲᓇᐃᔭᖃᑎᒌᑦᑎᐊᖁᓪᓗᒋᑦ 

ᓄᓇᕘᑦ ᒐᕙᒪᒃᑯᖏᑦ ᑐᓐᖓᕕᒃᑯᓪᓗ 

ᑎᒥᖁᑎᒋᔭᖓ. ᐊᒻᒪᓗᑦᑕᐅ ᐱᒻᒪᕆᐅᕗᑦ ᓄᓇᕘᑦ 

ᒐᕙᒪᒃᑯᖏᑦ ᓇᓗᓇᐃᖅᓯᑦᑎᐊᖁᓪᓗᒋᑦ 

ᒪᓕᒐᓕᐅᖅᑎᓄᑦ ᑕᖅᑲᒃᑯᓄᖓᓗ ᐱᔾᔪᑎᒋᓪᓗᒋᑦ 

ᐱᔾᔪᑎᒋᔭᖓᓐᓂᒃ ᖃᓄᖅ ᐃᓱᒪᖕᒪᖔᑕ ᑖᒃᑯᐊ 

ᐊᖏᖃᑎᒌᒍᓐᓇᐃᓕᔾᔪᑎᒋᖃᑦᑕᖅᑕᖏᑦ ᒐᕙᒪᒃᑯᑦ 

ᑐᓐᖓᕕᒃᑯᓪᓗ. 

 

ᐱᓕᕆᕕᐅᑉ ᐆᒃᑐᕋᐅᑎᓕᐊᖓ 2015-18-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔪᖅ 2015-16 ᑮᓇᐅᔭᓕᕆᓐᓇᐅᑉ 

ᐊᕐᕌᒍᖓᓄᒃ ᓴᓇᓗᑎᒃ ᐱᔭᕇᖅᑕᐅᓇᓱᒡᓗᓂ 

ᑎᒍᓯᕙᓪᓕᐊᓂᕐᒥᑦ ᐱᓕᕆᐊᒃᓴᓂᒃ 

ᐊᖏᖃᑎᒌᒍᑎᐅᔪᖅ ᐊᒻᒪ ᓄᒃᑎᖅᑕᐅᓗᑎᒃ 

ᐊᐅᓚᑦᑎᔾᔪᑎᐅᔪᑦ ᒐᕙᒃᑯᑦ ᓄᓇᖁᑎᐊᓄᑦ 

ᐃᒪᖁᑎᐊᓄᓪᓗ, ᑲᓇᑕᐅᑉ ᒐᕙᒪᒃᑯᖏᓐᓂᑦ, 

ᓄᓇᕘᑦ ᒐᕙᒪᒃᑯᖏᓐᓄᑦ ᓄᒃᑎᖅᑕᐅᓗᑎ. 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᕿᒥᕐᕈᓇᓛᓂᕐᒥᓂᒃ 

ᐱᕙᓪᓕᐊᓂᕆᔭᐅᔪᒥᒃ ᑕᒪᑐᒪ ᒥᒃᓵᓄᑦ.  

 

ᓰᑏᐱᕆ 5, 2009-ᖑᑎᓪᓗᒍ ᓄᓇᕘᑦ ᒐᕙᒪᒃᑯᖏᑦ 

ᓄᓇᑦᑎᐊᕐᒥᐅᓪᓗ ᔫᑳᓐᒥᐅᓪᓗ ᒐᕙᒪᒃᑯᖏᑦ 

ᑲᑐᔾᔨᓪᓗᑎᒃ ᑐᓴᕈᑎᓂᒃ ᓴᖅᑭᑦᑎᓚᐅᕐᒪᑕ 

ᑐᓴᖅᑎᑦᑎᓪᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ 

ᐊᖏᖃᑎᒌᒍᑎᖃᕐᓂᖏᓐᓂᒃ. ᐋᑦᑐᕝᕙ 31, 2014-

ᖑᑎᓪᓗᒍ ᓯᕗᓕᖅᑎ ᓴᖅᑭᑦᑎᓚᐅᖅᑐᖅ 

ᐅᑭᐅᖅᑕᖅᑐᒥᒃ ᑕᐅᑐᓐᖑᐊᖅᑕᐅᔪᖅ ᐱᐅᓂᖅᓴᒥᒃ 

ᓴᓇᓂᖅ ᐅᑭᐅᖅᑕᖅᑐᒥᒃ ᑕᐃᔭᐅᓪᓗᓂ 

ᒪᓕᒐᓕᐅᕐᕕᖕᒥ. ᑖᒃᑯᐊ ᑲᑎᒪᔨᕋᓛᑦ ᓄᓇᕗᒻᒥ 

ᐃᑲᔪᖅᑐᐃᕗᑦ ᓴᓐᖏᔪᒥᒃ ᓂᐱᖃᕈᓪᓗᒋᑦ 

ᑕᐃᒪᐃᑦᑐᓂᒃ ᓂᓪᓕᐊᖃᑦᑕᖁᓪᓗᒋᑦ 

ᒐᕙᒪᑐᖃᒃᑯᓐᓄᑦ ᐃᖅᑯᓪᓕᐅᑕᐅᖃᑦᑕᖁᓪᓗᒋᑦ 

ᐸᖅᓴᐃᓂᒃ ᐅᑭᐅᖅᑕᖅᑐᒥ 

ᐊᔪᓐᓇᖏᓐᓂᖅᓴᐅᖁᓪᓗᒋᑦ ᐊᒻᒪᓗ ᓄᓇᕗᒻᒥ 

ᓇᐅᑦᑎᖅᓯᐅᖅᑎᐅᖃᑦᑕᖅᑐᑦ.  

 

ᑕᕝᕙ ᐃᒃᓯᕙᐅᑖᖅ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐱᔾᔪᑎᖃᖅᑐᑦ 2015-16 ᐊᐅᓚᔾᔪᑎᓄᑦ 

ᐊᑐᕈᒫᖅᑐᓂᒃ ᐊᒻᒪᓗᑦᑕᐅᖅ 2015-18 

ᐸᕐᓇᐅᑎᖏᓐᓂᒃ ᐱᓕᕆᐊᒃᓴᖏᓐᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐊᒻᒪ ᐊᐅᓚᑦᑎᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐃᖅᑲᐃᑎᑦᑎᕗᖓ ᖃᕋᓴᐅᔭᓯ ᐅᕝᕙᓘᓐᓃᑦ 

ᑕᓚᐴᕋᓛᓯ ᖃᒥᑕᐅᖃᑦᑕᕐᓗᓯᐅᒃ 

ᑕᕝᕙᓃᓐᓂᑦᑎᓐᓂ. ᖁᔭᓐᓇᒦᒃ.  

 

ᐅᖃᐅᓯᒃᓴᐃᑦ. ᐃᖅᑲᐃᑎᑦᑎᔪᒪᓪᓗᖓ ᑖᒃᑯᐊ 

ᐃᓗᓕᕆᔭᖏᑦ ᒪᑐᐃᕆᐊᕈᑏᑦ ᐃᓗᐊᓃᒃᑐᑦ 

ᐊᔾᔨᒌᓐᖏᑦᑐᓂᒃ ᒪᒃᐱᒐᓂᒃ ᑕᕝᕙᓃᖕᒪᑦ.  

ᐃᓗᓕᑯᓘᔭᖏᓐᓃᑦᑐᓂᒃ ᐊᐱᖅᓲᑎᒃᓴᖃᕈᔅᓯ 

ᒪᒃᐱᒐᖅ ᒪᒃᐱᕌᖓᑦ ᐊᐱᕆᖃᑦᑕᓐᓂᐊᖅᐳᓯ.  

 

ᐊᑎᖁᑎᖃᓐᖏᓐᓇᒪ ᐅᖃᐅᓯᒃᓴᑐᐃᓐᓇᕐᓄᑦ, 

ᓅᓐᓂᐊᖅᐳᒍᑦ ᒪᒃᐱᒐᖏᑎᒍᑦ ᕿᒥᕐᕈᓇᒡᓗᑎᒍᑦ 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ. ᐱᒋᐊᕐᕕᒋᓗᒍ 

ᒪᒃᐱᒐᖅ B-4-ᒥ, ᐃᓄᒃᑎᑐᑦ ᐱ-4. ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓈᐃᓈᖅᓯᒪᔪᖅ 

ᐊᖓᔪᖅᑳᖃᕐᕕᖓ. ᑲᑎᒃᓗᒋᑦ ᐊᐅᓚᔾᔪᑎᒃᓴᖏᑦ 

ᐋᖅᑭᐅᒪᔾᔪᑎᒃᓴᖏᓪᓗ ᓂᕈᐊᕈᑕᐅᔭᕆᐊᓖᑦ 

$3,531,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓂ. 

ᓇᐃᓈᖅᓯᒪᔪᖅ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᓪᓗ ᐅᐸᓗᖓᐃᔭᐅᑎᓄᑦ 

ᐸᕐᓇᐅᑎᓕᐅᕐᓂᖅ. ᒥᔅᑕ ᐋᑯᐊᒃ.  

 

ᐋᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᐅᒐᓗᐊᖅ B-5-ᒦᒃᑲᒪ. ᖁᔭᓐᓇᒦᒃ. ᑖᒃᑯᐊ 

2015-ᒥ ᑎᑎᕋᖅᓯᒪᔭᖏᑦ ᐸᕐᓇᐅᑏᑦ 

ᐅᖃᖅᓯᒪᖕᒪᑕ ᑖᒃᑯᐊ ᓯᕗᓪᓕᐅᑎᓯᒪᔭᖓ 2015-

16-ᒧᑦ ᑖᒃᑯᐊ 2015-ᒥ ᓂᖀᑦ ᐊᑭᖏᓐᓂ 

ᖃᐅᔨᓴᕈᑎᖃᕈᒪᓪᓗᑎᑦ. ᑕᒪᒃᑯᐊ ᓂᖀᑦ ᐊᒻᒪᓗ 

ᓂᕿᐅᓐᖏᑦᑐᑦ ᓄᓇᕗᑦ ᓂᐅᕕᕐᕕᖏᓐᓂ.  

 

ᑕᐃᓐᓇ ᐃᓱᒪᒋᓪᓗᒍ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓ ᖃᐅᔨᓴᓚᐅᕐᓂᖓ  

ᓂᕿᑦᑎᐊᕙᓕᕆᓂᕐᒧᑦ. ᖃᓄᖅ ᐱᓕᕆᕕᓯ 

ᐱᓕᕆᖃᑎᖃᖃᑦᑕᖅᑲᑦ ᑖᒃᑯᓂᖓ 

ᐃᓄᓕᕆᔨᑐᖃᒃᑯᓐᓂ ᑕᒪᓐᓇ ᓂᖀᑦ ᐊᑭᖏᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. 

ᓯᕗᓕᐅᖅᑎ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᐊᐱᕆᔪᖅ. ᐱᓕᕆᕕᓕᒫᑦ ᑖᒃᑯᓇᓂ ᒐᕙᒪᒃᑯᓐᓂ 

ᐱᓕᕆᖃᑎᒋᖃᑦᑕᖅᑕᕗᑦ ᐊᒻᒪᓗ ᑕᐃᓐᓇ 

ᐱᓕᕆᖃᑎᒋᑦᑎᐊᖅᖢᑎᒍᑦ ᒪᓕᒐᓕᐅᖅᑎᕐᔪᐊᕗᑦ, 

ᓕᐅᓇ ᐊᒡᓘᒃᑲᖅ. ᑖᓐᓇ 

ᖃᐅᔨᒪᒋᐊᖏᓐᓇᖃᑦᑕᖅᑕᕗᑦ ᓲᖃᐃᒻᒪ. 

ᐃᒃᓯᕙᐅᑖᖅ, ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓ 

ᓴᖅᑭᒻᒪᑦ ᑖᒃᑯᐊᓗ ᐅᔾᔨᖅᑐᑦᑎᐊᕐᓂᐊᖅᑕᕗᑦ 

ᖃᓄᐃᓕᐅᕆᐊᖃᕐᒪᖔᑦᑕ ᐊᒻᒪᓗ ᑖᒃᑯᐊ 

ᑳᓐᑐᕌᒍᑎᒃᓴᐃᑦ ᖃᓄᖅ ᐱᐅᓯᕚᓪᓕᕈᑎᒃᓴᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᑯᐊᒃ.  

 

ᐋᑯᐊᒃ (ᑐᓵᔨᑎᒍᑦ): ᓱᓕ ᐊᑕᐅᓯᒃᑲᓐᓂᕐᒥᒃ 

ᐊᐱᖅᑯᑎᒃᓴᖃᕋᒪ. ᑕᒪᓐᓇ ᖃᐅᔨᓴᕐᓂᖅ 

ᓴᖅᑭᑦᑕᕇᖅᓯᒪᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᑕᐅᓯᖅ ᒫᓐᓇ 

ᖃᐅᔨᓴᕈᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᑯᐊᒃ.  

 

ᐋᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᖃᐅᔨᓴᕐᓂᖅ ᐱᐊᓂᒃᐸᑦ ᖃᓄᖅ 

ᐊᑐᕐᓂᐊᕋᔅᓯᐅᒃ ᐃᑲᔪᕋᓱᐊᕐᓗᒋᑦ  

ᓄᓇᕗᒻᒥᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᑎᖅᓱᓕᕐᓗᒋᑦ 

ᑐᑭᓯᒋᐊᕈᑎᒃᓴᑦ ᐃᒪᓐᓇ ᐃᓱᒪᒃᓴᖅᓯᐅᕈᑎᒋᐊᖅᑕᕗᑦ 

ᖃᓄᖅ ᒐᕙᒪᑐᖃᒃᑯᑦ 

ᐃᑲᔪᖅᑎᒐᓱᐊᕐᓂᐊᕐᒪᖔᑦᑎᒍᑦ. ᑖᒃᑯᐊ 

ᑕᑯᓚᐅᖅᑐᒋᑦ ᐅᓂᒃᑳᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑐᑭᓯᐅᒪᑦᑎᐊᓕᕈᑦᑕ ᑭᓱᓂᒃ ᑲᒪᒋᐊᖃᕐᒪᖔᑦᑕ 

ᐊᑐᓕᖁᔭᓂᒃ ᓴᖅᑭᑎᑦᑎᒐᔭᖅᑐᓄᑦ 

ᐃᓄᓕᕆᔨᑐᖃᒃᑯᓪᓗ ᑕᒪᒃᑯᓂᖓ 

ᐅᔾᔨᖅᓱᐃᓇᕐᓂᐊᖅᓱᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᑯᐊᒃ.  

 

ᐋᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᖃᐅᔨᒍᑎᒃᓴᐅᓂᐊᖅᑳ ᓲᕐᓗ ᐃᑲᔪᕋᓱᐊᖅᑐᓯ 

ᓄᓇᕗᒥᐅᓂᒃ ᐃᒪᓐᓇ 

ᐊᑭᑭᓐᓂᖅᓴᐅᓕᕈᑕᐅᒍᓐᓇᖅᑲ. ᖃᓄᖅ 

ᐃᓱᒪᔅᓴᖅᓯᐅᕈᑎᒋᓂᐊᖅᑕᓯ ᖃᓄᖅ ᓂᖀᑦ 

ᐊᑭᑭᓪᓕᒋᐊᕈᓐᓇᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᖃᐅᔨᒪᓐᖏᓇᑦᑕ ᑖᒃᑯᐊ ᒐᕙᒪᑐᖃᒃᑯᑦ 

ᐱᓕᕆᐊᕆᒻᒪᒋᑦ ᐃᓄᓕᕆᔨᑐᖃᒃᑯᑦ ᑕᒪᓐᓇ 

ᐱᐅᓯᒋᐊᒃᑲᓐᓂᕈᔅᓴᖓᓂᒃ ᕿᓂᕋᓱᐊᕋᑦᑕ 

ᖃᓄᐃᓕᐅᕐᓂᖏᓐᓄᑦ ᐃᓚᓕᐅᑎᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᒃᑲᑦᑕ ᓇᐃᓪᓕᑎᖅᓯᒪᔪᓂᒃ ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᔩᓪᓗ ᐸᕐᓇᐃᓂᖅ. B-5. ᐱ-5. 

ᐃᓄᒃᑎᑐᑦ. ᑲᑎᓪᓗᒋᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ ᓂᕈᐊᕈᑕᐅᒋᐊᓖᑦ, $2,632,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᒃᓴᖃᖅᐸᓪᓕᐊᔪᖓ. 

ᑖᓐᓇ ᐱᔾᔪᑎᖃᖅᑐᖅ ᑖᒃᑯᐊ ᕿᒥᕐᕈᔾᔪᑕᐅᔪᑦ 

ᐊᒻᒪᓗ ᕿᒥᕐᕈᔾᔪᑕᐅᓂᐊᖅᑐᑦ ᐊᑑᑎᖃᕋᓗᐊᕐᒪᖔᑕ 

ᑕᒪᒃᑯᐊ ᐱᓕᕆᐊᑦ ᐃᑲᔫᑕᐅᔪᓪᓗ.  

 

ᒪᑉᐱᒐᕐᒥ ᐸᕐᓇᐅᑎᑦᓯᓐᓂ ᐅᖃᖅᓯᒪᖕᒪᑦ ᑕᒪᒃᑯᐊ 

ᐱᓕᕆᔾᔪᑎᖏᑦ ᒐᕙᒪᒃᑯᓐᓄᑦ 

ᐋᖅᑭᒃᑕᐅᓯᒪᓕᕐᓂᕋᖅᖢᓂᒋᑦ. ᑕᒪᓐᓇᓗ 

ᐋᖅᑭᒋᐊᖅᑕᐅᒃᑲᓐᓂᖅᓱᓂ, ᖃᓄᖅ 

ᐅᖃᕆᐊᕈᓐᓇᖅᑮᑦ ᑭᓱ ᐋᖅᑭᒋᐊᖅᑕᐅᒻᒪᖔᑦ 

ᐊᒻᒪᓗ ᑭᓱᑦ ᐃᑲᔫᑕᐅᔪᑦ ᐱᓕᕆᐊᑦ 

ᕿᒥᕐᕈᔭᐅᒻᒪᖔᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᓕᖅᑐᖅ) ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᓐᓇ ᕿᒥᕐᕈᓂᖅ 

ᐊᑑᑎᖃᑦᓯᐊᕋᓗᐊᒻᒪᖔᑦ, ᑖᓐᓇ 

ᐅᖃᐅᓯᕆᓂᐊᖅᑕᕗᑦ. ᑖᒃᑯᐊ ᒐᕙᒪᒃᑯᑦ 

ᐱᐅᓯᕚᓪᓕᕈᒪᒻᒪᒋᑦ ᓲᓪᓗ ᑎᑎᕋᕆᐊᓐᖓᖅᓯᒪᔪᖅ 

ᓴᓇᔭᐅᕙᓪᓕᐊᔪᖅ. ᑎᑎᕋᖅᑕᐅᕙᓪᓕᐊᓗᓂ 

ᐊᓯᖏᑦᑕᐅᖅ ᑕᒪᒃᑯᐊ 

ᐱᐅᓯᕚᓪᓕᑐᐃᓐᓇᕆᐊᖃᕋᑦᑎᒍᑦ. ᑕᒪᒃᑯᐊᓕᒫᖅ 

ᕿᒥᕐᕈᓪᓗᒋᑦ ᐅᓂᒃᑳᓕᐊᖑᖃᑦᑕᖅᓯᒪᔪᑦ, ᐊᒻᒪᓗ 

ᖃᓄᐃᓕᐅᕈᑕᐅᖃᑦᑕᖅᓯᒪᔪᑦ. ᑕᒪᓐᓇ 

ᐱᓕᕆᔾᔪᑕᐅᔪᖅ ᐱᐅᓯᕚᓪᓕᕋᓱᐊᓐᓂᐊᕋᑦᑎᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓴᕋᑖᓐᖏᓐᓇᒪ ᑭᓱ ᐋᖅᑭᒋᐊᖅᑕᐅᕙᑦ? ᐊᒻᒪᓗ 

ᓇᓪᓕᐊᒃ  



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2455 

ᐱᓕᕆᐊᑦ ᕿᒥᕐᕈᕕᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ. ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒃᑯᐊ ᐃᓚᖏᓐᓄᑦ ᐱᓕᕆᐊᓄᑦ 

ᑕᒪᑐᒥᖓ ᕿᒥᕐᕈᔪᒍᑦ. ᑕᐃᒪ ᑎᓕᐅᖅᑕᐅᓂᐊᕋᑦᑕ 

ᕿᒥᕐᕈᖁᔭᐅᓪᓗᑕ ᐃᓚᖏᓐᓂᒃ. 

ᖃᐅᔨᒪᑦᓯᐊᕐᓂᐊᕋᑦᑕ ᑭᓲᓂᐊᒻᒪᖔᑕ ᓯᕗᓂᒃᓴᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᖅᓯᒪᖕᒪᑦ ᑖᓐᓇ ᑎᑎᕋᕆᐊᓐᖓᖅᓯᒪᔪᖅ 

ᐊᖅᑭᒃᓯᓯᒪᓂᕋᓕᕐᒪᑕ ᐱᓕᕆᔾᔪᑎᒋᓂᐊᖅᑕᒥᓂᒃ 

ᐊᖏᓪᓕᒋᐊᖅᑕᐅᓪᓗᓂᓗ. ᓯᕗᓕᖅᑏ ᐅᖃᐅᔾᔪᐃᕚ 

ᑕᒪᓐᓇ ᓱᓕ ᓴᖅᑭᓚᐅᓐᖏᑦᑐᖅ? ᖃᐅᔨᒪᓐᖏᓚᓰ 

ᓇᓪᓕᐊᒃ ᐱᓕᕆᐊᖑᔪᖅ ᕿᒥᕐᕈᔭᐅᓂᐊᕐᒪᖔᑦ 

ᐊᒻᒪᓗ ᓇᓪᓕᐊᒡᓗ ᐋᖅᑭᒋᐊᖅᑕᐅᓂᐊᕐᒪᖔᑦ? 

ᑕᐃᒪᓐᓇᐃᓕᕖᑦ? ᓇᓗᓇᐃᖅᓯᒪᑦᓯᐊᕐᓂᐊᕐᒪᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ. ᓯᕗᓕᖅᑎ 

ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐋᒃᑲᑦᑎᐊᒻᒪᕆᒃ. ᑖᒃᑯᐊ 

ᐊᑐᕈᒪᓂᐊᕋᑦᑎᒍᑦ ᐊᖅᑭᒃᓱᐃᓗᑕ, ᐊᖅᑭᒃᓲᑎᒋᓗᒋᑦ 

ᐃᒪᐃᓕᒐᓱᒃᑐᖓ, ᐃᒃᓯᕙᐅᑖᖅ, ᐊᓯᔾᔨᖅᓯᒪᓕᕐᒪᑦ 

ᐅᓪᓗᒥ ᐅᓪᓗᒥᒧᑦ ᐊᓐᖑᑎᒋᐊᕈᒪᒐᑦᑎᒍᑦ ᑖᓐᓇ 

ᐱᓕᕆᔾᔪᑎᒋᖃᑦᑕᖅᑕᕗᑦ ᐊᖅᑭᒃᓯᒪᔪᖅ. ᑕᒪᒃᑯᐊ 

ᒪᓕᒡᓗᒋ ᑭᒡᓕᓯᓂᐊᕈᑕᐅᓯᒪᔪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ. ᒥᔅ ᐊᓐᓇᒃᑲ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓴᕋᑖᖏᓐᓇᒪ ᓇᓪᓕᐊᒃ ᐱᓕᕆᐊᖅ 

ᕿᒥᕐᕈᔭᐅᓂᐊᒻᒪᖔᑕ? ᖁᔭᓐᓇᒦᒃ ᐃᒃᓯᕙᐅᑖᖅ.. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑯᑦ) ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ 

ᓇᓗᓇᐃᕆᐊᒃᑲᓐᓂᕈᓐᓇᖅᑲᑦ ᑲᑎᒪᔨᐅᖃᑕᐅᔪᖅ 

ᑖᑦᓱᒥᖓ ᐊᐱᖅᑯᑎᖏᓐᓂᒃ. ᐊᐱᖅᓲᑎᖃᖅᑮᑦ 

ᒐᕙᒪᒃᑯᑦ ᐱᓕᕆᐊᓕᒫᖏᓐᓂᒃ ᐃᑲᔫᑎᓂᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑐᑭᓯᓐᓇᖅᓯᑦᓯᐊᓚᐅᕈᒃ, ᒥᔅ 

ᐊᓐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᓇᓐᖓᑦ ᒪᓕᑐᐃᓐᓇᖅᑐᖅ ᐱᓕᕆᐊᒃᓴᐃᑦ 

ᐸᕐᓇᐅᑎᖏᓐᓂᒃ ᒪᒃᐱᒐᓂ ᐊᖅᑭᒃᓱᕐᓗᒋᑦ, 

ᕿᒥᕐᕈᓗᒋᓪᓗ, ᖃᐅᔨᓴᓪᓗᒋᓪᓗ ᖃᓄᖅ 

ᐊᑑᑎᖃᖅᑎᒋᖕᒪᖔᑕ ᐊᒻᒪᓗ ᖃᓄᖅ 

ᐊᒃᑐᐃᓂᖃᖅᑎᒋᖕᒪᖔᑕ ᑕᒪᒃᑯᓂᖓ ᐱᓕᕆᐊᓂᒃ.  

 

ᑖᒃᑯᐊᓗ ᑎᑎᕋᕆᐊᓐᖓᖅᓯᒪᔪᑦ ᓴᓇᔭᐅᓯᒪᓕᕐᒪᑕ 

ᐊᖅᑭᒃᓱᖅᑕᐅᓯᒪᓕᕐᖓᑕ, 

ᐊᖏᒡᓕᒋᐊᖅᑕᐅᓪᓗᑎᒡᓗ. ᐃᓚᖏᖅᑲᐃ 

ᐊᑐᖅᓯᒪᓕᕇᖅᑕᓯ ᐊᐱᖅᑯᑎᒐᓕ, ᓇᓕᐊᒃ ᒫᓐᓇᒧᒃ 

ᐱᓕᕆᐊᑦ ᕿᒥᕐᕈᔭᐅᓯᒪᓕᖅᐸᑦ, ᐃᒻᒪᖄ 

ᐱᑕᖃᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᓇᓗᓇᐃᕆᐊᕋᕕᑦ.  

ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᖃᑕᐅᔪᖅ. ᑖᒃᑯᐊ 

ᑐᑭᓯᒋᐊᕈᑎᒃᓴ ᑲᑎᖅᓱᖅᑕᐅᔪᑦ ᑐᑭᓯᒋᐊᕈᑎᒃᓴᑦ 

ᐊᑐᕋᔭᖅᑕᕗᑦ. ᑕᐃᒪᓐᓇ ᐊᑐᕆᐊᖃᖅᑕᑦᑎᓐᓂ 

ᐊᑐᑦᓯᐊᕈᒪᓪᓗᑕ ᑕᒪᒃᑯᓄᖓ ᑐᕌᖓᒐᔭᖅᑐᓂᒃ 

ᐱᓕᕆᐊᓄᑦ ᐃᑲᔫᑎᓄᑦ. ᑐᑭᓯᒋᐊᕈᑎᒃᓴᐃᑦ 

ᑲᑎᑦᑐᖅᑕᐅᓯᒪᔪᑦ ᐊᑐᕐᓗᒋᑦ 

ᑕᒻᒪᖅᓯᒪᓐᖏᒃᑲᓗᐊᕐᒪᖔᑕ ᑕᒪᒃᑯᐊ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ B-

5-ᒦᒃᑲᑦᑕ ᓇᐃᓪᓕᑎᖅᓯᒪᔪᑦ. ᒥᔅᑕ ᓲᔪᖅ. 

 

ᓲᔪᖅ: ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᖅᑲᐅᔭᕋᓗᐊᖓ ᓂᕿᐅᑉ ᒥᒃᓵᓄᑦ.  

 

ᑐᓐᖓᓱᒋᑦᑎ ᓯᕗᓪᓕᕐᒥᖃᐃ ᑐᓐᖓᓵᐸᔅᓯ ᑖᒃᑯᐊ 

ᐱᓕᕆᔨᐅᔪᑦ.  

 

ᐃᓛᒃ ᒪᓕᒐᓕᐅᖅᑎᐅᖃᑎᒪᐃᓛᒃ 

ᐅᖃᐅᓯᕆᖅᑲᐅᔭᖓ ᓂᖀᑦ ᑖᒃᑯᐊ ᐱᔾᔪᑎᒋᓪᓗᒋᑦ 

ᐊᑭᑐᓗᐊᖅᑐᑦ. ᐊᐱᖅᓱᕋᓱᖃᑦᑕᖅᓯᒪᒐᓗᐊᕋᑦᑕ 

ᑕᒪᒃᑯᓂᖓ ᑭᓇᒃᑯᓂᒃᑯᐊ ᖃᐅᔨᓴᕐᓂᐊᖅᐸᑦ 

ᑕᒪᒃᑯᓂᖓ ᓂᕿᒥᒃ. ᐃᒻᒥᓂᒎᖅ 

ᖃᐅᔨᓴᖅᑎᐅᖏᓐᓇᒥ ᑕᒪᒃᑯᓂᖓ ᐊᑭᑐᓗᐊᖅᑐᓂᒃ.  

 

ᑭᒃᑯᓄᓇ ᐱᓕᕆᐊᕆᓂᐊᕐᒪᔾᔪᒃ ᑕᐃᒪᓐᓇ 

ᐋᖅᑭᒃᓯᒪᕙ ᖃᐅᔨᓴᕐᓂᐊᕐᓂᕋᖅᖢᑎᒡᓗ 

ᐊᐱᖅᓱᕋᓗᐊᖅᖢᑎᒃ ᐃᒻᒥᓂᒎᖅ 

ᖃᐅᔨᓴᖅᑎᐅᖏᓐᓇᒥ. ᑭᒃᑯᓂᒃᑯᐊ 

ᖃᐅᔨᓴᐃᔨᐅᓇᔭᖅᐸᑦ ᑖᒃᑯᓂᖓ ᓂᕿᓂᒃ 

ᐊᑭᑐᓗᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᐅᖅᑎ ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᑎᓐᓂᐊᕋᒃᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ. 

 

ᐊᑭᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑭᒡᓕᓯᓂᐊᖅᑎᒃᑯᑦ ᑖᒃᑯᓂᖓ ᓂᖀᑦ ᖃᓄᖅ 

ᐊᑭᖏᓐᓂᒃ ᐊᕐᕌᒍᑕᒫᑦ ᓄᓇᓕᓐᓂᒃ 

ᖃᐅᔨᓴᖅᐸᓪᓕᐊᓯᒪᓕᕐᒪᑕ ᐊᕐᕌᓂ ᐱᒋᐊᓚᐅᖅᓱᑎᒃ 

ᑕᒫᓂ ᒫᔅᓯᒥ ᐱᒋᐊᖅᓱᑎᒃ. ᑖᓐᓇ 

ᑲᔪᓯᑎᑕᐅᓂᐊᖅᑐᖅ ᑕᕝᕙᓐᖓᑦ 

ᐅᕙᑦᑎᓐᓃᖔᖅᑐᓂᒃ ᓴᖅᑭᔮᖅᑎᑦᑎᔪᓐᓇᕐᓗᑕ 

ᓂᖀᑦ ᖃᓄᖅ ᐊᑭᑦᑐᖅᐸᓪᓕᐊᒻᒪᑕᑭᐊᖅ 

ᐊᑭᑭᒡᓕᕙᓪᓕᐊᒻᒪᑕᑭᐊᖅ.  

 

ᑖᒃᑯᓄᖓ ᐊᑐᖅᑕᐅᔪᓐᓇᖁᓪᓗᒍ ᑕᒪᒃᑯᓂᖓ 

ᓂᕿᓂᒃ ᐱᓕᕆᖃᑦᑕᖅᑐᐃᑦ ᑕᐃᒃᑯᐊ 

ᐊᔾᔨᒌᓐᖏᑦᑑᑎᓄᑦ ᐊᑐᖅᑕᐅᔪᓐᓇᕐᓗᑎᒃ 

ᓴᖅᑭᔮᖅᑎᑕᐅᑦᑎᐊᓕᕐᓗᓂ ᐊᕐᕌᒍᑕᒫᓂ ᖃᓄᖅ 

ᓂᖀᑦ ᓴᖅᑭᔮᓕᕐᒪᑕᑭᐊᖅ ᐅᕝᕙᑦᑎᓐᓃᖔᖅᑐᑦ. 

ᑖᓐᓇ ᖃᐅᔨᓴᕐᓂᕋᖃᑦᑕᖅᑕᕗᑦ ᑕᐃᒪᓐᓇ 

ᐋᖅᑭᔅᓱᖅᑐᑦ ᑭᒃᑯᑐᐃᓐᓇᕐᓄᑦᑎᐊᖅ 

ᐊᑐᖅᑕᐅᔪᓐᓇᕐᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᓲᔪᖅ. 

 

ᓲᔪᖅ: ᖁᔭᓐᓇᒦᒡᓗ ᓂᖓᐅᑯᓗᒐ 

ᑭᐅᑦᑎᐊᖦᖤᓐᖑᐊᕐᔪᐊᕐᒪᑦ. ᑖᓐᓇ 

ᓇᓗᓕᖅᑲᔾᔪᑎᒋᖃᑦᑕᕋᒃᑯ ᐊᐱᖅᓱᕋᓗᐊᖅᖢᑕ ᑭᒃᑯᑦ 

ᖃᐅᔨᓴᕐᓂᐊᖅᐸᑦ. ᐃᒻᒥᓂᒎᖅ 

ᖃᐅᔨᓴᖅᑎᐅᖏᓐᓇᒥᒃ.  

 

ᑕᒪᓐᓇ ᖃᐅᔨᒪᔭᐃᓐᓇᕆᓕᕋᑦᑎᒍᑦ ᓄᓇᓖᑦ 

ᖃᖓᑕᓲᒃᑰᖃᑦᑕᖅᑐᑦ ᐅᒥᐊᕐᔪᐊᒃᑰᖃᑦᑕᖅᑐᓪᓗ 

ᑕᐅᕗᖓ  

ᐅᖓᓯᒃᓯᕙᓪᓕᐊᓪᓗᒍ ᑕᒪᒃᑯᐊ ᐅᓯᔭᐅᔾᔪᑏᑦ. ᓂᖀᑦ 

ᐊᑭᑦᑐᖅᑐᒻᒪᕆᐊᓘᖃᑦᑕᕐᒪᑕ ᐃᓚᖏᑦ ᖁᑦᑎᒃᑐᒥ 

ᑕᑉᐹᓂ ᐱᓗᐊᖅᖢᑎᒃ.  

 

ᐊᒻᒪᓗ ᐅᖅᓱᐊᓗᐃᑦ ᐊᑭᑦᑐᕆᐊᑐᐊᕌᖓᑕ ᑖᓐᓇ 

ᓂᕿᑯᓗᒃ ᑕᑯᓕᖅᐸᕗᑦ ᐃᒪᓐᓇ ᐊᑭᖃᓚᐅᖅᑐᖅ 

ᐊᕐᕌᒍᓚᐅᖏᑎᓪᓗᒍ ᐃᒫᓐᓈᓗᖕᓂᒃ ᐊᑭᖃᓕᖅᑐᖅ.  

ᑕᐃᒪᓐᓇ ᑕᒪᔾᔭ ᓄᓇᕘᒥ ᐱᔭᕐᓂᖏᑎᒋᖕᒪᑦ.  

 

ᑕᒪᓐᓇ ᖃᐅᔨᓴᖅᑕᐅᔭᕆᐊᖃᓪᓚᑦᑖᖅᑐᖅ. 

ᐃᓗᐊᖏᓪᓚᑦᑖᕐᒪᑦ ᑮᓇᐅᔭᖃᑦᑎᐊᕋᓂ ᑕᒪᔾᔭ 

ᓂᕿᖃᓐᖏᔾᔪᑕᐅᖃᑦᑕᖅᑐᖅ. 

ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᓗᐊᕐᓂᖏᓐᓄᑦ 

ᑕᒪᒃᑯᐊ ᓂᐅᕕᖅᑎᒃᑯᑦ ᑯᐊᐸᒃᑯᑦ 

ᐊᕐᕌᒍᓚᐅᓐᖏᑎᓪᓗᒍ ᑕᒪᓐᓇ 

ᐃᓱᒪᒋᑦᑎᐊᕆᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᓂᒃ 

ᑐᓴᕋᑖᖏᓐᓇᒪ. ᓇᐃᓪᓕᑎᖅᓯᒪᔪᑦ ᐊᐅᓚᑦᓯᔩᑦ 

ᒐᕙᒪᐅᖃᑎᒌᓕᕆᔩᓪᓗ ᐸᕐᓇᐃᓂᖅ. ᐊᐅᓚᔾᔪᑏᑦ 

ᐋᖅᑭᐅᒪᔾᔪᑎᒃᓴᓪᓗ ᓂᕈᐊᕈᑕᐅᒋᐊᓖᑦ $2,632,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃ6. B6. ᑖᒃᑯᐊ 

ᒐᕙᒪᐅᖃᑎᒌᓕᕆᔩᑦ ᓄᓇᕗᑦᒥ ᒥᓂᔅᑕᐃᑦ 

ᑲᑎᒪᔨᖏᑦ ᐊᐅᓚᑦᔪᑏᑦ ᓂᕈᐊᕈᑕᐅᒋᐊᓖᑦ, $4.645 

ᒥᓕᐊᓐ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B7, 

ᓇᐃᓪᓕᑎᖅᓯᒪᔪᖅ ᐊᐅᓚᑦᑎᓯᔩᑦ 

ᒐᕙᒪᐅᖃᑎᒌᓕᕆᔩᓪᓗ ᑲᒥᓴᓇᖓᑦ ᓄᓇᕗᑦ 

ᐊᐅᓚᑦᔪᑎᖏᑦ ᐋᖅᑭᐅᒪᔾᔪᑎᖏᓪᓗ 

ᓂᕈᐊᕈᑕᐅᒋᐊᓖᑦ, $301,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱ8, 

ᐃᓄᒃᑎᑐᑦ ᒐᕙᒪᐅᖃᑎᒌᓕᕆᔩᑦ ᐊᐅᓚᑦᓯᔩᑦ 

ᒐᕙᒪᐅᖃᑎᒌᓕᕆᔨᓪᓕ ᓇᐃᓪᓕᑎᖅᓯᒪᔪᑦ 

ᒐᕙᒪᐅᖃᑎᓕᕆᔨᓄᑦ ᑲᑎᓪᓗᒋᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐸᕐᓇᐅᑎᓃᓐᖏᑦᑑᒐᓗᐊᖅ ᑭᓯᐊᓂ 

ᑐᑭᓯᒃᑲᓐᓂᕈᒪᔪᖓ ᐃᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᐃᖅᑲᖅᑐᐃᕕᒃᑎᒎᖅᑎᑦᑎᓚᐅᕐᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᒃ 2010-ᒥ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᓴᐳᔾᔨᔨᐅᖃᑕᐅᖁᔭᐅᓚᐅᖅᖢᑎᒃ. ᑖᒃᑯᐊ 

ᐱᕙᓪᓕᐊᔪᓕᕆᔩᑦ ᐅᖃᖅᓯᒪᔪᑦ 

ᐊᖏᖃᑎᒌᒃᓯᒪᓕᖅᑑᒡᒎᖅ ᑖᒃᑯᐊ. ᖃᓄᖅ ᓄᓇᕗᑦ 

ᒐᕙᒪᒃᑯᑦ ᐊᒃᑐᖅᑕᐅᓂᖃᖅᐸᑦ ᑕᐃᓐᓇ 

ᐃᖅᑲᖅᑐᐃᕕᓕᐊᕈᔾᔭᐅᓚᐅᖅᑐᖅ ᐱᑦᔪᑎᒋᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒃᑐᐃᓂᖃᓗᐊᕌᓗᓐᖏᑦᑐᖅ 

ᒐᕙᒪᒃᑯᓐᓂᑦ. ᑖᓐᓇ ᐊᖏᕈᑎᓃᑦᑐᖅ ᓈᓴᐅᑎᓕᒃ 

23 ᐱᑦᔪᑕᐅᓗᐊᓚᐅᖅᑐᖅ ᐊᒻᒪᓗ ᓄᓇᕗᑦ 

ᒐᕙᒪᒃᑯᑦ.  

 

ᐊᒻᒪᓗ ᐅᖃᐅᓯᓐᖓᐅᑎᓐᓂ ᒪᓕᑐᐃᖅᓯᔾᔪᑎᓂᓪᓛᒃ 

ᐅᖃᖅᓯᒪᔪᖅᑕᖃᖅᑲᐅᔪᖅ 85-ᐳᓴᓐᑎᐅᒻᒪᑕ 

ᐃᓄᐃᑦ. $10,000.00-ᑖᖃᑦᑕᓚᐅᖅᑐᒍᑦ 

ᐃᓕᓐᓂᐊᕈᑎᒃᓴᓄᑦ ᑕᒪᓐᓇ  

ᐃᓚᓕᐅᖅᑕᐅᖁᓇᖅ ᑕᐃᒃᑯᐊ 

ᐃᖅᑲᖅᑐᐃᕕᒃᑎᒎᖅᑎᓪᓗᒋᑦ ᓄᓇᕗᑦ ᑐᓐᖓᕕᒃᑯ 

ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᑐᐃᓐᓇᖅ ᐊᖏᖃᑎᒌᒍᑕᐅᔪᖅᑕᖃᕌᖓᑦ 

ᑕᖅᑲᐅᓐᖓᖅᑕᐅᓲᖑᖕᒪᑕ ᑕᐃᒃᑯᐊ ᑐᓴᐅᒪᔾᔪᑏᑦ. 

ᑖᓐᓇ ᓯᕗᓕᖅᑎᖃᐃ ᖃᐅᔨᒪᕙᑦ ᑮᓇᐅᔭᑦ ᐃᓚᖏᑦ 

ᓄᓇᕗᑦ ᒐᕙᒪᒃᑯᓅᕐᓂᐊᕐᒪᖔᖏᑦ ᐅᕝᕙᓘᓐᓃᑦ 

ᓄᓇᕗᑦ ᑐᓐᖓᕕᒃᑯᓐᓄᑦ ᑕᒪᕐᒥᒃ ᑎᒍᔭᐅᓂᐊᖅᐸᑦ 

ᑕᐃᒃᑯᐊ ᐃᖅᑲᖅᑐᐃᕕᒃᑰᖅᑎᑦᑎᓚᐅᕐᒪᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑖᑉᑑᓇ 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᖃᕐᒪᑦ ᑖᔅᓱᒥᖓ 

ᐃᖅᑲᖅᑐᐃᕕᒃᑎᒎᖅᑎᑦᑎᓚᐅᕋᓗᐊᖅᑎᓪᓗᒋᑦ 

ᓄᓇᕗᑦ ᑐᓐᖓᕕᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᓈᓴᐅᑎᓕᒃ 23 ᒪᓕᒃᖢᒍ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔮᖅᑖᖅᑎᑕᐅᓚᐅᖅᓯᒪᔪᑦ. 

ᐱᓕᒻᒪᒃᓴᐃᖃᑦᑕᕐᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᒡᓗ ᐃᓄᖕᓂᒃ. 

ᑕᐃᒪᐃᑦᑑᔭᕆᐊᖃᖅᑐᒍᑦ 85-ᐳᓴᓐᑎᒧᑦ 

ᑎᑭᑦᑐᓇᕐᓂᐊᕐᒪᑕ ᐃᖅᑲᓇᐃᔭᖅᑏᑦ. 

ᐱᔭᕐᓂᔾᔮᖏᑦᑑᒐᓗᐊᖅ ᑭᓯᐊᓂ 

ᐃᑲᔫᑎᓪᓚᕆᐊᓘᓂᐊᖅᑐᖅ ᑕᐃᒃᑯᐊ ᑐᓐᖓᕕᒃᑯᑦ 

ᓵᓚᒃᓴᕐᓂᖅᐸᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᓅᓪᓗᖓ. ᑕᐃᒃᑯᐊ ᐃᖅᑭᓖᑦ Dene-

ᑯᑦ ᓄᓇᑖᕋᓱᐊᕐᓂᖏᑦ ᑭᕙᓪᓕᕐᒥ ᐃᓱᒫᓘᑎᒋᔭᕋ 

ᑕᐃᒪᓐᖓᓂᒃ ᓂᕈᐊᖅᑕᐅᓚᐅᖅᓯᒪᒐᒪ.  

ᓯᕗᓕᖅᑎᖃᐃ ᐅᓪᓗᒥᓯᐅᑎᓂᒃ ᐅᓂᒃᑳᒃᓴᖃᓕᖅᐳᖅ 

ᑕᒪᓐᓇ ᐱᑦᔪᑎᒋᓪᓗᒍ. 

ᓇᓗᓇᐃᖅᓯᕕᐅᔪᓐᓇᕐᓂᐊᖅᑭᑖ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑕᒪᓐᓇ 

ᐊᐱᖅᑯᑎᒋᖕᒪᒍ. ᒫᓐᓇ ᐅᓪᓗᒥ ᑎᑭᖦᖢᒍ 

ᓄᑖᖅᑕᖃᓗᐊᕌᓗᓐᖏᑦᑐᖅ. ᐋᔩᖅᑎᖃᓕᖅᑐᒍᑦ 

ᐊᕐᕕᐊᕐᒥᐅᑕᒥᒃ ᐃᒃᓯᕙᐅᑖᖅ. ᑖᓐᓇᑐᐊᑦᑎᐊᖅ 

ᑕᕝᕙ ᓄᑖᖑᔪᖅ. ᑕᕝᕙᑐᐊᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᐅᑎᒃᓴᑐᐃᓐᓇᕐᖑᓇ ᖁᔭᓐᓇᒦᖅᖢᒍᓗ ᑖᓐᓇ 

ᒥᓂᔅᑕ ᐃᒪᐃᓕᖕᒪᑕ, ᓂᕆᐅᒃᐳᖓ ᖃᓄᑭᐊᖅ 

ᐅᖃᑦᑎᐊᕐᓂᐊᖅᐸᕋ. ᓂᕆᐅᒃᐳᖓ ᑕᐃᓐᓇ 

ᓄᓇᑖᕈᑕᐅᓇᓱᒃᑐᖅ ᐊᒃᓱᕉᑕᐅᓗᐊᕐᓂᐊᓐᖏᓚᖅ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒃᑐᐃᓂᖃᐅᕈᓐᓇᕐᒪᑕ 

ᑮᓇᐅᔭᖅᑎᒍᑐᐃᓐᓇᐅᖏᑐᖅ 

ᐊᒃᑐᐃᓂᖃᓪᓚᕆᒍᓐᓇᖅᑐᖅ ᐅᕙᑦᑎᓐᓂᒃ. ᑕᐃᒪᑐᖅ 

ᐋᔩᕐᓂᖓ ᑲᔪᓯᑦᑎᐊᕐᓂᐊᖅᐳᖅ ᓄᓇᕗᒻᒥᐅᑉ 

ᐃᓱᒪᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᕐᒥᒃ 

ᑐᓴᖅᑲᐅᖏᓐᓇᒪ ᑲᔪᓯᑐᐃᓐᓇᕐᓗᖓ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᔪᒪᔭᕋ ᐃᖅᑲᓇᐃᔮᕆᓯᒪᔭᑎᑦ 

ᐱᔾᔪᑎᒋᓪᓗᒋᑦ ᑳᓇᑕᒥ 2013-15 ᐅᑭᐅᖅᑕᖅᑐᒥ 

ᑲᑎᒪᔩᑦ ᑲᑎᒪᑎᓪᓗᒋᒡᒎᖅ ᑲᑎᒪᖃᑕᐅᓚᐅᕋᕕᑦ 

ᐃᓅᕕᖕᒥ. ᐊᒻᒪ ᑕᐃᑲᓂ ᐱᔭᕆᐊᑭᓪᓕᑎᒃᑎᔩᑦ 

ᐃᖅᑲᓇᐃᔮᖃᐅᓚᕐᒪᑕ ᐊᑲᐅᖏᓕᐅᕈᑎᒋᔭᐅᔪᓂᒃ, 

ᑭᓲᕙᑦ ᑕᐃᒃᑯᐊ ᐊᑲᐅᓐᖏᓕᐅᕈᑏᑦ 

ᐊᒃᑐᐃᓂᕐᓗᖃᖅᑐᑦ ᓄᓇᕗᒻᒥᐅᓂᒃ  



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅᑑᕈᑎᒋᔭᐅᓚᐅᖅᐸᓪᓗ ᑕᐃᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑕᒪᓐᓇ 

ᐊᐱᖅᑯᑎᒋᖕᒪᒍ ᔪᓚᐃᒥ ᑲᑎᒪᔭᖅᑐᖅᓯᒪᓚᐅᕋ 

ᐃᓅᕕᖕᒥ. ICC-ᒃᑯᑦ ᐊᕐᕌᒍᑕᒫᖅᓯᐅᑎᖏᒃᑯᐊ 

ᑲᑎᒪᖃᑦᑕᕐᒪᑕ ᐃᓚᐅᓚᐅᖅᑐᒍᑦ 

ᐅᑭᐅᖅᑕᖅᑐᒥᐅᖃᑕᐅᓂᕗᑦ ᐃᓄᖕᓂᓪᓗ 

ᑭᒡᒐᖅᑐᐃᓪᓗᑕ.  

 

ᐃᒪᐃᓕᐅᕋᓱᖃᑦᑕᖅᑐᒍᑦ ᑕᐃᒃᑯᐊ ᐅᑭᐅᖅᑕᖅᑐᒥᐅᑉ 

ᓯᕗᓕᖅᑎᖏᑦ ᑲᑎᑦᑕᕌᖓᑕ ᐊᒻᒪᓗ 

ᐅᑭᐅᖅᑕᖅᑑᖃᑎ ᑲᑎᒪᔨᖏᑦ, ᐊᒃᓱᕉᑎᖃᕋᓱᒃᑐᒍᑦ 

ᐅᐱᓐᓇᕋᓂ ᐃᓱᒪᓕᕆᓂᕐᒥᒃ ᐊᒻᒪ ᐊᔾᔨᒌᓐᖏᑦᑐᑦ 

ᐅᑯᐊ ᐅᖃᓕᒫᒃᑲ ᑭᓯᐊᓂ ᑕᑯᒋᐊᕐᓗᒋᑦ. 

 

ᐃᖅᑲᓇᐃᔭᖅᑏᑦ ᐱᖁᑎᕐᔪᐊᓪᓗ ᑕᒪᒃᑯᐊ 

ᐅᓄᖅᓱᑎᒃᑲᓐᓂᕋᓱᒡᓗᒋᑦ 

ᒪᑭᒪᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ ᓄᓇᓕᖁᑎᕗᑦ. 

ᑕᒪᒃᑯᐊᓗ ᓴᖅᑭᔮᖅᑎᒃᑎᒃᑲᓐᓂᕋᓱᖃᑦᑕᖅᑐᒍᑦ 

ᓄᓇᕗᒻᒥᐅᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 

ᐃᓚᒌᑦᑎᐊᓂᕐᒥᓪᓗ ᒪᑭᒪᑦᑎᐊᓂᕐᒥᒃ ᓄᓇᕗᒻᒥ.  

 

ᕿᒥᕐᕈᓇᖃᑦᑕᕐᒥᔭᕗᑦ ᑕᒪᒃᑯᐊ ᓄᓇᒥᐅᑕᐃᑦ 

ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᐅᑭᐅᖅᑕᖅᑐᒥᒃ 

ᑲᑎᒪᔩᑦ ᐊᖅᑯᑎᒋᓪᓗᒋᑦ ᐊᒃᓱᕉᑎᖃᖃᑦᑕᕐᒥᔪᒍᑦ 

ᐅᑭᐅᖅᑕᖅᑐᒧᑦ ᑐᕌᖓᔪᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᓯᕗᓕᖅᑎ  

ᑭᐅᖕᒪᑦ. ᐱᔾᔪᐊᕌᓗᖕᓂᒃ 

ᑲᑎᒪᔾᔪᑎᖃᖃᑦᑕᕆᐊᖃᕐᒪᑕ.  

 

ᐃᓚᖓᓄᓇ ᓄᓇᕗᑦ ᒐᕙᒪᒃᑯᖏᑦ ᐅᑭᐅᖅᑕᖅᑐᒥᒃ 

ᑲᑎᒪᔨᓂᒃ ᖃᐃᖁᔨᖃᑦᑕᖅᓯᒪᖕᒪᑕ ᒫᓐᓇᕈᓗᒃ 

ᑲᑎᒪᔾᔪᑎᖃᓂᐊᕐᑐᑦ ᐃᓱᒪᓕᕆᓂᕐᒥᒃ 

ᑲᑎᒪᔾᔪᑎᖃᕐᓗᑎᒃ ᐃᒻᒥᓃᖃᑦᑕᓐᓂᕐᓗ 

ᐅᑭᐅᖅᑕᖅᑑᑉ ᓄᓇᓕᖁᑎᖏᓐᓂᒃ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᐅᓂᑲᐅᓯᖃᕈᓐᓇᖅᐸ ᑖᔅᓱᒥᖓ 

ᑐᑭᓯᒃᑲᓐᓂᕐᓂᐊᕋᑦᑕ ᐊᒻᒪᓗ ᖃᖓ 

ᑲᑎᒪᓂᐅᓛᕐᒪᖔᑦ, ᑭᒃᑯᓪᓗ 

ᖃᐃᖁᔭᐅᓂᐊᕐᒪᖔᖏᑦ. ᓇᓃᓐᓂᐊᕐᒪᖔᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᐅᖅᑏ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑕᒫᓂ ᐃᖃᓗᖕᓃᓛᖅᑐᑦ 

ᓕᐅᓇ ᐊᒡᓘᒃᑲᖅ ᑕᒫᓂᖃᐅᓗᓂ ᒫᔅᓯ 25-27-ᒧᑦ.  

 

ᑕᐃᑲᓂ ᐅᖃᐅᓯᖃᕐᓂᐊᖅᑐᒍᑦ ᐅᑭᐅᖅᑕᖅᑐᒥ 

ᑲᑎᒪᔨᒃᑯᓐᓄ ᓇᓗᓇᐃᖅᑕᐅᓚᐅᖅᓯᒪᔪᖅ 

ᐃᓱᒪᓕᕆᓂᖅ ᐃᒻᒥᓃᖅᑕᐃᓕᒪᑎᑦᑎᓂᖅ. ᑕᒪᒃᑯᐊ 

ᐅᖃᐅᓯᕆᔭᐅᓪᓗᐊᕐᓂᐊᖅᑐᖅ, ᖃᐅᔨᒪᓪᓗᓯᓗ 

ᐅᑭᐅᖅᑕᑐᓕᒫᒥ ᐊᒻᒪᓗ ᐅᑭᐅᖅᑕᖅᑑᑉ ᑲᑎᒪᔨᖏᑦ 

ᑕᒪᓐᓇ ᑕᒪᒃᑯᐊ ᑲᒪᒋᔭᐅᖏᓐᓇᐅᔭᖅᑐᑦ 

ᖃᓄᖅᑑᕈᑎᒋᔭᐅᓇᓱᐃᓐᓇᖅᖢᑎᒡᓗ.  

 

ᑕᐃᒪᓐᖓᓕᒫᖅ ᑲᑐᔾᔭᐅᓪᓗᓂ 

ᐱᓕᕆᐊᕆᓇᓱᖃᑦᑕᖅᑐᕗᑦ ᐊᒻᒪᓗ 

ᓄᓇᖅᑲᑎᒌᓐᖏᑕᕗᑦ 

ᐃᓕᑉᐹᓪᓕᕕᒋᓇᓱᖃᑦᑕᕐᒥᔭᕗᑦ ᓄᓇᖏᓐᓂ 

ᖃᓄᐃᓕᐅᖃᑦᑕᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᑭᒃᑯᑦ 

ᐅᐸᒍᓐᓇᕐᓂᐊᕐᒪᖔᑦ ᑕᐃᔅᓱᒧᖓ ᑲᑎᒪᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓐᖓᓱᑎᑦᑎᔨᐅᖃᑕᐅᓂᐊᕋᒪ ᑭᓯᐊᓂ 

ᑕᐃᒃᑯᐊ ᖃᐃᖁᔭᐅᔪᑦ ᓇᓗᓇᐃᖅᑕᐅᒃᐸᑕ 

ᑐᓂᓂᐊᖅᐸᕗᑦ ᐃᓕᔅᓯᓐᓄᑦ ᐅᑭᐅᖅᑕᖅᑐᒥ 

ᑲᑎᒪᔨᓄᑦ ᐋᖅᑭᒃᓱᖅᑕᐅᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᑐᓐᖓᕕᒃᑯᓐᓂ ᐱᔾᔪᑎᓖᑦ. ᒪᒃᐱᒐᖅ 11-ᒥ 

ᐅᖃᖅᓯᒪᔪᖅᑕᖃᕐᒪᑦ, ᓄᓇᕗᒻᒥᐅᓄᑦ 

ᐊᑐᕈᒥᓇᖅᑐᓂᒃ ᑕᒪᒃᑮᒃ ᓄᓇᕗᑦ ᑐᓐᖓᕕᒃᑯᑦ 

ᒐᕙᒪᒃᑯᓪᓗ ᑲᑎᒪᔾᔪᑎᖃᖃᑦᑕᕐᒪᑕ ᐊᒻᒪᓗ 

ᓯᕗᓪᓕᐅᔾᔭᐅᔪᑦ. ᑭᓱᑦ ᓯᕗᓕᐅᔾᔭᐅᓯᒪᖕᒪᑕ 

ᐃᓕᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖏᕈᑎᓕᐅᖅᓯᒪᔪᒍᑦ 

ᐊᑐᖃᑦᑕᖅᑕᑦᑎᓐᓂᒃ ᐊᒻᒪᓗ 

ᓄᑖᖑᕆᐊᖅᑎᑕᐅᔭᕆᐊᓕᒻᒥᒃ ᐋᔩᖃᑎᒌᓐᓂᕐᒥᒃ 

ᑕᐃᔭᖅ. ᒪᑯᐊ ᐃᓱᒪᖃᑎᒌᕕᒋᔭᕗᑦ 

ᐱᓕᕆᐊᕆᖃᑦᑕᖅᑕᕗᑦ ᐊᒻᒪᓗ ᐅᐱᓐᓇᕋᓂ 

ᐃᒡᓗᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ, 

ᐃᓱᒪᓕᕆᓂᖅ, ᑕᐃᒃᑯᐊ ᐊᖏᕈᑏᑦ  

ᓵᓐᓃᖏᑦᑑᒐᓗᐊᑦ ᑭᓯᐊᓂ ᐅᖃᐅᓯᕆᖃᑦᑕᖅᑕᓄᑦ 

ᑕᒪᒃᑯᐊ ᓄᓇᕗᑦ ᑐᓐᖓᕕᒃᑯᓐᓄᑦ ᑲᑐᔾᔨᓪᓗᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓕᐅᖃᑦᑕᖅᓯᒪᔪᒃᓴᐅᓕᕋᔅᓯ ᐊᑯᓂᕈᓗᒃ 

ᐃᖅᑲᓇᐃᔭᖃᑎᒌᒃᖢᓯ ᑲᑐᔾᔨᓗᓯᓗ ᒐᕙᒪᒃᑯᑦ 

ᐊᒻᒪᓗ ᑐᓐᖓᕕᒃᑯᑦ. ᑖᓐᓇᖃᐃ ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐳᖅ ᑲᑎᒪᖃᑎᒌᓚᐅᖅᖢᓯ 

ᑭᓱᓂᒃ ᑲᑐᔾᔨᓪᓗᓯ ᐱᓕᕆᐊᖃᖃᑦᑕᖅᐱᓯ ᓄᓇᕗᑦ 

ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᕐᔪᐊᑦ ᑲᑐᑎᓪᓗᑎᒃᑯᑦ 

ᐱᓕᕆᐊᕆᖃᑦᑕᖅᑕᕗᑦ ᓲᕐᓗ ᑲᓇᑕᐅᑉ 

ᒐᕙᒪᒃᑯᖏᓐᓂ ᓴᓐᖏᓂᕐᒥᒃ ᑎᒍᓯᓇᓱᖕᓂᖅ ᐊᒻᒪᓗ 

ᑕᐃᖅᑲᐅᔭᐃᑦ ᐅᐊᑦᑎᐊᖅ ᐃᖅᑭᓖᑦ 

ᓄᓇᑖᕋᓱᒍᑎᖏᑦ ᐊᒻᒪ ᐊᓯᖏᓐᓂᒃ 

ᑲᑐᔾᔨᖃᑎᖃᖃᑦᑕᖅᑐᒍᑦ ᑐᓐᖓᕕᒃᑯᓐᓂ 

ᐃᒃᓯᕙᐅᑕᐅᖃᑕᐅᓪᓗᑕᓗ ᑲᑎᒪᕐᔪᐊᖃᑦᑕᖅᖢᑕᓗ. 

ᑕᐃᒪᐃᓕᐅᕈᓘᔭᖃᑦᑕᖅᑐᒍᑦ ᐊᐅᓚᔾᔭᒐᒃᓴᕗᑦ 

ᑕᒪᒃᑯᐊ ᐱᓪᓗᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓕᖅᑎ ᓇᓗᓇᐃᖅᓯᒍᓐᓇᖅᐹ ᓄᓇᕗᑦ 

ᑐᓐᖓᕕᒃᑯᑦ ᖃᔅᓯᓂᒃ ᑮᓇᐅᔭᓂᒃ 

ᓴᕐᕙᐃᖃᑦᑕᕐᒪᖔᑦ ᑖᒃᑯᐊ ᑲᑐᔾᔭᐅᔪᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

ᓯᕗᓕᖅᑎ ᐲᑕ ᑕᑉᑐᓇ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒪᐃ ᑖᓐᓇ ᑭᐅᔪᓐᓇᓐᖏᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐊᐱᖅᑯᑎᒋᖅᑲᐅᔭᕋ ᓇᓗᓇᐃᒃᑲᓂᕐᓗᒍ. 

ᑲᑐᔾᔨᖃᑎᒌᓪᓗᓯ 

ᐱᓕᕆᖃᑎᒌᖕᓂᐊᕐᓂᕋᖅᓯᒪᖅᑲᐅᒐᕕᑦ ᓲᕐᓗ 

ᐊᒃᖢᓗᐊᖅᑕᐃᓕᒪᓂᖅ ᐱᔾᔪᑎᒋᓪᓗᒋᑦ. ᐅᑯᐊ 

ᐱᓕᕆᐊᕆᓂᐊᖅᑕᕘᓚᖃᑦᑕᖅᑐᒃᓴᐅᒐᔅᓯ. ᓄᓇᕗᑦ 

ᑐᓐᖓᕕᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 

ᓴᓂᕐᕙᐃᓯᒪᕚᑦ ᑕᒪᒃᑯᓄᖓ ᐊᑐᖅᑕᐅᓂᐊᖅᑐᓂᒃ 

ᐊᒻᒪ ᖃᔅᓯᑖᓚᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓂᖓ ᓵᑦᑎᓐᓃᑦᑐᖃᓐᖏᒻᒪᑦ 

ᑭᐅᔪᓐᓇᓐᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓕᖅᑎ ᑖᒃᑯᓂᖓ ᑐᓴᐅᒪᔾᔪᑎᓂᒃ 

ᐱᔪᓐᓇᖅᐹ ᑮᓇᐅᔭᖅᑕᖃᖅᑐᒃᓴᐅᖕᒪᑦ 

ᐊᑐᕈᒫᕐᓂᐊᖅᑐᒥᓪᓗ ᓴᓂᕐᕙᐃᓯᒪᔪᒃᓴᐅᖕᒪᑕ 

ᒐᕙᒪᒃᑯᑦ ᑐᓐᖓᕕᒃᑯᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓕᖅᑎ ᑕᐃᒃᑯᓂᖓ ᐊᖏᕈᑎᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᒍᓐᓇᕆᕚ.  

ᑐᓐᖓᕕᒃᑯᓐᓄᑦ ᑕᐃᒃᑯᐊ ᐊᑎᓕᐅᖅᑕᐅᖃᑕᐅᓯᒪᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, 

ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᓗᐊᔮᖅ, ᑕᐃᒃᑯᐊ 

ᑎᑎᕋᖅᑕᐅᕌᓂᒃᐸᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒃᖢᒋᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐊᕐᓇᖓ ᑖᒃᓱᒥᖓᔅᓴᐃᓐᓇᖅ 

ᐊᐱᖅᑯᑎᖃᖃᑦᑕᖅᓯᒪᓕᕋᓗᐊᕐᒥᔪᖓ 

ᐅᖃᐅᓯᑐᐃᓐᓇᒃᑯᑦ ᐊᐱᖅᓱᕐᓇᐅᑎᓪᓗᒍ. 

ᑕᐅᖅᓯᕋᖃᑦᑕᕐᓂᖅ ᐲᕐᓗᒎ ᓄᓇᕗᑦ ᒐᕙᒪᒃᑯᖏᑦ 

ᑕᑯᕋᓐᓈᑐᐃᓐᓇᓲᖑᒻᒪᑕ ᐊᑎᓕᐅᖅᑲᑕᐅᓲᖑᓇᑕᓗ 

ᑲᓇᑕᐅᑉ ᐃᓗᐊᓂ ᑕᐅᖅᓯᕋᐅᑎᐅᔪᓄᑦ. ᒐᕙᒪᒃᑯᓪᓕ 

ᑕᐃᒪ ᖃᖓᒃᑯᑦ ᑖᒃᓱᒥᖓ ᑲᓇᑕᐅᑉ ᐃᓗᐊᓂ 

ᑕᐅᖅᓰᖃᑎᒌᓂᕐᒧᑦ ᐊᖏᖃᑎᒌᒍᒻᒥᒃ 

ᐊᑎᓕᐅᕋᔭᖅᐸᓪᓕᐊᕙ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᕗᓕᖅᑎ, ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 18 ᑕᖅᑮᑦ ᐊᓂᒍᓚᐅᖏᓐᓂᖏᓐᓂᒃ 

ᐊᑎᓕᐅᕈᒫᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᑭᐊᒃᓵᖑᓚᐅᖅᑐᖅ ᓯᕗᓕᖅᑏ ᐅᖃᓚᐅᕐᖓᑦ 

ᒐᕙᒪᒃᑯᑦ ᐋᖅᑭᒃᑎᕆᔪᒪᒻᒪᑕ ᓄᓇᕗᑦᒥ 

ᓇᒻᒥᓂᖃᐅᑎᓄᑦ ᐃᑲᔫᑎᐅᖃᑦᑕᖅᑐᓂᒃ. ᐊᕐᕌᓂᓗ 

ᑐᓐᖓᕕᒃᑯᓐᓂᑦ 

ᐱᓕᕆᖃᑎᖃᓐᓂᐊᕐᓂᕋᓚᐅᖅᓯᒪᒐᑦᓯ ᑖᒃᑯᐊ 

ᓄᑖᕈᕆᐊᖅᑕᐅᓂᐊᕐᓗᑎᒃ ᐅᐱᕐᖔᒥ.  

ᑕᕝᕙᓂ ᖃᓄᖅ ᑖᒃᑯᐊ ᐃᓗᐊᓂ 

ᐊᖏᖃᑎᒌᒍᑕᐅᓯᒪᔪᑦ ᐊᒃᑐᐃᓂᖃᖅᓯᒪᕙᑦ 

ᑖᒃᑯᓂᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᐅᖃᑕᐅᔪᖅ ᖁᔭᓐᓇᒦᒃ, 

ᐊᐱᖅᑯᑎᑦᑎᐊᕚᓗᒻᒥᒃ ᐊᐱᕆᒻᒪᑦ. ᑲᓇᑕᐅᑉ 

ᐊᕕᑦᑐᖅᓯᒪᓂᖏᑦ ᐊᖏᖅᓯᒪᓕᖅᑐᐃᑦ ᑖᔅᓱᒥᖓ 

ᓄᓇᕗᑦᒥ ᓇᒻᒥᓂᖃᐅᑎᓄᑦ ᐃᑲᔫᑎᒥᒃ 

ᓴᐳᔾᔭᐅᓂᕆᓂᐊᖅᑕᖓᓂᒃ ᑕᕝᕙᓂ 

ᓄᓇᑖᕈᑕᐅᓯᒪᔪᓂ ᐃᓚᖓ 24-ᒥ ᒪᓕᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B8, 

ᐃᓄᒃᑎᑐᑦ ᐱ8, ᓯᕗᓕᖅᑏᑦ ᐊᒻᒪ ᒐᕙᒪᐅᖃᑎᒌᓂ 

ᐱᓕᕆᔩᑦ ᐅᓂᒃᑳᖏᑦ ᓇᐃᓈᖅᓯᒪᔪᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᒥᓂᔅᑕ ᓯᕗᓕᖅᑏ, ᑐᓐᖓᓱᒋᑦ 

ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᑖᒃᑯᐊ ᒐᕙᒪᒃᑯᑦ ᑐᑦᑕᕐᕕᖏᑦ ᓄᓇᓕᓐᓂ 

Government Liaison Officers. ᒥᒃᓵᓄᑦ 

ᐊᐱᖅᓱᒐᓛᒍᒪᒐᒪ. ᓯᕗᓪᓕᕐᒥᖃᐃ ᐸᕐᓇᐅᑎᖏᓐᓂ 

23-ᒥ, 25-ᖑᑎᓪᓗᒋᑦ ᓄᓇᓖᑦ 23-ᓂᒎᖅ 

ᐃᓐᓄᒃᓯᒪᒻᒪᑕ. ᑖᓐᓇᖃᐃ ᑕᐃᒪᐃᓕᖓᐃᓐᓇᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎ ᑐᑭᓯᕋᑖᖏᓇᒃᑯ 

ᓄᓇᓕᑦᑕᓕᐅᒐᓗᐊᖅ 25-ᓂᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ. ᐃᒃᑯᐊ ᓄᓇᓕᓐᓂ ᓇᓕᐊᒃ 

GLO-ᖃᖏᓚᑦ. ᑐᑭᓯᓇᖅᑳ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᑭᐅᑦᑎᐊᕋᑖᖏᓇᒃᑯ 

ᒪᓕᒐᓕᐅᖅᑎ. ᐅᓪᓗᖅᓯᐅᑎᑦ 

ᐃᖏᕐᕋᕙᓪᓕᐊᑎᓪᓗᒋᑦ 

ᐊᓯᔾᔨᐸᓪᓕᐊᔪᖃᐃᓐᓇᓲᖑᒻᒪᑦ 

ᐱᓇᓱᐊᕈᓯᐅᓚᐅᖅᑐᒥᒃ 

ᑐᑦᑕᖅᕕᖃᕈᓐᓃᑲᓪᓚᓚᐅᕐᒥᒻᒪᑕ ᓄᓇᓖᑦ ᐱᖓᓱᑦ. 

ᓂᕆᐅᓇᓐᖏᑦᑐᓄᑦ ᑕᐃᒫᒃ ᑎᑭᑕᐅᖃᑦᑕᓲᖑᒻᒪᑕ. 

ᖁᕐᓗᖅᑑᖅ, ᐃᖃᓗᒃᑑᑦᑎᐊᖅ ᐊᒻᒪᓗ ᐊᕐᕕᐊᑦ, 

ᐃᒡᓗᓕᒑᕐᔪᒃ ᓴᓂᑭᓗᐊᕐᓗ, ᑖᒃᑯᐊ. 

ᐱᓕᐅᕙᓪᓚᐃᔫᒐᓗᐊᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ. ᐊᒻᒪ 

ᐊᐱᖅᑯᑎᖃᓪᓗᖓᖃᐃ ᑕᐃᒃᑯᓇᓐᖓᑦ GLO-

ᖃᑦᑐᓂᒃ ᐊᐱᖅᑯᑎᒋᖃᑦᑕᖅᓯᒪᒐᒃᑯ ᑖᒃᓱᒧᖓ 

ᒥᓂᔅᑕᒧᑦ ᐊᐅᓚᑦᑎᐊᕐᓂᕆᔭᖏᓐᓂᒃ ᐃᓚᖏᓐᓂᑦ. 

ᓲᕐᓗ ᑖᒃᑯᐊ GLO-ᖑᔪᐃᑦ ᓇᓗᓇᐃᒃᑯᑕᕐᒥᑦ 

ᐱᑎᑦᑎᖃᑦᑕᖅᑎᓪᓗᒋᑦ ᓄᓇᕗᑦᒥᐅᓂᑦ 

ᐊᔾᔨᓐᖑᐊᓕᓐᓂᑦ. 

 

ᓲᕐᓗ ᐃᑉᐸᔅᓴᐅᓚᐅᖅᐸᓪᓚᐃᔪᕐᖏᓐᓇ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ ᓵᑦᑎᓐᓃᑎᓪᓗᒍ 

ᑕᐃᒃᑯᐊ MVIS-ᖑᓂᕋᖅᑕᐅᔪᓂᑦ ᐊᖁᑦᑐᖅᓯᐅᑎᓂᑦ 

ᑐᕌᖓᔪᓂᑦ ᑕᐃᓐᓇ ᐊᒻᒪᓗ General ID-ᓄᑦ.  

ᑭᓯᐊᓂ ᐊᐱᖅᑯᑎᒋᖃᑦᑕᖅᓯᒪᒐᒃᑯ ᑕᐃᒃᑯᐊ 

ᑲᓇᑕᐅᑉ ᓯᓚᑖᓅᕈᑏᑦ ᑐᑭᓯᐅᒪᒐᒃᑯ ᒪᕐᕉᒻᒪᑕ 

ᐊᔾᔨᓕᐅᕈᑏᑦ. ᑕᐃᒃᑯᐊ ᐃᓚᖏᑦ ᐃᓛᒃ ᐃᓚᖓ 

ᐊᖁᑦᑐᖅᓯᐅᑎᓄᑦ ᑐᕌᖓᓂᖅᓴᐅᓱᓂ ᐊᓱᐃᓪᓛᒃ 

ᐊᐃᑉᐸᖓ ᐊᔾᔨᓕᐅᕈᑎ Passport-ᓄᑦ 

ᑐᕌᖓᓂᖅᓴᐅᑐᓂ. ᑖᒃᑯᐊ ᓄᓇᓕᓕᒫᑦ 

ᐊᔾᔨᓕᐅᕈᑎᖃᖅᑎᐊᖅᑐᐃᓐᓇᐅᕙᑦ ᐱᐅᔪᓂᒃ 

ᓄᑖᖑᑦᑎᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒥᒃ, 

ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ 

ᖃᐅᔨᒋᐊᕐᓂᐊᖅᑯᖓ ᖃᐅᔨᒍᒃᑯ ᒪᓕᒐᓕᐅᖅᑎ 

ᐅᖃᐅᑎᒍᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐊᒻᒪ ᓇᑯᕐᒦᓪᓗ 

ᖃᐅᔨᒋᐊᓚᖓᓂᕋᕐᒪᑦ ᒥᔅᑕ ᓯᕗᓕᖅᑎ.  

 

ᐃᓛᒃ ᐅᖃᐅᓯᔅᓴᑐᐃᓐᓇᕐᓗ ᖄᒃᑲᓐᓂᐊᒍᑦ ᑖᔅᓱᒪ. 

ᑕᐃᒃᑯᐊ ᐊᔾᔨᓕᐅᕈᑏᑦ ᑖᒃᑯᓄᖓ GLO-ᓄᑦ 

ᐊᑐᖅᑕᐅᓲᕐᓗ ᖃᐅᔨᒪᒋᐊᖃᕐᒪᖑ 

ᐊᔾᔨᓕᐅᕈᓐᓇᖅᓯᒍᑎᖏᓐᓂᑦ 

ᐱᓕᒪᒃᓴᖅᓯᒪᒋᐊᖃᓲᖑᒻᒪᑕ ᑐᑭᓯᐅᒪᒐᒃᑯ 

ᐱᓕᒪᒃᓴᖅᓯᐊᖅᓯᒪᑦᑎᐊᕋᓗᐊᕐᒪᖔᑕ ᑕᐃᒃᑯᐊ 

GLOs ᖃᐅᔨᒋᐊᕈᓐᓇᖅᐸᒍᑦᑕᐅᖅ, ᑕᕝᕗᖓ 

ᐅᖃᐅᓯᒃᓴᑐᐃᓐᓇᖅ, ᐊᒻᒪᓗ ᓄᖅᑲᖅᓱᖓᓗ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᐊᐱᖅᑯᑎᒥᒃ 

ᑐᓴᓐᖏᑕᐃᓐᓇᕋᒪ. ᑕᕝᕙᓃᓐᓇᑦᑕ (ᑐᓴᔩᑎᒍᑦ) 

ᓯᕗᓕᖅᑏᑦ ᒐᕙᒪᐅᖃᑎᒌᓪᓗ ᐱᓕᕆᐊᖃᕐᕕᖏᑦ, 

ᒐᕙᒪᐅᖃᑎᒌᑦ ᐱᓕᕆᐊᖃᕐᕕᖓᑦ. 

ᓂᕈᐊᖅᑕᐅᔭᕆᐊᓖᑦ $6,137,000 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒍᕉᓐᓃᖅᑐᖅ) ᒪᑉᐱᒐᓄᐊᖅᐳᒍᑦ B-9 

(ᑐᓵᔨᑎᒍᑦ) ᐅᓂᒃᑳᑦ ᓇᐃᓈᖅᓯᒪᔪᑦ ᓯᕗᒧᐊᖃᑎᒌᑦ 

ᐊᓪᓚᕝᕕᖓ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᖅᑳᕐᓗᖓ ᐃᓛᒃ ᖃᐅᔨᒪᒐᒪ ᓄᓇᕗᑦ 

ᑐᓐᖓᕕᒃᑯᑦ ᐃᖅᑲᖅᑐᐃᕕᒻᒦᑎᑦᑎᓂᖓ 

ᒐᕙᒪᑐᖃᒃᑯᓐᓂᑦ. ᑖᓐᓇ ᐱᕙᓪᓕᐊᓯᒪᓕᕐᖓᑦ 

ᖃᐅᔨᒪᒐᒃᑯ.  

 

ᐊᒻᒪ ᐃᓚᖓᑦ ᑕᕝᕙ ᐅᖃᐅᓯᐅᖃᑦᑕᖅᓯᒪᒻᒪᑕ 

ᐅᓪᓗᒥᒧᑦ ᑲᓇᑕᐅᑉ ᒐᕙᒪᒃᑯᖏᑕ ᐱᒋᐊᖃᖅᑕᖏ, 

ᐱᓕᕆᓂᕆᒋᐊᖃᖅᑕᖏᑦ ᐃᓚᖓ 23 ᐊᑖᒍᑦ, ᐊᒻᒪ 

ᐊᕐᕌᓂ ᒐᕙᒪᒃᑯᑦ ᐅᖃᔪᕐᒪᑕ ᒐᕙᒪᑐᖃᒃᑯᓐᓂᑦ 

ᐊᔭᐅᕇᓐᓇᕐᓂᐊᕋᒥᒡᒎᖅ ᑮᓇᐅᔭᖅᑖᑲᓐᓂᕈᒪᓕᑎᒃ 

ᑕᕝᕘᓇ ᓄᓇᑖᕐᓂᐅᓯᒪᔪᒃᑯᑦ ᐱᒋᐊᖃᖅᓯᒪᔭᖏᓐᓂᑦ 

ᓈᓴᐅᑎᓕᒃ 23-ᑯᑦ.  

 

ᑲᑎᒪᔨᕋᓛᖑᓪᓗᑕ ᐃᓱᒫᓘᑎᖃᔪᒐᑦᑕ 

ᖃᑦᑎᐅᒐᔭᕐᓂᖓᓂᑦ. ᓇᓗᓇᐃᖅᓯᓯᒪᓕᖅᑭᑦ 

ᖃᑦᑎᓂᑦ ᑮᓇᐅᔭᓂᑦ ᒐᕙᒪᑐᖃᒃᑯᓐᓂᑦ 

ᐱᑎᑕᐅᔭᕆᐊᖃᕋᓗᐊᕐᒪᖔᑦᑕ ᖃᑦᑎᓂᒃ 

ᑮᓇᐅᔭᓂᑦ, ᑕᕝᕘᓇ ᓈᓴᐅᑎᓕᐅᑉ 23 

ᓄᓇᑖᕈᑎᐅᓯᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. (ᑐᓵᔨᑎᒍᑦ) ᓯᕗᓕᖅᑎ, 

ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓈᓴᐅᒻᒥᑦ ᑕᐃᓯᒍᓐᓇᖏᑦᑐᖓ, 

ᓇᓚᐅᑦᑖᑐᐃᓐᓇᕋᔭᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓯᕗᓂᕆᓛᖅᑕᑎᓐᓂᑦ ᐊᐱᖅᑯᑎᒋᒃᑲᓂᓛᓕᖅᑲᕋ, 

ᖃᑦᑎᓂᓪᓗ ᐃᖅᑲᓇᐃᔭᖅᑎᖃᕆᐊᖃᓛᕐᒪᖔᖅ 

ᖃᐅᔨᒍᒪᓛᕐᒥᒐᒪ.  

ᑕᐃᒪᓕ ᐊᓯᐊᓄᖔᖅ ᐊᐱᖅᑯᑎᖃᕈᒪᓕᕐᒥᔪᖓ, 

ᐅᖃᐅᓯᕆᖃᑦᑕᕐᒥᔭᕋᓗᐊᕋ ᓯᕗᓕᖅᑎᔅᓴᓂᑦ 

ᐃᓕᓐᓂᐊᑎᑦᑎᓂᐅᖃᑦᑕᖅᑐᖅ ᐃᖅᑲᓇᐃᔭᖅᓯᓐᓈᑦ.  

ᑖᓐᓇᓕ ᐃᑲᔪᖅᓰᓪᓚᕆᓲᕆᒐᒃᑯ 

ᐃᑲᔫᑏᖃᓪᓚᕆᔅᓯᒪᒻᒪᑦ. ᐃᓛᒃ 

ᐅᓂᒃᑳᕆᐊᒃᑲᓐᓂᐊᕐᔪᓪᓗᒍ ᐊᕐᕌᓂ ᐊᐱᖅᑯᑎᒋᒐᒃᑯ 

ᑖᓐᓇ ᐅᓂᒃᑳᓕᐅᖅᓯᒪᔪᖅᑕᖃᓚᐅᖅᓯᒪᒻᒪᑦ 

ᐊᑐᓕᖁᔭᓕᐅᖅᓯᒪᓪᓗᑎᓪᓗ ᕿᒥᕐᕈᔭᐅᓚᐅᖅᑎᓪᓗᒍ 

ᑕᐃᒃᑯᐊ ᑭᖑᓪᓕᖅᐹᖅᓯᐅᑎᖓᓃᓕᕐᓂᖓᑕ. 

ᑕᐃᓐᓇ ᑭᖑᓪᓕᖅᐹᖅᓯᐅᑎᖓ ᐅᓂᒃᑳᓕᐊᒥᓂᒃ 

ᐱᔭᕇᖅᑕᐅᓯᒪᓕᖅᑳ? ᖁᔭᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑑᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᕿᒥᕐᕈᓂᖅ ᑖᓐᓇ 

ᑭᖑᓪᓕᐹᖅᓯᐅᑎᖓ ᐱᔭᕇᖅᓯᒪᓕᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᑐᓴᕈᒥᓇᓪᓚᕆᑦᑐᖅ. ᑕᑯᔪᒪᔭᕋ ᑕᐃᓐᓇ 

ᑲᑎᒪᔨᐅᖃᑎᒃᑲᓗᑦᑕᐅᖅ ᑕᑯᔪᒪᔪᔅᓴᐅᒻᒥᔪᑦ.  

 

ᑕᕝᕙᓂ ᐊᕐᕌᒎ 15-16 ᐱᓕᕆᐊᕐᖑᓂᐊᖅᑐᓄᑦ 

ᐸᕐᓇᐅᑎᖓᓂ ᑕᕝᕙᓂ ᐊᖏᔪᖅᑳᕈᕆᐅᔅᓴᔪᐃᑦ 

ᐊᒻᒪ ᐃᖅᑲᓇᐃᔭᕆᐅᔅᓴᔪᐃᑦ ᑐᕌᒐᖏᓐᓂᒃ 

ᑎᑭᐅᑎᕙᒃᑲᓗᐊᕐᒪᖔᑕ. ᐅᓂᒃᑲᓕᐊᒥᓂᕐᖏᓛᒃ 

ᑕᑯᓚᐅᖏᓇᒃᑯ. ᓯᕗᓕᖅᑏ 

ᓇᓗᓇᐃᖅᑐᐃᑲᐃᓐᓇᕈᕕᖅᑲᐃ ᒪᕐᕉᐃᓐᓈᕐᓂᖑᓐᓃᒃ 

ᐱᕚᓪᓕᕈᑎᔅᓴᒥᓃᓐᓂᒃ ᐋᖅᑭᒋᐊᕈᑎᒥᓃᓐᓂᒃ 

ᑕᕝᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᓗᐃᑦᒧᑦ ᑖᓐᓇ ᑭᐅᔭᐅᖁᔭᕋᓗᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓗᐃᑦ. 

 

ᓗᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓯᕗᓕᒃᑎᔅᓴᐅᑉ ᕿᒥᕐᕈᔭᐅᓂᖓ ᐱᔭᕇᖅᓯᒪᓕᖅᑐᖅ 

ᐊᒻᒪᓗ ᒫᓐᓇ ᑭᖑᓪᓕᖅᐹᖓᓂ ᕿᒥᕐᕈᔭᐅᓚᐅᕐᓗᓂ 

ᑲᑎᒪᔨᕋᓛᓄᑦ ᒐᕙᒪᒃᑯᑦ ᐃᓗᐊᓂ 

ᓂᓪᓕᐊᕕᐅᓚᐅᕐᓗᓂ ᑕᐃᒃᑯᐊ ᑕᐃᒪ 

ᐅᖃᐅᓯᓴᖃᑦᑐᓕᒫᑦᑎᐊᓐ ᓄᐊᓚᐅᕐᓗᑎᒍ 

ᐊᑐᓕᖁᔭᓕᐊᕗᑦ ᓴᖅᑭᓛᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎ ᐅᕙᑦᑎᓐᓂᒃ ᑕᑯᑎᑦᑎᒍᓐᓇᓛᖅᑳ 

ᑭᖑᓪᓕᖅᐹᖅᓯᐅᑦ ᐅᓂᒃᑳᖅ ᐱᒍᑦᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᖅᑲᓇᐃᔭᕆᐅᔅᓴᓂᖅ ᓯᕗᓕᖅᑎᕈᕆᐅᔅᓴᓂᖅ 

ᐅᖃᐅᓯᕇᓐᓇᕐᓗᒍ. ᐊᓪᓛᑦ ᐅᕙᖓ 

ᐃᑲᔪᖅᑕᐅᓯᒪᒐᒪ ᑕᕝᕘᓇ ᐃᓱᒪᐃᓐᓇᓲᖑᒐᒪ 

ᐊᑐᖅᑕᐅᖏᓗᐊᖅᑐᒋᖏᒃᑲᓗᐊᕐᓗᒍ ᑭᓯᐊᓂ 

ᖃᑦᑏᓐᓇᐅᓗᐊᖅᑐᒋᔭᒃᑲ  

14-ᖑᓐᓂᕐᖓᑕ ᐃᖅᑲᓇᐃᔭᕆᐅᔅᓴᔪᐃᑦ 

ᐊᖏᔪᖅᑳᕈᕆᐅᔅᓴᔪᐃᑦ 100-

ᓚᐅᒋᐊᖃᒻᒪᕆᑉᐸᓪᓚᐃᔫᒐᓗᐊᑦ 200-

ᓚᐅᓗᑎᓪᓘᓐᓃᑦ ᐃᖅᑲᓇᐃᔮᑦ.  

 

ᐃᑲᔫᑎᖃᓐᖓᑦ ᑕᒪᓐᓇ ᓄᓇᕘᒧᑦ 

ᐃᑲᔫᑏᖃᖅᓯᒪᒻᒪᑦ ᒐᕙᒪᕘᑦ ᓴᓇᓯᒪᒐᑦᑎᒍ 

ᐊᕐᕌᒎᓂᒃ 15-ᓂᒃ ᑕᕝᕙᓂᓗ ᒐᕙᒪᒥᒃ 

ᐊᐅᓚᑦᑎᓚᐅᖅᓯᒪᔪᖃᓗᐊᕋᓂ 

ᐃᖅᑲᓇᐃᔮᖅᑖᑎᑦᑎᖃᑦᑕᕆᐊᖃᖅᓯᒪᒐᑦᑕ 

ᐊᐅᓚᑦᑎᓚᐅᖅᓯᒪᔪᓂᒃ ᒐᕙᒪᓕᐅᕐᓂᐊᕐᕋᑦᑕ.  

 

ᐃᓚᖏᓪᓗ ᑕᐃᒃᑯᐊ ᐃᖅᑲᓇᐃᔭᑯᑖᓐᓂᑰᓗᐊᓂᑯᒧᑦ 

ᓄᖅᑲᓐᓂᐅᓴᓕᖅᑐᑎᒃ 

ᐃᖅᑲᓇᐃᔭᕐᓂᕆᖃᑦᑕᖅᑕᒥᓂᒃ. ᑕᐃᒪᐃᑦᑐᓂᒃ 

ᐃᖅᑲᓇᐃᔭᖅᑎᑕᖃᑦᑎᓪᓗᒍ ᑕᐃᒃᑯᐊ ᐊᑯᓂᐊᓗᒃ 

ᑕᕝᕙᓃᔾᔮᕈᓐᓃᕐᖓᑕ ᐃᓐᓇᐅᓂᕐᒧᑦ 

ᓄᖅᑲᕆᓛᓕᕐᖓᑕ. ᑕᐃᒫᒃ ᒪᓕᒃᓱᐊᒐᐅᖢᑎᒃ 

ᐊᔪᕆᔅᓱᐃᔾᔨᖃᑦᑕᕐᓗᑎᒃ ᖃᐅᑕᒫᑦ 

ᐃᖅᑲᓇᐃᔭᕐᓂᖏᓐᓂ ᐱᐅᒐᔭᖅᑑᔮᕐᖔᑦ.  

 

ᑕᐃᒪ ᐅᓇ ᕿᒥᕐᕈᓂᕆᔭᓯ 

ᐊᖏᓪᓕᒋᐊᖅᓯᒐᓱᓐᓂᕐᒥᑦᑕᐅᖅ ᐃᓱᒪᖃᖅᓯᓈᖅᑭᓰ 

ᑖᒃᓱᒥᖓ ᓯᕗᓕᖅᑎᕈᕆᐅᔅᓴᓂᕐᒥᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑕᐃᑑᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ ᑲᑎᒪᔨᐅᖃᑕᐅᔪᖅ 

ᐊᐱᕆᒻᒪᑦ. ᐄ, ᐊᒃᓱᓪᓗᑭᐊᖅ ᒐᕙᒪᐅᓪᓗᑕ ᑖᒃᑯᐊ 

ᐋᖅᑭᑦᑎᐊᕆᐊᕋᓱᐃᓐᓇᖅᑕᕗᑦ ᐱᓕᕆᓂᕆᕙᑦᑕᕗᑦ 

ᐊᒻᒪ ᑲᔪᖏᖅᓴᐃᕙᑦᑐᑕ ᐃᓄᓐᓂᒃ 

ᐃᖅᑲᓇᐃᔮᖅᑖᖁᔨᓪᓗᑕ ᓄᖅᑲᖁᔨᓇᑕᓗ 

ᐃᖅᑲᓇᐃᔮᓕᓐᓂᒃ. ᕿᒥᕐᕈᐊᖅᑎᐊᕐᓗᒍ ᑕᒪᓐᓇ 

ᓯᕗᓂᒃᑎᓐᓄᑦ ᐃᓄᓐᓂᒃ ᐊᒥᓱᓂᖅᓴᓂᒃ 

ᐃᖅᑲᓇᐃᔮᖅᑖᑎᑦᑎᒍᓐᓇᓛᖅᐸᓪᓚᐃᒐᑦᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᐅᖃᑦᑕᖅᓯᒪᒐᒪ ᕿᒥᕐᕈᔭᐅᑎᓪᓗᒍ 

ᓯᕗᓂᕆᓯᒪᔭᑦᑎᓐᓂ ᑖᓐᓇ. ᑕᐃᒃᑯᓂᖓ 

ᐃᓚᐅᖃᑦᑕᖅᓯᒪᔪᓂᒃ ᐅᖃᖃᑎᖃᑦᑐᑕ. 

ᑕᐃᒃᓱᒪᓂᓕ ᐅᖃᓚᐅᖅᓯᒪᒐᒪ, 

ᐅᖃᓪᓚᕆᓚᐅᖅᓯᒪᒐᒪᐃᓛᒃ, ᑕᒪᒃᑯᐊ 

ᐃᖅᑲᓇᐃᔭᕆᐅᖅᓴᕐᕖᑦ ᑐᒃᓯᕌᒃᑯᑦ ᑭᓯᐊᓂ 

ᐱᔭᐅᕙᑦᑑᒐᓗᐊᑦ ᑕᑕᑎᕆᓚᐅᖅᑐᑎᑦ.  

 

ᑕᕝᕙᓂᖃᐃ ᕿᒥᕐᕈᓕᕈᔅᓯ ᑕᑯᔪᓐᓇᓂᐊᖅᑕᓯ 

ᐃᓱᒪᒋᔪᓐᓇᓂᐊᖅᑕᓯᖃᐃ ᒫᓐᓇ ᐃᓅᓱᒃᑐᐃᑦ 

ᐃᓄᐃᑦ ᒫᓐᓇ ᐃᖅᑲᓇᐃᔮᓖᑦ, ᐸᐅᖓ 

ᐃᖅᑲᓇᐃᔮᒥᓂᒃ ᖁᕝᕙᓯᒃᓯᒋᐊᕋᓱᒍᒪᑉᐸᑕ ᐊᒻᒪ 

ᐃᓕᓐᓂᐊᖅᓯᒪᓗᐊᕌᓗᒐᑎᒃ ᐊᖏᔪᖅᑳᖅ 

ᐃᖅᑲᓇᐃᔮᖏᓐᓄᑦ ᐱᒍᓐᓇᐅᑎᖃᓗᐊᖏᓪᓗᑎᑦ.  

ᐅᕙᖓᑦᑕᐅᖅ ᑕᐃᒪᐃᔪᒻᒥᒐᒪ 

ᐃᓕᓐᓂᐊᖅᓯᒪᓗᐊᕌᓗᓚᐅᖅᓯᒪᓐᖏᒻᒥᒐᒪᑦᑕᐅᖅ 

ᑕᐃᔅᓱᒧᖓ ᐃᖅᑲᓇᐃᔮᒧᑦ 

ᐱᒐᓱᐊᕈᓐᓇᔪᓐᖏᒻᒪᕆᑦᑐᖓ. ᑭᓯᐊᓂᓕ 

ᐃᓕᑉᐹᕐᓕᕕᐅᑎᓚᐅᖅᓯᒪᒐᒪ ᒪᓕᔅᓱᐊᒐᖃᖅᑐᖓ.  

 

ᑕᐃᒫᒃ ᓇᓗᓇᐃᖅᓯᒍᓐᓇᕈᔅᓯ ᐃᖅᑲᓇᐃᔭᕇᖅᑐᓂᑦ 

ᒫᓐᓇ, ᒫᓂ ᕿᑎᖓᓂᑦ 

ᐊᐅᓚᒃᑎᔨᐅᖃᑕᐅᔪᓂᓘᓐᓃᑦ. ᑕᒪᒃᑯᐊ ᐊᖏᔪᖅᑳᑦ 

ᒥᓂᔅᑕᐅᓪᓗ ᑐᖏᓕᖓᑕ ᐃᑲᔪᖅᑎᖏᑦ ᑭᒃᑯᓐᓂᑦ, 

ᑭᒃᑯᑦ ᐃᖅᑲᓇᐃᔭᖅᑏᑦ ᐊᔪᓐᖏᒻᒪᖔᑕ 

ᖃᐅᒪᑦᑎᐊᕐᖓᑕ. ᑕᐃᒃᑯᐊᖃᐃ 

ᐊᐱᕆᔭᐅᖔᖃᑦᑕᖃᑕᓘᓐᓃᑦ, ᐅᕝᕙᓘᓐᓃᑦ 

ᐊᐱᕆᔭᐅᖃᑕᐅᖃᑦᑕᖅᑲᑕ ᑐᒃᓯᕌᑐᐃᓐᓇᕐᓂᑦ 

ᐱᒐᓱᐊᕈᒪᔪᓂᑦ ᑕᖅᑳᖓᑦ ᕿᓂᑐᐃᓐᓇᖏᓪᓗᓯ.  

 

ᓯᕗᓕᖅᑎᐅᖃᐃ ᑖᓐᓇ ᓂᓪᓕᐊᕕᒋᔪᒪᔭᖓ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᐃᒪᐃᖁᔭᑦᑎᐊᕚᓗᐃᑦ 

ᐱᐅᔪᖅ.  

ᕿᒥᕐᕈᐊᕈᓐᓇᓪᓚᕆᓛᖅᑕᕗᑦ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᐊᑎᖁᑎᒃᑲ ᒪᓕᑦᑐᒋᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 8-ᖓᓂ, ᐱᓕᕆᐊᒃᓴᓄᑦ ᐸᕐᓇᐅᑎᔅᓯᓐᓂᑦ 

ᓯᕗᓪᓕᖅᐹᖅ ᐋᖅᑭᓐᖑᐊᖅ ᑖᓐᓇ ᓯᕗᓪᓕᐅᔭᓯᒪᔪᑦ 

2014-15ᒥᑦ. ᐱᔭᕇᖅᑕᐅᓗᓂ ᓯᐊᕐᒪᖅᑎᕆᓂᕐᒧᑦ 

ᐸᕐᓇᐅᑎ ᐊᑐᓕᖅᑎᑦᑎᓗᑎᓪᓗ ᐱᓕᕆᖃᑕᐅᓗᑎ, 

ᐱᓕᕆᕕᖁᑎᖏᑦ ᓄᓇᕗᑦ ᒐᕙᒪᒃᑯᖏᑕ. 

ᓯᐊᕐᒪᖅᑎᕆᓂᖅ ᑕᒪᓐᓇ ᐊᑯᓂᑲᓪᓚᒃ 

ᐱᓕᕆᔭᐅᓯᒪᓕᕐᒪᑦ ᐱᔭᕇᖅᑕᐅᓗᓂᓗ ᐸᕐᓇᐅᑎᖓ 

ᓯᐊᕐᒪᖅᑎᕆᓂᕐᒧᑦ. ᒥᓂᔅᑕ ᐅᓂᒃᑳᒐᓛᒍᓐᓇᖅᐹ 

ᖃᓄᐃᑦᑐᓂᑦ ᐊᓯᔾᔩᓯᒪᓕᕐᒪᖔᑕ, ᖃᓄᐃᑦᑐᓂᓪᓗ 

ᐊᓯᔾᔩᓂᐊᕐᒪᖔᑕ, ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐱᓕᕆᕕᓐᓂ 

ᐊᔾᔨᒌᓐᖏᑦᑐᓂᑦ ᑕᒪᒃᑯᓂᖓ ᐱᓕᕆᓂᐊᖅᑎᓪᓗᒋᑦ. 

ᒫᓐᓇ ᐆᑦᑐᕋᐅᑎᓕᐊᕆᔭᐅᔪᖅ ᓯᕗᓪᓕᖅᐹᖅᓯᐅᑦ 

ᑎᑎᕋᖅᑕᐅᔪᖅ ᕿᒥᕐᕈᓴᒃᑕᐅᔭᕇᖅᐸᑦ ᐃᓕᔅᓯᓐᓄᑦ 

ᑐᓂᔭᐅᔪᓐᓇᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᖃᖓ ᐃᖅᑲᓇᐃᖅᑕᐅᓂᐊᕐᒪᖔᖅ, 

ᐅᕙᑦᑎᓐᓄᓪᓘᓐᓃᑦ ᑐᓂᔭᐅᓂᐊᕐᒪᖔᖅ ᑕᐃᓐᓇ, 

ᐅᓂᒃᑳᕈᓐᓇᕆᕖ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᓯᕗᓕᐅᖅᑎ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ. 

ᑕᐃᒪᓐᓇᐃᓇᓱᒍᓐᓇᑦᑎᐊᖅᑐᒍᑦ ᑭᓯᐊᓂ 

ᖃᐅᔨᒪᔅᓴᐅᒐᔅᓯ ᐊᑯᓂᑲᓪᓚᕈᓗᒃ ᐃᓚᖏᑦ 

ᐅᑕᖅᑭᔭᕆᐊᖃᖃᑦᑕᕐᒪᑕ.  

ᐅᐱᕐᖔᖃᐃ ᓴᖅᑭᑦᑐᓐᓇᓛᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᐊᕐᒪᖅᑎᑦᑕᐅᕕᒋᓯᒪᔪᒥᒃ ᓄᓇᓕᓐᓂ ᓄᓇᖃᕋᒪ, 

ᑐᓴᓚᐅᕐᒥᒐᑦᑕ ᐃᖅᑲᓇᐃᔮᔅᓴᐃᒎᖅ ᑕᒪᒃᑯᐊ 

ᐃᓐᓄᑦᑕᐅᓯᒪᓐᖏᑯᑖᓲᔮᓗᖃᑦᑕᕐᒪᑕ, ᐊᒻᒪᓗᑦᑕᐅᖅ 

ᑐᓴᕈᒪᑐᐃᓐᓇᖅᑐᖓ ᐸᕐᓇᒃᓯᒪᒻᒪᖔᔅᓯ ᐅᕝᕙᓘᓐᓃᑦ 

ᐊᐅᓚᔭᐃᓂᐊᕐᒪᖔᔅᓯ ᐃᖅᑲᓇᐃᔮᔅᓴᐃᑦ ᑖᒃᑯᐊ 

ᖃᓄᐃᒻᒪᑭᐊᖅ ᐃᓐᓄᑦᑕᐅᔪᓐᓇᓐᖏᓚᑦ? 

ᓯᐊᕐᒪᖅᑎᕆᕕᐅᓯᒪᔪᒥᒃ ᓄᓇᓕᓐᓂᖃᐃ 

ᓯᐊᕐᒪᖅᑎᕆᕕᐅᓯᒪᔪᓂᑦ ᓄᓇᖃᕈᒪᓐᖏᒻᒪᑕᐃ? 

ᐅᕝᕙᓘᓐᓃᑦ ᐃᓪᓗᑭᔅᓴᕋᒥᒃ? ᐃᓱᒪᔅᓴᖅᓯᐅᕈᓐᓇᖅᐸ 

ᐃᖅᑲᓇᐃᔮᔅᓴᒥᒃ ᐊᓯᐊᓂᒃ ᐃᓕᓯᔪᓐᓇᕐᒪᖔᑕ 

ᓄᓇᓕᓐᓂ ᐃᓐᓄᒃᑕᐅᓴᕋᐃᓐᓂᖅᓴᐅᒐᔭᖅᑐᒥᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑉᑐᓇ 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᓚᐅᖅᓯᒪᒐᒪᐃᓛᒃ 

ᓄᒃᑎᖅᑕᐅᑉᐸᑦ ᐃᖅᑲᓇᐃᔮᔅᓴᖅ 

ᓯᐊᕐᒪᖅᑎᖅᑕᐅᓯᒪᔪᒥᑦ ᓄᓇᓕᒻᒥ, ᑕᐃᓐᓇ 

ᐃᓐᓄᒃᑕᐅᖁᔪᓐᓇᕐᓗᒍ ᓄᓇᓕᓐᓂ ᓄᓇᖃᖅᑐᒥ.  

ᑕᐃᒪᐃᓐᓇᐃᑦᑐᒪᒐᓗᐊᖅᑐᒍᑦ ᐊᖓᔪᖅᑳᖑᔪᖅ 

ᐊᐅᓪᓚᕐᓂᖅᐸᑦ ᓄᓇᓕᖕᓂ ᑕᐃᒪᓐᓇ 

ᐃᖅᑲᓇᐃᔭᕈᓐᓇᖅᑐᒥᒃ ᐱᑕᖃᖏᒃᐸᑦ ᐊᓯᐊᓂᒃ 

ᐃᓕᓯᖔᕈᓐᓇᖅᑐᒍᑦ. ᓄᓇᓕᖕᓂ ᓄᓇᖃᖅᑐᖅ 

ᑖᓐᓇ ᐃᖅᑲᓇᐃᔭᕈᓐᓇᖅᓯᒐᔭᕐᒪᑕ ᑕᐃᒃᑯᓂᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᑦᑎᐊᖏᑦᑐᖓ ᒥᓂᔅᑕ ᑐᓴᒐᒃᓴᒥᒃ 

ᐱᓯᒪᓂᐊᕐᒪᖔᑦ  

ᐊᐱᕆᓂᐊᖅᐸᕋ ᖃᓄᖅ ᐅᓄᖅᑎᒋᖕᒪᖔᑕ 

ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓴᐃᔮᒃᓴᐃᑦ 

ᓯᐊᖕᒪᖅᑎᕐᕕᐅᓯᒪᔪᓂᒃ ᓄᓇᓕᖕᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪᐃᒃᑐᓂᒃ ᑐᓴᒐᒃᓴᓂ ᐱᓯᒪᓐᖏᓇᒪ ᒫᓐᓇᔪᖅ 

ᑭᓯᐊᓂ ᒥᓂᔅᑕ ᑲᒪᔪᖅ ᑕᐃᓐᓇ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑭᐅᔪᓐᓇᕐᒪᖔᓪᓘᓐᓃᑦ 

ᖃᐅᔨᒪᓐᖏᑦᑐᖓ. ᒫᓐᓇ ᐸᐃᒃᐹᓂᒃ 

ᐱᓯᒪᓐᖏᑦᑐᖓ ᑭᐅᒡᒍᓯᒃᓴᖃᖁᑎᖕᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ, ᑭᐅᔪᒪᕖᑦ 

ᐊᐱᖅᑯᑎᒋᔭᐅᔪᒧᑦ? ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᒃᓴᑦᑎᐊᕙᒃ ᒪᒥᐊᓇᖅ 

ᑐᓴᒐᒃᓴᓂᒃ ᐱᓯᒪᓐᖏᒻᒥᒐᒪᑦᑕᐅᖅ. 

ᐃᖅᑲᓇᐃᔭᖅᑎᒃᑲ ᓈᓚᖕᒪᑕ ᐃᒻᒪᖄ 

ᑭᐅᔭᐅᔪᓐᓇᕐᓂᐊᖅᑐᑎᑦ ᑲᑎᒪᔨᕋᓛᑦ ᑖᒃᑯᐊ 

ᑲᑎᒪᓂᖏᑦ ᐱᔭᕇᖏᓐᓂᖓᓂᒃ ᖃᐅᒃᐸᓪᓘᓐᓃᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᖅᓯᒪᔪᖅ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᐱᓕᕆᕕᖓᑦ. ᓯᕗᒧᐊᖃᑎᒌᑦ B-9, ᐃᓄᒃᑎᑐᑦ ᐱ-

9. ᑲᑎᒃᖢᒋᑦ ᐊᐅᓚᔾᔪᑎᒃᓴᓂᒃ 

ᐋᖅᑭᐅᒪᐃᓐᓇᕈᑎᖏᓪᓗᒍ ᓂᕈᐊᕈᑕᐅᓂᐊᖅᑐᑦ 

$8,249,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-10 

ᒪᒃᐱᒐᖓᑦ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ  

ᓇᐃᓈᖅᓯᒪᔪᑦ. ᑎᒍᓯᕙᓪᓕᐊᓂᕐᒧᑦ 

ᒐᕙᒪᑕᖃᒃᑯᓐᓂᑦ ᑎᑎᕋᕐᕕᖓᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ 

ᑐᓐᖓᓱᒋᑦ. ᐆᒥᖓ ᐊᐱᖅᑯᑎᑐᐃᓐᓇᑦᑎᐊᒥᒃ 

ᐊᐱᖅᑯᑎᖃᓚᐅᑲᒍᒪᔪᖓ ᐃᓛᒃ 

ᐊᐱᖅᑯᑎᖃᕈᒪᔪᖓ ᓯᕗᓪᓕᖅᐹᒥᒃ. ᑖᓐᓇ 

ᖃᖓᑦᑎᐊᒃᑯᑦ ᓴᖅᑭᑕᐅᓕᓚᐅᕐᒪᑕ ᑕᐃᒃᑯᐊᓗ 

ᐊᖏᖃᑎᒌᒐᓱᐊᕈᑎ ᐊᖏᖃᑎᒌᒐᓱᐊᖅᑏᑦ 

ᑎᓕᔭᐅᓪᓗᑎᒃ, ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᐃᓐᓄᒃᐸᓪᓕᐊᓕᑕᐃᓐᓇᓚᐅᕐᒪᑕ ᖃᖓᑦᑎᐊᕈᓗᒃᑯᑦ. 

ᑐᓴᖅᑎᑕᐅᔪᒪᒐᓗᐊᖅᑐᖓ ᐃᓛᒃ 

ᑐᓴᖅᑎᑕᐅᔪᒪᔪᖓ ᓯᕗᓕᖅᑎ, ᑕᒪᓐᓇ 

ᐊᐅᓚᕙᓪᓕᐊᓂᕆᓯᒪᓕᖅᑕᖓ ᐅᓪᓗᒥᒧᑦ ᑎᑭᒃᖢᒍ 

ᓈᖕᒪᒋᓯᒪᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᐅᖅᑎ, ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᐃᒃᓯᕙᐅᑖᖅ 

ᖁᔭᓐᓇᒦᖅᑕᕋ ᓯᐊᒻᒪᑦᑎᕆᓂᕐᒧᑦ ᐱᓕᕆᐊᒃᓴᐃᑦ 

ᖁᓕᐅᔪᑦ ᐃᖅᑲᓇᐃᔭᖅᑏᑦ ᑕᓪᓕᒪᐃᑦ 

ᐃᓄᒃᑕᐅᓯᒪᒡᓗᑎᒃ.  

 

ᓈᖕᒪᒋᑦᑎᐊᖅᓗᒋᓪᓗ ᓯᕗᒧᐊᑦᑎᐊᐸᓪᓕᐊᓂᕆᔭᐅᔪᑦ 

ᑖᔅᓱᒧᖓ ᐋᔩᖅᑎᕗᑦ ᐊᖓᔪᖅᑳᖓ ᑐᖏᓕᖓᓗ 

ᐋᔩᖅᑏᑦ. ᐃᒃᓯᕙᐅᑖᖅ ᐃᖅᑲᓇᐃᔭᖅᑎᖏᑦ ᑲᔪᓯᔪᑦ 

ᒫᓐᓇᐅᔪᖅ ᐋᔩᖃᑎᒌᖃᑦᑕᖅᑐᑦ 

ᐊᖏᖃᑎᒌᒐᓱᐊᖅᖢᑎᒃ, 

ᓯᕗᒧᐊᑦᑎᐊᕐᓂᖃᖅᑐᓪᓛᓗᒃ ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ. ᑕᐃᒃᑯᐊ ᐸᕐᓇᒍᑎᒋᓯᒪᔭᓯ 

2015-16 ᐃᓗᐊᓂ ᓯᕗᓪᓕᐅᖁᓯᒪᒐᒃᓯᐅᒃ, 

ᐊᖏᖃᑎᒌᑲᓴᐅᑎᒥᒎᖅ ᑕᒫᓂ 

ᐱᔭᕇᖅᓯᓯᒪᖁᔨᒐᓗᐊᕋᔅᓯ. ᑖᓐᓇ ᐃᓱᒪᒋᓚᐅᓯᒪᔭᓯ 

ᑕᐃᒪᐃᑦᑐᓐᓇᕐᓂᐊᖅᑰᖅᐸ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2468 

ᐃᒃᓯᕙᐅᑕᖅ: ᑭᐅᖅᑳᖅᑎᓐᓇᒍ ᓇᓕᐊᓐᓂᒃ 

ᒪᒃᐱᒐᕐᒦᒃᐱᑦ? ᒥᔅᑕ ᐃᓄᒃ. ᐅᑯᓇᓂ ᐸᕐᓇᐅᑎᐅᔪᑦ?  

 

ᐃᓄᒃ: ᐱᕕᖃᖅᑎᓚᐅᑳᕐᔪᒃᑯᕕᖓ. ᒪᒃᐱᖅᑐᕋᖓᓂ 

13.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒪᒃᐱᐊᓃᒪᖒᖅ 13. 

ᓯᕗᓕᖅᑎ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑲᑎᒪᔨ ᐊᐱᕆᒻᒪᑦ. 

ᐄᑦᑎᐊᒻᒪᕆᒃ ᓂᕆᐅᓐᓂᖃᑦᑎᐊᖅᑐᓪᓛᓘᔪᖓ 

ᑕᐃᒪᓐᓇ ᐱᔭᕇᕈᓐᓇᖅᓯᓂᐊᕐᓂᑎᓐᓂ.  

ᑲᑎᒪᔩᑦ ᖃᐅᔨᒪᑦᑎᐊᕐᒪᑕ ᐅᕙᒍᑦ 

ᑭᖑᓪᓕᖅᐹᑦᑎᐊᖑᓪᓗᑕ ᑎᒍᓯᕙᓪᓕᐊᓂᕐᒥᒃ 

ᐱᓕᕆᐊᔅᓴᓂᒃ. ᑭᖑᓪᓕᖅᐹᖑᒐᓗᐊᖅᑐᑲ 

ᑕᐃᑯᓂᖓ ᐃᓕᑉᐹᓪᓕᕈᑎᒋᒐᑦᑎᒍ 

ᐊᖏᖃᑎᒌᒍᑎᒋᓯᒪᔭᖓ ᑲᓇᑕᐅᓪᓗ ᒐᕙᒪᑐᖃᒃᑯᑦ 

ᐊᒻᒪᓗ ᓄᓇᑦᑎᐊᕐᒥᐅᑦ ᑕᐃᒪ 

ᐃᓕᑉᐹᓪᓕᕈᑎᒋᓯᒪᒐᑦᑎᒍ.  

 

ᑎᒍᓯᕙᓪᓕᐊᓂᖅ ᐱᓕᕆᐊᔅᓴᓂᒃ ᓄᓇᕗᒻᒥᐅᓂᑦ 

ᐃᑲᔪᖅᑐᐃᔭᕆᐊᖃᕐᒪᑕ. ᖃᐅᔨᒪᑦᑎᐊᖅᖢᑕᓗ 

ᐃᑲᔪᖅᑐᐃᔭᕆᐊᖃᕐᓂᖏᓐᓂ. ᐃᒃᓯᕙᐅᑖᖅ, ᑖᒃᑯᐊ 

ᒪᓕᔅᓰᓯᒪᓂᐊᖅᑐᑦ ᐃᑲᔪᖅᑐᐃᓂᖃᕐᓂᐊᖅᑐᓂᒃ 

ᓄᓇᕗᒻᒧᑦ ᐊᒻᒪ ᐃᖅᑲᓇᐃᕈᒪᒐᓗᐊᖅᑕᕗᑦ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᖏᖃᑎᒌᑲᓴᐅᑎ. ᐊᕐᕌᒎᑉ ᐃᓗᐊᓂ 

ᐱᔭᕇᕋᓱᒍᒪᒐᔅᓯᐅᒃ ᐊᒻᒪᓗ ᓯᕗᓕᖅᑎ ᐅᖃᖅᖢᑎᑦ 

ᑕᒪᓐᓇᒎᖅ ᐊᔪᓐᓇᔮᖅᑰᖏᒻᒪᑦ ᐊᒻᒪ ᐅᖃᖅᖢᑎᑦ  

ᑕᒪᒃᑯᐊᒎᖅ ᐊᖏᖃᑎᒌᒐᓲᑎᑦ 

ᓱᒃᑲᓕᐊᓪᓚᑦᑎᑕᐅᓯᒪᓇᓱᐊᖅᓯᒪᒻᒪᑕ.  

 

ᐅᓇ ᐊᐱᖅᑯᑎᒋᔪᒪᑐᐃᓐᓇᖅᑕᕋ. ᐃᒃᑯᐊ ᐊᓯᕗᑦ 

ᓄᓇᑦᑎᐊᕐᓗ. ᐊᕐᕌᒍᓄᑦ ᐅᓄᖅᑐᒻᒪᕆᐋᓗᓐᓄᑦ 

ᐊᖏᖃᑎᒌᒐᓱᑎ ᐊᖏᖃᑎᒌᒐᓱᓚᐅᕐᒪᑕ ᑕᒪᑐᒥᖓ. 

ᐊᕐᕌᒍᓪᓘᓐᓃᑦ 20 ᐅᖓᑖᓂᓗᑭᐊᖅ ᑕᒪᑐᒥᖓ 

ᐊᖏᖃᑎᒌᒐᓱᖃᑎᖃᓚᐅᕐᒪᑕ ᑲᓇᑕᒥ. 

ᓱᒃᑲᓕᓗᐊᑳᓪᓚᔾᔮᖏᒃᑲᓗᐊᖅᐱᑖ? ᖃᐅᔨᒪᔪᖓ 

ᑐᐊᕕᕋᓗᐊᖅᑐᒍᑦ ᑭᓯᐊᓂ ᓱᒃᑲᓕᓗᐊᑳᓪᓚᓂᕐᒧᑦ 

ᐱᔪᓐᓇᕋᔭᓚᐅᖅᑕᕋᓗᐊᑦᑎᓐᓂ 

ᓯᕘᕋᓇᖅᑐᖃᔾᔮᖏᒃᑲᓗᐊᖅᐹ? ᑕᐃᒃᑯᐊ 

ᐊᑯᓂᐋᓘᓚᐅᖅᑎᓪᓗᒋᑦ ᐅᕙᒍᑦ 

ᑕᕝᕙᖓᑦᑕᐃᓐᓇᐸᓗᒻᒪᕆᒃ ᐃᓱᒪᖅᑰᔨᓕᕋᑦᑕ 

ᐊᖏᖃᑎᒌᑲᓴᐅᔭᕐᓂᖅᑕᖃᕈᓐᓇᓂᐊᕐᒪᖔᑦ.  

 

ᑐᑭᓯᑦᑎᐊᕈᒪᕈᒪᑐᐃᓐᓇᖅᑐᖓ. ᖃᐅᔨᒪᓪᓗᖓ 

ᐊᒻᒪᓗ ᑕᐃᒃᑯᐊ ᐅᒃᐱᕆᓪᓗᒋᑦ 

ᐊᖏᖃᑎᒌᒐᓱᐊᕈᑎᕗᑦ ᐊᔪᓐᖏᑎᐊᖅᑕᕗᑦ 

ᐱᓕᕆᔪᓐᓇᑎᐊᖅᑐᑦ. ᑕᒪᑐᒥᖓ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ 

ᑎᓕᐅᕆᑦᑎᐊᕐᒪᑦ. ᐃᒃᓯᕙᐅᑖᖅ, ᐊᖏᖃᑎᒌᒍᑎ 

ᑕᐃᓐᓇ ᓯᕗᓪᓕᐹᖅᓯᐅᑎᐅᒻᒪᑦ ᓯᕗᓪᓕᐹᖅᓯᐅᒻᒧᑦ 

ᐊᖏᕈᑎᐅᔪᖅ ᑕᐃᒃᑯᐊ ᐃᓗᐊᓂ 

ᑎᓕᔭᐅᓯᒪᔾᔪᑎᖃᕋᑦᑕ. ᑎᓕᔭᐅᓯᒪᔾᔪᑎᕗᑦ, 

ᐃᒃᓯᕙᐅᑖᖅ, ᒪᓕᒃᓯᒪᓗᑎᑦ ᐊᖏᖃᑎᒌᒐᓱᐊᕐᓂᖅ 

ᑖᓐᓇ ᒪᓕᓪᓗᒍ ᖃᓄᐃᓕᖓᓕᕐᒪᖔᖅ ᑕᐃᑯᖓ 

ᑎᑭᒃᑯᑦᑕ. ᑕᐅᑯᖓ ᑎᑭᒃᑯᑦᑕ 

ᑎᓕᔭᐅᓯᒪᔾᔪᑎᒋᔭᑎᓐᓄᑦ ᓯᕗᓪᓕᐹᖅᓯᐅᑦ ᐊᖏᕈᑎ 

ᑕᐃᓐᓇ ᐊᑯᓂᑲᓪᓚᕈᓗᒃ ᑐᒡᓕᐊᓂ ᐊᖏᖃᑎᒌᒍᑎ 

ᐋᔩᕈᑕᐅᓕᕐᓂᐊᕐᒪᑦ. ᑕᓐᓇ 

ᓯᕗᓪᓕᐹᖅᓯᐅᑎᑐᐃᓐᓇᐅᒻᒪᑦ. ᓯᕗᓪᓕᐹᖅᓯᐅᑎᑦ 

ᑖᓐᓇ ᐊᖏᕈᑎ  

ᓇᓗᓇᐃᖅᓯᓂᐊᖅᑐᖅ ᖃᓄᖅ 

ᐋᖅᑭᔅᓯᒪᓂᖃᕐᓂᐊᕐᒪᖔᑦ ᓴᐅᓂᕆᓗᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᔅᓴᓂᒃ ᑎᒍᓯᕙᓪᓕᐊᓂᖅ ᒐᕙᒪᑐᖃᒃᑯᓐᓂᒃ 

ᐃᓗᓕᖃᕐᒪᑦ ᐊᔾᔨᒌᓐᖏᑦᑐᐋᓗᓐᓂᒃ ᑖᒃᑯᐊ 

ᐊᑯᓂᐋᓗᒃ ᐊᖏᖃᑎᒌᒐᓱᐊᖃᑦᑕᕐᒪᑕ. 

ᒐᕙᒪᑐᖃᒃᑯᓪᓗ ᑖᒃᑯᐊ ᓄᓇᒥᒃ 

ᐊᐅᓚᑦᑎᖃᑦᑕᖅᖢᑎᑦ 

ᐃᖅᑲᓇᐃᔭᕈᓘᔭᖃᑦᑕᖅᖢᑎᓪᓗ.  

 

ᑕᐃᓐᓇ ᐃᓚᖓ ᐊᐱᖅᑯᑎᒋᔪᒪᔭᕋ ᓂᖏᖅᑕᕐᓂᖅ 

ᑮᓇᐅᔭᓂᒃ. ᐊᕐᕌᒍᒋᔭᑦᑎᓐᓂ ᐱᕙᓪᓕᐊᔪᓕᕆᔨᒃᑯᑦ 

ᑐᓴᒐᒃᓴᓕᕆᔨᒃᑯᑦ ᓄᓇᑦᑎᐊᕐᒥᐅᒡᒎᖅ ᑕᐃᒃᑯᐊ 

ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᖃᕐᒪᑕ 

ᑮᓇᐅᔭᓂᒎᖅ ᐃᓄᐃᓴᓐᓂᖅᓴᓂᒃ 

ᓂᕆᐅᒋᓚᐅᖅᑕᖏᓐᓂᒃ ᑎᒍᓯᓚᐅᕐᒪᑕ 

ᐅᔭᕋᓐᓂᐊᓗᐊᕈᓐᓃᓚᐅᕐᒪᑕ ᑕᐅᕙᓂ. 

ᐃᓱᒪᓪᓗᖓᓗ ᑕᐃᒪᓐᓇᑦᑕᐅᖅ ᐊᖏᖃᑎᒌᒍᑎᕗᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᓄᓇᑦᑎᐊᕐᒥᐅᑎᑐᑦ 

ᐊᖏᖃᑎᒌᒍᑦ ᐋᖅᑭᔅᓯᒪᓛᖅᑰᕐᒪᑦ.  

 

ᒪᓕᒐᖅᑕᖃᖅᐹ ᐃᓗᐊᓄ ᐊᖏᖃᑎᒌᒐᓱᐊᖅᑐᓯ 

ᖃᐅᔨᒪᔪᖓ ᐃᒻᒪᖃ ᑭᐅᔪᓐᓇᓂᐊᖅᑕᔅᓴᕆᓐᖏᑕᐃᑦ. 

ᐱᕕᔅᓴᖅᑕᖃᖅᐹ ᐊᖏᖃᑎᒌᒍᑕᖅ ᑮᓇᐅᔭᓂᒃ 

ᐃᓄᐃᓴᓐᓂᖅᓴᓂᒃ ᐱᑖᕋᔭᓐᖏᓇᑦᑕ 

ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᖃᓕᕈᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨ 

ᐊᐱᕆᒻᒪᑦ ᐊᐱᖅᑯᑎᑦᑎᐊᕙᒻᒥᒃ. ᐃᒃᓯᕙᐅᑖᖅ, 

ᑕᐃᒪᓐᓇ ᑕᕝᕙ ᐊᖏᖃᑎᒌᒐᓱᐊᖅᐸᑉᐳᒍᑦ 

ᐊᖏᖃᑎᒌᒐᓱᐊᖅᑎᓪᓗᑕ ᑕᒪᒃᑯᓂᖓ 

ᕿᓂᖃᑦᑕᖅᑐᒍᑦ ᖃᓄᐃᓕᖓᒐᔭᕐᒪᖓᑦ ᓄᓇᕗᒻᒥ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᑦᔪᑎᒋᓪᓗᒍ ᓴᖅᑭᑕᕋ ᖃᐅᔨᒪᔪᐃᓐᓇᐅᒐᑦᑕ 

ᑲᓇᑕᑦᑕᐅᖅ ᑮᓇᐅᔭᑭᔅᓴᕐᒪᑦ ᓄᓇᕗᑦᒥ 

ᐱᔪᓐᓇᐅᑎᑖᖅᑎᑦᑎᑉᐸᑦ ᑖᒃᑯᓂᖓ 

ᓂᖏᖅᑕᐅᑎᓂᒃ ᐱᔪᓐᓇᐅᑎᖃᓕᕐᓗᑎᒃ 

ᑮᓇᐅᔭᖅᑑᑎᔅᓴᐃᑦ ᒪᓕᓪᓗᒋᑦ ᒫᓐᓇ ᐊᑐᖅᑕᐅᔪᑦ. 

ᓱᓕᕗᖔ ᑖᒃᑯᐊ ᑮᓇᐅᔭᖅᑖᕈᑎᐅᖃᑦᑕᖅᑐᑦ 

ᐋᖅᑭᒃᓯᒪᔪᑦ ᐊᓯᔾᔨᕋᔭᖅᑐᑦ ᐅᓄᕈᓐᓃᐹᓪᓕᕐᓗᑎᒃ 

ᑕᒪᒃᑯᐊ ᑮᓇᐅᔭᐃᑦ ᐱᖃᑦᑕᖅᑕᕗᑦ 

ᐱᔪᓐᓇᐅᑎᖃᓕᕈᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᕆᑦᑎᐊᖅᑐᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᒪᐃᒻᒪᑦ 

ᐊᖏᖃᑎᒌᒐᓱᐊᖃᑦᑕᖅᑐᒍᑦ ᑕᒪᓐᓇ ᒥᑭᔫᖁᓪᓗᒍ.  

 

ᐃᒪᓐᓇ ᐱᔪᓐᓇᐅᑎᑖᖅᑎᑦᑎᒐᓱᐊᓕᕋᐃᒐᑦᑕ 

ᓄᓇᕗᑦᒧᑦ ᑕᐃᒫᒃ ᓂᖏᖅᑕᖃᑦᑕᓕᕈᑦᑕᓗ 

ᐅᔭᕋᓐᓂᐊᕐᓂᒃᑯᑦ, ᐅᖅᓱᐊᓗᓐᓂᐊᕐᓂᒃᑯᓘᓐᓃᑦ, 

ᐅᖃᐅᓯᖃᓕᕋᑦᑕᓗ ᑖᒃᑯᐊ ᐱᑦᔪᑎᖏᓐᓂᒃ 

ᐊᖏᖃᑎᒌᒍᑎ ᓱᓕ ᐅᖓᓯᑦᑐᑲᓪᓚᐅᒻᒪᑦ.  

 

ᑕᒪᒃᑯᐊ ᓂᖏᖅᑕᖃᑦᑕᕐᒪᑕ ᑕᒪᒃᑯᓇᓐᖓᑦ. 

ᐊᓯᖏᓐᓂᒃ ᓂᖏᖅᑕᖃᑦᑕᖅᑑᒐᓗᐊᑦ ᑕᐃᒃᑯᐊ 

ᒪᕐᕉᒃ ᐊᕕᑦᑐᖅᓯᒪᔪᓃᑦᑐᑦ. ᐃᒃᓯᕙᐅᑖᖅ. ᑕᐃᒪᐃᒻᒪᑦ 

ᐊᖏᖃᑎᒌᒐᓱᐊᖃᑦᑕᖅᑐᒍᑦ ᑕᒪᒃᑯᐊ ᐊᒃᑑᑕᐅᔪᐃᑦ 

ᐊᒃᑐᐃᓂᐊᕐᒪᖔᑦ ᑮᓇᐅᔭᓂᒃ ᐱᖃᑦᑕᑕᑦᑎᓐᓂᒃ? 

ᑕᒪᒃᑯᐊ ᐅᑦᔨᓱᑦᑎᐊᖅᑕᕗᑦ 

ᐊᖏᖃᑎᒌᒐᓱᐊᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᑐᒍᑎᒋᓂᐊᓕᖅᑕᕋ. ᑕᐃᒪ 

ᓯᕗᒧᐊᑦᓯᐊᖁᕙᒃᑲ ᐊᖏᖃᑎᒌᒐᓱᐊᖅᑎᓯ ᓄᓇᕗᑦ 

ᑲᒪᑦᑎᐊᕆᐊᖃᕐᓂᐊᕐᒪᑦ ᐅᕙᑦᑎᓐᓂᒃ. ᑕᐃᒪᓐᓇ 

ᐱᔪᓐᓇᐅᑎᑖᕐᓂᖅ ᐱᓕᕆᐊᒃᓴᑖᒃᑲᓐᓂᖅ ᑕᐃᒪᓐᓇ 

ᐊᑐᕈᒪᔭᑦᑎᓐᓂᒃ ᐊᑐᖅᑎᑦᓯᓂᐊᖅᑲᑦ 

ᐊᐅᓚᑦᓯᓂᖅᓴᐅᒍᓐᓇᕐᓂᐊᕈᑦᑕ 

ᓄᓇᒥᐅᑕᖁᑎᑦᑎᓐᓂᒃ.  

 

ᑖᓐᓇ ᓯᕗᓕᖅᑎ ᐊᖏᖃᑎᒌᒐᓱᐊᖅᑎᖏᓪᓗ 

ᓯᕗᒧᐊᑦᑎᐊᖁᕙᒃᑲ ᐊᒻᒪᓗ 

ᐊᖏᖃᑎᒌᒐᓱᐊᖅᑎᖏᑦ ᐱᐅᔪᐊᓘᖁᓇᖅᑐᑦ 

ᐊᔪᓐᖏᑦᑐᐊᓘᖁᓇᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᒥᒃ 

ᑐᓴᕋᑖᖏᓐᓇᒪ. ᑲᔪᓯᒋᐊᑐᐃᓐᓇᕐᓗᖓ. ᐊᐅᓚᑦᓯᔩᑦ 

ᒐᕙᒪᐅᖃᑎᒋᓕᕆᔩᓪᓗ ᓇᐃᓕᑎᖅᓯᒪᔪᖅ 

ᐱᔪᓐᓇᐅᑎᑖᖅᑐᓕᕆᔩᑦ, ᐱ-10, ᑲᑎᓗᒃᑖᕐᓗᒋᑦ 

ᐋᖅᑭᐅᒪᔾᔪᑏᑦ ᒪᑭᒪᐅᑏᓪᓗ $2.520,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᒡᓗᐊᕕᒃ. ᐱ-3, 

ᓇᐃᓪᓕᑎᖅᓯᒪᔪᑦ ᐱᓕᕆᕕᒻᒧᑦ ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᔩᓪᓗ ᐅᓂᒃᑳᖅᓯᒪᓂᖏᑦ 

ᑮᓇᐅᔭᐃᕈᑏᑦ ᐊᐅᓚᑦᔪᑎᓄᑦ ᒪᑭᒪᔾᔪᑎᓄᓪᓗ 

ᓂᕈᐊᕈᑕᐅᒋᐊᓖᑦ, $27.547,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᓐᓇ 

ᐱᐊᓂᒃᑲᑦᑎᒍ ᐱᓕᕆᕕᐅᔪᖅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᑎᑦ, ᓯᕗᓕᖅᑎ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ: ᐃᑲᔪᖅᑎᒃᑲ ᖁᔭᒋᔪᒪᔭᒃᑲ 

ᑖᑉᑯᐊᓗ ᐱᓕᕆᕕᒻᒥ. ᐊᒥᒐᐃᒻᒪᑕ  

ᐊᐅᓚᑦᑎᒋᐊᒧᑦ ᑖᑉᑯᓂᖓ ᐅᕼᐊᐃᑉᓗᑎᒃ 

ᓇᓗᓇᐃᔭᐃᑉᓗᑎᒃ ᐊᐅᓚᑦᑎᑎᐊᖅᐸᒻᒪᑕ 

ᖁᔭᒋᔪᒪᔭᒃᑲ. 

 

ᐊᒻᒪᓗ ᐊᐱᖅᕼᐆᑎᕼᐃ. (ᑐᓵᔨᑎᒍᑦ)ᖁᔭᓐᓇᒦᒃ. 

ᑖᒃᑯᐊ ᐊᐱᖅᓲᑎᒋᖅᑲᐅᔭᓯ ᑖᒃᑯᐊ ᑐᓴᕐᓂᐊᖅᑕᕗᑦ 

ᐊᒻᒪᓗ ᓇᓂᓯᒐᓱᐊᕐᓂᖅᑐᒍᑦ ᕿᓃᓐᓇᕐᓗᑕ 

ᐃᑲᔫᑎᒃᓴᓂᑦ ᓄᓇᕗᑦᒥᐅᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. ᐊᓯᐊᓄᑦ 

ᓅᓚᐅᖅᑳᖅᑎᓐᓇᑕ ᓄᖅᑲᖔᓪᓚᖕᓂᐊᕋᑦ 5 

ᒥᓂᔅᓯᒥᒃ.  

 

>>ᓄᖅᑲᑲᐃᓐᓇᖅᑐᑦ 17:11 

ᑲᑎᒪᓂᕐᒧᑦ ᐅᑎᖅᑐᑦ 17:23 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑎᒃᓴᐃᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, 2015-2016 ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᑲᑎᒪᓂᖅᐳᑦ 

ᑲᔪᓯᒋᐊᓚᐅᕐᓂᐊᓕᕐᒥᖕᒪᑦ. (ᑐᓵᔨᑎᒍᑦ) 

ᐊᐱᕆᒍᒪᒐᒃᑯ ᒥᓂᔅᑕ ᒪᐃᒃ ᐃᖅᑲᓇᐃᔭᖅᑎᒥᓂᒃ 

ᐱᖃᑎᖃᕈᒪᖕᒪᖔᖅ, ᒥᔅᑕ ᒪᐃᒃ?  

 

ᐊᖓᔪᖅᑳᖅ ᔮᓂ ᒪᐃᒃ: ᐄ, ᑕᒪᐅᓐᖓᖁᔭᒃᑲ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 

ᐊᖏᖅᐹᑦ ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᑕᐃᑯᖓ ᐊᐱᖅᓱᖅᑕᐅᕕᖕᒨᖁᓪᓗᒋᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑦᑑᓪᓗᐊᕈᕕᒋᑦ.  
 

ᒥᓂᔅᑕ ᒪᐃᒃ, ᓇᓗᓇᐃᔭᖅᑑᓪᓗᐊᕈᕕᒋᑦ ᑖᒃᑯᐊ 

ᐃᖅᑲᓇᐃᔭᖅᑎᑎᑦ. 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᑕᐃᒃᑯᐊ ᑕᑯᓐᓇᖅᑐᑦ. ᑖᓐᓇ ᐅᕙᖓ 

ᑕᓕᖅᐱᐊᓃᑦᑐᖅ ᑐᖏᓕᕆᔭᕋ ᒥᓂᔅᑕᐅᓂᕐᓄᑦ 

ᒐᐃᕗᕆᐅᓪ ᓂᕐᓗᖓᔪᖅ, ᐊᒻᒪ ᑐᖏᓕᕐᒪ 

ᑐᖏᓕᖓ ᓯᑏᕙᓐ ᐱᒃᓴᓐ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑐᓐᖓᓱᖁᒐᒃᑭᑦ ᑖᒃᑯᐊᒃ ᑐᒡᓕᖓ ᒥᓂᔅᑕᐅᑉ, ᒥᔅᑕ 

ᓂᕐᓗᖓᔪᖅ ᑖᓐᓇ ᓯᕗᓪᓕᖅᐹᒥ 

ᑲᑎᒪᑐᐃᓐᓇᖅᑐᓅᕆᐅᕐᒪᑦ.  
 

>>ᐸᑦᑕᑐᖅᑐᑦ 
 

(ᑐᓵᔨᑎᒎᕈᓐᓃᖅᑐᖅ) ᒪ`ᓇᓪᓗᐊᕕᒃ. ᐅᒃᑯᐃᕈᑎᖕᓂᒃ 

ᑲᔪᓯᒋᐊᖅᑑᓪᓗᐊᓕᖅᐳᑎᑦ, ᒥᔅᑕ ᒪᐃᒃ.  
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐱᕕᖃᖅᑎᑕᐅᒐᑦᑕ. ᒫᓐᓇ 

ᖁᕕᐊᓱᒃᑐᖓ ᑕᕝᕙᓃᒍᓐᓇᕋᒪ ᐃᓕᔅᓯ ᓵᖓᓐᓂ 

ᑖᒃᑯᐊ ᐱᔾᔪᑎᒋᓪᓗᒋᑦ ᐊᕙᑎᓕᕆᔨᒃᑯᑦ 

ᐊᐅᓚᓂᕆᓂᐊᖅᑕᖓᑕ ᐸᕐᓇᓯᒪᓂᖏᑦ ᐊᒻᒪ 

ᑮᓇᐅᔭᓂᒃ ᑐᒃᓯᕋᕐᓂᕆᐊᖅᑕᕗᑦ ᑖᒃᑯᓄᖓ 

ᐊᕐᕌᒎᓐᓄᑦ ᐊᑐᕐᓂᐊᖅᑐᓄᑦ 2015, 2016.  
 

ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ 2015-16 

ᐃᒪᓐᓇᓪᓗᐊᓂᒃ $25,754,000. ᑖᓐᓇ 

ᐊᖏᓪᓕᒋᐊᕐᓂᖓ ᐃᒪᐃᓕᖓᔪᖅ, $1,760,000. 

ᐊᖏᓪᓕᒋᐊᖅᑐᖅ ᑖᓐᓇ ᑕᐃᒪᓐᓇᓪᓗᐊᒥᒃ 

ᐊᕐᕌᓂᓂᑦ.  
 

ᑖᒃᑯᐊ ᐊᖏᓪᓕᒋᐊᕈᑎᐅᓂᐊᖅᑐᑦ ᑐᒃᓯᕋᖅᑕᕗᑦ 

ᑮᓇᐅᔭᐃᑦ ᐅᑯᓄᖓ ᑐᕌᖓᓂᖅᑐᑦ, $150,000 

ᑖᔅᓱᒧᖓ ᐃᖅᑲᓇᐃᔮᖑᓂᐊᖅᑐᒧᑦ ᑕᒪᔅᓱᒧᖓ 

ᓴᓗᒪᓂᖓᓂᑦ ᓯᓚᐅᑉ 

ᖃᐅᔨᓇᓱᓐᓂᐅᖃᑦᑕᓂᐊᖅᑐᒥᑦ. ᑖᓐᓇ 

ᐱᕚᓪᓕᕈᑎᓪᓚᕆᐅᓂᐊᖅᑐᖅ ᐊᕙᑎᓕᕆᔨᒃᑯᓐᓄᑦ. 

ᑕᒪᒃᑯᐊ ᖃᐅᔨᒪᓇᓱᓐᓂᐅᖃᑦᑕᖅᑐᓂᒃ ᓯᓚᒥ, 

ᐱᓗᐊᖅᑐᒥ ᑕᒪᔅᓱᒪ ᑕᒫᓂ ᓄᓇᓖᑦ ᐃᓗᐊᓂ 

ᖃᐅᔨᒪᒍᑕᐅᒍᓐᓇᖅᑐᓂᑦ, ᐊᒻᒪᓗ ᑕᒫᓂ ᓄᓇᕗᑦ 

ᐃᓗᐊᓂ ᐊᒻᒪᓗ ᑖᓐᓇ ᐃᑲᔪᖅᑐᐃᓪᓗᓂ 

ᐊᖏᓪᓕᒋᐊᕈᑕᐅᒋᐊᖅᑐᖅ ᐃᓛᒃ 

ᐱᕚᓪᓕᕆᐊᕈᑕᐅᒋᐊᖅᑐᓂᓗ-ᓂᐊᖅᑐᓂᓗ ᑕᒪᐅᖓ 

ᑭᕙᓪᓕᒧᓪᓗ ᐊᒻᒪᓗ ᕿᑎᕐᒥᐅᓄᑦ.  
 

ᐊᒻᒪᑦᑕᐅᖅ ᓱᓕ ᖄᒃᑲᓐᓂᖓᒍᑦ ᑐᒃᓯᕋᕐᒥᔪᒍᑦ 

ᑐᒃᓯᕋᖅᑕᑦᑕ ᐃᓚᒋᒻᒥᔭᖓ $1,000,000 

ᑕᒪᒃᑯᓄᖓ ᓴᓗᒻᒪᖅᓴᕆᐊᖃᕐᓂᕐᒧᑦ 

ᖃᐅᔨᓴᖅᑕᐅᒋᐊᓕᕐᓃᑦ ᑕᒫᓂ ᓄᓇᕗᑦ ᐃᓗᐊᓂ 

ᐱᓗᐊᖅᑐᒥ ᒐᕙᒪᒃᑯᑦ ᐱᖁᑎᒐᓚᖏᓐᓂᑦ 

ᓱᓇᒃᑯᑖᕈᔪᖏᓐᓂᑦ (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᐃᑦ 

ᐱᑕᖃᕆᐊᖃᕐᓂᐊᕐᒪᑕ ᑖᒃᑯᐊ ᒪᓕᒃᑕᐅᖁᓪᓗᒋᑦ 

ᑐᑭᓯᐊᒍᑕᐅᒋᐊᓖᑦ ᑕᒪᒃᑯᓄᖓ 

ᑐᑭᓯᑦᑎᐊᖅᓯᒪᖁᓪᓗᑕ ᓄᓇᕗᑦ ᒐᕙᒪᖏᑕ ᑖᒃᑯᐊ 

ᐊᑭᓕᕆᐊᖃᖅᑕᖏᓐᓄᑦ.  
 

ᐊᒻᒪᓗ ᑕᒪᑐᒪ ᖄᖓᒍᑦ ᐱᓕᕆᕕᐅᔪᖅ ᑐᒃᓯᕋᖅᑐᖅ 

$350,000 ᐃᑲᔫᑕᐅᓂᐊᖅᑐᓂᑦ ᕿᒥᕐᕈᓗᑎᒃ 

ᖃᐅᔨᒪᒋᐊᕐᓗᑎᒡᓗ ᑖᒃᑯᓂᖓ ᕿᑭᖅᑖᓗᖕᒥ 

ᑐᒃᑐᓂᑦ. ᑖᓐᓇ ᐅᓄᕐᓂᐅᔪᖅ ᐃᓚᖃᖅᑐᖅ 

ᓴᖅᑭᑎᑦᓯᓪᓗᑎ ᓄᑖᓂᒃ ᖃᐅᔨᒪᔨᑕᐅᓂᐊᖅᑐᓂᑦ 

ᑖᒃᑯᓄᖓ ᐃᑲᔪᖅᓱᐃᓗᑎᒃ ᕿᑭᖅᑖᓗᖕᒥᑦ 

ᑖᒃᑯᓂᖓ ᐆᒪᔪᓕᕆᔨᓄᑦ ᐃᓂᖃᖅᑐᖅ, 

ᓄᓇᖃᖅᑎᑕᐅᔪᖅ ᐃᒡᓗᓕᖕᒥ.  
 

(ᑐᓵᔨᑎᒎᕈᓐᓃᖅᑐᖅ) ᐊᕙᑎᓕᕆᔨᒃᑯᑦᑕᐅᖅ ᓱᓕ 

ᑮᓇᐅᔭᓂᒃ ᐃᓚᓕᐅᔨᓯᒪᒻᒥᔪᑦ ᑕᕝᕙᓂ $100,000 

ᑕᕝᕗᖓ ᐃᖃᓗᓕᕆᓂᕐᒧᑦ ᐸᕐᓇᓯᒪᓂᖓᓂᑦ 

ᐸᕐᓇᓯᒪᓂᕆᔭᖓᑕ ᐃᖃᓗᓕᕆᓂᐅᑉ ᓄᓇᕗᑦᒥ 

ᐊᑐᓕᖅᑎᑕᐅᒋᐊᖃᕐᓂᖓᓄᑦ.  
 

(ᑐᓵᔨᑎᒍᑦ) ᑖᒃᑯᐊ ᐊᒥᐊᒃᑯᖏᑦ $160,000 

ᐅᓄᖅᓯᒋᐊᕈᑕᐅᓂᐊᖅᑐᑦ ᓂᐅᕕᕐᓗᑎᒃ ᓇᑦᑏᑦ 

ᑕᒪᒃᑯᓇᓐᖓ ᐊᖑᓇᓱᐊᖅᑎᓂᑦ ᐊᒥᕐᓂᖏᓛᒃ, 

ᑕᒪᒃᑯᐊ ᐊᑭᖏᒃ ᐃᓚᒋᐊᕈᑦ.  
 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᐊᕙᑎᓕᕆᔨᒃᑯᑦ 2015-16 ᐊᐅᓚᓂᕆᓂᐊᖅᑕᖓᑕ 

ᐸᕐᓇᓯᒪᓂᖓᓄᑦ ᐊᒻᒪᓗ ᑮᓇᐅᔭᓂᒃ 

ᑐᒃᓯᕋᕐᓂᕆᔭᕗᑦ ᑖᒃᑯᓄᖓ ᑐᕌᖓᓗᐊᖅᑐᑦ 

ᐱᓕᕆᐊᕆᕙᓪᓗᕈᒪᔭᑦᑎᓐᓄᑦ ᐊᒻᒪᓗ ᑕᕝᕙᓂ 

ᑐᕌᒐᓗᐊᖅᑐᖅ ᐱᔾᔪᑎᒋᓪᓗᒍ ᓯᕗᒧᑦ ᐊᑉᓗᒃᑕ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᑦᑕᐅᖅ ᒪᓕᓚᐅᒻᒥᔪᑦ 

ᒐᕙᒪᒃᑯᑦ ᐱᓕᕆᐊᔅᓴᖏᓐᓂᒃ, ᓲᓪᓗ 

ᑲᒪᒋᔭᖃᖅᑎᓪᓗᒋᑦ ᐊᑖᒍᑦ ᓄᓇᕗᒻᒥ ᓄᓇᑖᓐᓂᒻᒧᑦ 

ᐊᖏᕈᑎᓂᒃ ᑐᕌᖓᔪᓂᒃ ᐊᐅᓚᑕᐅᓂᖏᓐᓂ 

ᑕᒪᒃᑯᐊ ᓄᓇᒥᐅᑕᐃᑦ. ᐊᒻᒪᓗᑦᑕᐅᖅ ᑖᒃᑯᐊ 

ᐱᓕᕆᕕᐅᔪᑦ ᒪᓕᒐᖏᑦ ᒪᓕᒃᑕᐅᒋᐊᓕᑦ.  

 

ᐊᕙᑎᓂᒃ ᑲᒪᑦᑎᐊᓐᓂᕐᒧᑦ (ᑐᓵᔨᒃᑰᕈᓐᓃᖅᑐᖅ) 

ᑖᓐᓇ ᐱᒻᒪᕆᒋᒐᑦᑎᒍ ᑕᕝᕙᓂ ᐊᕙᑎᓕᕆᔨᒃᑯᑦ 

ᐱᓕᕆᐊᖓᓐᓂ. ᑲᔪᓯᒃᑲᓐᓂᕐᕕᒋᓂᐊᕋᑦᑎᒍᑦ 

ᑕᒪᒃᑯᐊ ᐊᐅᓚᑦᑎᐊᕈᓐᓇᖁᓪᓗᒋᑦ ᐆᒪᔪᐃᑦ. 

ᐊᐅᓚᓂᖃᖅᑎᑕᐅᑦᑎᐊᖁᓪᓗᑎᒍᓗ. (ᑐᓵᔨᒃᑯᑦ) 

ᑖᒃᑯᐊ ᐃᓚᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  

 

(ᑐᓵᔨᒃᑰᕈᓐᓃᖅᑐᖅ) ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᑦᑎᐊᕈᒪᕗᑦ ᒐᕙᒪᐅᔪᓂᒃ 

ᑕᒪᒃᑯᓂᖓᓗ ᓇᖕᒥᓂᖃᖅᑎᐅᔪᓂᒃ ᐊᒻᒪᓗ 

ᓄᓇᓕᓐᓂ. ᐊᒻᒪᓗ ᐊᓯᖏᓐᓂᒃ ᑕᒫᓂ 

ᐱᓕᕆᔪᒪᔪᓂᒃ ᓄᓇᕘᑉ ᐃᓗᐊᓂ. ᑕᒪᓐᓇ ᐱᓪᓗᒍ 

ᓱᕈᖅᑎᕆᔾᔭᐃᖅᓯᒪᓂᖅ ᐊᕙᑎᒥᒃ.  

 

(ᑐᓵᔨᒃᑰᓕᖅᑐᖅ) ᑖᒃᑯᐊ ᑲᑐᔾᔨᖃᑎᒋᓂᐊᖅᑕᕗᑦ 

ᐊᑐᓕᖅᑎᑦᓯᕙᓪᓕᐊᓗᑕ ᑐᒃᑐᐃᑦ 

ᐊᐅᓚᑕᐅᓂᖏᓐᓄᑦ ᓄᖑᑉᐸᓪᓕᐊᓂᖏᓐᓄᓪᓗ 

ᑕᒫᓂ ᕿᑭᖅᑖᓗᖕᒥ ᐊᕐᕌᒍᓂ ᐊᒡᒋᖅᑐᓂᒃ. 

ᑲᔪᓯᓂᐊᖅᑐᒍᑦ ᐋᔩᖃᑎᖃᕐᓗᑕ ᐊᒻᒪᓗ 

ᑎᒍᓯᖃᑦᑕᓪᓗᑕ ᑐᑭᓯᒋᐊᕈᑎᑦᓴᑦᓯᐊᕙᓐᓂᒃ 

ᓄᓇᓕᖕᓂᒃ, ᓄᓇᓖᑦ ᐊᖑᓇᓱᒃᑎᖏᑕ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐊᐅᓚᑦᓯᖃᑎᒋᔭᑦᑎᓐᓂ 

ᑕᒪᓐᓇ ᐊᑐᖅᑎᓪᓗᒍ. 

 

(ᑐᓵᔨᒃᑰᕈᓐᓃᖅᑐᖅ) ᐅᐊᑦᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᑦᑎᐊᕈᒪᕗᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ. 

ᑖᒃᑯᐊ ᒪᓕᒐᐃᑦ ᕿᒥᕐᕈᑦᑎᐊᖁᓪᓗᒋᑦ ᐊᒻᒪᓗ 

ᖃᓄᒃᑲᓐᓂᖅ ᐊᑲᐅᓯᒋᐊᒃᑲᓐᓂᕈᓐᓇᒻᒪᖔᑕ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐊᐅᓚᑦᑎᔾᔪᑕᐅᖃᖅᑕᖅᑐᐃᓐ 

ᐱᕙᓪᓕᐊᔭᕆᐊᓖᑦ.  

 

2015-16 ᐊᕐᕌᒍᖓᓂ ᑕᒫᓂ ᑖᒃᑯᐊ 

ᐱᔭᕇᖅᓯᒪᓂᐊᖅᑕᕗᑦ ᐊᐅᓚᑦᑎᔾᔪᑕᐅᓂᐊᖅᑐᑦ  

ᑲᑕᓐᓂᓕᒻᒥ ᒥᕐᖑᐃᖅᓯᕝᕕᒻᒥ ᐊᒻᒪᓗ ᑕᕝᕙᓂ 

ᐃᖃᓗᐃᑦ ᑰᖓᓂ. 

(ᑐᓵᔨᒃᑰᓕᖅᑐᖅ) ᐱᔭᕇᖅᓯᓂᐊᒻᒥᔪᒍᑦ 

ᖃᐅᔨᓴᐃᓂᐊᕋᑦᑕ ᑲᑕᓐᓂᓕᐅᑉ 

ᒥᕐᖑᐃᖅᓯᕝᕕᕋᓛᖓᓂᒃ ᐊᒻᒪᓗ ᓇᐹᖅᑐᓕᒻᒥ.  

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊᑕᒡᒐ 2015-16 

ᑮᓇᐅᔭᒥᑦ ᑐᔅᓯᕋᕈᑎᒋᔭᕗᑦ ᐊᒻᒪᓗ ᐊᐅᓚᓂᒃᑯᑦ 

ᐸᓐᓇᔅᓯᒪᔾᔪᑎᒋᓂᐊᖅᑕᖏᓐᓄᑦ. 

ᐃᑲᔪᖅᓱᐃᓐᖑᓱᒻᒪᑕ ᑖᒃᑯᓄᖓ ᐱᔭᔅᓴᕆᔭᑦᑎᓐᓄᑦ 

ᐊᒻᒪ ᓯᕗᓪᓕᐅᑎᒍᒪᔭᑦᑎᓐᓄᑦ ᑕᕝᕙᓂ ᓄᓇᕗᑦ 

ᒐᕙᒪᒃᑯᓐᓂ ᐊᒻᒪᓗ ᑖᒃᑯᐊ 

ᐊᑑᑎᖃᓪᓚᕆᓐᓂᐊᖅᑐᑎᒃ ᓄᓇᕘᒥᐅᓄᑦ.  

 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᔪᒪᓐᓂᖅᑲᑦ 

ᐊᑐᐃᓐᓇᐅᓂᐊᖅᑯᒍᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᓕᖅᑐᖅ) 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐱᕙᓪᓕᐊᔪᓕᕆᓂᕐᒧᑦ 

ᒪᑐᐃᖅᓯᔾᔪᑎᒃᓴᖃᖅᐹ? ᖁᔭᓐᓇᒦᒃ. ᒥᔅᑕ ᕋᒻᐳᑦ. 

 

ᕋᒻᐳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 

ᐅᓐᓄᒃᓴᒃᑯᑦ. ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 

ᓂᓪᓕᐅᑎᖃᕈᓐᓇᕋᒪ ᑭᒡᒐᖅᑐᖅᖢᒋᑦ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ 

ᑭᒡᒐᖅᑐᖅᖢᒋᑦ ᕿᒥᕐᕈᓇᒃᑎᓪᓗᒋᑦ 2015-16 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ 2015-18 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ 

ᐊᕙᑎᓕᕆᔨᒃᑯᓐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᔭᖃᓚᐅᖅᑐᑦ ᑖᒃᑯᐊ 

ᐊᕙᑎᓕᕆᔨᒃᑯᑦ ᑐᒃᓯᕌᖏᑦ 2015-16 ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐊᑐᕈᒫᕐᓂᐊᖅᑐᖁᑎᖏᑦ $25.754 

ᒥᓕᐊᓐᖑᖕᒪᑕ, ᐃᓚᒃᑲᓐᓂᖅᖢᑎᒃ 7.3 ᐳᓴᓐᑎᓂᒃ 

ᑕᑯᓐᓇᕈᑦᑎᒃᑯᑦ 2014-15 ᐊᑐᕈᒫᕐᓂᐊᖅᑐᖁᑎᖏᑦ.  

ᐃᖅᑲᓇᐃᔭᖅᑏᓐ 131.5-ᖑᕗᑦ, ᐃᓚᒃᑲᓐᓂᖅᑐᕕᓃᑦ 

ᐱᖓᓱᓂᒃ ᑕᑯᓐᓇᕈᑦᑎᒃᑯᑦ 2014-15 ᑮᓇᐅᔭᑦ 

ᐊᑐᕈᒫᕐᓂᐊᖅᑐᕕᓃᑦ. 

 

ᒥᓂᔅᑕ ᒫᓐᓇᕈᓗᒃ ᑲᑎᒪᔨᕋᓛᑦ ᓵᖏᓐᓃᑎᓪᓗᒍ 

ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ 

ᐃᓱᒫᓘᑎᒋᔭᒥᓂᒃ ᓂᓪᓕᐅᑎᖃᓚᐅᖅᑐᑦ ᐊᒻᒪ 

ᐅᖃᐅᓯᕆᔪᒪᔭᒥᓂᒃ. 

 



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕌᑦ 2015-16 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᒋᔭᐅᔪᓐ ᐊᕙᑎᓕᕆᔨᒃᑯᓐᓄᑦ 

ᐃᓚᖃᖅᐳᖅ $1.046 ᒥᓕᐊᓐᓂᒃ ᐊᖑᓇᓱᒃᑎᓄᑦ 

ᐃᑲᔪᖅᓲᑎᓄᑦ ᐊᑐᖅᑐᒃᓴᐅᑕᐅᔪᓐ 

ᐃᓚᒋᔭᐅᖃᑕᐅᓪᓗᑎᒃ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖏᑦᑕ ᐊᐅᓚᔾᔪᑎᖏᑦᑕ ᑮᓇᐅᔭᖏᓐᓂᒃ.  

ᐊᕕᒃᑐᖅᓯᒪᔪᓂ ᐆᒪᔪᓕᕆᔩᑦ ᑲᑎᒪᔨᖏᑦ 

ᒥᖅᑯᓕᖕᓂᑦ ᕿᓯᖕᓂᓪᓗ ᑐᕌᖓᔪᑦ ᐊᒻᒪᓗ 

ᐱᕐᓗᐊᕿᔪᓄᑦ ᐊᑭᓕᐅᑏᑦ. 

 

ᒫᔅᓯ 13, 2006-ᒥ ᑭᖑᓪᓕᖅᐹᖅᓯᐅᑏᑦ 

ᐊᖑᓇᓱᒃᑎᓄᑦ ᐃᑲᔫᑎᓂᒃ ᕿᒥᕐᕈᓇᖕᓂᖃᓚᐅᖅᑐᑦ. 

ᐱᒋᐊᖅᑎᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ 

ᑐᓐᖓᕕᒃᑯᓐᓄᓪᓗ ᐊᒻᒪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᖅᓯᒪᓪᓗᑎᒃ. ᑖᒃᑯᐊ ᐊᑕᐅᓯᐅᖏᑦᑐᓂᒃ 

ᐊᑐᓕᖁᔭᕐᓂᒃ ᐃᓗᓕᖃᐅᓚᐅᖅᑐᑦ. 

 

ᐊᕙᑎᓕᕆᔨᒃᑯᑦ ᓯᕗᓪᓕᖅᐹᖅᓯᐅᑏᑦ 2015-18 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᓚᐅᖅᑐᑦ ᑐᕌᒐᖃᕐᓂᕋᖅᖢᑎᒃ 2015-16 

ᐊᕐᕌᒍᖓᓂᒃ. ᐊᑐᓕᖅᑎᑦᑎᓗᑎᒃ ᐋᖅᑭᒋᐊᖅᓯᒪᔪᓂᒃ 

ᓄᑖᓐᖑᕆᐊᖅᓯᒪᔪᓪᓗ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᐊᒻᒪᓗ ᐊᖑᓇᓱᒃᑎᓄᑦ ᐃᑲᔫᑎᒃᓴᓂ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᐱᕐᔪᐊᖑᖕᒪᑦ ᑖᒃᑯᐊ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓗᑎᒃ 

ᐊᕕᒃᑐᖅᓯᒪᔪᑦ ᐆᒪᔪᓕᕆᔩᑦ ᑲᑎᒪᔨᖏᓐᓂᒃ, 

ᓯᓚᑦᑐᖅᓴᕐᕕᖕᓂ ᐊᒻᒪᓗ ᓄᓇᓕᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᔨᖏᓐᓂᒃ 

ᐱᓕᒻᒪᒃᓴᖅᑕᐅᔪᓐᓇᕐᓂᐊᕐᒪᑕ. ᐊᖑᓇᓱᒃᑏᑦ 

ᑮᓇᐅᔭᑦ ᐊᐅᓚᑕᐅᓇᓱᒃᑎᓪᓗᒋᑦ 

ᐊᐅᓚᑦᑎᔪᓐᓇᕐᓂᐊᕐᒪᑕ ᑮᓇᐅᔭᓂᒃ, ᑖᒃᑯᑎᒎᓈᖅᑐᑦ 

ᐊᕙᑎᓕᕆᔨᒃᑯᑦ ᐊᖑᓇᓱᒃᑎᓄᑦ ᐃᑲᔪᖅᓲᑎᓄᑦ. 

 

ᐊᕙᑎᓕᕆᔨᒃᑯᑦ ᓯᕗᓪᓕᖅᐹᖅᓯᐅᑏᑦ 2015-18 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᓇᓖᕌᕈᑎᒍᑦ ᐃᓱᒪᒃᓴᖅᓯᐅᕈᑕᐅᔪᑦ 

ᑐᑭᒧᐊᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ 

ᐊᕙᑎᓕᕆᔨᒃᑯᑦ ᑎᒥᖁᑖ, ᐊᓐᖑᑎᒋᐊᕐᓗᑎᒃ 

ᓄᓇᕗᑦ ᑭᓐᖒᒪᔭᖏᑦ ᐊᒻᒪᓗ ᒐᕙᒪᐃᑦ 

ᓯᕗᓪᓕᐊᑎᓯᒪᔭᖏᑦ. ᓂᕆᐅᒃᐳᒍᑦ 

ᐅᓂᒃᑳᕐᕕᐅᖃᑦᑕᕐᓂᐊᕐᒪᖔᑦᑕ ᐊᓯᔾᔨᖅᑐᖃᖅᐸᑦ 

ᐊᒃᑐᐃᓂᐊᖅᑎᓪᓗᒋᑦ  

ᐱᓕᕆᕝᕕᐅᑉ ᐱᔭᒃᓴᖅᑖᕆᓯᒪᔭᖏᑦ 

ᐱᓕᕆᐊᓐᖑᖅᑎᓯᒪᔭᖏᓪᓗᒍ.  

 

ᐊᕙᑎᓕᕆᔨᒃᑯᑦ 2015-18 ᐸᕐᓇᐅᑎᖏᑦ 

ᐅᖃᖅᓯᒪᕗᑦ ᐊᑕᐅᓯᐅᖏᑦᑐᓂᒃ 

ᐱᒋᐊᖅᑎᑦᑎᓂᐊᖅᓯᒪᓪᓗᑎᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᔪᓂᒃ ᐊᕐᕌᒍᑦ ᒪᕐᕉᒃ 

ᓈᓐᓇᓱᖕᓂᖏᓐᓂᒃ. ᐊᒻᒪᓗ ᐃᓕᓴᖅᓯᓯᒪᖕᒥᔪᒍᑦ 

ᐱᓕᒻᒪᒃᓴᖅᑕᐅᓯᒪᑦᑎᐊᕆᐊᖃᕐᓂᖏᓐᓂ 

ᑎᑭᓵᖅᑐᓪᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓄᐃᑦ 

ᐅᓄᖅᓯᒃᑲᓐᓂᕐᓂᐊᕐᒪᑕ ᒐᕙᒪᒃᑯᑦ ᐃᓗᐊᓂ. 

 

ᐊᕙᑎᓕᕆᔨᒃᑯᑦ 2015-18 ᐸᕐᓇᐅᑎᖏᑦ 

ᐅᖃᖅᓯᒪᖕᒥᔪᑦ 2015-16 ᓯᕗᓪᓕᐅᖕᒪ 

ᓯᕗᓪᓕᐅᔾᔨᓯᒪᓪᓗᑎᒃ ᐊᑐᐃᓐᓇᕈᐃᓗᑎᒃ ᑮᓇᐅᔭᓂᒃ 

ᐃᖅᑲᓇᐃᔭᖅᑎᓂᒡᓗ ᐃᓕᓐᓂᐊᓯᓐᓈᕐᓗᑎᒃ 

ᑲᑎᒪᑎᑕᐅᖃᑦᑕᕐᓂᐊᕐᒪᑕ ᐃᖅᑲᓇᐃᔭᖅᑏᑦ 

ᓯᐊᒻᒪᖅᑎᕐᕕᐅᓯᒪᔪᓂᒃ ᐃᓚᓕᐅᓪᓗᒍ ᐃᒡᓗᓕᒃ.  

ᐅᑭᐅᒃᓵᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᓴᖅᑭᑦᑎᓚᐅᖅᓯᒪᔪᖅ 

ᒐᕙᒪᒃᑯᑦ ᐱᖓᓱᐊᖅᑎᖅᖢᒍ ᐊᕐᕋᒍᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᓂᒃ. 

ᐅᖃᖅᓯᒪᓚᐅᖅᑐᑦ ᔫᓂ 30,2014-ᖑᑎᓪᓗᒍ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 32% 

ᐃᓐᓄᒃᑕᐅᓯᒪᓐᖏᓐᓂᕋᖅᑕᐅᓪᓗᑎᒃ ᐃᒡᓗᓕᖕᒥ. 

ᑲᑎᒪᔨᕋᓛᑦ ᐃᓱᒫᓘᑎᖃᖅᐳᑦ 

ᐃᓐᓄᒃᑕᐅᒐᔪᐃᑦᑐᐊᓘᖕᒪᑕ ᐊᕙᑎᓕᕆᔨᒃᑯᑦ 

ᐃᒡᓗᓕᖕᒥ ᑎᑎᕋᕐᕕᖓ. 

 

ᐊᕙᑎᓕᕆᔨᒃᑯᑦ ᓯᕗᓪᓕᖅᐹᖅᓯᐅᑏᑦ 2015-18 

ᐸᕐᓇᐅᑎᖏᑦ ᐅᖃᖅᓯᒪᕗᑦ ᐱᔭᕇᖅᓯᔪᒪᓪᓗᑎᒃ 

ᐊᒻᒪ ᐊᑐᓕᖅᑎᑦᑎᔪᒪᓪᓗᑎᒃ ᐊᑕᐅᓯᐅᖏᑦᑐᓂᒃ 

ᐆᒪᔪᓂᒃ ᐊᐅᓚᑦᑎᔾᔪᑎᓂᒃ. ᐊᕐᕌᒍᑦ ᐱᖓᓱᑦ 

ᓈᓪᓇᓱᖕᓂᖏᓐᓂᒃ ᐃᓚᓕᐅᖅᖢᒋᑦ ᑐᒃᑐᓄᑦ 

ᑐᕌᖓᔪᑦ, ᓇᓄᕐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, 

ᐊᒻᒪᓗ ᐊᒃᖤᐃᑦ ᐊᐅᓚᑕᐅᓂᖏᑦᑕ ᐸᕐᓇᐅᑎᖏᑦ. 

ᓂᕆᐅᒃᐳᒍᑦ ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᑦᑎᓐᓂ 

ᑖᒃᑯᓂᖓ ᐱᖓᓱᓂᒃ ᐱᒋᐊᖅᑎᑕᐅᔪᓂᒃ. 

ᑏᓰᕝᕙ 19, 2014-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᓚᐅᖅᓯᒪᔪᑦ 

ᑐᒃᑐᑦᑕᐃᓕᓂᐊᕐᓂᕋᖅᖢᑎᒃ ᕿᑭᖅᑖᓗᖕᒥ 

ᐊᑐᓯᒋᐊᕐᓂᐊᖅᖢᓂᓗ ᔮᓐᓄᐊᕆ 1, 2015-ᒥ. 

ᐊᕙᑎᓕᕆᔨᒃᑯᑦ 2015-18 ᐸᕐᓇᐅᑎᖏᑦ 

ᐅᖃᖅᓯᑎᖏᑦ ᐅᖃᖅᓯᒪᔪᑦ ᑐᒃᑐᑦᑕᐃᓕᒪᓂᕉᖅ 

ᐊᑐᕐᓂᐊᖅᑐᖅ ᑭᓯᐊᓂ ᐊᓯᖏᓐᓂᒃ 

ᐊᑐᓕᖅᑎᑦᑎᒍᑎᒃ ᐊᐅᓚᔾᔪᑎᓂᒃ. 

 

ᑲᑎᒪᔨᕋᓛᑦ ᐱᕐᔪᐊᖑᓂᕋᐃᕗᑦ ᑖᒃᑯᐊ 

ᑎᒥᓐᖑᖅᑎᑕᐅᓯᒪᔪᑦ ᐃᖅᑲᓇᐃᔭᖃᑎᒌᒡᓗᑎᒃ ᓲᕐᓗ 

ᓄᓇᓕᖕᓂ ᐊᖑᓇᓱᒃᑐᓕᕆᔩᑦ ᑎᒥᖁᑎᖏᑦ, 

ᐆᒪᔪᕐᓂᒃ ᐊᐅᓚᑦᑎᔩᑦ ᑲᑎᒪᔨ, ᓇᓗᓇᐃᔭᐃᓗᑎᒃ 

ᐱᐅᖅᓱᐊᕈᑎᓂᒃ ᑕᒪᓐᓇ 

ᐅᖃᐅᓯᕆᔭᐅᑦᑎᐊᕐᓂᐊᕐᒪᑕ. ᑲᑎᒪᔨᕋᓛᑦ 

ᐱᕐᔪᐊᖑᓈᖅᓯᒋᕗᑦ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᓪᓗᑎᒃ ᐃᓐᓇᑐᖃᐃᑦ ᖃᐅᔨᒪᔨᑕ 

ᑲᑎᒪᔨᕋᓛᖏᓐᓂᒃ ᑖᒃᑯᐊ ᓴᖅᑭᑕᐅᓚᐅᖅᓯᒪᖕᒪᑕ 

ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ ᐊᒻᒪᓗ 

ᐊᑐᓕᖅᑎᑦᑎᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ 

ᑐᓐᖓᕕᖏᓐᓂᒃ ᐆᒪᔪᑦ ᐊᕙᑎᓗ ᐊᐅᓚᑕᐅᓂᖓ 

ᐱᔾᔪᑎᒋᓪᓗᒍ. 

 

ᐊᕙᑎᓕᕆᔨᒃᑯᑦ ᐊᐅᓚᑦᑎᕗᑦ ᒪᓕᒐᓂᒃ 

ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅᑎᒎᖅᑐᓂᒃ. ᑖᓐᓇ 

ᐱᖁᔭᕐᔪᐊᖅ ᐊᓂᒍᖅᑕᐅᓚᐅᖅᓯᒪᔪᖅ ᓯᕗᓪᓕᖅᐹᖅ 

ᒪᓕᒐᓕᐅᖅᑎᓂᒃ 2003. ᑲᑎᒪᔨᕋᓛᑦ 

ᐃᓱᒫᓘᑎᖃᕆᕗᑦ ᑕᐃᒃᑯᐊ ᓄᑖᑦ ᒪᓕᒐᑦ 

ᐱᖁᔭᕐᔪᐊᖅᑎᒎᖅᑐᑦ ᓱᓕ ᓴᖅᑭᑕᐅᓚᐅᓐᖏᒻᒪᑕ.  

 

ᐊᕙᑎᓕᕆᔨᒃᑯᑦ ᐱᔭᑦᓴᖅᑖᖅᑎᑕᐅᓯᒪᕗᑦ 

ᐊᐅᓚᑦᑎᓂᐊᕐᓗᑎᑦ ᓄᓇᒥᐅᑕᓄᑦ ᐊᑐᖅᑐᒃᓴᓂᒃ 

ᑮᓇᐅᔭᓂᒃ ᐊᒻᒪᓗ ᐱᖁᔭᕐᔪᐊᖅᑎᒍᑦ ᑖᒃᑯᐊ 

ᑮᓇᐅᔭᑦ ᓴᖅᑭᑕᐅᓚᐅᖅᓯᒪᔪᑦ 

ᐃᓕᓐᓂᐊᖅᑎᑦᑎᓂᐊᕋᒥ ᐱᓕᒻᒪᒃᓴᐃᓂᐊᕋᒥᓪᓗ 

ᐃᓄᐃᑦ ᖃᐅᔨᒪᔭᑐᖃᓐᖏᑦᑕ ᒥᒃᓵᓄᑦ 

ᐊᑦᑕᕐᓇᔾᔭᐃᓯᖅᒪᓗᑎᑦ 

ᑐᖁᓴᐃᑲᐅᑎᒋᖃᑦᑕᕈᑎᓂᒡᓗ ᐊᖑᓇᓱᒃᑎᓄᑦ 

ᐃᓕᓐᓂᐊᖅᑎᑦᑎᓂᖅ ᐊᒻᒪᓗ ᐆᒪᔪᕐᓂᑦ 

ᐱᐅᖅᓱᐊᕐᓂᖅ.  

 

2013-14 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᔾᔪᑎᓖᑦ 

ᐊᐅᓚᑕᐅᓂᖏᑦ ᓄᓇᒥᐅᑕᐅᑦ 

ᐱᐅᖅᓱᐊᖅᑕᐅᓂᖏᓐᓄᑦ ᑮᓇᐅᔭᖁᑏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 5, 

2015-ᒥ ᐊᒻᒪᓗ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᔪᑦ 

ᐱᔾᔪᑎᓖᑦ ᓄᓇᒥᐅᑕᐃᑦ ᑮᓇᐅᔭᖁᑎᖏᓐᓂᒃ 

ᐅᖃᖅᓯᒪᔪᑦ ᓄᑖᓂᒡᒎᖅ 

ᐊᑭᓕᖅᓱᐃᑎᑦᑎᖃᑦᑕᕐᓂᐊᓕᖅᑐᑦ ᓚᐃᓴᓄᑦ 

ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅᑎᒎᖅᑐᓂᒃ ᐊᒻᒪᓗ 

ᑖᓐᓇ ᑮᓇᐅᔭᓕᐅᕐᕕᐅᓂᖅᐹᖑᓂᐊᖅᖢᓂ. 

ᐊᕙᑎᓕᕆᔨᒃᑯᑦ ᑕᒫᓂ $230,000 

ᑮᓇᐅᔭᓕᐅᕐᓂᐊᕋᓱᒋᖃᑦᑕᖅᑐᑦ ᐊᕐᕌᒍᑕᒫᖅ 

ᑖᒃᑯᓇᖓᑦ. ᓄᑖᑦ ᑖᒃᑯᐊ ᐊᑐᓯᒋᐊᓚᐅᖅᑐᑦ 

ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᒪᓕᒃᖢᒍ ᐊᒻᒪᓗ 

ᓂᕆᐅᒃᐳᒍᑦ ᐊᑐᖅᑕᐅᑦᑎᐊᕐᓂᖏᓐᓂᒃ ᑮᓇᐅᔭᑦ 

ᓯᕗᓂᒃᓴᑎᓐᓂᒃ. 

 

ᐆᒪᔪᓕᕆᓂᖅ ᐱᖁᔭᕐᔪᐊᖅ ᖄᒃᑲᓐᓂᐊᒍᑦ 

ᐊᕙᑎᓕᕆᔨᒃᑯᑦ ᐱᔭᒃᓴᖅᑖᑎᐅᓯᒪᖕᒥᔪᑦ ᐊᓯᖏᓐᓂᒃ 

ᐱᖁᔭᕐᔪᐊᖅᑎᒎᖅᑐᓂᒃ ᐃᓚᓕᐅᖅᖢᒍ 

ᐊᕙᑎᓕᕆᓂᕐᒧᑦ ᓴᐳᒻᒥᐅᓯᓯᒪᓂᖅ ᐱᖁᔭᕐᔪᐊᖅ. 

ᐊᕙᑎᓕᕆᔨᒃᑯᑦ 2015-16 ᐊᑐᕈᒫᕐᓂᐊᖅᑐᖁᑎᖏᑦ 

ᐊᕙᑏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ $3.77 

ᒥᓕᐊᖑᔪᑦ. ᑖᒃᑯᐊ ᐱᔭᒃᓴᖅᑖᑎᑕᐅᓯᒪᕗᑦ ᓄᓇᕗᒻᒥ 

ᐊᕙᑎᓕᕆᓂᕐᒧᑦ ᐱᖁᔭᕐᔪᐊᓂᒃ ᐊᒻᒪᓗ ᒪᓕᒐᓂᒃ 

ᐊᑐᓕᖅᑎᑦᑎᔨᐅᓗᑎᑦ ᐱᓗᐊᕐᓗᒋᑦ 

ᐊᕙᑎᓕᕆᓂᕐᒧᑦ ᓴᐳᒻᒥᐅᑏᑦ ᐱᖁᔭᕐᔪᐊᖓ. ᑖᒃᑯᐊ 

ᐊᐅᓚᔾᔨᖃᑦᑕᕐᒪᑕ ᐊᕙᑎᒥᒃ ᓇᐅᑦᑎᖅᓱᖅᑎᐅᓪᓗᑎᑦ 

ᖃᐅᔨᓴᐃᔨᐅᓪᓗᑎᑦ ᑯᕕᔪᓂᓪᓗ ᑲᒪᒋᔭᐅᓪᓗᑎᒃ 

ᒪᓕᒐᕐᓂᓪᓗ ᐊᑐᓕᖅᑎᑦᑎᔨᐅᓪᓗᑎᑦ. ᓄᓇᕗᒻᒥᐅᑦ 

ᐊᑦᑕᕐᓇᖅᑕᐃᖅᑕᐅᓯᒪᓂᔭᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ ᒥᓂᔅᑕ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖃᑦᑕᖁᓕᖅᑕᕗᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂ ᓇᓗᓇᐃᔭᐃᓯᒪᔪᑦ ᐊᑐᖅᖢᒍ 

ᐊᕙᑎᓕᕆᓂᕐᒧᑦ ᓴᐳᒻᒥᐅᓯᖅᑕᐅᓯᒪᓂᖓ 

ᐱᖁᔭᕐᔪᐊᖅ.  

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2015-16 ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐱᓕᕆᔪᑦ ᐊᒻᒪᓗ 2015-18 

ᐸᕐᓇᐅᑎᖏᑦ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᓚᐅᓐᖏᓐᓂᑦᑎᓐᓂ. ᐅᓇ ᑭᖑᓪᓕᖅᐹᖅ ᔪᓚᐃ 

1, 2015-ᓚᖅᑲᐅᒐᕕᑦ ᐅᑯᓇᓂ ᓵᓃᑦᑐᑦ 

ᐅᖃᖅᓯᒪᔪᖅ ᔮᓐᓄᐊᕆ 1, 2015. ᒥᔅᑕ ᕋᒻᐹᑦ.  

 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ ᓇᓕᐊᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᐃᖅᓯᒋᐊᕈᑎᓂᒃ ᒪᒃᐱᒐᖅ 2. ᑖᓐᓇ 

ᑭᖑᓪᓕᖅᐹᖅ ᐊᒡᒍᖅᑐᖅᓯᒪᓂᖓ. ᐅᖃᖅᑲᐅᒐᕕᑦ 

ᐅᖃᓕᒫᖅᖢᑎᑦ ᔪᓚᐃ 1, 2015-ᓚᖅᑲᐅᒐᕕᑦ 

ᐅᑯᓇᓂ ᑎᑎᕋᖅᓯᒪᔪᓂᒃ ᔮᓐᓄᐊᕆ 1, 2015-

ᓚᓯᒪᔪᖅ. ᒥᔅᑕ ᕋᒻᐹᑦ.  

 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑦᑐᖓ. ᔮᓐᓄᐊᕆ 1-ᓚᓯᒪᒋᐊᓕᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᑖᒃᑯᐊ 

ᒪᑐᐃᖅᓯᔾᔪᑎᖏᑦᑕ ᐃᓗᓕᖏᑦ ᐅᑯᓇᓂ 

ᒪᒃᐱᖅᑐᒐᕐᓃᑲᐅᑎᒋᖕᒪᑕ. ᐃᓗᓕᑯᓘᔭᓕᖕᓂᒃ 

ᐊᐱᖅᑯᑎᒃᓴᖃᕈᕕᑦ ᒪᒃᐱᒐᖅ ᓇᓕᖅᑯᒃᑳᖓᑦ 

ᐊᐱᖅᑯᑎᒋᖃᑦᑕᕐᓂᐊᖅᐸᑎᑦ.  

 

ᐅᖃᐅᓯᒃᓴᑐᐃᓐᓇᐃᑦ. ᐊᑎᖁᑎᖃᓐᖏᓐᓇᒪ. 

ᒪᒃᐱᖅᑐᒐᖏᒃᑎᒍᑦ ᕿᒥᕐᕈᓇᖕᓂᐊᓕᕋᑦᑎᒃᑯᑦ 

ᓇᓕᖅᑯᑦᑕᖅᑕᐅᓯᒪᔪᑦ. ᓕ 4. ᖃᓪᓗᓈᑎᑐᑦ I-4. 

ᓇᐃᒡᓕᑎᖅᓯᒪᔪᑦ ᐊᕙᑎᓕᕆᓂᕐᒧᑦ. ᑮᓇᐅᔭᑦ 

ᐊᐅᓚᑕᐅᓂᖏᑦ. ᒥᔅᑕ ᕼᐃᒃᓯ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕋᒪ.  

ᒪᒃᐱᖅᑐᒐᖅ 136 ᐅᑯᓇᓂ ᐸᕐᓇᐅᑎᓂᒃ 

ᓯᕗᓪᓕᖅᐹᖅ 2014-15 ᐊᖑᓇᓱᒃᑎᓄᑦ ᐃᑲᔫᑏᑦ 

ᑖᒃᑯᐊ ᓂᓪᓕᐊᑎᒋᔭᐅᓯᒪᖕᒪᑕ. ᕿᒥᕐᕈᓇᖕᓂᕉᖅ 

ᑖᓐᓇ 2015 ᐱᒋᐊᓕᓵᕐᓂᖓᓂᒃ 

ᐱᔭᕇᖅᑕᐅᓂᐊᕐᒪᑦ. ᖃᖓᑭᐊᕐᖑᑯᐊ ᕿᒥᕐᕈᓇᖕᓂᖅ 

ᖃᖓ ᐱᔭᕇᓛᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑖᓐᓇ ᑕᐃᒫᒃ ᐊᐱᕆᒻᒪᑦ. ᑖᓐᓇ 

ᕿᒥᕐᕈᔭᐅᓯᒪᔪᖅ ᑕᑯᓯᒪᓚᐅᖅᑕᕋᓗᐊᕋ ᑕᐃᒪ 

ᐊᑲᐅᓂᖅᓴᐅᓚᐅᕐᖓᑦ, ᕿᒥᕐᕈᓂᖅ 

ᐊᑐᖅᑕᐅᑲᓐᓂᕐᓗᓂ ᑐᓴᕆᐊᑦᑎᐊᑲᓐᓂᕐᓗᑎᒃ 

ᓄᓇᓕᓐᓂᒃ ᐱᓗᐊᖅᑐᒥᒃ ᐆᒪᔪᓐᓂᐊᑎᒃᑯᓂᓪᓗ 

ᑕᒫᓂ ᓄᓇᕘᒥ. ᑕᐃᒪ ᐅᖃᑉᐸᔪᒐᓗᐊᕋᒪ ᑕᒫᓂ 

ᐅᑭᐅᒥ ᐱᔭᕇᖅᓯᒪᓂᐊᖅᑐᒋᓪᓗᒍ ᑖᓐᓇ 

ᐱᑦᔪᑎᒋᓪᓗᒍ ᐅᑎᖅᓯᒪᒻᒪᑦ. ᒫᓐᓇᓗ 

ᓇᓗᓇᕈᓐᓃᖅᑐᓂᒃ ᒫᓐᓇ ᑭᓯᐊᓂ ᐅᐱᕐᖔᖅᓯᐅᒥ 

ᒪᓕᒐᓕᐅᖅᑏᑦ ᑲᑎᒪᓕᖅᑲᑕ 

ᓴᖅᑭᕈᓐᓇᖅᓯᓂᐊᕐᕙᓗᒃᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᑉᐳᕈ ᐊᕐᕌᓂ ᑐᓐᖓᕕᒃᑯᑦ ᐅᖃᓚᐅᖅᓯᒪᖕᒪᑕ 

ᓇᒻᒥᓂᖅᑕᐅᖅ ᐊᖑᓇᓲᒃᑎᓄᑦ 

ᐃᑲᔫᑏᒋᖃᑦᑕᖅᑕᒥᓂᒃ ᕿᒥᕐᕈᓂᐊᕐᓂᕋᖅᑐᑎᒃ. 

ᐅᖃᕈᓐᓇᖅᑮᑦ ᑐᓐᖓᕕᒃᑯᑦ 

ᐱᓕᕆᖃᑎᒋᓯᒪᒻᒪᖔᑦᓯᐅᒃ ᐊᖑᓇᓱᒃᑎᓄᑦ ᐃᑲᔫᑎᑦ 

ᕿᒥᕐᕈᔭᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑑᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑕᐃᒪ ᒫᓐᓇ 

ᐅᑭᐅᖅ NTI-ᑯᑦ ᑐᖏᓕᖓ ᔭᐃᒥᓯ ᐃᑦᑐᓗᒃ 

ᑖᒃᓱᒥᖓ ᓂᓪᓕᐊᖃᑎᒋᑲᐃᓐᓇᔪᒻᒥᒐᒃᑯ. 

ᐅᖃᕈᓐᓇᖅᑐᖓᓕ ᒫᓐᓇ ᐊᑐᐃᓐᓇᕈᐃᓯᒪᖏᑦᑐᑦ 

ᐊᒻᒪᓗ ᑕᒪᓐᓇ ᑕᐃᒪᐃᓕᖓᑎᓪᓗᒍ 

ᖃᓄᐃᓕᓗᐊᕈᓐᓇᖏᓐᓇᑦᑎᒍᑦ NTI-ᑯᑦ  

ᓇᒻᒥᓂᖅ ᓴᖅᑮᒍᒪᓕᕈᑎᒃ ᓴᖅᑮᓛᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᒪᔪᖓ ᒐᕙᒪᒃᑯᑦ ᑐᓐᖓᕕᒃᑯᑦ 

ᐱᓕᕆᐊᕐᖏᓐᓂᒃ ᐊᐅᓚᑦᑎᒍᓐᓇᖏᒻᒪᑕ. 

ᐊᑕᐅᑦᑎᒃᑯᑦ ᑕᕝᕙᓴᐃᓐᓇᕐᖏᓛᖅ ᕿᒥᕐᕈᓂᖃᕋᑦᓯ 

ᐊᖑᓇᓱᒃᑎᓄᑦ ᐃᑲᔫᑎᓂᒃ. 

ᑲᑐᔾᔨᖃᑎᒌᒃᑲᔭᓐᖑᐊᕋᑦᓰᒃ ᐊᖑᓇᓱᒃᑎᓄᑦ 

ᐃᑲᔫᑎᓂᒃ ᐋᖅᑭᒃᑎᕆᓗᓯ ᑲᑐᔾᔨᓗᓯ. 

ᐃᑲᔪᖅᓰᖃᒌᑦᑎᒐᓱᓪᓗᒋᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᒃᓱᒥᖓ ᐊᐱᕆᒐᕕᑦ. ᑐᓐᖓᕕᒃᑯᑦ 

ᖃᓄᖅᑑᖃᑕᐅᖏᓐᓇᖅᑑᒐᓗᐊᑦ ᐊᒻᒪᓗ 

ᖃᓄᖅᑑᖃᑎᒌᓐᓇᖅᑕᕗᑦ ᑕᒪᒃᑯᓂᖓᓗ 

ᐱᒻᒪᕆᓐᓄᑦ ᐃᖅᑲᓇᐃᔭᖃᑎᒋᕙᒃᑲᑦᑎᒍᑦ. ᑕᒪᓐᓇ 

ᑕᐃᒪᐃᓕᖓᒐᓗᐊᖅᑎᓪᓗᒍ ᑭᓯᐊᓂᓕ 

ᐅᖃᕈᓐᓇᖅᑐᖓ ᐃᓛᒃᑰᖅᑐᒥᒃ ᕿᒥᕐᕈᔪᒍᑦ 

ᑲᑐᔾᔨᖏᑦᑐᒍᑦ. ᕿᒥᕐᕈᔭᖓ ᕿᒥᕐᕈᖏᑦᑕᕗᑦ ᐊᒻᒪ 

ᕿᒥᕐᕈᔭᕗᑦ ᕿᒥᕐᕈᓐᓂᖏᑕᖓ, ᐃᓛᒃᑰᖅᑐᒍᑦ 

ᑖᒃᑯᓂᖓ ᕿᒥᕐᕈᓂᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦᒥ ᓄᓇᑖᕐᓂᐅᓯᒪᔪᒥᒃ ᑕᐃᒪ ᑖᒃᑯᐊ ᓄᓇᕘᑦ 

ᒐᕙᒪᒃᑯᖏᑦ 

ᐅᖃᖃᑎᖃᖃᑦᑕᕆᐊᖃᓐᓂᖃᓱᖑᒻᒪᑕᐃᓛᒃ 

ᑐᓐᖓᕕᒃᑯᓐᓂᑦ ᐊᑐᐊᖓᕐᓂᒃ ᐊᓯᔾᔩᔪᖃᓕᕋᐃᑉᐸᑦ 

ᒪᓕᒐᕐᓂᓘᓐᓃᑦ ᐊᓯᔾᔩᔪᖃᓕᕋᐃᑉᐸᑦ. ᐃᕝᕕᑦ 

ᐃᖅᑲᓇᐃᔭᖅᑎᖏᓐᓄᑦ, ᒪᓕᒐᓕᐅᖅᑎᐅᖃᑎᓐᓄᑦ 

ᐅᖃᐅᓯᕆᓚᐅᕋᒃᑯ.  

ᑐᓴᕋᐃᒐᑦᑕ ᑐᓐᖓᕕᒃᑯᒡᒎᖅ ᖃᐅᔨᒋᐊᕐᕕᐅᓂᕐᖓᑕ 

ᑖᓐᓇᑐᐊᖅ ᑐᓴᓲᕆᒐᑦᑎᒍ. ᒐᕙᒪᒃᑯᖃᐃ 

ᐅᖃᐅᓯᖃᕆᐊᔾᔫᒥᖃᑦᑕᖅᑲᑕ ᖃᓄᖅ 

ᑲᑐᔾᔨᖃᑎᒌᑉᐸᒻᒪᖔᑕ ᖃᓄᐃᑦᑐᓂᓪᓗ 

ᐅᖃᓕᒫᒐᕐᓂᒃ ᑎᑎᖅᑲᓂᒃ ᑕᑯᓐᓈᐸᒻᒪᖔᑕ. 

ᑲᑎᒪᔨᓄᑦ ᐃᓱᒪᒋᔭᐅᓚᐅᖅᓯᒪᓐᓂᖏᑦᑐᓂᒃ 

ᑐᓴᖅᑲᑕᓕ ᖃᓄᖅ ᐃᓱᒪᑖᕈᑕᐅᒍᓐᓇᕋᔭᖅᑐᓃᒃ 

ᐱᒍᓐᓇᑐᐃᓐᓇᕆᐊᖃᕋᑦᑕ. 

ᐃᑲᔪᑎᒋᔪᓐᓇᕋᔭᖅᑕᖏᓐᓂᒃ ᖃᐅᔨᒪᔭᐅᓕᖅᑲᑕ 

ᒐᕙᒪᒃᑯᑦ ᐊᐅᓚᑦᑎᓂᕆᕙᑦᑕᖓᓂᒃ.  

 

ᑖᓐᓇ ᐃᓱᒪᒋᒋᐊᕈᓐᓇᖅᑭᓯᐅᒃ, 

ᑐᓴᖅᑎᑦᑎᔫᒥᓂᖅᓴᐅᖃᑦᑕᕐᓗᓯ ᖃᓄᖅ 

ᐅᖃᖃᑎᒌᑉᐸᒻᒪᖔᔅᓯ ᑐᓐᖓᕕᒃᑯᓪᓗ ᐃᓕᔅᓯ 

ᐱᓕᕆᕕᓯ? ᒥᓂᔅᑕᓕᒫᑦᑕᐅᖅ ᓈᓚᒃᑐᔅᓴᐅᔫᒐᓗᐊᑦ. 

ᑕᐃᒪᐃᑦᑐᓂᑦ ᑕᑯᖃᑦᑕᕈᒪᒐᑦᑕ ᑲᑎᒪᔨᕋᓛᖑᓪᓗᑕ, 

ᑕᑯᐃᓐᓇᖃᑦᑕᕈᒪᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᔭᕋ. 

ᐱᓕᕆᑦᑎᐊᕋᓱᑉᐸᑦᑐᒍᑦ 

ᐅᖃᖃᑎᖃᑦᑎᐊᕋᓱᑉᐸᑦᑐᒍᑦ ᑐᓐᖓᕕᒃᑯᓐᓂᑦ 

ᐆᒪᔪᓕᕆᓂᖅ ᐱᓪᓗᒍ, ᐊᒻᒪ ᐱᓕᕆᓂᕗᑦ ᐱᓪᓗᒍ. 

ᑐᑭᓯᔪᖓ, ᑖᒃᑯᐊ ᑐᓐᖓᕕᒃᑯᑦᑕᐅᖅ 

ᐊᔾᔨᒋᓐᖏᑕᖏᓐᓂᑦ ᐃᓱᒪᑖᖅᓯᒪᔪᔅᓴᐅᕙᒻᒪᑕ 

ᖃᓄᖅ ᐊᖑᓇᓱᒃᑎᓄᑦ ᐃᑲᔫᑎᒋᕙᑦᑕᖏᓐᓂᑦ 

ᐋᖅᑭᒋᐊᕆᒍᓐᓇᕐᒪᖔᑕ. ᐊᒻᒪᑦᑕᐅᖅ 

ᐃᓱᒪᖃᕈᓘᔭᕕᐅᑎᓲᑦ ᐊᔾᔨᒌᓐᖏᑦᑐᓂᑦ ᓇᒻᒥᓂᖅ.  

 

(ᑐᓵᔨᑎᒍᕈᓐᓃᖅᑐᖅ) ᒫᓐᓇᓕ ᐃᒪᐃᓕᖓᔪᒥᒃ 

ᐅᖃᕈᒪᔪᖓ, ᐅᖃᖃᑎᒌᓐᓂᒃᑯᑦ ᐅᖃᕋᑖᕋᒪ 

ᑐᓐᖓᕕᒃᑯᑦ ᐊᖏᔪᖅᑳᖓᑕ ᑐᖏᓕᖓ. ᐅᕙᖓ 

ᓇᒻᒥᓂᖅ ᐅᖃᖃᑎᒋᓪᓗᒍ. ᑕᐃᒪ ᑖᓐᓇᓕ ᑕᕝᕘᓇ 

ᐆᒃᑑᑎᒋᒃᑲᓐᓂᕈᓐᓇᕆᓪᓗᒍ ᑖᒃᑯᐊ 

ᐃᑲᔫᓯᐊᓅᖓᔪᐃᑦ ᑕᒫᓂ ᑐᓴᖅᑎᔪᖃᕋᓗᐊᕆᐊᖓ  

ᒫᑦᓯᒥ ᓴᖅᑭᖅᑐᖃᕋᔭᕆᐊᖓ.  

 

ᑐᓐᖓᕕᒃᑯᓐᓂᓕ ᐅᓇᑦᑕᐅᖅ ᑐᓐᖓᕕᒃᑯᑦ 

ᐱᓕᕆᖃᑎᒋᑦᑎᐊᖃᑦᑕᕐᓂᕗᑦ ᐊᕙᑎᓕᕆᔨᒃᑯᓪᓗ 

ᑕᑯᔅᓴᐅᒻᒥᔪᖅ. ᑕᒪᓐᓇ ᑐᒃᑐᐃᑦ ᒥᔅᓵᓄᑦ 

ᐱᓕᕆᖃᑎᒋᑦᑎᐊᓚᐅᖅᑕᕗᑦ ᑖᒃᑯᐊ 

ᐊᕙᑎᓕᕆᔨᒃᑯᓪᓗ ᑐᓐᖓᕕᒃᑯᓪᓗ, 

ᑐᓐᖓᕕᒃᑯᓘᓐᓃᑦ ᐃᑲᔪᖅᑐᐃᓚᐅᕐᖓᑕ ᑖᔅᓱᒥᖓ 

ᑐᒃᑐᑦᑕᐃᓕᓂᕐᒥᑦ. ᑕᕝᕘᓇ ᑕᒪᓐᓇ 

ᐃᖅᑲᓇᐃᔭᖃᑎᒌᓐᓂᖅ ᑕᐃᒫᒃ ᑐᑭᖃᖅᑎᑦᑐᒍ 

ᓂᓪᓕᐅᑎᒋᕙᕋ, ᐃᒃᓯᕙᐅᑖᖅ, ᐊᒻᒪ 

ᖃᓄᖅᑑᖏᓐᓇᓂᐊᖅᑐᒍᑦ ᓇᓗᓇᓐᖏᑦᑐᖅ ᑖᒃᑯᐊ 

ᐱᓕᕆᖃᑎᒌᓐᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᖓ ᑕᐃᒫᒃ. ᐊᒻᒪᑦᑕᐅᖅ 

ᐊᐱᕆᒋᐊᒃᑲᓂᕐᓗᖓ ᑐᓐᖓᕕᒃᑯᑦ 

ᐱᓕᕆᐊᔅᓴᖃᕐᖓᑕ ᐃᓄᓐᓂᑦ 

ᑭᒡᒐᖅᑐᐃᒋᐊᖃᖅᑐᑎᑦ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᐊᒃᓴᖃᕐᒥᒻᒪᑕᑦᑕᐅᖅ ᑭᒡᒐᖅᑐᐃᓗᑎᒃ 

ᓄᓇᕗᑦᒥᐅᓕᒫᓂᒃ. ᐃᓄᓪᓚᕆᓂᒃ, 

ᓇᒥᒥᐅᑕᔅᓴᔭᐅᒐᓗᐊᖅᑲᑕ.  

 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐱᖅᑯᓯᖃᕋᓗᐊᖅᑲᑕ 

ᑭᒡᒐᖅᑐᕋᑦᑎᒍᑦ. ᐃᒪᐃᓕᒐᓱᑦᑐᖓᐃᑦ 

ᐊᔾᔨᒌᓐᖏᑦᑐᓂᑦ ᐱᓕᕆᓂᖃᕋᓗᐊᖅᑎᓪᓗᓯ ᑕᕝᕙᓂ 

ᑐᑭᓯᒃᑲᓐᓂᕈᑎᔅᓴᖅᑕᖃᕆᐊᖃᕐᖓᑦ 

ᖃᐅᔨᒋᐊᕐᓂᖃᖅᑎᓪᓗᓯ. ᐃᒫᒃ ᐅᖃᕈᔅᓯ, ᑕᐃᒫᒃ 

ᐋᖅᑮᒍᔅᓯ ᐅᐊᓗᐊᕌᓘᒐᔭᖅᑐᖅ ᐃᓄᓐᓄᑦ ᓄᓇᕗᑦᒥ, 

ᐅᕝᕙᓘᓐᓃᑦ ᒪᓕᒐᕐᓂ ᐊᓯᔾᔩᒐᓱᓕᕋᐃᒍᔅᓯ 

ᐃᒪᐃᓕᒐᓱᒃᑐᖓ. ᑕᑯᖃᑦᑕᕈᒪᔪᒍᑦ ᐊᔾᔨᖏᓐᓂᑦ 

ᑎᑎᕋᖃᑦᑕᐅᑎᓐᓂᕆᕙᑦᑕᓯᓐᓂ ᑐᓐᖓᕕᒃᑯᓐᓂᑦ, 

ᑎᑎᕋᖃᑦᑕᖅᑲᑕ.  

 

ᑐᓐᖓᕕᒃᑯᑦ ᖃᐅᔨᒋᐊᕐᕕᐅᓂᕋᕋᐃᒻᒪᑕ 

ᐅᖃᒃᑲᓂᕐᕕᐅᕙᓐᖏᑦᑎᐊᕋᑦᑕ ᐃᑲᔪᖅᓯᓂᖅᑲᑦ, 

ᐅᕝᕙᓘᓐᓃᑦ ᐃᓚᐃᓐᓇᖓᓂᑦ ᐃᑲᔪᖅᓰᓂᖅᑲᑦ  

ᐃᓚᖓᓐᓂᑦ ᐊᑭᕋᖅᑐᕆᓪᓗᑎᒃ.  

ᑕᒪᒃᑯᓂᖓ ᑐᓴᖃᑦᑕᕈᒪᒐᓗᐊᕋᑦᑕ 

ᓂᕈᐊᕐᓂᐊᓕᕋᐃᒐᑦᑕ 

ᖃᐅᔨᒪᓂᖅᓴᐅᖃᑦᑕᕐᓂᐊᕋᑦᑕ.  

 

ᐅᖃᐅᓯᔅᓴᓪᓗᐊᑐᐃᓐᓇᐅᔫᒐᓗᐊᖅ ᑕᒪᓐᓇ. ᑭᓯᐊᓂ 

ᒥᓂᔅᑕ ᒪᐃᒃ ᖃᓄᖅ ᑕᒪᓐᓇ ᐃᓱᒪᒋᒻᒪᖔᒍ 

ᑐᓴᕈᒪᑦᑕᕋᓗᐊᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐃᓛᒃ, 

ᐅᖃᖅᑲᐅᒐᒪ ᑖᒃᑯᐊ ᑐᓐᖓᕕᒃᑯᑦ ᑐᖏᓕᖓᓪᓕ 

ᐱᓕᕆᖃᑎᒋᓪᓗᐊᖃᑦᑕᖅᓯᒪᒐᒃᑯ ᐊᒻᒪᓗ 

ᐃᖅᑲᓇᐃᔭᖅᑎᒃᑲ ᑖᒃᑯᐊ 

ᐱᓕᕆᖃᑎᒋᓪᓗᐊᖃᑦᑕᖅᑐᓂᒋᑦ 

ᐃᖅᑲᓇᐃᔭᖅᑎᖏᑦ.  

 

ᐅᖃᕈᓐᓇᕋᓗᐊᖅᑐᖓᓕ ᑕᒪᓐᓇ 

ᒪᑐᐃᖓᖃᑦᑕᐅᑎᑦᑎᐊᖅᑐᒍ ᑕᕝᕘᓇ. ᑕᒪᒃᑯᓄᖓ 

ᐊᖏᖃᑎᒌᒍᑏᑦ ᐱᓪᓗᒋᑦ, ᐆᒪᔪᓕᕆᓂᐅᑉᐸᑦ 

ᐱᓗᐊᖅᑐᒥ ᑕᕝᕘᓇ ᑐᓴᐅᒪᖃᑎᒌᑦᑎᐊᖃᑦᑕᖅᑐᒍᑦ 

ᑐᓐᖓᕕᒃᑯᓪᓗ, ᐊᒻᒪ ᑖᓐᓇ ᐱᓕᕆᖃᑎᒌᓐᓂᖅ 

ᓴᓐᖓᑎᑉᐸᓪᓕᐊᓯᒪᔪᕐᓕ ᐊᕐᕌᓂᓂᒃ ᐊᒻᒪᓗ 

ᐱᔪᒥᓇᕐᓂᖅᓴᐅᕙᓪᓚᐃᓕᖅᑐᖅ. ᑕᐃᒪᖓᓂᑦ 

ᐅᖃᕈᓐᓇᕋᓗᐊᖅᑐᖓ ᑖᒃᑯᐊ ᐱᓕᕆᖃᑎᒋᓪᓗᒋᑦ 

ᓄᓇᕗᑦ ᑐᓐᖓᕕᒃᑯᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ 

ᐊᑦᑐᐊᔪᓂᑦ. ᐱᓗᐊᖅᑐᒥᓪᓗ ᐊᕙᑎᓕᕆᔨᒃᑯᑦ 

ᑲᒪᒋᔭᖏᑕ ᐃᓚᖏᓐᓄᑦ.  

 

ᐄ, ᐊᖏᖃᑎᒋᑦᑎᐊᖅᑕᕋ 

ᐅᖃᖃᑎᖃᖅᓯᒪᓂᑐᐃᓐᓇᕐᒥᒃ 

ᑐᓴᖃᑦᑕᕆᐊᖃᖏᒃᑲᓗᐊᖅᑐᓯ ᑕᒪᓐᓇ 

ᖃᐅᔨᒪᒋᐊᕐᓂᐊᖅᑲᕗᑦ ᑕᒪᔅᓱᒪ ᑭᖑᓂᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ 

ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖓᓂ 136 ᑕᕝᕙᓂ ᐱᓕᕆᐊᒃᓴᓄᑦ 

ᐸᕐᓇᐅᑎᔅᓯᓐᓂ, ᐋᖅᑭᓐᖑᐊᖅ ᐊᐃᑉᐹ 

ᐅᖃᖅᓯᒪᖕᒪᑦ ᖃᐅᔨᓴᕐᓂᐊᕐᓗᓯ ᐱᓕᕆᕝᕕᐅᑉ 

ᐋᖅᑭᑎᖅᓯᒪᓂᖓᓂᑦ ᐃᓱᒪᒋᒋᐊᕐᓗᒍ ᓄᓇᕗᑦ 

ᒐᕙᒪᒃᑯᖏᑕ ᓯᕗᓪᓕᐅᑎᑕᖏᑕ 

ᐊᓯᔾᔨᐸᓪᓕᐊᓂᖏᑦ. ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ 

ᑖᓐᓇ ᖃᓄᖅ ᑐᑭᖃᕐᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᕙᑎᓕᕆᔨᒃᑯᑦ 

ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᕆᔪᒪᓪᓗᑎᒃ ᑖᓐᓇ ᑐᖏᓕᕐᒪ ᑐᖏᓕᖓᑦ 

ᓂᓪᓕᕈᓐᓇᕐᒪᖔᑦ ᑖᔅᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕙᑎᓕᕆᔨᒃᑯᑦ ᐋᖅᑭᑎᖅᓯᒪᓂᖓ 

ᑕᐃᒪᐃᓕᖓᑐᐃᓐᓇᐸᓗᑦᑐᖅ ᑕᐃᒪᓐᖓᑦ 

ᓴᖅᑭᓚᐅᖅᓯᒪᒐᑦᑕ 2004-ᒥ. ᒐᕙᒪᒃᑯᑦ 

ᐊᓯᔾᔨᕈᓘᔭᖅᓯᒪᑦᑕᖁᑦ ᑮᓇᐅᔭᖏᓪᓗ 

ᐊᓯᔾᔨᖅᓯᒪᓪᓗᑎᒃ, ᒐᕙᒪᒃᑯᓪᓗ ᑐᑭᒧᐊᒍᑎᖏᑦ 

ᐊᓯᔾᔨᖅᓯᒪᓪᓗᑎᒃ ᓯᕗᒧᑦ ᐊᑉᓗᖅᑕᒦᖔᓕᕋᑦᑕᓕ. 

ᑭᓯᐊᓂᓕ ᑕᕝᕙᓂᒃᓴᐃᓐᓇ ᑕᐃᒫᒃ 

ᐋᖅᑭᔅᓯᒪᐃᓐᓇᖅᑐᒍᑦ ᑮᓇᐅᔭᕗᑦ 

ᑕᐃᒪᐃᓕᖓᑐᐃᓐᓇᐃᓐᓇᖅᑐᑎᒃ. 

 

ᑕᐃᒫᓪᓕ ᑕᕝᕙ ᐃᓱᒪᒃᑲᓐᓂᕆᐊᖃᓕᓚᐅᕋᑕ 

ᕿᒥᕐᕈᒋᐊᕐᓗᑕ ᖃᓄᖅ ᐋᖅᑭᑎᖅᓯᒪᓂᖃᒻᒪᖔᑦᑕ 

ᐊᒻᒪᓗ ᐊᐅᓚᑦᑎᐊᕋᓗᐊᕐᒪᖔᑦᑕ 

ᐊᐅᓚᑦᑎᐊᓂᖅᓴᐅᒍᓐᓇᖏᒃᑲᓗᐊᕐᒪᖔᑕᓗ. 

ᑕᒪᒃᑯᐊ ᐃᓱᒫᓗᓇᖅᑐᐃᑦ ᓵᓐᖓᒋᐊᖃᖅᐸᑦᑕᕗᑦ 

ᐱᓕᕆᐊᕆᒍᓐᓇᕐᓗᒋᑦ ᑕᐃᒫᒃ ᐃᒻᒥᓂᒃ 

ᐊᐅᓚᓂᑦᑎᓐᓂᒃ ᕿᒥᕐᕈᑦᑎᐊᕆᐊᖅᓯᒪᑐᐃᓐᓇᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᑯᐊᓕ ᑎᑎᕋᖅᓯᒪᔪᑦ ᒪᓕᒃᑐᒋᑦ ᑖᓐᓇ 2014-ᒥ 

ᖃᐅᔨᓴᖅᑕᐅᑕᕐᓂᖅᑯᖅ, ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᓇᓗᓇᐃᖅᓯᒍᓐᓇᖅᑲ ᑭᓱ ᐊᓯᔾᔨᖅᑕᐅᓂᐊᕐᒪᖔᑦ 

ᐋᖅᑭᑎᖅᓯᒪᓂᖓᓂᒃ, ᐋᖅᑭᑎᖅᓯᒪᓂᖓ 

ᕿᒥᕐᕈᔭᐅᓚᐅᖅᑎᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᓪᓗ. ᑕᐃᒪ 

ᓰᑏᕝᕙᒥ ᑕᒪᓐᓇ ᐊᕙᑎᓕᕆᔨᒃᑯᑦ 

ᐋᖅᑭᓱᖅᓯᒪᓂᒐᒍᑦ ᕿᒥᕐᕈᔭᐅᓂᖅ ᑲᔪᓯᒋᐊᓚᖓᑦ. 

ᑕᒪᓐᓇᑦᑕᐅᖅ ᐃᓛᒃ, ᕿᒥᕐᕈᔭᐅᓂᖓ ᑖᒃᑯᐊ 

ᑮᓇᔭᐅᓕᕆᔨᒃᑯᓪᓗ ᒫᓐᓇ ᐊᕙᑎᓕᕆᔨᒃᑯᓪᓗ 

ᑖᒃᑯᓂᖓ ᐃᓚᖓᓂᒃ ᐊᑦᑐᐃᓯᒪᖃᑦᑕᖓᑕ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐋᖅᑭᑦᑎᐊᖅᓯᒪᖁᓪᓗᒍ.  

 

ᑕᐃᒪ ᑕᒪᓐᓇ ᓇᓗᓇᖏᑦᑐᖅ 

ᐃᓱᒪᓯᒪᓚᐅᕋᓗᐊᖅᑐᖓᑦᑕᐅᖅ ᑕᒫᓂ ᑖᒃᑯᓄᖓ 

ᒥᓂᔅᑕᐅᖃᑎᒌᓄᑦ ᑐᓂᒍᓐᓇᖅᓯᓯᒪᒋᐊᖓᑦ. ᑭᓯᐊᓂ 

ᒫᓐᓇ ᐊᑐᐃᓐᓇᕈᖅᓯᒪᓐᖏᓗᐊᒐᓛᒻᒪᑦ 

ᑕᐃᒪᐃᑦᑑᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑭᐅᒐᕕᖓ. ᑕᐃᒪ 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕗᑦ 

ᕿᒥᕐᕈᓂᕆᓯᒪᔭᓯ ᐊᓯᔾᔨᖅᓯᒪᔭᓯᓗ ᐱᔭᕇᖅᑕᐅᑉᐸᑕ.  

 

ᐊᓯᓄᖔᖅ ᐊᐱᖅᓱᕆᐊᓕᕐᒥᓗᖓ. 

ᐊᐅᑦᑎᐊᕈᑲᓪᓚᐅᓕᖅᑐᖅ ᐊᐱᕆᓚᐅᖅᓯᒪᒐᒪ 

ᐆᒪᔪᓕᕆᓂᕐᒧᑦ ᒪᓕᒐᕐᓂᒃ, ᐊᕐᕌᒍᑦ ᖁᓕᑦ 

ᐊᓂᒍᖅᓯᒪᕐᖓᑕ ᑖᒃᑯᐊ ᐱᖁᔭᐃᑦ 

ᑲᔪᓯᑎᑕᐅᓚᐅᖅᓯᒪᑎᓪᓗᒋᑦ. ᑕᕝᕙᓃᓕᕇᕐᒥᒐᑦᑕ 

ᑕᐃᒪ ᑐᓴᖅᑎᑦᑎᒋᐊᕈᓐᓇᖅᑭᓰ  

ᓄᑖᓂᒃ ᐆᒪᔪᓕᕆᓂᕐᒧᑦ ᒪᓕᒐᕐᓂᒃ 

ᑲᔪᓯᑎᑦᑎᒐᓱᓛᕐᒪᖔᔅᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᖕᒪᑦ. ᓱᓕᑦᑎᐊᖅᑐᓂᓗ ᑕᒪᓐᓇ.  

 

ᐃᓛᒃ, ᑖᓐᓇ ᐆᒪᔪᓕᕆᓂᕐᒧᑦ ᒪᓕᒐᖅ 

ᐋᖅᑭᒋᐊᕈᑎᒋᓂᐊᖅᑕᖓ ᐅᕝᕙᓘᓐᓃᑦ ᑖᓐᓇ 

ᐅᖃᐅᓯᕆᖃᑦᑕᖅᑕᕗᑦ ᒪᓕᒃᑕᐅᔭᕆᐊᓖᑦ. ᓄᓇᕗᑦ 

ᑐᓐᖓᕕᒃᑯᑦ ᐱᓕᕆᖃᑎᒋᓪᓗᒋᑦ ᑭᓯᐊᓂᐅᓯᒪᒻᒪᑦ 

ᑕᐃᒃᑯᐊ ᐱᔭᕆᐊᑐᓗᐊᕐᓂᖏᑦ 

ᐆᒪᔪᓕᕆᔨᕐᔪᐊᒃᑯᓪᓗ. ᐱᔭᕆᐊᑐᓗᐊᓐᓂᖏᑦ 

ᐅᖃᕈᓐᓇᖅᓯᕗᖓ ᒫᓐᓇ ᐃᓕᔅᓯᓐᓄᑦ 

ᐱᔭᕆᐊᑐᓗᐊᖅᓯᒪᓂᖏᑦ 

ᑲᔪᓯᓐᖏᔾᔪᑎᒋᖃᑦᑕᖅᓯᒪᔭᖏᑦ ᑕᐃᒃᑯᐊ 

ᐊᓂᒍᖅᓯᒪᕚᓪᓕᖅᓯᒪᔪᑦ.  

 

ᑕᐃᒪᐃᒻᒪᑦ ᐃᓱᒪᔪᖓ ᑕᐃᓐᓇ ᐆᒪᔪᓕᕆᓂᒻᒧᑦ 

ᐊᕐᕌᒎᖃᑦᑕᖅᑐᖅ ᔪᓚᐃ , 2015 ᑕᐃᑲᓂ 

ᐊᑐᓕᕈᓐᓇᖅᓯᓂᐊᕆᖓ, ᑕᐃᓐᓇ ᒫᓐᓇ 

ᐅᖃᐅᓯᕆᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᓴᖅᑭᓪᓚᕆᖁᓇᓛᖅᑑᒐᓗᐊᖅ ᔪᓚᐃ 1, 2015-

ᖑᓕᖅᑲᑦ. ᐅᓪᓗᓂᑦ ᐅᖃᐅᔾᔭᐅᖃᑦᑕᖅᓯᒪᓕᕋᑦᑕ 

ᐊᔾᔨᒌᖏᑦᑐᕈᓘᔮᓗᓐᓂᒃ 

ᓴᖅᑭᖅᑕᐅᓛᓐᓂᐊᓐᓂᕋᖅᑕᐅᓪᓗᓂ. ᐊᑯᓂᐊᓗᖑᓇ 

ᓴᖅᑭᖅᑕᐅᒐᓲᔭᓕᕐᖓᑦ. ᒥᓂᔅᑑᑉ 

ᓴᖅᑭᒍᓐᓇᖅᓛᖅᑕᔅᓴᕆᑕᐃᓐᓇᕋᓗᐊᖅᑲᐅᒃ? 

ᐊᒥᓱᓕᐅᖅᑕᐅᓗᓂᓗ ᐱᕙᓪᓕᐊᔪᓅᖅᑕᐅᓗᓂᓗ 

ᔪᓚᐃ 1-ᒥ?  

 

ᐊᓯᐊᓄ ᓅᒋᐊᕐᒥᓗᖓ, ᒪᑉᐱᒐᖓᓂ 137 ᐃᓚᖓ 

2015 ᓯᕗᓪᓕᐅᑎᑕᐅᒐᓱᒃᑲᔭᖅᑐᖅ ᓴᓇᓗᑎᒃ 

ᐊᑕᓕᖅᑎᑦᑎᓗᑎᒃ ᐱᕙᓪᓕᐊᔪᑎᒍᑦ. ᑕᖅᑲᐅᖓ 

ᓴᖅᑭᔮᖅᑎᑦᑎᓂᐅᒐᓱᒃᑐᖅ ᑲᓇᑕᓕᒫᒥ  

ᓯᓚᕐᔪᐊᒻᒥᓗ ᓇᓄᐃᑦ ᑕᒪᒃᑯᐊ ᓱᓕᓐᖏᑦᑐᓂᒃ 

ᐅᖃᐅᓯᖃᖃᑦᑕᖅᑐᐃᑦ ᓇᓄᓐᓂᒃ 

ᓄᖑᓕᓐᓂᕋᐃᔪᐃᑦ ᓴᓪᓗᓂᕋᐃᓗᒋᑦ. ᐃᒫᒃ 

ᓱᓕᖔᖅᑐᓂᒃ ᐅᖃᖅᑳᓪᓗᓯ. ᐊᖏᖅᑭᓰ ᓄᓇᕘᒥ 

ᓇᓄᐃᑦ ᖃᑦᑎᐅᓂᖏᑦ ᐃᒫᒃ ᑕᒫᓂᑐᐃᓐᓇᖅᑑᑦ? 

ᐃᒫᒃ ᓄᖑᑉᐸᓪᓕᐊᖏᑦᑐᑦ, 

ᐊᒥᓱᕈᓗᐊᖅᐸᓪᓕᐊᒐᑎᓪᓘ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑕᐃᒃᑯᐊ ᓇᓄᐃᑦ ᓯᕗᓪᓕᒻᒥ 

ᐅᖃᐅᓯᕆᕋᑖᖅᑕᖓ ᑖᓐᓇ ᓯᕗᓂᔅᓴᕆᔭᕗᑦ ᑕᒫᓂ 

ᑕᒪᑐᒪᓂ ᐊᕐᕌᒍᒋᓂᐊᖅᑕᑎᓂ 2015-16 ᑖᓐᓇ 

ᓇᓄᖅ ᓯᓚᕐᔪᐊᒻᒥᐅᓄᑦ ᐃᓚᖏᓐᓄᑦ 

ᓴᖅᑭᑕᐅᒐᓱᐊᖏᓐᓇᓕᒫᒻᒪᑦ, ᐊᒡᓛᑦ ᑲᓇᑕᐅᑉ 

ᐃᓗᐊᓂ. ᑕᐃᒫᓐᖑᓐᖏᑦᑐᖅ ᓇᓛᒎᖏᑦᑐᖅ 

ᓴᖅᑭᑕᐅᒐᓱᐊᖏᓐᓇᓕᒫᖃᑦᑕᕐᖓᑦ, ᑕᒪᓐᓇ ᐱᓪᓗᒍ 

ᑕᓐᓇ ᐊᕙᑎᓕᕆᔨᒃᑯᑦ ᑕᐃᒫᒃᑕᐅᖅ 

ᑕᑯᔅᓴᐅᑎᑦᑎᒋᐊᖃᕋᑦᑕ ᓇᓛᒍᑦ ᑕᒫᓂ ᓄᓇᕘᑉ 

ᐃᓗᐊᓂ ᓇᓄᐃᑦ ᐱᔾᔪᑎᒋᓪᓗᒋᑦ ᓯᓚᕐᔪᐊᒥᐅᑦ 

ᑐᑭᓯᒃᑲᓐᓂᖁᓪᓗᒋᑦ.  

 

ᐊᒻᒪᓗ ᑕᐃᒃᑯᐊ ᑕᒪᒃᑯᓂᖓ ᐆᒪᔪᓂᒃ 

ᓯᓐᓈᖅᑎᕈᔪᐃᑦ ᖃᐅᔨᒃᑲᓐᓂᖁᒐᓗᐊᖅᑐᒋᑦ. ᑕᐃᒫᒃ 

ᖃᐅᔨᓇᓐᖏᑦᑐᒃᑯᑦ ᐃᓛᓐᓂᒃᑯᑦ 

ᖃᐅᔨᒃᑲᖅᑕᐅᓲᖑᒐᑦᑕ ᐃᒪᐃᓕᐅᕈᑕᐅᔪᖅ ᓇᓄᖅ. 

ᑕᒪᓐᓇ ᐱᔾᔪᑎᒋᓗᐊᖅᑐᒍ ᑖᓐᓇ 

ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᖃᑎᒪ ᑕᐃᒫᒃ 

ᐱᔾᔪᑎᖃᓗᐊᖅᑐᖅ ᐊᔅᓱᕈᓐᓂᐊᖅᑐᒍᑦ ᓇᓛᒍᑦ 

ᑕᑯᔅᓴᐅᒃᑲᓐᓂᖁᓪᓗᒍ ᖃᐅᔨᒃᑲᓐᓂᖁᓪᓗᒋᑦ 

ᓇᓄᕐᒥᑦ ᑕᐃᒃᑯᐊ ᖃᐅᔨᒪᓗᐊᕝᕙᓗᒐᑎᒃ 

ᐅᖃᕋᓱᐊᖅᐸᑦᑐᐃᑦ. 

 

ᑕᒪᓐᓇ ᓯᕗᓪᓕᕐᒥ ᑭᐅᔪᒪᓪᓗᒍ, ᐊᒻᒪ ᑕᒪᒃᑯᐊ 

ᐅᓪᓗᒥᐅᔪᖅ ᐆᒪᔪᓕᕆᖃᑎᒋᖃᑦᑕᖅᑕᕗᓪᓗ 

ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᑐᓐᖓᕕᒃᑯᓪᓗ ᑕᒪᐅᓇ 

ᓇᓅᑉ ᒥᒃᓵᒍᑦ ᐊᓯᖏᓪᓗ ᑕᒪᒃᑯᐊ ᐆᒪᔪᕐᓂᐊᖅᑏᑦ, 

ᐄ, ᓇᓄᐃᑦ ᖃᓄᐃᓐᖏᑦᑐᖁᑎᒋᔭᕗᑦ. ᓈᒻᒪᒃᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 



ᕿᑎᖅᑰ, ᒫᑦᓯ 12, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᓪᓚᑦᑖᖅ ᑖᓐᓇ 

ᑐᓴᖅᑎᑦᑎᒐᓱᐊᓐᓂᖅ ᑕᖅᑲᒃᑯᓂᖓ 

ᐊᐅᓚᑕᐅᓂᐊᒻᒪᖔᑦ? ᖃᓄᐃᓕᐅᓪᓗᓯ? 

ᐊᕗᖓᐅᔾᔨᓯᒪᒃᑲᓐᓂᓐᓂᕈᔅᓯ, 

ᖃᓄᐃᓕᐅᓐᓂᐊᖅᐱᓯ? ᑲᓇᑕᒥᐅᑦ ᑕᐃᒃᑯᐊ 

ᓄᓇᕐᔪᐊᒻᒥᐅᓗ ᖃᐅᔨᓂᐊᒻᒪᑕ ᓇᓄᖁᑎᕗᑦ 

ᐅᓄᕐᓂᕆᔭᖏᑦ ᓱᕐᕌᖏᑦᑎᐊᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᕕᖃᖅᑎᑦᑎᒍᓐᓇᕈᕕᐅᒃ ᑐᖏᓕᕆᔭᕋ ᑖᑦᓱᒧᖓ 

ᑭᐅᔪᓐᓇᕐᖓᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓂᕐᓗᖓᔪᖅ 

 

ᓂᕐᓗᖓᔪᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᑕᒪᐅᓐᖓᕆᐅᕋᒪ ᐊᒻᒪ 

ᑐᓐᖓᕼᐅᒃᑎᑕᐅᒐᒪ, ᖁᔭᓐᓇᒦᒻᒪᕆᐊᓗᒃ. ᐊᒻᒪ ᒥᔅᑕ 

ᓴᕕᑲᑖᖅ ᐊᐱᖅᑯᑎᒋᔮ ᑕᒪᓐᓇ ᓱᖃᐃᒻᒪ ᑕᐃᑦᑯᐊᑦ 

ᐅᕙᒎᓗᒃᑖᖅ ᑕᒫᓂ ᓄᓇᕗᒥ ᓇᓄᖁᑎᖃᓛᖑᒐᑦᑕ 

ᐃᒪᒻᓇ ᖃᓪᓗᓈᑎᑑᕐᓗᒍ 2/3 of world 

population-ᖑᓂᕋᖅᑕᐅᔪᖅ. ᓄᓇᕗᒻᒥ 

ᓇᓄᖃᓛᖑᒐᑉᑕ ᐊᒻᒪ ᓇᓐᓂᐊᓪᓛᖑᓪᓗᑕᓗ.  

 

ᑕᐃᒃᑯᐊ ᓇᓅᖃᑎᖃᕈᑎᒋᒐᑦᑎᒍᑦ ᓄᓇᑦᑎᐊᒃᑯᑦ 

ᐊᒻᒪᓗ ᓂᐅᕙᓪᓛᓐ ᑯᐸᐃᒃ ᐱᓕᕆᖃᑎᒋᓪᓗᑎᒍᑦ 

ᐊᒻᒪ ᐃᓄᐃᑦ ᑕᐱᕇᒃᑯᑦ ᑲᓇᑕᒥ. ᑖᓐᓇ 

ᐸᕐᓇᒍᑎᒋᓇᓱᒃᐸᓪᓕᐊᔭᕗᑦ ᑕᐃᑲᓂ 

ᑐᓴᖅᐸᓪᓕᐊᓂᐊᕐᒥᒐᑉᑕ  

ᓴᐃᑏᔅ-ᖑᓂᕋᖅᑕᐅᔪᐃᑦ South Africa ᑕᐃᒃᑯᐊ 

ᐊᒥᐊᕆᑲᒃᑯᑦ ᐊᒻᒪᓗ ᕌᓵᒃᑯᑦ ᓄᖅᑲᖁᔨᓂᐊᕐᒥᖕᒪᑕ.  

 

ᐱᓕᕆᖃᑎᒋᕙᓪᓕᐊᔭᕗᑦ ᐊᒻᒪᓗ 

ᐱᓕᕆᖃᑎᒌᒋᐊᕐᓂᖅᓯᒪᔪᑦ ᑕᐃᑲᓂ ᐹᓐᑳᒃ ᑕᒪᒃᑯᐊ 

ᑐᓴᕈᑎᒃᑯᑦ ᐊᒻᒪ ᑕᐃᒃᑯᐊ ᓇᓄᓐᖑᐊᑦ 

Boundaries 13th of population ᑕᒫᓂ 

ᓄᓇᕗᒻᒥ ᖃᓄᐃᓕᐅᖅᐸᓪᓕᐊᕐᒪᖔᑦᑕ.  

 

ᐆᒃᑑᑎᒋᓗᒍ ᖃᓄᐃᖏᑦᑑᒃᑯᐊ ᑕᒫᓂ Davis 

Strait color-ᖃᕐᓗᑎᑦ 

ᑕᐃᒪᓐᓇᐃᓕᐅᖅᐸᓪᓕᐊᔪᓂᒃ ᑐᑭᓯᑎᑦᑎᔪᒪᔪᒍᑦ. 

ᐃᒃᑯᐊ ᐅᓂᒃᑳᖃᑦᑕᕐᒪᑕ ᐊᖑᓇᓱᒃᑕᐅᕙᓪᓕᐊᔪᑦ 

ᓄᖑᑉᐸᓪᓕᐊᔪᑦ.  

 

ᐅᕝᕙᓘᓐᓃᑦ ᐆᓇᖅᓯᕙᓪᓕᐊᖕᒪᑦ 

ᓄᖑᑐᐃᓐᓇᕆᐊᖃᖅᑐᖅ ᑭᓯᐊᓂᓕ 

ᑕᐃᒪᓐᓇᐃᖏᒻᒪᑦ. ᐱᒋᐊᓕᖅᐸᓪᓕᐊᒐᑉᑎᒍᑦ 

ᑕᐃᒃᑯᐊ ᓇᓅᖃᑎᒋᖃᒍᑎᒋᔭᒃᑯᑦ ᐊᕙᑎᓕᕆᔨᒃᑯᑦ 

ᑲᓇᑕᒥ ᐃᑲᔪᖅᑐᐃᔪᑦ ᐅᕙᑉᑎᓐᓂᒃ.  

 

ᓲᖃᐃᒪ ᓯᓚᑎᑦᑎᓐᓄᑦ ᑐᑭᓯᑎᑦᑎᒋᐊᖃᑦᑕᕐᒪᑕ 

ᐊᒻᒪᓗ ᑕᒪᓐᓇ ᓯᓚᕐᔪᐊᕐᒥᐅᖃᑎᒋᒐᑉᑎᓐᓂ 

ᑲᑎᒪᖃᑎᖃᖃᑦᑕᕐᒪᑕ. ᐊᕙᑎᓕᕆᔨᒃᑯᑦ ᑲᓇᑕᒃᑯᑦ 

ᐃᑲᔪᖅᑎᒋᒻᒪᕆᑦᑕᓐᓄᑦ.  

ᐊᒻᒪ ᖃᓄᐃᓕᐅᖅᐸᓪᓕᐊᖕᒪᖔᑦᑕ ᑕᐃᒃᑯᐊ 

ᓄᓇᕕᖕᒥᐅᑕᐃᑦ ᐱᓕᕆᖃᑎᒋᔭᕗᑦ. ᐊᑏᑐᖅ 

ᖃᓄᖅᑑᖃᑎᒋᔪᒻᓇᕐᒪᖔᑉᑎᒍᑦ ᓇᓄᓕᕆᓂᐅᑉ 

ᐱᔾᔪᑎᒋᓕᑭᐊᓂ. ᓄᓇᕗᒻᒥᓕ 

ᓯᕗᓪᓕᐅᒻᒪᕆᒃᓯᒪᒐᑉᑕ ᑕᒪᓐᓇ ᑕᒫᓂ ᐊᕐᕌᒍᓂᑦ 

40-ᓂᑦ ᓇᓐᓂᐊᖅᑕᕐᓂᖅ ᐱᓕᕆᖃᒻᒥᓐᖏᓐᓇᑉᑎᒍᑦ.  

 

ᓇᐃᓈᖅᖢᒍ ᐅᖃᐅᓯᕆᕙᕋ. ᑐᑭᓯᓇᕐᓂᕈᒪ. 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᔅᑕ ᓂᕐᓗᖓᔪᖅ ᓇᓗᓇᐃᖅᓯᖕᒪᑦ. 

ᐊᐱᖅᓱᐃᓐᓇᕈᒪᓪᓗᖓ ᐊᐱᖅᓱᒃᑲᓐᓂᕈᒪᓪᓗᖓ 

ᑖᔅᓱᒪ ᒥᔅᓵᓄᑦ. ᐱᓕᕆᐊᖃᖅᐱᓰ ᑕᐃᒃᑯᐊ 

ᐊᕙᑎᓕᕆᔨᒃᑯᑦ ᑲᓇᑕᒥ 

ᐅᒃᐱᕈᓱᓕᖅᑎᑦᑐᓐᓇᖅᐱᓯᐅᒃ ᓇᓄᖁᑎᕗᑦ 

ᐅᓄᕐᓂᕆᔭᕗᑦ ᓱᕐᕌᖏᒻᒪᑕ ᐅᓄᕐᓂᕆᔭᖏᑦ 

ᓄᖑᑉᐸᓪᓕᐊᖏᒻᒪᑕ ᑕᐃᒪᓐᓇ ᐅᒃᐱᕈᓱᒃᑲᑦᑕ.  

 

ᓲᕐᓗ ᐅᓂᒃᑳᖅ ᓴᖅᑭᑕᐅᖃᑦᑕᖅᑐᖅ ᑲᓇᑕᐅᑉ 

ᐊᕙᑎᓕᕆᔨᒃᑯᖏᓐᓄᑦ ᐅᐊᓕᓂᖓᓂᒃ ᑕᓯᐅᔭᕐᔪᐊᑉ 

ᓇᓄᖁᑎᖏᑦ ᐱᓪᓗᒋᑦ 

ᐅᓄᓐᖏᓗᐊᓕᕐᒪᑕᒎᓚᖃᑦᑕᕐᒪᑕ. ᒥᓂᔅᑕ 

ᐱᓕᕆᕕᖓ ᖃᓄᐃᓕᐅᓕᖅᐸᓕ 

ᐅᒃᐱᕈᓱᓕᖅᑎᑦᑎᓇᓱᒃᖢᑎᒃ ᑲᓇᑕᐅᑉ 

ᐊᕙᑎᓕᕆᔨᒃᑯᖏᑕ ᐅᐊᖕᓇᖓᓂ ᐱᖓᓐᓇᖓᓂᓪᓗ 

ᑕᓯᐅᔭᕐᔪᐊᑉ ᓇᓄᐃᑦ ᓄᖑᑉᐸᓪᓕᐊᖏᓐᓂᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖏᓕᒻᒪ ᑖᓐᓇ ᑭᐅᒋᐊᓪᓚᑲᓐᓂᓂᐊᕐᖓᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᐄ, ᓱᓕᔪᑎᑦ ᑕᐃᑲᓂ 

ᕿᒪᑉᑕᑎᓐᓂᒃ ᑖᕙᒃᑯᐊ ᑕᐅᓇᓂ (ᑐᓴᕐᓇᖏᑦᑐᖅ) 

National Park-ᒥ ᐱᓕᕇᓐᓇᖃᑦᑕᕐᒪᑕ ᐊᒻᒪ 

ᐅᒡᒍᕐᓇᐅᒐᓗᐊᖅ Western Hudson’s Bay ᑖᓐᓇ 

ᓲᕐᓗ ᑐᑭᓯᔾᔪᑕᐅᓇᓱᒋᓪᓗᓂ 

ᑐᑭᓯᓇᔪᒋᔪᑕᐅᖃᑦᑕᕐᒪᑦ.  

 

ᑕᐃᒪ ᐊᓯᔾᔨᖅᐸᓪᓕᐊᖕᒪᑦ ᓯᓚᕗᑦ ᑕᐃᒪ 

ᓇᓄᐃᕈᑎᕙᓪᓕᐊᖅ. ᑭᓯᐊᓂᓕ ᐅᕙᒍᑦ ᐃᓛᒃ 

ᓄᓇᕗᑦ ᒐᕙᒪᒃᑯᐃᑦ ᑭᖑᓂᖓᒍᑦ ᓇᒻᒥᓂᖅ 

ᐱᓕᕆᓗᑕ ᓱᓇᐅᕝᕙ ᓇᓄᐃᕈᑎᕙᓪᓕᐊᓐᖏᒻᒪᑦ. 

ᐊᕙᑎᓕᕆᔨᒃᑯᑦ ᑲᓇᑕᒥ ᐊᒻᒪ ᐅᕙᒍᑦ 

ᐱᓕᕆᕙᓪᓕᐊᔪᒍᑦ. ᒫᑉᓇᓕ ᐅᖃᓕᖅᑐᐃᑦ ᖃᓄᖅ 

ᓇᓄᐃᑦ Western Hudson Bay-ᒥ 

ᐃᑭᓪᓕᕙᓪᓕᐊᖏᒻᒪᑦ. ᓲᖅ, ᑕᐃᒃᑯᐊ 

ᓇᓄᓕᕆᖃᑦᑕᖅᑐᐃ ᑕᐅᓇᓂ ᑲᓇᑕᒥ 

ᐊᕙᑎᓕᕆᔨᑯᓐᓄᑦ ᐱᓕᕆᖕᒪᑕ.  

 

ᑖᒃᑯᐊ ᐅᖃᒻᒫᖃᑎᒋᖃᑦᑕᖅᑕᕗᑦ ᖃᓄᖅᑐᑦ 

ᑕᒪᐅᓐᖓᓚᐅᕆᑦᑎ ᓄᓇᕗᑦᒧᑦ ᐱᓗᐊᖅᑐᒧᑦ 

ᐊᕐᕕᐊᓄᑦ. ᖃᓄᖅᑐᖅ ᐋᔩᖃᑎᒌᑦ ᐅᕝᕙᓗᓐᓃᑦ 

ᑐᑭᓯᖃᑎᒌᒐᓱᓚᐅᖅᑕ. ᑕᐃᒪ ᐊᕐᕌᓂ 

ᑲᖏᖅᖠᓂᕐᒨᓐᖓᐅᓚᐅᖅᖢᑎᒃ ᑖᒃᑯᐊ ᑲᓇᑕᒥ 

ᐊᕙᑎᓕᕆᔨᒃᑯᑦ ᓲᖅ. ᑕᐃᒪᓐᓇᐃᓕᐅᖃᑦᑕᕈᒪᔪᐃᑦ 

ᐊᒻᒪᓗ ᑭᕙᓪᓕᖅ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑲᑎᖃᑎᖃᕈᒪᔪᐃᑦ. ᓲ ᑕᒪᓐᓇ 

ᐱᓕᕆᖃᑎᒋᓇᓱᒃᑕᕗᑦ ᑲᓇᑕᒥ ᐊᕙᑎᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᓱᑎᖃᒃᑲᓐᓂᓛᕐᒥᔪᖓ ᓇᓄᕐᓄᑦ ᓈᒻᒪᒃᓯᑉᐸᑦ.  

 

ᑭᓯᐊᓂᓕ ᑕᕝᕙᓂᒃᓴᐃᓐᓇᖅ 137 ᒪᒃᐱᒐᕐᒥ 

ᑭᖑᓪᓕᖅᐹᒥᒃ ᐋᖅᑭᓐᖑᐊᒥᒃ ᖃᐅᔨᓴᐃᓗᑎᒃ 

ᓇᓖᕌᕈᑎᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᖃᓯᐅᔾᔭᐅᓂᐊᕐᒪᑦ ᐊᕙᑎᓕᕆᓂᕐᒧᑦ 

ᐃᓱᒪᓕᐅᕈᑕᐅᖃᑦᑕᖅᑐᓄᑦ ᐊᑦᔨᒌᓕᖅᑎᑕᐅᓯᒪᔪᒥᒃ 

ᒪᓕᒐᖃᕐᓗᑎᒃ. ᐅᖃᓕᒫᖅᖢᒍ ᑖᓐᓇ ᐅᖃᖅᑰᔨᖕᒪᑦ 

ᐊᑐᖅᑕᐅᕙᓚᑦᑎᒌᖅᖢᓂᒃ ᒫᓐᓇ. 

ᐊᑐᖅᑕᐅᓗᐊᖅᑰᖏᖦᖢᓂ. ᐃᓱᒪᒃᓴᖅᓯᐅᖅᑰᕋᑦᓯ 

ᖃᓄᖅ ᐊᑐᖅᑕᐅᒍᓐᓇᕐᒪᖔᑦ 

ᐃᓱᒪᓕᐅᕐᓂᐊᖅᑎᓪᓗᓯ ᐃᓗᐊᓂ. ᑐᑭᓕᐅᕆᔭᕋ 

ᑖᓐᓇ ᑕᒻᒪᓐᖏᓛᖅ? ᑕᒻᒪᕈᒪ 

ᓇᓗᓇᐃᖅᓯᕕᐅᓂᐊᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑖᓐᓇ ᐅᖃᐅᓯᕆᔭᖓ 2016-17. ᑖᓐᓇ 

ᑐᖏᓕᕐᒪ ᑭᐅᒋᐊᕐᓂᐊᕐᖓᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᒡᓗᐊᕕᒃ. ᒥᔅᑕ 

ᓂᕐᓗᖓᔪᖅ. 

 

ᓂᕐᓗᖓᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᔫ 

ᐊᐱᖅᑯᑎᔭᓂ ᑕᒪᓐᓇ. ᓲᖃᐃᒻᒪ ᐅᓪᓗᒥᐅᔪᖅ ᒫᓐᓇ 

ᓇᓄᓕᕆᒍᑉᑕ ᑕᐃᒃᑯᐊ ᖃᐅᔨᓴᖅᑕᐅᓂᑯᐃᑦ 

ᐅᖃᖕᓇᖓᓂ ᑕᓯᐅᔭᕐᔪᐊᕐᒥ ᐊᑐᖅᑕᐅᓂᖅᓴᐅᖕᒪᑦ.  

 

ᑭᕼᐃᐊᓂᑦᑕᐅᖅ ᖃᓄᖅᑐᖅ ᐃᓄᐃᑦ ᖃᐅᔨᒪᓂᖓ 

ᐃᓚᐅᓕᖅᐹᓪᓕᕈᓐᓇᖅᐸ. ᐆᒃᑑᑎᒋᓗᒍ 

ᑕᐅᖅᓰᔪᒪᓐᓂᕈᒪ ᓇᓐᓄᒃᑯᒪ  

ᑭᒡᓕᓯᓂᐊᕐᓂᖅ ᑭᓯᐊᓂᑦᑕᐅᖅ ᐊᑐᕐᓗᒍ ᑲᓇᑕ 

ᕼᐃᓚᑖᓄᑦ ᑕᐃᒃᑯᐊ ᑭᒡᓕᓯᓂᐊᕐᓂᕐᒥᒃ ᑭᓯᐊᓂ 

ᐊᑐᕈᒪᖕᒪᑕ.  

 

ᑲᓇᑕᒥ ᐊᕙᑎᓕᕆᔨᒃᑯᑦ ᐱᓕᕆᖃᑎᒋᔭᕗᑦ 

ᖃᓄᖅᑐᖅ ᑕᒪᓐᓇ ᐃᓄᐃᑦ ᖃᐅᔨᒪᓂᖓ 

ᐊᑐᓕᖅᑕᐅᔪᓐᓇᕐᒪᖔᑦ ᐃᓄᐃᑦ ᖃᐅᔨᒪᓂᖓ 

ᐅᕙᒍᑦ ᖃᐅᔨᒪᒐᑦᑕ 

ᑐᑭᕼᐃᑎᑦᑎᑲᐅᑎᒋᔪᓐᓇᖅᑐᐃᑦ 

ᖃᓄᐃᓕᐅᖅᐸᓪᓕᐊᒻᒪᑦ ᓯᓚᕗᑦ ᐊᒻᒪ ᓂᕐᔪᑎᕗᑦ 

ᖃᓄᐃᓕᐅᖅᐸᓕᐊᒻᒪᖔᑦ. ᐅᓇᓕ ᑭᒡᓕᓯᓂᐊᕐᓂᖅ 

ᑭᓯᐊᓂ ᑭᖑᓂᐊᓗᐊᒍᑦ ᐊᓐᖑᑎᓕᑕᐃᓐᓇᖃᑦᑕᕐᒪᑦ 

ᓲᕐᓗ. ᑕᒪᓐᓇ ᐃᓄᐃᑦ ᖃᐅᔨᒪᓂᖓ ᑲᓇᑕᒥ 

ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᒋᕙᓪᓕᐊᔭᕗᑦ ᐊᒻᒪ 

ᓇᖕᒥᓂᖅᑕᐅᖅ ᓄᓇᕗᑦ ᒐᕙᒪᒃᑯᑦ ᖃᓄᖅ ᐃᓄᐃᑦ 

ᖃᐅᔨᒪᓂᖓ ᐃᓚᐅᓕᖅᐹᓪᓕᕈᓐᓇᕐᒪᖔᑦ.  

 

ᑕᐃᒪ ᐆᑦᑑᑎᒋᑐᐃᓐᓇᕐᓗᒍ ᑖᓐᓇ ᐅᓪᓗᒥ ᐃᑉᐸᓴᖅ 

ᐅᓪᓗᒥᓗ ᑐᕼᐋᑎᑦᑎᒻᒪᑕ ᑕᑲᓇᓂ Parish Hall-ᒥ 

ᑐᒃᑐᓕᕆᓗᑎᒃ. ᐃᓄᐃᑦ ᐃᓚᐅᒻᒪᕆᖕᒪᑕ ᑕᒫᓂᓕ 

ᓄᓇᕗᑦᒥ ᐃᓄᐃᑦ ᖃᐅᔨᒪᓂᖓ ᐃᓚᐅᓕᑲᐅᑎᒋᔪᖅ 

ᑭᓯᐊᓂ ᓯᓚᑎᕗᑦ ᓱᓕ ᐊᓐᖑᑎᔭᕆᐊᖃᖅᑐᐃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᕆᔾᔪᑎᒋᓚᐅᖅᑕᕋ ᑖᓐᓇ 2016-17-ᒥ 

ᐅᖃᖅᓯᒪᖕᒪᒎᖅ ᖃᐅᔨᓴᕐᓂᐊᕐᒪᑕ. ᑖᓐᓇ ᐃᓄᐃᑦ 

ᖃᐅᔨᒪᔭᑐᖃᖓ ᖃᓄᖅ 

ᐊᑐᖅᑕᐅᕙᓪᓕᐊᑑᓪᓗᐊᕐᒪᖔᑦ. ᑖᓐᓇ 

ᐅᖃᓕᒫᖅᖢᒍ ᑎᐊᑦᓇ ᑐᑭᓯᒐᑉᑯᓕ ᒫᓐᓇ 

ᐊᑐᖅᑕᐅᓐᖏᓪᓚᕆᒃᑐᑦ. ᑕᓐᓇ  

ᑐᑭᓯᒍᐊᖅᑐᖓ 2016-17 ᖃᐅᔨᓴᕐᓂᐊᓕᓵᕐᒪᑕ 

ᖃᓄᖅ ᐊᑐᖅᑕᐅᔫᓪᓗᐊᕐᒪᖔᑦ? ᑖᓐᓇ 

ᑎᑎᕋᑦᑎᐊᖅᓯᒪᖏᑉᐹ ᐅᕝᕙᓘᕝᕙ ᑐᑭᓯᓐᖏᑕᕋ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕋ ᑖᔅᓱᒥᖓ 

ᓇᓗᓇᐃᖅᓯᒋᐊᒃᑲᓂᕐᓂᐊᕐᖓᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᔫ. ᐃᓄᐃᑦ ᖃᐅᔨᒪᓂᖓ ᒫᓐᓇ 

ᐊᑐᒐᐅᔪᖅ ᑭᓯᐊᓂ ᓄᓇᑦᑎᐊᒦᖔᖅᑎᓪᓗᑕ ᐅᓪᓗᒥ 

ᑖᒃᑯᓂᖓ ᒪᓕᒐᐅᔪᓂᒃ ᐅᑉᓗᒥᐅᔪᖅ ᒫᓐᓇᒫᑦ 

ᐊᑐᕋᑉᑕ.  

 

ᑭᓯᐊᓂ ᖃᓄᖅᑐᖅ ᐃᓄᐃᑦ ᖃᐅᔨᒪᓂᖓ 

ᐃᓚᐅᓕᖅᐹᓪᓕᕈᓐᓇᕐᒪᑦ ᐃᓚᐅᔭᕆᐊᖃᖅᖢᓂᓗ.  

ᐱᖁᔭᓕᐅᕐᓂᐊᖅᑎᓪᓗᓯ ᐃᓚᐅᒻᒪᕆᒋᐊᖃᕐᒪᑦ 

ᑭᓯᐊᓂ ᑕᐃᓐᓇ ᐋᖅᑭᑉᐹᓪᓕᕆᐊᖃᖅᑐᖅ ᐅᓇ 

Western Science ᒫᓐᓇ ᐊᑐᒐᐅᒻᒪᕆᖕᒪᑦ. 

ᖃᓄᖅᑐᖅ ᑕᐃᒪ ᐃᓄᐃᑦ ᖃᐅᔨᒪᓂᖓ 

ᑎᑎᖅᑲᑯᓪᓘᓐᓃᑦ ᐅᕝᕙᓗᑭᐊᖅ 

ᑲᑎᒪᔨᖃᒻᒪᕆᓕᕐᓗᓂ ᑕᒪᓐᓇ  

Western Science ᐊᒻᒪ ᐃᓄᐃᑦ ᖃᐅᔨᒪᓂᖓ. 

ᑖᒃᑯᐊ ᓴᓐᖏᓂᖏᑦ ᓴᓐᖏᓂᖃᑦᑎᐊᓕᕐᓗᑎᑦ 

ᐃᒡᓘᒌᑦᑎᐊᓕᕐᓗᑎᑦ ᓴᐅᒥᖅᖠᓗ ᐊᒻᒪ 

ᑕᓕᖅᐱᖅᖠᓗ ᐊᑐᑦᑎᐊᓕᕐᓗᑎᑦ. ᒫᓐᓇ 

ᐅᖃᕈᓐᓇᖅᑐᖓ ᓱᓕ ᐋᖅᑭᒃᐹᓪᓕᕆᐊᖃᕐᒪᑦ 

ᑕᒪᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᓕᕆᔨᒃᑯᓐᓃᑲᑦᑕ ᓇᐃᒡᓕᑎᖅᓯᒪᔪᖅ. ᒥᔅᑕ 

ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. ᐱᒋᐊᖅᑎᑦᑎᕗᖓ 

ᐅᓂᒃᑳᖁᓕᖅᖢᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓇᑎᕐᒥ ᐊᐃᕙᐅᑎᒃᓴᐅᒐᓂᓗ.  

 

ᑕᐃᒪ ᐅᓂᒃᑳᕐᓂᐊᓕᖅᐳᖓ. ᐊᖏᖅᑐᓕᒫᑦ 

ᐱᖁᔨᕗᖔᕈᑎᒥᒃ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᐅᓂᒃᑳᕐᓂᐊᓕᖅᐳᖓ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐊᓂᑎᑦᑑᓪᓗᐊᕈᕕᒋᑦ.  

 

ᐅᖃᖅᑎ: ᑲᑎᒪᔾᔪᑎᒃᓴᖅ 20 (ᑐᓵᔨᑎᒍᑦ) 

ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ. ᒥᔅᑕ ᒥᒃᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᒃᑭᓐᖑᐊᖅ: ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᖕᒪᑕ ᐱᖁᔭᒃᓴᖅ 16 

ᐊᒻᒪᓗ ᑮᓇᐅᔭᖅᑑᑎᔅᓴᓂᑦ ᐊᒻᒪᓗ 

ᐅᓂᒃᑳᕈᒪᓕᖅᑐᑎᒃ, ᐊᒻᒪᓗ ᐅᖃᖅᑏ 

ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ  

ᑲᑎᒪᔨᕋᓛᑐᐃᓐᓇᐃᑦ ᐊᖏᕈᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ. ᒥᔅᑕ ᕋᒻᐴᑦ. 

ᐊᐃᑉᐲᔪᖅ (ᑐᓵᔨᑎᒍᑦ) ᑖᓐᓇ ᓈᒻᒪᓈᕐᒪᑦ 

ᑲᑎᒪᔾᔪᑎᒃᓴᖅ ᐊᖏᖅᑐᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

ᑲᑎᒪᔾᔪᑎᒃᓴᓂᑦ 21, ᐱᖓᔪᐊᓐᓂ ᐅᖃᓕᒫᕐᓂᖅ 

ᐱᖁᔭᒃᓴᓂᑦ. ᑲᑎᒪᔾᔪᑎᒃᓴᖅ 22, ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑲᑎᒪᔾᔪᑎᒃᓴᐃᑦ ᒫᓯ 13-ᒧᑦ 

 

1. ᑐᒃᓯᐊᕐᓂᖅ 

2. ᐅᖓᔪᖅᑳᑉ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᒃᑯ ᐊᐱᖅᑯᑎᓄᑦ  

9. ᑭᐅᔾᔪᑏᑦ ᑭᐅᔪᑎᓄᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ ᐅᓂᒃᑳᖓ  

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑯᐃᒍᑎᑦ ᐱᖏᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᓴᒃᒥᒃ 

ᓯᕗᓪᓕᖅᐹᖓᓐᓂᑦ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 21 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 11 

 ᒪᓕᒐᒃᓴᖅ 12 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᑎᔨᒍᑦ) ᑖᓐᓇ 

ᒪᓕᒐᓕᐅᕐᕕᒃ ᒪᑐᓯᒪᓂᐊᖅᑐᖅ ᑎᑭᒐᓱᐊᕐᓗᒍ 

ᑕᓪᓕᕐᒥ ᒫᓯ 13, 2015 9:00-ᒥᑦ ᐅᓪᓛᒃᑯᑦ 

 

(ᑐᓵᔨᒃᑳᖏᑦᑐᖅ) ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:22-ᒧᐊᖅᑎᓪᓗᒍ



 

 

 

 


